
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 56 
 

ᐱᖓᑦᓯᖅ, ᒫᑦᓯ 12, 2008 
 

ᖁᑉᐱᕐᓂᓖᑦ 3765ᒥᒃ 3867ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 12, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐱᒋᐊᕐᓂᐊᕐᓂᖅᑎᓐᓂ ᑕᐃᒪ ᑐᒃᓯᐊᕈᑎᒃᑯᑦ ᐱᒋᐊᕈᑎᖃᕈᓐᓇᕐᒪᖔᖅ ᔫ 
ᐋᓚᓐ ᐊᐱᕆᔪᒪᔭᕋ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᑎᕈᓯᒋᓐᖏᑕᕐᓂᒃ ᑕᐃᓐᓂᕋᑖᕋᒃᑭᑦ ᒪᒥᐊᑉᐳᖓ. (ᑐᓵᔨᑎᒍᑦ) 2 
ᑲᑎᒪᔾᔪᑎᒃᓴᑦᑎᓐᓂ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 171 - 2(4): ᐋᓐᓂᐊᓕᒫᑦ ᐄᔭᒐᖅᑖᕆᐊᑐᓐᖏᑦᑐᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᑐᓴᖅᑎᑦᑎᔭᕆᐊᒃᓴ 
ᓴᖅᑭᑦᑎᓂᐊᕋᑦᑕ ᐋᓐᓂᐊᓕᒫᑦ ᐄᔭᒐᖅᑖᕆᐊᑐᓐᖏᑦᑐᑦ ᑕᐃᒪᓐᓇᐃᑦᑐᒥᑦ ᓴᖅᑭᑦᑎᓛᕐᒥᒐᑦᑕ ᕕᓂ the virus-ᒥ. 
ᐅᖃᖅᑏ, ᐋᓐᓂᐊᓕᒫᑦ ᐄᔭᒐᖅᑖᕆᐊᑐᓐᖏᑦᑐᑦ ᕕᓂ ᐋᓐᓂᐊᖅ ᑖᓐᓇᑦᑕᐅᖅ ᑕᐃᒪᓐᓇᐃᓕᖓᓂᐊᕐᒥᔪᖅ 
ᑐᓴᐅᒪᑎᑦᑎᓇᓱᓐᓂᐊᖅᑐᑦ ᐃᓄᓕᒫᓂᒃ ᐃᓕᓐᓂᐊᖅᑎᑦᑎᓗᑎᒃ ᑕᒪᒃᑯᓂᖓ ᐄᔭᒐᕐᓂᒃ ᐱᔭᐅᒋᐊᑐᓐᖏᑦᑐᓂᒃ, 
ᐱᔭᕆᐊᑐᓐᖏᒻᒪᑕ ᓲᕐᓗ ᐃᓅᓕᓴᐅᑎᐅᖃᑦᑕᖅᑐᑦ ᓄᕙᑦᑐᓄᑦ. ᐊᒻᒪ ᖁᔭᓐᓇᒦᕈᒪᔪᖓ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒧᖓ ᐱᓕᕆᔾᔪᑎᖃᕐᒪᑕ.  
 
ᐅᖃᖅᑏ, ᐃᓚᖓᑦ ᐄᔭᒐᓗᐊᖃᑦᑕᕈᑎᒃ ᐊᑐᑦᑎᐊᖃᑦᑕᖏᑉᐸᑕᓗ ᐄᔭᒐᕐᓂᒃ ᐃᓅᓕᓴᐅᑎᓂᒃ ᑕᐃᒃᑯᓂᖓ ᓲᕐᓗ 
ᓄᕙᒃᓯᐅᑎᓂᒃ ᐊᒻᒪ ᐳᕙᓕᕆᔾᔪᑎᓂᒃ. ᐅᖃᖅᑏ, ᑕᒪᒃᑯᐊ ᐄᔭᒐᐅᔪᑦ ᑐᖁᓴᐃᓐᖏᒻᒪᑕ ᖃᒥᒪᓂᒃ, ᐱᔾᔪᑎᒋᓪᓗᒍ 
ᑕᒪᒃᑯᐊ ᐋᓐᓂᐊᓄᑦ ᑕᐃᒪᓐᓇᐃᑦᑕᐅᓲᖑᒻᓂᒪᑕ ᑕᒪᒃᑯᐊᓕ ᓲᕐᓗ ᐄᔭᒐᐃᑦ ᑕᒪᒃᑯᐊ ᐅᓇᑕᖅᑎᐅᒻᒪᑕ ᐋᓐᓂᐊᓄᑦ. 
 
ᐊᒻᒪ ᓱᖏᐅᓯᔪᓐᓇᕐᒥᒻᒪᑕ ᑕᐃᒃᑯᐊ ᐋᓐᓂᐊᖑᔪᑦ ᑕᒪᒃᑯᓄᖓ ᐄᔭᒐᕐᓄᑦ ᑕᐃᒪ ᑐᑭᖃᖅᑐᖅ ᑕᐃᒪᓐᓇ ᐄᔭᒐᐃᑦ 
ᑕᒪᒃᑯᐊ ᐃᓅᓕᓴᐅᑎᐅᒐᓱᑦᑑᒐᓗᐊᑦ. 
 
ᑎᒥᑦᑎᓐᓄᑦ ᐃᑲᔪᕈᓐᓃᕋᔭᕐᒥᒻᒪᑕ ᑕᒪᒃᑯᐊᓗ ᐋᓐᓂᐊᑦ ᓱᖏᐅᑎᖃᑦᑕᕐᒪᑕ ᐃᓅᓕᓴᐅᑎᓄᑦ 
ᑕᐃᒪᓐᓇᐃᑐᐃᓐᓇᐸᓪᓕᐊᓕᕐᒪᑕᓗ ᐱᓕᕆᕕᐅᔪᖅ ᐱᓕᕆᐊᖃᕋᓱᑦᑐᖅ ᑕᒪᓐᓇ ᑕᐃᒪᓐᓇᐃᖁᓇᒍ. 
 
ᐅᖃᖅᑏ, ᑖᒃᑯᐊ ᑐᓴᐅᒪᑎᑦᑎᔾᔪᑎᐅᓇᓱᑦᑐᖅ ᐃᒪᓐᓇ ᐋᓐᓂᐊᓕᒫᑦ ᐄᔭᒐᕆᐊᑐᓐᖏᒻᒪᑕ ᐊᒡᒐᑎᑦ 
ᐅᐊᓴᑦᑎᐊᖃᑦᑕᕐᓗᒋᑦ ᐋᓐᓂᐊᓂᒃ ᓯᐊᕐᒪᖅᑎᕆᓂᐊᓐᖏᓐᓇᕕᑦ ᑕᒪᒃᑯᐊ ᓄᕙᒃᓯᐅᑏᑦ ᐄᔭᒐᒐᓚᐃᑦ 
ᑐᖁᓴᐃᓐᖏᒻᒪᑕ ᐋᓐᓂᐊᓂᑦ. 

ᑕᒪᒃᑯᐊ ᑐᑭᓯᑎᑦᑎᔾᔪᑎᐅᔪᑦ ᓴᖅᑭᔮᖅᑎᑕᐅᓂᐊᖅᑐᑦ ᓄᓇᓕᓐᓂᑦ ᐱᕙᓪᓕᐊᔪᑎᒍᑦ, ᑐᓴᒐᒃᓴᑎᒍᑦ ᐊᒻᒪ 
ᓴᓗᒪᖁᔨᓗᑎᒃ ᑎᑎᕋᖃᑦᑕᕐᓂᐊᖅᑐᑦ ᐊᑭᓐᓇᕐᒥᐅᑕᓂᒃ ᓴᓇᓂᐊᕐᒥᔪᑦ ᐋᓐᓂᐊᕕᓐᓄᑦ ᑐᓂᔭᐅᓂᐊᖅᑐᓂᒃ 
ᕿᑭᖅᑕᓂ ᐋᓐᓂᐊᕕᒃ ᐃᖃᓗᓐᓂᓪᓗ ᐅᖁᒪᐃᓐᓂᓐᓂᐊᕐᕕᒃᑯᓐᓄᑦ. ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑎᐅᔪᑦ 
ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᔪᑦ ᖃᓄᖅ ᐊᑐᖅᑕᐅᓲᖑᒻᒪᖔᑕ ᐃᓅᓕᓴᐅᑎᐅᔪᑦ. ᐊᒻᒪᓗᑦᑕᐅᖅ ᐅᓄᑲᓪᓚᑦᑐᓂᒃ 
ᐊᑭᖃᓐᖏᑦᑐᓂᒃ ᐊᑐᐃᓐᓇᐅᑎᑦᑎᓂᐊᕐᒥᒻᒪᑕ ᑲᒪᑦᑎᐊᕆᑦ ᐃᓘᓐᓇᖏᑦ ᐋᓐᓂᐊᑦ ᐄᔭᒐᕆᐊᑐᐃᓐᖏᒻᒪᑖᓚᓗᑎᒃ.  
 
ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔩᑦ ᑕᒪᒃᑯᐊ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ ᓄᓇᕗᒻᒥ ᖃᐅᔨᒪᔭᕆᐊᓖᑦ 
ᐱᒻᒪᕆᐅᓂᖓᓂᑦ. ᑕᐃᒃᑯᐊ ᐃᓅᓕᓴᐅᑎᐅᔪᑦ ᓘᑦᑖᒃᑯᓐᓃᓐᖔᖅᑐᑦ ᐱᔾᔪᑕᑎᐅᓪᓗᑎᒃ ᐄᔭᒐᖅᑖᖅᑎᑕᐅᖃᑦᑕᕐᒪᑕ 
ᓄᖑᑕᐅᑦᑎᐊᖃᑦᑕᕆᐊᓖᑦ. ᑕᒪᒃᑯᐊᓗ ᐋᓐᓂᐊᑦ ᖃᓂᒪᓐᓇᐃᓪᓗ ᐊᔾᔨᒌᖃᑦᑕᖏᒻᒪᑕ ᑭᓯᐊᓂᓕ ᐄᔭᒐᐃᑦ ᑕᒪᒃᑯᐊ 
ᐊᑐᖅᑕᐅᓗᐊᓐᖏᓂᖅᓴᐅᓗᑎᒃ. ᐅᖃᖅᑏ, ᐱᔾᔪᑎᒋᓪᓗᒋᑦ ᐃᓘᓐᓈᓗᖏᑦ ᐋᓐᓂᐊᑦ ᐄᔭᒐᕆᖓᑐᓐᖏᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᓂᔅᑕᐃᑦ ᐅᖃᐅᓯᖏᑦ. ᐱᖓᔪᖓ ᑲᑎᒪᔾᔪᑎᒃᓴᑦᑎᓐᓂᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥ ᐅᔭᕋᕐᓂᐊᕐᓂᕐᒥᑦ, 
ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᕐᔪᐊᕐᓂᕐᒥᑦ.  
 
ᓯᕗᓪᓕᖅᐹᑦᑎᐊᕐᒥᑦ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓚᐅᖅᓯᒪᒻᒪᑕ 1996-ᒥ ᐊᖏᖃᑎᒌᓚᐅᖅᑐᑎᒃ 
ᑕᐃᒃᑯᐊ ᐊᕐᕌᒍᑕᒫᑦ ᓂᑭᑦᑖᖃᑦᑕᕐᓂᐊᕐᒪᑕ ᐊᒡᒍᖅᑐᖅᓯᒪᓂᖓᓄᑦ ᓄᓇᕗᑦ ᐱᖓᓱᓂᑦ ᑕᐃᒃᑯᐊ 
ᓴᖅᑭᔮᖅᑎᑦᑎᖃᑦᑕᕐᓂᐊᕐᒪᑕ ᐅᔭᕋᕐᓂᐊᕐᓂᕐᒥᑦ ᑲᔪᖏᖅᓴᐃᔾᔪᑎᖃᕐᓗᑎᒃ, ᐃᖃᓗᑦᑑᑦᑎᐊᕐᒥᑦ ᓯᕗᓕᖅᐹᒥ ᑕᐃᑲᓂ 
ᐅᔭᕋᓐᓂᐊᖅᑐᓕᕆᓂᕐᒥᑦ ᑲᑎᒪᑎᑦᑎᓚᐅᖅᓯᒪᔪᑦ 1998-ᒥ.  
 
ᐅᖃᖅᑏ, ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᐅᔪᖅ ᐊᒃᓱᐊᓗᒃ ᐱᕈᖅᐸᓪᓕᐊᒻᒪᑦ ᐊᖏᓂᖅᐹᖑᖃᑕᐅᓪᓗᑎᓪᓗ 
ᐅᐸᑦᑕᐅᔭᕆᐊᓕᓐᓂᑦ ᑲᑎᒪᔪᓂᑦ ᐃᓕᓐᓂᐊᕈᑕᐅᓪᓗᑎᓪᓗ ᓄᓇᕗᑦ ᐃᓗᐊᓂ. ᓄᓇᕗᒻᒥᐅᑦ ᐅᔭᕋᓐᓂᐊᕐᓂᕐᒧᑦ 
ᑲᑎᒪᓂᕐᒥᑦ ᐋᖅᑭᒃᓱᐃᔪᑦ ᑕᐃᒃᑯᐊ ᐅᐱᒋᔭᐅᑦᑎᐊᕆᐊᖃᖅᑐᑦ ᓯᕗᒧᐊᖅᑎᑎᑦᑎᐊᖃᑦᑕᕐᒪᑕ ᕿᑎᕐᒥᐅᓪᓗ 
ᑐᓐᖓᓇᖅᑐᑎᒃ, ᑎᒥᖁᑎᒋᔭᖏᓪᓗ ᐱᐅᔪᐊᓘᓪᓗᑎᒃ. 
 
ᐅᖃᖅᑏ, ᓂᑭᑦᑖᖅᑎᓪᓗᒋᑦ ᓄᓇᕗᑦ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᕆᔭᖏᑦ ᐊᒡᒍᖅᑐᖅᓯᒪᓂᕐᒥᑦ ᓇᓗᓇᐃᖅᓯᒻᒪᑦ 
ᓄᓇᕗᑦ ᐊᖏᔪᐊᓘᓂᖓᓂ ᐃᓚᒋᓪᓗᒍᓗ ᑕᐃᒃᑯᐊ ᓄᓇᓖᑦ ᑲᑎᒪᕝᕕᐅᔪᑦ ᓇᒻᒥᓂᖃᖅᑐᓪᓗ ᐱᓗᐊᖅᑐᒥᑦ 
ᓄᓇᖃᖅᑐᑦ ᑐᓐᖓᓱᑦᑎᑦᑎᖃᑦᑕᕐᒪᑕ ᑎᑭᓯᒪᔪᓂᑦ. 
 
ᐅᖃᖅᑏ, ᐊᕐᕌᒍᑦ ᐊᓂᒍᖅᓯᖅᑎᓪᓗᒋᑦ ᓯᕗᓪᓕᖅᐹᒥ ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑎᒪᓂᖃᓚᐅᖅᑎᓪᓗᒋᑦ ᕿᑎᕐᒥᐅᑦ 
ᑐᓐᖓᓱᑦᑎᑦᑎᓕᕆᕕᑦ ᐅᔭᕋᓐᓂᐊᕐᓂᕐᒧᑦ ᐳᓛᕆᐊᖅᓯᒪᔪᓂᒃ ᑲᓇᑕᒦᓐᖔᖅᑐᓂᒃ ᓄᓇᕐᔪᐊᕐᒥᓗ ᑕᐃᒃᑯᐊᓗ ᐃᓄᐃᑦ 
ᑎᒥᖁᑎᒋᔭᖓᓂᑦ ᐱᓕᕆᖃᑎᖃᖅᖢᑎᒃ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓂᑦ ᓱᕈᓯᕐᓂᓪᓗ ᐃᓕᓐᓂᐊᖅᑎᓂᒃ ᐊᒻᒪ 
ᐊᖏᔪᖅᑳᕆᔭᐅᔪᓂᒃ. ᑖᒃᑯᐊᓕ ᓄᓇᖁᑎᒋᔭᕗᑦ ᐊᒃᓱᐊᓗᒃ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᕈᒪᒻᒪᑕ.  



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

1990 ᐱᒋᐊᓕᓵᖅᑎᓪᓗᒍ ᕿᑎᕐᒥᐅᑦ ᑭᒡᒐᑐᖅᑎᖃᓚᐅᖅᓯᒪᒻᒪᑕ ᓄᓇᕐᔪᐊᕐᒥ ᑲᓇᑕᓕᒫᒥᓪᓗ ᐅᔭᕋᓐᓂᐊᕐᓂᕐᒧᑦ 
ᓴᖅᑭᔮᖅᑎᑦᑎᑎᓪᓗᒋᑦ ᑲᔪᖏᖅᓴᐅᑎᐅᓪᓗᑎᒃ ᕿᑎᕐᒥᐅᑦ ᐊᒻᒪ ᑭᖑᕐᖓᒍᑦ ᓄᓇᕗᑦ ᓇᐃᑦᑑᓈᖅᑐᒍ. 
 
ᑕᐃᒃᑯᐊ ᒪᑐᐃᖓᖃᑦᑕᓚᐅᖅᑐᑦ ᓇᒻᒥᓂᖃᖅᑐᓄᑦ ᐊᒻᒪ ᐃᑲᕐᕋᓄᑦ ᐊᒥᓱᑲᓪᓛᓗᓄᑦ ᑲᑎᒪᖃᑎᖃᖃᑦᑕᓚᐅᖅᑐᑦ 
ᖃᓄᐃᒻᒪᑦ ᑲᒻᐸᓂᐅᔪᑦ ᓄᓇᕗᒻᒥ ᐊᑐᕆᐊᖃᕐᒪᖔᑕ. ᕿᑎᕐᒥᐅᓂᓪᓗ ᑭᒡᒐᖅᑐᖅᑎᐅᔪᑦ ᐃᓱᒫᓘᑎᖃᓕᕐᒪᑕ 
ᐊᖏᖃᑎᒌᒍᑎᐅᔪᖅ ᑖᓐᓇ ᓂᑭᑦᑖᖃᑦᑕᕐᒪᑦ ᑲᑎᒪᖃᑦᑕᖅᑐᑎᒃ ᐱᖓᓱᓂᒃ ᐅᓗᕆᐊᓇᖅᑐᒦᑐᐃᓐᓇᕆᐊᖃᓕᕐᒪᑦ 
ᐃᓱᒪᓕᐅᕈᑎᐅᔪᖅ, ᐃᓱᒪᓕᐅᖅᑎᐅᔪᑦ ᐅᓄᖅᑐᐊᓘᓕᕐᒪᑕ ᐊᒡᒍᖅᑐᖅᓯᒪᓐᖏᑦᑐᓂᒃ ᐃᖃᓗᐃᑦ ᓯᓚᑖᓃᑦᑐᑦ. 
 
ᑖᒃᑯᐊᓗ ᓇᒻᒥᓂᖅ ᓯᕗᒧᐊᕈᓐᓇᕋᔭᖅᑰᓐᖏᑦᑐᑎᒃ. ᐅᖃᖅᑏ, ᕿᑎᕐᒥᐅᑦ ᑭᐅᒡᒍᓯᖓᑦ ᐃᓱᒫᓘᑎᐅᔪᒧᑦ ᓄᓇᕗᒻᒥ 
ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓂᐅᔪᖅ ᓄᓇᓕᓐᓄᑦ ᐊᖏᓂᖏᓐᓄᑦ ᒪᓕᖃᑦᑕᖁᓪᓗᒍ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ.  
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᐱᔭᕇᖅᓯᔪᒪᓪᓗᓂ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓐᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᐊᑏ, ᒥᔅᑕ ᐲᑕᓴᓐ, ᑲᔪᓯᒋᐊᕆᑦ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  
 
ᐃᖃᓗᑦᑑᑦᑎᐊᕐᒥᐅᑦ ᓇᓗᓇᐃᖅᓯᓯᒪᓕᕐᒪᑕ 250-ᖏᓐᓄᑦ ᑲᑎᒪᔭᖅᑐᕐᕕᐅᔪᓐᓇᕐᒪᑕ ᐅᑉᐱᕈᓱᒻᒪᑕ ᓄᓇᕗᒻᒥ 
ᐅᔭᕋᓐᓂᐊᖅᑐᓕᕆᔨᒃᑯᑦ ᑎᓕᔭᐅᓯᒪᔾᔪᑎᒋᓚᐅᖅᑕᖓᓐᓂᑦ ᕿᒪᐃᔭᕆᐊᖃᓐᖏᒻᒪᑦ ᐃᓄᖁᑎᒋᔭᖏᓐᓂᑦ 
ᓄᓇᓕᓐᓂᕐᒥᐅᓂᒃ ᐃᒃᓯᓇᐃᓐᖏᑦᖢᑎᒃ ᑕᐃᒃᑯᐊ ᐃᑲᔪᖅᑕᐅᓂᖅᐹᖑᒻᒪᑕ ᐅᔭᕋᓐᓂᐊᖅᑐᓕᕆᓂᕐᒧᑦ 
ᖃᓂᒃᓴᖅᑎᓪᓗᒋᑦ. 
 
ᐅᖃᖅᑏ, ᕿᑎᕐᒥᐅᑦ ᒫᓐᓇᐅᔪᖅ ᐃᓱᒫᓘᑎᖃᓕᕐᒪᑕ ᑲᑎᒪᕕᐅᖃᑦᑕᕈᒪᓪᓗᑎᒃ ᐊᕐᕌᒍᓕᒫᑦᑎᐊᖅ 
ᒥᑭᑦᑕᕆᐊᖃᖃᑦᑕᖅᑐᓂᒃ ᑕᐃᒃᑯᓂᖓ ᓯᕗᒧᐊᑦᑎᐊᖅᓯᒪᔪᓂᒃ ᕿᑎᕐᒥᐅᓂᑦ ᓴᖅᑭᔮᖅᑎᑦᑎᖃᑦᑕᕐᓂᖏᓐᓄᑦ 
ᓇᖕᒥᓂᖃᖅᑐᑦ ᐊᒻᒪ ᕿᑎᕐᒥᐅᓂᑦ ᐅᔭᕋᓐᓂᐊᕐᓂᕐᒧᑦ ᑲᑎᒪᔨᖏᑦ ᐃᔨᒋᓂᖅᓴᐅᓗᑎᒃ ᑕᒪᒃᑯᓂᖓ ᐱᔅᓯᓂᖑᔪᓂᑦ 
ᐊᒻᒪ ᐅᔭᕋᓐᓂᐊᕐᕕᒃᓴᐅᔪᓂᑦ ᕿᑎᕐᒥᐅᓄᑦ ᑕᒪᒃᑯᐊ ᖃᓂᓐᓂᖅᓴᐅᔭᕆᐊᖃᕐᒪᑕ ᐃᓄᖁᑎᒋᔭᒥᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᕐᒥᐅᓄᑦ ᒪᓕᒐᓕᐅᖅᑎ, 
ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 404 - 2(4): ᐅᐱᒍᓱᓐᓂᖅ ᐅᑭᐅᑕᖅᑐᒥᑦ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᑕᕝᕙᐅᕗᑏᖅᐸᒃᑲ ᑭᒡᒐᖅᑐᕐᕕᒋᔭᓐᓃᑦᑐᑦ.  
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᐅᕗᖓ ᐃᒡᓗᒧᑦ ᐅᕙᓐᓂᑦ ᐅᐱᒋᓪᓚᕆᑦᑕᓐᓂᑦ 
ᐃᑉᐸᒃᓴᖅ ᐅᓐᓄᑦᑎᓪᓗᒍ ᑕᕝᕙᓂ ᐃᖃᓗᓐᓂ ᖃᓄᐃᓕᐅᕐᓂᕆᓚᐅᖅᑕᕗᑦ ᒪᓕᑦᑐᒍ. 

ᐅᖃᖅᑎᑦᑎᔩ, ᑖᒃᑯᐊ ᑭᒡᒐᖅᑐᖅᑕᒃᑲ ᑕᒫᓂ ᖁᑦᑎᑦᑐᒥ ᐊᖏᖅᓯᒪᒻᒪᑕ ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ ᑕᒪᓐᓇ 
ᑮᓇᐅᔾᔭᒃᓴᓇᓱᐊᕐᓂᕐᒧᑦ ᐃᓚᕙᓪᓕᐊᑎᑦᑎᓂᕐᒧᑦ ᐊᔪᓐᖏᑦᑎᑕᐅᓇᓱᓐᓂᐊᖅᑐᖅ ᑕᒪᓐᓇ ᐃᖅᑲᓇᐃᔮᖃᓐᖏᑦᑐᑦ 
ᐅᓄᖅᑐᐃᑦ ᐃᖅᑲᓇᐃᔮᖃᕈᓐᓇᖅᓯᖁᓪᓗᒋᑦ ᑖᒃᑯᐊ ᐱᓕᕆᓇᓱᒻᒪᑕ ᑭᒡᒐᖅᑐᕐᕕᒋᔭᓐᓂᑦ. 
 
ᐅᖃᖅᑎᑦᑎᔩ, ᑕᒪᓐᓇ ᐃᓛᒃ ᒪᑯᓄᖓ ᓂᕐᔪᑎᓄᑦ ᑮᓇᐅᔾᔭᒃᓴᒐᓱᐊᕐᓂᖅ ᑕᒫᓂ ᓂᕐᔪᑎᒋᔭᕗᓂᓛᒃ ᑕᒫᓂ 
ᐊᑐᐃᓐᓇᐅᑎᓪᓗᒋᑦ ᑕᒪᓐᓇ ᐱᔪᓐᓇᐅᑎᒋᓪᓚᒋᒃᑲᑦᑎᒍ ᐊᒻᒪ ᑲᔪᓯᑦᑐᓐᓇᑦᑎᐊᖅᑕᕗᑦ ᐃᓅᓪᓗᑕ ᖃᐅᔨᒪᒐᒃᑯ.  
ᐊᒻᒪ ᐅᖃᖅᑎᑦᑎᔩ, ᑖᒃᑯᐊ ᐃᑲᔪᖅᑐᕐᓂᐊᕋᒃᑭᑦ ᑭᒡᒐᖅᑐᖅᑕᒃᑲ ᑕᒪᑐᒥᖓ ᑲᔪᓯᑎᑦᑎᓇᓱᐊᖅᑎᓪᓗᒋᑦ 
ᓯᕗᒧᐊᒐᓱᐊᖅᑎᓪᓗᒋᓪᓗ.  
 
(ᑐᓵᔨᑎᒍᑦ) ᖁᕕᐊᓱᑦᑐᖓ ᐅᖃᖅᑏ, ᑐᓴᖅᑎᑦᑎᔭᕆᐊᒃᓴ ᐊᖑᓇᓱᑦᑐᓕᕆᔨᒃᑯᓐᓂᑦ ᐊᐅᓱᐃᑦᑐᕐᒥᐅᓂᑦ, 
ᖃᐅᓱᐃᑦᑐᕐᒥᐅᓂᓪᓗ, ᐃᒃᐱᐊᕐᔪᒻᒥᐅᓂᓪᓗ ᐊᑎᓕᐅᖅᓯᒪᓕᕐᒪᑕ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᒌᒍᑎᓂᒃ. ᓇᑦᑎᕙᒃ 
ᐊᖑᓇᓱᑦᑐᓕᕆᔨᒃᑯᖏᓐᓂᑦ ᕿᑭᖅᑕᕐᔪᐊᕐᒥ ᓴᖅᑭᑦᑎᔪᒪᓪᓗᑎᒃ ᐅᑭᐅᖅᑕᖅᑐᒥ ᐃᖃᓪᓕᐊᖅᑐᓕᕆᔩᑦ 
ᑲᑐᔾᔨᖃᑎᒌᖏᓐᓂᑦ. 
 
ᑖᒃᑯᐊ ᐊᖑᓇᓱᑦᑐᓕᕆᔨᐅᔪᑦ ᐊᖏᖅᓯᒪᖃᑎᒌᒻᒪᑕ ᐃᖅᑲᓇᐃᔭᖃᑎᒌᒍᒪᓪᓗᑎᒃ ᓯᔾᔭᖅᐸᓯᒻᒥ 
ᐃᖃᓪᓕᐊᖃᑦᑕᕐᓂᕐᒥᑦ ᐱᕙᓪᓕᐊᑎᑦᑎᔪᒪᓪᓗᑎᑦ ᓄᓇᓕᓐᓂᑦ ᐃᑲᔪᖃᑎᒌᓪᓗᑎᓪᓗ ᐃᑭᕐᒥᒃ ᐃᖃᓪᓕᐊᖃᑦᑕᖅᑐᑦ 
ᓄᓇᕗᑦ ᖃᓂᒋᔮᓂ ᐃᖃᓪᓕᐊᕐᕕᐅᑉ ᐃᓗᐊᓂ. 
 
ᐅᖃᖅᑏ, ᖁᕕᐊᓱᑦᑎᐊᓚᐅᖅᑐᖓ ᐃᓚᒋᔭᐅᓚᐅᕋᒪ ᑕᐃᑲᓂ ᖁᕕᐊᓱᒍᑕᐅᑎᓪᓗᒍ ᐅᓐᓄᒃ ᐃᖃᓗᓐᓂ.  
 
ᒪᓕᒐᓕᐅᖅᑎᐅᑎᓪᓗᖓ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᖁᑦᑎᑦᑐᕐᒥᐅᓄᑦ ᓇᓗᓇᐃᖅᓯᔪᒪᔪᖓ ᖁᔭᓕᓂᖏᓐᓂᑦ 
ᓄᓇᕗᒻᒥ ᐃᑦᑐᐃᑦ ᑲᑎᒪᔨᖁᑎᒋᔭᖏᓐᓂᑦ ᐅᐃᓕ ᐋᑕᒻᔅᒧᑦ ᐊᒻᒪᓗᑦᑕᐅᖅ ᐱᖁᔭᓕᐅᕐᕕᕐᔪᐊᕐᒥᑦ ᐃᓚᒋᔭᐅᔪᖅ ᐲᑕ 
ᓯᑖᓐᕗᑦ ᑕᐃᒃᑯᐊ ᐃᑲᔪᖅᑐᐃᓂᐊᕐᒪᑕ ᓄᓇᓕᑦᑎᓐᓂᑦ. 
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐅᔪᒪᒻᒪᑦ ᐃᓘᓐᓇᖏᓐᓄᑦ ᐱᔭᕇᖁᓪᓗᓂᐅᒃ 
ᐅᖃᐅᓯᒃᓴᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪ. ᐊᑏ, ᐱᒋᐊᒃᑲᓐᓂᓕᕆᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. 
 
ᐅᐱᒍᓱᒍᒪᔪᖓ ᑕᐃᒃᑯᓂᖓ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᓚᐅᖅᑐᓂᒃ ᐃᒃᓯᕙᐅᑕᖏᓐᓂᑦ, ᑭᒡᒐᖅᑐᖅᑕᖏᓐᓂᓪᓗ 
ᓄᓇᓕᓐᓂᑦ ᐊᖑᓇᓱᑦᑐᓕᕆᔨᒃᑯᑦ ᓄᓇᑦᑎᓐᓂ. ᐊᐃᓴᑭ ᑲᓪᓗᒃ ᐊᒻᒪᓗ ᓴᐃᒪᓐ ᐃᓪᓚᐅᖅ ᖃᐅᓱᐃᑦᑐᕐᒥᐅᖅᑕᖅ 
ᑖᓇ ᕿᓚᕝᕙᖅ ᐃᑉᐱᐊᕐᔪᒻᒥᐅᑕ ᐊᒻᒪ ᔭᐃᐱᑎ ᐊᕿᐊᕈᖅ, ᐊᒻᒪ ᓖᑎᐊ ᓄᐊ ᐊᐅᓱᐃᑦᑐᕐᒥᐅᑕ. ᐅᐱᒋᔪᒪᒻᒥᔭᕋ 
ᓘᑎ ᑑᒪᓯ ᕿᑭᖅᑕᕐᔪᐊᕐᒥᐅᑕᖅ. 
 
ᐅᖃᖅᑏ, ᓂᕆᐅᑦᑎᐊᖅᑐᖓ ᓯᕗᓂᒃᓴᑦᑎᓐᓂᑦ ᑕᑯᓛᕋᑦᑕ ᖁᕕᐊᓇᖅᑐᓂᒃ ᐅᑭᐅᖅᑕᖅᑐᒥ ᐃᖃᓪᓕᐊᖅᑏᑦ 
ᑲᑐᔾᔨᖃᑎᒌᖏᓐᓂ ᐊᒻᒪ ᖁᕕᐊᓱᒃᑐᖓ ᐅᐱᒋᔪᒪᓪᓗᒋᑦ ᑖᒃᑯᐊ ᓄᓇᓕᐅᔪᑦ ᐊᒃᓱᕈᕐᖢᑎᒃ ᐱᕕᒃᓴᓂᒃ 
ᓴᖅᑭᑦᑎᓇᓱᓚᐅᕐᒪᑕ ᓄᓇᓕᖁᑎᒋᔭᖏᓐᓄᑦ ᐊᒻᒪ, ᑮᓇᐅᔭᓕᐅᕈᑎᒃᓴᓂᒃ ᓴᖅᑭᑦᑎᓇᓱᒃᖢᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 
ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 405 - 2(4): ᓯᓚᐅᑉ ᐊᓯᔾᔨᕐᓂᖓᓄᑦ ᐆᒪᔪᐃᑦ ᐊᑦᑐᖅᑕᐅᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓂᑯᕕᑦᑐᖓ ᐅᖃᕐᕕᒋᒍᒪᒐᒃᑯ ᑕᕝᕙᓂ ᑐᓴᕋᑦᓴᓕᐊᖑᓯᒪᔪᖅ ᐅᑭᐅᖅᑕᑑ 
ᐅᖅᑰᓯᕙᓪᓕᐊᓂᖓ ᐱᔾᔪᑕᐅᒍᒪᒻᒪᑦ. ᑖᒃᑯᐊ ᓇᓄᐃᑦ ᑐᑭᑖᖅᑕᐅᖁᓪᓗᒍ, ᑕᒪᓐᓇ ᐅᖅᑰᓯᕙᓪᓕᐊᓂᖅ.  
 
ᐃᓛ ᑕᕝᕙᓂ ᐃᓪᓗᒥ ᐃᓛ ᐅᖃᓲᖑᒐᒪ ᒫᖓ ᐆᒻᒪᑎᓐᓂ ᐱᓯᒪᔪᓂ ᖃᐅᔨᒪᓂᐊᕐᐳᓯ.  
 
ᐅᓇ ᐅᖃᕐᓯᒪᒻᒥᔭᕋ ᑕᕝᕙᓂ ᖃᐅᔨᒪᔭᕗᑦ ᑖᓐᓇ. ᐅᑭᐅᖅᑕᑐ ᐅᖅᑰᓯᓚᖓᔪᖅ. ᑖᓐᓇ ᖃᐅᔨᒪᔭᐅᔪᖅ ᐊᑯᓂᐊᓗᒃ, 
Thousands of years ᖃᐅᔨᒪᔭᕗᑦ ᐅᖅᑰᓯᓚᖓᔪᖅ ᑖᕙᙵᓂᐊᓗ ᑐᓴᐅᒪᔭᕗᑦ ᑕᐃᒪᐃᒻᒪᑦ ᐅᖃᖅᐸᐳᖓ. 
 
ᑕᒪᒃᑯᐊ ᐆᒪᔪᐃᑦ ᓇᓄᐃᑦ ᐱᓗᐊᖅᑐᒥ ᓇᐅᒃᑯᑐᐃᓐᓇ ᐱᓱᒍᓐᓇᑐᑦ ᐊᒻᒪ ᑖᓐᓇ ᑐᓴᕋᑦᓴ ᓯᑯᖓᒎᖅ 
ᐃᓱᒫᓘᑕᐅᓂᐊᖅᑰᓕᕐᒪᑦ ᑕᒪᓐᓇ ᐅᖅᑰᓯᕙᓪᓕᐊᓂ ᐱᔾᔪᑎᒋᓗᒍ. ᑖᒃᑯᐊ ᓇᓄᐃᑦ ᐱᓪᓗᒋᑦ. ᑕᐃᒪᐃᒻᒪᑦ ᐅᖃᕐᐳᖓ 
ᑐᓴᐅᒪᓗᒍ ᑖᓐᓇ ᑕᐃᒪᖓᓂᑦ ᐅᖅᑰᓯᓂᐊᖅᑐ ᑕᒪᓐᓇ ᐅᑭᐅᖅᑕᑐᖅ. 
 
ᐊᒻᒪᓗ, ᑖᒃᑯᐊ ᓇᓄᐃᑦ ᓄᖑᐸᓕᐊᒍᓃᓂᕆᓂᐊᖅᑕᖏᑦ ᐃᓱᒫᓘᑕᐅᒻᒪᑕ ᑖᓐᓇ ᐱᔾᔪᑎᒋᓗᒍ ᐊᒻᒪ ᖃᐅᔨᒪᒋᕗᖓ.  
ᐅᖃᖅᑎᓯᔨ ᑕᐃᒪᖓ ᐊᑯᓂᐊᓗᑕᐅ ᑐᓴᐅᒪᒻᒥᔭᕋ ᐆᒪᔪᐃᒎ ᓄᖑᓐᓂᐊᑐᑦ. ᑕᒫᓂ ᓄᓇᑦᑎᓂ ᑕᐃᒪᖓ ᑐᓴᐅᒪᔭᕋ 
ᐊᖏᓪᓕᕙᓪᓕᐊᓱᖓ ᐆᒪᔪᐃᑦ ᓄᖑᓐᓂᐊᑐᑦ ᐅᑯᐊᒎ ᓄᖑᙱᑐᑑᓚᖓᔪᐃᑦ, ᐃᖃᓗᐃᑦ.  
 
ᑖᒃᑯᐊᒎᖅ ᑭᖑᓪᓕᐸᐅᓂᐊᕐᒪᑕ ᐃᖃᓗᐃᑦ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᐆᒪᔪᐃᑦ ᐊᓯᖏᑦ ᓄᖑᓐᓂᐊᑐᑦ ᐃᒫ 
ᐅᒪᔪᕆᒐᑦᑎᒋᑦ, ᑕᒫᓂ ᓄᓇᕘᖅᑎᓃᒻᒪᑕ ᐃᓱᒫᓘᑕᐅᖁᙱᑕᕗᑦ. ᑖᓐᓇ ᐆᒻᒪᑎᑦᑎᓐᓂ ᐱᓯᒪᔪᖅ ᐃᓄᓐᓂᒃ 
ᑕᐃᒪᐃᒻᒪᑦ ᐅᖃᖅᑎᓯᔨ ᐅᖃᖅᑐᖓ ᑖᒃᑯᐊ ᐆᒪᔪᐃᑦ ᑕᐃᒪᙵᓂᐊᓗᒃ ᑐᓴᐅᒪᒐᑦᑎᒋᑦ ᐊᒻᒪᓗ ᓯᓚᐅ 
ᐱᐅᓯᕆᓂᐊᖅᑕᖓ ᑕᐃᒪᙵᓂ ᑐᓴᐅᒪᑦᓱᒍ ᑖᓐᓇᐅᒪᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 406 - 2(4): Deline ᐊᒻᒪ Tlicho ᓄᓇᓖᑦ ᓄᓇᑦᓯᐊᕐᒥᒃ ᖃᒧᑕᐅᔭᒃᑯᑦ 

ᖁᕐᓗᖅᑑᓕᐊᕐᓂᖏ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᒋᔪᒪᔭᕋ ᑕᐃᒃᑯᐊ ᐅᓗᙳᐊᖅᑖᓚᐅᕐᖓᑕ 
ᑭᒡᒐᖅᑐᖅᑕᕋ ᒪᐃᒃ ᕼᐊᕕᐅᔭ.  
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᖃᓄᐃᓕᐅᕐᓂᐅᓂᐊᖅᑐᒥ ᑕᐃᑲᓂ 
ᖁᕐᓗᖅᑑᒥ.  

ᐅᖃᖅᑏ, ᒫᑦᓯ 26-ᖑᓕᖅᑲᑦ 2008 100-ᖏᓐᓃᑦᑐ 150-ᖏᓐᓃᑦᑐ ᑕᕝᕙᖓ ᑎᓴᒪᐅᔪᓂᒃ Tlicho ᓄᓇᓕᖏᓐᓂ 
ᓄᓇᑦᓯᐊᕐᒥᑦ ᖃᒧᑕᐅᔭᒃᑯᑦ ᖁᕐᓗᖅᑑᓕᐊᓛᕐᖓᑕ ᐊᖅᑯᑦ ᑕᒫᓂ ᐊᖅᑯᑖᓂ ᑲᑎᔭᐅᓛᕐᒥᔪᖅ 150-ᑲᓂᕐᓄᑦ 
ᐃᓄᓐᓄᑦ Deline.  
 
ᐅᖃᖅᑎ, ᑕᒪᓐᓇ ᐱᔾᔪᑎᒋᓪᓗᐊᑕᖅᑕᖓ ᐃᖏᕐᕋᓂᕆᔭᖓᑕ ᒪᒥᓴᕆᐊᖅᑐᕐᓗᑎᒃ ᑕᐃᑲᓂ ᖁᕐᓗᖅᑑᒥ ᑕᐅᕙᓂ 
ᐱᓇᓱᐊᕈᓯᕐᒥ ᐊᒻᒪᓗ, ᐃᓕᖅᑯᓯᑎᓐᓂᑕᐅ ᐃᓄᐃᑦ ᐃᓕᖅᑯᓯᖓᓐᓂᒃ ᖃᐅᔨᒃᑲᓐᓂᕈᒪᓪᓗᑎᒃ ᐊᒻᒪᓗ 
ᐃᓚᒋᔭᐅᖃᐅᒍᒪᓪᓗᑕ ᐊᔾᔨᒌᖏᑦᑐᓂᒃ ᖃᓄᐃᓕᐅᕐᓂᐅᔪᓂᒃ.  
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᙱᑐᐃᓐᓇᕆᐊᓖ ᖃᐅᔨᒪᔪᓪᓗᑭᐊᖅ ᑕᐅᕐᓰᖃᑎᖃᓲᖑᒻᒪᑕ ᑕᕝᕙᓂ 
ᖁᓪᓗᖅᑑᒥ ᐊᒻᒪᓗ ᒪᕐᕉ ᓄᓇᓕᐅᔪᑦ ᓄᓇᑦᑎᐊᕐᒥ ᑖᓐᓇ ᑲᑎᓐᓂᐅᔪᖅ ᓴᙵᑎᑦᑎᑲᓐᓂᓛᕐᒥᔪᖅ 
ᐱᖃᓐᓇᕆᓐᓂᕆᑦᑎᓐᓂ ᓴᖅᑭᑉᐸᒌᕐᓯᒪᔪᖅ ᑖᒃᑯᓄᓂ ᐊᕕᒃᓯᒪᔫᖕᓂ.  
 
ᐅᖃᖅᑎ, ᓄᓇᓕᐅᔪᑦ ᐃᑲᔪᖅᑕᐅᒍᒪᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᓐᓂ ᑕᒪᒃᑯᐊ ᐊᔪᕐᓇᙱᖁᓪᓗᒍ ᑎᓕᐅᕈᒪᕙᒃᑲᓗ 
ᒐᕙᒪᒃᑯᑦ ᐃᑲᔪᕈᓐᓇᖅᑲᑕ ᐃᑲᔪᖁᓪᓗᒋᑦ. ᐅᖃᖅᑏ, ᐊᔅᓱᐊᓗᒃ ᐃᑲᔪᖅᑐᐃᒐᒪ ᑖᔅᓱᒥᖓ ᖃᓄᐃᓕᐅᕐᓂᐅᔪᒥᑦ 
ᓲᕐᓗ ᑕᐃᒪᐃᓕᐅᕐᓂᐅᔪᒥᑦ.  
 
ᑕᒪᒃᑯᐊ ᐅᐸᑦᑕᐅᓇᓱᑦᑎᓪᓗᑕ ᐊᓯᑦᑎᓐᓄᑦ ᐃᓕᒃᑲᓐᓂᕈᒪᔪᓂᒃ ᐃᓕᖅᑯᓯᑦᑎᓐᓂᑦ. ᑎᓕᐅᒃᑲᓂᖅᐸᒃᑲ 
ᖁᕐᓗᖅᑐᕐᒥᐅᑦ ᑕᐃᒃᑯᐊ ᐅᐊᓕᓂᕐᒥᐅᖁᑎᕗᑦ ᐳᓛᕆᐊᓛᖅᑐᑦ ᑐᓐᖓᓱᑦᑎᑦᑎᑦᑎᐊᒃᑲᓂᐅᑦᑎᓐᓂᑦ 
ᐱᓇᓱᐊᕈᓯᐅᓂᐊᖅᑐᒥᑦ ᐊᒻᒪᓗ ᐃᖏᕐᕋᑦᑎᐊᖁᓇᖅᑐᖅ ᖁᕐᓗᖅᑐᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 
ᒥᓂᔅᑕ ᑕᐹᖅᔪᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 407 - 2(4): Nunavut Quest ᐊᕐᕋᒍᓂᑦ ᖁᓕᓂᑦ ᓇᓪᓕᐅᓂᖅᓯᐅᕐᓂᖓ 

(ᑕᐹᖅᔪᒃ) 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᓗ ᐃᒡᓗᓕᒻᒥ ᓂᕈᐊᖅᑕᐅᕕᒋᓯᒪᔭᒃᑲ ᓴᓂᕋᔭᒻᒥ 
ᕼᐊᓘᖅᐸᒃᑲ ᐊᒃᓱᐊᓗᒃ, ᓄᓕᐊᕋᓗ ᑕᐃᒃᑯᐊᓗ ᐃᓚᒌᑦ.  
 
ᐅᓇ ᑐᓴᕋᔅᓴᕆᓪᓗᒍ ᐅᓪᓛᓪᓗᑭᐊᖅ ᐃᓐᓇ ᐅᓐᓄᒃ ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓂᖓᓂᑦ ᓱᓕ 
ᐱᕙᓪᓕᐊᑐᐃᓐᓇᖅᑰᔨᒻᒪᑦ ᓇᓗᓇᖅᑰᔨᔪᓐᓃᖅᑐᓂ. ᕿᒻᒥᓄᑦ ᐅᑎᖅᐸᓪᓕᐊᔭᕆᐊᖃᖅᑰᓕᕋᑦᑕ. ᑖᓐᓇ ᐃᓱᒪᒋᓪᓗᒍ 
ᑕᐃᒪ ᐊᐃᐳᕈ 28-ᖑᓕᖅᐸᑦ ᑕᒪᑐᒪᓂ ᐊᕐᕌᒍᒋᓂᐊᖅᑕᑎᓐᓂᑦ ᕿᒧᔅᓯᕐᔪᐊᖅᑐᖃᒃᑲᓐᓂᕐᓂᐊᓕᕐᒥᒻᒪᑦ ᐃᒡᓗᓕᕐᒥᑦ 
ᐊᐅᓪᓚᕐᓗᑎᒃ ᐃᑉᐱᐊᕐᔪᓕᐊᕐᓗᑎᒃ. Nunavut Quest ᑖᓐᓇ ᓇᓪᓕᐅᕐᓂᖅᓯᐅᕐᓂᐊᕐᒪᑕ ᐊᕐᕌᒍᓄᑦ ᖁᓕᓄᑦ, 
ᑖᒃᑯᐊ ᕿᒧᔅᓯᐅᔾᔭᐅᖃᑦᑕᖅᓯᒪᒻᒪᑕ. 
 
ᐊᒻᒪᓗ ᑕᕝᕙᓂ ᐊᕐᕌᒍᒋᔭᑦᑎᓐᓂ ᑐᓴᐅᒪᓪᓗᑕ ᓇᐅᔮᓂᓪᓗ, ᓴᓂᕋᔭᒻᒥᓪᓗ, ᐃᓪᓗᓕᒻᒥᓪᓗ, ᒥᑦᑎᒪᑕᓕᒻᒥᓪᓗ, 
ᑲᖏᖅᑐᒑᐱᒻᒥᑦ ᑐᓴᐅᒪᓐᖏᑦᑐᖓ ᐱᑕᖃᕐᓂᐊᖅᑐᒃᓴᐅᒻᒥᔪᖅ. ᑕᐃᒪ ᖁᕕᐊᓇᕐᓂᐊᖅᑐᐊᓘᒻᒥᒻᒪᑕ ᑕᕝᕙᓂ ᐊᐃᐳᕈ 
28-ᒥ ᐊᐅᓪᓚᕆᐊᕈᒫᕐᒪᑕ ᑖᒃᑯᐊ ᑕᕝᕙ ᕿᒧᔅᓯᔾᔪᐊᕐᓂᐊᖅᑐᑦ ᑭᒡᒐᖅᑐᖅᑎᖏᑦ 28-ᖑᓕᖅᐸᑦ ᐃᒡᓗᓕᒻᒥ 
ᑕᑯᓛᕈᒪᑦᑕᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 408 - 2(4): ᐳᔪᕐᒥᑦ, ᑕᕐᕋᖅᑑᑎᒥᑦ ᐅᑉᐱᕆᔭᐅᔪᑐᖃᕐᓂᑦ ᓱᓕᔪᓂᓪᓗ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐳᔪᕐᒥᑦ, ᑕᕐᕋᖅᑑᑎᒥᑦ ᐅᑉᐱᕆᔭᐅᔪᑐᖃᕐᓂᑦ 
ᓱᓕᔪᓂᓪᓗ. 
 
ᐅᖃᖅᑏ, ᐱᓇᓱᐊᕈᓰᑦ ᐊᒥᓱᑲᓪᓚᐅᓕᖅᑐᑦ ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᑦ ᑮᓇᐅᔭᓕᕆᓂᕐᒨᖓᒻᒪᑕ. ᐅᖃᖅᑏ, 
ᐃᓚᖏᑦ ᑖᒃᑯᐊ ᑲᑎᒪᔾᔪᑎᒥᓂᖅᐳᑦ ᓲᕐᓗ ᑮᓇᐅᔭᓕᕆᔾᔪᑎᐅᔫᔮᕐᒪᑕ ᐅᖃᐅᓯᖃᖅᐸᑦᑐᑎᒃ ᐃᖅᑲᓇᐃᔮᓂᒃ 
ᐱᓂᐊᕐᓂᖏᓐᓂᑦ ᑮᓇᐅᔭᖅ ᐊᑐᕐᓂᐊᖅᑐᖅ NCIAC-ᑯᑦ ᐊᒻᒪᓗ ᑕᒪᒃᑯᐊ ᓇᐃᓪᓕᒋᐊᖅᓯᒪᐅᖅᑐᒡᒍᑎᐅᖃᑦᑕᖅᑐᑦ 
ᐃᑉᐱᓇᕐᓂᖏᑦ. 
 
ᐅᖃᖅᑏ, ᐅᖃᑦᑎᐊᖅᑑᔭᖅᑑᒐᓗᐊᖅ ᐅᖃᖃᑦᑕᕋᒪ ᐊᕐᕌᒍᓂᑦ ᓲᕐᓗ ᐳᔪᖅᑕᖃᕐᒪᑦ ᑕᕐᕋᖅᑑᑎᓂᓪᓗ ᑖᒃᑯᐊ 
ᒐᕙᒪᒃᑯᑦ ᐊᑐᖃᑦᑕᖅᑕᖏᑦ ᑮᓇᐅᔭᓕᕆᓂᕐᒧᑦ ᑭᑭᑕᐅᓐᖏᒻᒥᒐᑦᑕᑦᑕᐅᖅ ᑕᕝᕙᓂ. 
 
ᐅᖃᖅᑏ, ᐊᕐᕌᒍᑦ ᐊᒥᓱᑲᓪᓚᐅᓕᖅᑐᑦ ᖃᐅᔨᒪᔨᑕᐅᔪᑦ ᐃᓱᒫᓗᒍᑎᖃᖅᓯᒪᒻᒪᑕ ᒐᕙᒪᑐᖃᑎᒍᑦ ᓈᒻᒪᖏᑦᑐᓂᒃ 
ᐊᒥᐊᒃᑰᓂᐊᖅᑐᒥᑦ ᐊᕐᕌᒍᑕᒫᑦ ᑖᒃᑯᐊ ᒫᓐᓇᐅᔪᖅ ᒐᕙᒪᑐᖃᒃᑯᑦ ᐊᒻᒪᓗ ᓯᕗᓪᓕᐅᕙᓚᐅᖅᑐᑦ ᑕᒪᒃᑯᓂᖓ 
ᐊᑐᓐᖑᐊᕈᓘᔭᑐᐃᓐᓇᖅᑐᑎᒃ ᓈᓴᐅᑎᓂᒃ.  
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᑦ ᑕᐃᒃᑯᐊ ᐅᑭᐅᖅᑕᖅᑐᒦᑦᑐᖅᓯᐅᑏᑦ ᐲᔭᐃᓂᕆᕙᑦᑕᖏᑦ ᐊᔾᔨᒌᓐᖏᑦᑐᓂᒃ 
ᐅᑭᓂᒃᑳᕈᓐᓇᕐᖓᑦ 10-ᐳᓴᓂᒃ ᐱᐅᔪᐊᓘᒐᓗᐊᖅ ᐊᑭᑦᑐᕋᕐᓂᑦ ᑭᓯᐊᓂᓕ ᐅᖃᖅᑏ, $1.50 ᐊᓪᓛᑦ 
ᑳᐱᑖᕈᓐᓇᐃᓕᔪᖅ ᐅᕙᓂ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᑐᑐ (ᑐᓵᔨᑎᒍᑦ): ᐅᖃᖅᑏ, ᐅᕙᓂ ᑕᐃᒪᐃᑐᐃᓐᓇᒥᒻᒪᑦ. 
 
ᑕᒪᒃᑯᐊ ᓴᖅᑮᖃᑦᑕᖅᑐᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ ᐊᖏᕐᕋᔅᓴᕆᔭᑦᑎᓐᓂᑦ ᐃᓱᒪᒋᔭᐅᔪᑐᖃᕐᓂᑦ ᐃᖅᑲᓇᐃᔮᖑᔪᑦ 
ᐃᓐᓄᑦᑕᐅᓯᒪᒋᐊᖓᓂ, ᑭᓯᐊᓂᓕ ᑖᒃᑯᐊ ᐃᓐᓄᔅᓯᒪᓂᖏᑦᑐᑦ 20-ᐳᓴᓐᑎᒦᒻᒪᑕ ᑕᑯᕙᒻᒥᔪᒍᑦ ᑮᓇᐅᔭᑦ 
ᐱᔪᒥᓇᑦᑎᐊᖅᑐᑦ ᓂᕆᐅᒋᔭᐅᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᑦ ᐊᑦᑐᐊᓂᖃᓐᖏᒻᒪᕆᑦᑐᖅ ᐊᕐᕌᓂ ᓯᕗᓂᐊᓂ 
ᐊᑐᖅᑕᒥᓂᐅᔪᓂᑦ. 
 
ᐅᖃᖅᑏ, ᑮᓇᐅᔭᓕᕆᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᖅ ᖁᓕᕆᓕᓚᐅᕐᒪᒍ ᓄᓇᕗᑖᓚᐅᖅᓯᒪᒐᑦᑕ. 
ᐅᕙᖓᓕᑦᑕᐅᖅ ᓇᒻᒥᓂᖅ ᐃᖅᑲᐅᒪᒍᓐᓃᒻᒪᕆᑦᑐᖓ ᑕᒪᒃᑯᓂᖓ ᐊᒥᐊᒃᑰᕙᑦᑐᑦ, ᐊᑐᓗᐊᕐᓂᐅᕙᑦᑐᑦ 
ᓇᓕᐊᓐᓄᕋᖅᐸᒻᒪᑕ ᑕᒪᒃᑯᐊ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᑎᓪᓗᒋᑦ. 

ᐅᖃᖅᑏ, ᓇᓗᓇᐃᖅᓯᒋᐊᖃᓕᖅᑐᒍᑦ ᐳᔪᕐᒥᑦ ᓴᓗᒻᒪᓴᕐᓗᒋᓪᓗ ᐅᖃᐅᓯᖃᖃᑦᑕᓲᖑᒐᒪ ᐱᔾᔪᑎᒋᔭᖏᓐᓂᑦ.  
 
ᐅᖃᖅᑏ, ᑕᐃᒪ ᐊᖏᖅᑕᐅᒍᒪᒐᓗᐊᖅᑯᖓ ᐱᔭᕇᕈᒪᓪᓗᒍ ᐅᖃᐅᓯᖃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎᐅᔪᑦ ᐊᖏᖅᑕᐅᔪᒪᒻᒪᑦ ᑖᓐᓇ ᐱᔭᕇᕈᒪᓪᓗᒍ 
ᐅᖃᐅᓯᖓ ᐊᒡᒑᖅᑐᖃᕐᐹ? ᐋᒡᒑᖅᑐᖃᙱᒻᒪᑦ, ᑲᔪᓯᒋᑦ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᒪᓕᒐᓕᐅᖅᑎᐅᖃᑎᒃᑲᓗ. 
 
ᐅᖃᖃᑦᑕᕐᓯᒪᓲᖑᒐᒪ ᑕᒪᒃᑯᓄᖓ ᑮᓇᐅᔭᓂ ᐊᑐᖅᑐᓴᓕᐅᕐᐸᑲᑕ ᓇᓚᐅᑦᑖᑐᐃᓐᓇᕐᓗᑕ. ᒪᓕᓐᓇᒋᑦ 
ᑕᒪᒃᑯᐊᖑᖃᑦᑕᕐᓯᒪᔪᑦ ᐊᒻᒪᓗ ᐊᔪᕐᓇᕈᔪᒃᑲᔭᕐᖓᑦ ᐊᑐᓕᖅᑎᒋᐊᖏᓐᓂ ᐊᑕᐅᑦᑎᒃᑯᑦ. ᑕᐃᒪᓕ 
ᑎᓕᐅᒃᑲᓐᓂᕋᓱᑉᐸᒃᑲ ᒐᕙᒪᒃᑯᑦ ᐃᓛᒃᑰᑎᖅᑐᓂ. 
 
ᑕᐃᒪ ᐅᖃᖅᑎ ᑖᔅᓱᒧᖓ ᐃᑲᔪᖅᑐᐃᖏᓐᓇᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 409 - 2(4): ᑲᖏᖅᖠᓂᕐᒥᑦ ᕿᑎᒃᑏᑦ 2008 ᐅᑭᐅᑕᖅᑐᒥᑦ 

ᐱᓐᖑᐊᕕᔾᔪᐊᕐᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑐᓱᓐᓇᕐᓯᖃᑦᑕᖅᑲᐅᒻᒪᑕ ᒫᓃᑦᑐᑦ ᑕᐃᒃᑯᓂᙵ ᕿᑎᒋᐊᖅᑐᕐᓯᒪᔪᓂᒃ 
ᑭᓇᒃᑰᒻᒪᖔᑕ ᑕᐃᔭᐅᖃᑦᑕᖅᑎᓪᓗᒋᑦ ᐊᒻᒪᓗ, ᓴᓚᒪᓱᖃᑕᐅᒐᑦᑕ ᑕᒪᒻᒥᑦᑎᐊᖅ ᕿᑎᒃᑐᓂ ᑕᐃᑲᓂ ᔭᓗᓇᐃᒥ, 
ᓄᓇᕗᑦᒥᒃ ᑕᑯᒃᓴᐅᑎᑦᑎᓪᓚᕆᖕᒪᑕ. ᑲᖏᕐᓯᓂᕐᒥᓕ ᐅᑯᐊ ᑕᐃᑯᙵᐅᓯᒪᔪᑦ ᐱᓗᐊᖅᑐᒥ ᑲᖏᕐᓯᓂᕐᒥᑦ. ᐃᓄᐃᑦ 
Games-ᓄ ᕿᑎᒋᐊᖅᑐᕐᓯᒪᔪᑦ Record-ᒧᑦ ᐃᓕᔪᒪᒐᒃᑭᑦ ᐊᒻᒪᓗ ᕿᑎᒃᑎ ᑕᐃᒃᑯᐊ ᑕᒪᕐᒥᒃ. ᐃᓄᐃᑦ Games, 
ᓲᓯ ᐱᐅᔅ, ᕌᓄᑦ ᔫᓂᐊ ᑲᓇᔪᖅ, ᐊᒦᓕᐊ ᐃᑲᕐᓇᒃ ᐊᒻᒪ,  
 
ᑖᒃᑯᐊ Male Soccer, ᐊᕐᓴᖅᑎᑦ under 14, ᑕᐃᓗ ᑕᑦᑐᐃᓂᖅ, ᕙᕌᓐᑕᓐ ᐊᐃᕈᑦ. Under 14 female 
ᐊᕐᓇᐃᑦ, ᑖᓚ ᐱᓚᑲᑉᓯᒃ, ᒫᓕ ᐊᒡᒐᒃ, ᐊᐃᑐᕆᐊᓐ ᐊᐃᖏᓪᓕᑦ, ᐋᓐᔨᓚ ᒥᓯᕌᓛᖅ, ᑎᓃᔅ ᒐᕋᒻ, ᕼᐃᐊᑐ ᑳᒻᕗᓪ, 
ᑲᐃᑦᓚᓐ ᐸᓂᑯᓗᒃ ᑯᓱᒐᖅ, Coach-ᖑᔪ ᑖᓐᓇ ᑖᒃᑯᓄᖓ. Under 16, ᐊᖑᑎᑦ ᐊᕐᓴᖅᑎᑦ. ᓯᒥᐅᓂ ᐊᒃᖢᓈᖅ, 
ᑯᕇᔅ ᐅᑉᐸᑕᐅᔭᖅ, ᕖᓐ ᐊᖑᓴᕐᓗᖅ, ᐊᑎ ᓵᓐᑎ Coach-ᒋᔭᐅᓪᓗᓂ ᐊᒻᒪᓗ ᐊᑖᓂ 18 ᐊᕐᓇᐃᑦ ᐊᕐᓴᖅᑎᑦ, 
ᓗᐊᕆ ᑕᒍᕐᓈᖅ, ᕕᒃᑐᐊᕆᐊ ᖃᑯᑦᑎᓐᓂᖅ, ᑳᓐᑕᔅ ᑯᓱᒐᒃ, ᑕᐅᕋᓕᓐ ᖃᓗᔾᔭᖅ, ᑕᐃᓇ ᑖᑎ, ᑖᓐᓇ 
ᐃᕐᖑᑕᑯᓗᒃᐳᑦ, ᑕᐃᕋ ᒍᕇᓐ, ᔭᒪᐃᓐ ᖃᓗᔾᔭᖅ Coachᖑᔪᖅ.  
 
ᐹᑦᒥᓐᑕᓐᒧᑦ ᑭᐅᕆᓐ ᒪᒃᓛᕐᑎ, ᒪᒃᓛᕐᑎ ᒫᓇᔾᔫᔪᖅ. ᐊᒻᒪ Midget Hᐋᑭ, ᐊᖑᑎᑦ ᑖᒃᑯᐊ ᕼᐊᑭᑎᖏᑦ, ᐊᒡᓘᒃᑲᖅ 
ᑕᑕᖅ, ᑭᓈᓐ ᓕᓐᑕᐃᓪ, ᑭᐊᕙᓐ ᒪᒃᓛᕐᑎ, ᔮᒃ ᑕᐃᐸᓈ, ᕌᔾᔪ ᑕᒍᕐᓈᖅ, ᒪᐃᒃ ᓄᑲᑉᐱᐊᖅ, ᐅᐃᓐᑐᓪ ᖃᓗᔾᔭᖅ, 
ᔭᐃᒥᔅ ᒥᐅᕆᑦ ᓃᑯ ᑕᐅᑐᙱ ᐊᒻᒪ ᐳᔾᔫᑦ ᑯᓱᒐᖅ ᑖᒃᑯᐊ Coach-ᖑᔫᒃ  

Mission Staff ᐅᑯᐊ ᐃᖅᑲᓇᐃᔭᖅᑎᐅᔪᑦ ᑕᐃᒃᑯᓄᖓ ᕿᑎᒋᐊᖅᑐᕐᓯᒪᔪᓄᑦ; ᑖᒡ ᒪᒃᓛᕐᑎ ᑖᒥ ᐳᕉᔅ ᔭᔅᑕᓐ 
ᒥᐊᕆᑦ. ᑖᒃᑯᐊ ᖁᔭᓐᓇᒦᖅᑐᕗᑦ. ᐊᒻᒪ,  
 
ᑖᒃᑯᐊ ᕼᐊᑭᑏᑦ ᒪᒃᑯᒃᑐᑦ ᓱᕈᓰᑦ. ᕖᓐᓯ ᕼᐃᒃᓯ, ᓵᒥᐅᓪ ᐋᑕᒥᔅ, ᑕᐃᕕᑦ ᖃᑯᖅᑎᓐᓂᖅ, ᑕᐃᕕᑦ ᖃᑯᖅᑎᓐᓂᖅ, 
ᓗᐃᔅ ᓇᑦᑎᖅ, ᑮᑦ ᓰᒍᓴᓐ.  
 
ᐱᐊᓂᒍᒪᒐᓗᐊᕋᒪ ᐊᖏᖅᑕᐅᔪᒪᔪᖓ ᐱᐊᓂᑲᑕᒃᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐅᖃᐅᓯᔅᓴᒥᓂᒃ ᐱᔭᕇᕐᓯᔪᒪᒐᓗᐊᕐᒪᑦ. ᐋᒡᒑᖅᑐᖃᖅᐸ? 
ᐋᒡᒑᖅᑐᖃᙱᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ ᑐᓱᖕᓇᖅᑐᐊᓗᐃᑦ ᑖᒃᑯᐊ ᐱᒋᐊᒃᑲᓐᓂᕐᓗᒋ ᖃᖓᓂ ᓵᒥᐅᓪ ᐋᑕᒥᔅᑕᐃᕕᑦ 
ᖃᑯᖅᑎᓐᓂᖅ, ᑕᐃᕕᑦ ᖃᑯᖅᑎᓐᓂᖅ, ᐊᒻᒪ ᑮᑦ ᓰᒍᓴᓐ.  
 
ᐅᑯᐊᓕ Gymnastics ᑕᐃᒃᑯᐊ ᐃᒡᓘ ᐃᓗᐊᓂ ᕿᑎᒃᑎᐅᔪᑦ ᓖᓴ ᒍᕋᔅᑭ, ᑕᐅᕋ ᕼᐃᒃᓯ, ᑎᓱᕇ ᐊᐅᑦᑐᑦ ᐊᒻᒪ 
ᓖᓯ ᑖᓐᑯᓕ, ᐊᐃᕋ ᔭᐃᕆᒪ, ᐊᒻᒪ, ᐃᓄᐃᑦ ᐃᓕᖅᑯᓯᖏᓐᓄᑦ ᑖᒃᑯᐊ ᑕᑯᒃᓴᐅᑎᑦᑎᔪᑦ, ᓄᐊ ᑎᑦᑕᖅ, ᔪᒪᐃᓐ 
ᐅᖃᑦᓯᐊᖅ, ᕙᑭ ᐅᖃᑦᓯᐊᖅ, ᐊᓐᔨᓖᓇ ᑏᑦᑖᖅ, ᒥᐊᓕ ᑕᕐᕋᓕᒃ, ᐊᔅᑕᓐ ᐱᓱᒃ, ᒋᐅᕗᑦ ᐱᓱᒃ, ᓴᐃᓚᓐ ᒪᑭᒡᒐᖅ 
ᐊᒻᒪ, ᐊᕐᓇᐃᑦ ᕼᐊᑭᑎᖏᑦ ᑳᑐᕋᓐ ᐊᔭᕈᐊᖅ, ᓴᕚᓇ ᐱᓚᑲᑉᓯᒃ, ᕗᕆᔭᑦ ᑕᑦᑐᐃᓂ. 
 
ᐊᒻᒪ ᐅᑯᐊ ᕿᒧᒃᓯᖅᑎᑦ ᑕᐃᑲᓃᑦᑐᑦ, ᔮᓐ ᕼᐃᒃᔅ Coach-ᖑᓪᓗᓂ ᑖᓐ ᕙᒋᕆᒻ Coach-ᖑᖃᑕᐅᔪᖅ, ᓯᑏᕝ 
ᕼᐊᑦᒪᓐ, Coach-ᖑᖕᒥᔪᖅ. ᐅᑯᐊ ᕿᒧᒃᓯᖅᑏ ᒪᒃᑯᒃᑐᑦ ᓯᓗ ᐅᓗᔪᒃ, ᐃᓕᓴᐱ ᐃᖅᑯᑦᑎ, ᐊᒻᒪ ᑖᒃᑯᐊ Officials-
ᖑᔪᑦ ᖃᐅᔨᓴᖅᑎᐅᔪᑦ ᒪᓕᒐᖃᕐᖢᑎᒃ, ᑕᐃᕈᓪ ᒍᕆᐅ, ᒫᒃᓴ ᒪᒃᑖᓄᑦ, ᔮᓐ ᑕᐃᐸᓈᖅ.  
 
ᖁᔭᓐᓇᒦᕐᓚᕗᑦ ᑕᒪᕐᒥᑦᑎᐊᖅ ᑖᒃᑯᐊ ᑕᐃᑲᓂ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᖕᓇᖓᓄᑦ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 410 - 2(4): ᓘᑦᑖᑖᖅᑲᐅᖑᔪᑦ ᐃᖃᓗᓐᓂ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᑲᐃᓐᓇᕈᒪᔪᖓ ᑖᒃᑯᐊ ᒪᕐᕉᒃ 
ᑭᒡᒐᖅᑐᖅᑖᒃᑲ, ᓘᒃᑖᑦ ᓗᐊᓚ ᔮᓐᓴᓐ, ᑭᒻᒥᕈᒻᒥᑦ ᐃᓕᓐᓂᐊᓚᐅᖅᓯᒪᔪᖅ ᐊᒻᒪᓗ ᐃᓕᓐᓂᐊᖅᑐᓂ ᑕᕝᕙᓂ 
ᐃᖃᓗᓐᓂᑦ ᐃᓄᒃᓱᒻᒥ. ᑕᕝᕙᓂ ᕿᑭᖅᑕᓂ ᐋᓐᓂᐊᕕᒻᒥᑦ ᓘᒃᑖᖑᓕᖅᑐᖅ ᐃᖃᓗᓐᓂ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐊᒻᒪᓗ ᐅᖃᖅᑏ, ᐸᓕᐊ ᑉᓛᒃ, ᑳᔅᑕ ᕇᑲᒦᒻᒥᔪᖅ, ᑖᓐᓇᑦᑕᐅᖅ 
ᐊᔪᓐᖏᓕᓴᖅᑐᖅ ᓘᒃᑖᖑᓂᕐᒧᑦ ᑕᒫᓂ ᑲᓇᑕᐅᑉ ᓯᓚᑖ. ᑖᓐᓇ ᐸᓕᐊ ᓄᓇᕗᒻᒥᐅᑕᐅᒻᒥᔪᖅ, ᓄᓇᕘᑉ ᓯᓚᑖᓂᑦ  

ᐃᓕᓐᓂᐊᖅᑐᖅ ᑲᓇᑕᐅᓪᓗ. 
 
ᓘᒃᑖᖅ ᓗᐊᓚ ᔮᓐᓴᓐ ᐊᒻᒪᓗ ᐸᓕᐊ ᑉᓛᒃ, ᑖᒃᑐᐊ ᑐᓱᒋᔭᔅᓴᐅᒻᒪᑎᒃ ᓄᓇᕗᒻᒥᐅᓄᑦ. ᒪᓕᒐᓕᐅᖅᑎᐅᖃᑎᒃᑲ 
ᑲᔪᓯᑦᑎᐊᖁᓂᐊᖅᐸᕗᑦ ᓯᕗᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 
ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 411 - 2(4): ᓴᓪᓕᒥᓪᓗ ᐃᒡᓗᓕᒑᕐᔪᒻᒥᓪᓗ ᕿᑎᒋᐊᖅᑐᖅᓯᒪᔪᒪᔪᑦ 2008 

ᐅᑭᐅᑕᖅᑐᒥᑦ ᐱᓐᖑᐊᕕᒃᔪᐊᕐᓂᖅ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖃᖃᑕᐅᒐᒪ ᖃᓄᐃᔾᔮᓐᖏᑦᑐᖅ.  
 
ᐅᖃᖅᑏ, ᐅᑯᐊ ᑕᑲᓐᓇ ᓴᓪᓕᒥᓪᓗ ᐃᒡᓗᓕᒑᕐᔪᒻᒥᓪᓗ ᕿᑎᒋᐊᖅᑐᖅᓯᒪᔪᖁᑎᕗᑦ ᔭᓗᓇᐃᒨᓐᖓᐅᓯᒪᔪᐃᑦ 
ᐅᖃᐅᓯᕆᒐᓛᒍᒪᒐᒃᑭᑦ. ᑕᐃᑲᓂ ᐃᒡᓗᓕᒑᕐᔪᒻᒦᓐᖓᖅᑐᐃᑦ; ᐃᓕᓴᐱ ᑰᒃᑭᐊ, 14-ᓂᒃ ᐊᕐᕌᒍᖃᖅᓱᓂ ᐃᓄᐃᑦ 
ᕿᑎᒍᓯᖏᓐᓂᒃ ᕿᑎᒋᐊᖅᑐᖅᓯᒪᔪᖅ. ᓴᕚᓇ ᐄᓴᓗᒃ, ᐊᒻᒪᑕᐅᖅ ᐃᓄᐃᑦ ᕿᑎᒍᓯᐊᓂ ᕿᑎᒋᐊᖅᑐᖅᓯᒪᒋᓪᓗᓂ, 
ᕆᐱᑲ ᓴᒻᒧᒃᑐᖅ ᐊᒻᒪᑕᐅᖅ ᑕᐃᒪᓐᓇ ᕿᑎᒋᐊᖅᑐᖅᓯᒪᒋᓪᓗᓂ. ᑉᓕᐊ ᑕᐅᑐ, ᐃᓄᐃᑦ ᕿᑎᒍᓯᖏᓐᓂᑦᑕᐅᖅ 
ᕿᑎᒋᐊᖅᑐᖅᓯᒪᔪᖅ ᐊᒻᒪ ᓇᓇᐅᖅ ᑕᓄᔭᖅ, 16-ᓂᒃ ᐊᕐᕌᒍᖃᖅᓱᓂ ᕼᐋᑭᒋᐊᖅᑐᖃᑕᐅᓯᒪᔪᖅ ᑕᑉᐸᐅᖓ 
ᔭᓗᓇᐃᕝᒧᑦ.  
 
ᐅᑯᐊᓕ ᓴᓪᓕᒦᓐᖔᖅᑐᑦ ᐅᖃᖅᑏ ᐅᖃᐅᓯᕆᑲᐃᓐᓇᕐᓂᐊᕋᒃᑭᑦ; ᐋᔅᓕ ᐄᑦᑐᖅ, ᑉᓚᐃᓐ ᐃᐅᓪ, ᓄᐊᒪᓐ ᓈᑯᓚᒃ, 
ᕕᓐᓴᓐᑦ ᓂᖏᐅᖓ, ᐊᒥᓕᐊ ᓇᑦᑎᖅ, ᑕᐃᓗ ᐸᓐᓂᐅᖅ, ᐋᓐᑎ ᓈᑯᓚᒃ, ᔭᕗᕆ ᓄᑕᖅᑯᖅ. ᑖᒃᑯᐊ wrestling-
ᒋᐊᖅᑐᖅᓯᒪᓪᓗᑎᒃ ᑕᑉᐸᐅᖓ ᔭᓗᓇᐃᕝᓕᐊᖅᓯᒪᔪᑦ.  
 
ᐊᒻᒪᓗ ᐳᕆᑦᓂ ᐳᓪᓚᑦ, ᑕᔅᒪᓐ ᒪᑐ ᐊᒻᒪ ᓯᐅᒪ ᐊᖑᑎᐊᓗᒃ ᐊᖅᓴᕆᐊᖅᑐᖅᓯᒪᓪᓗᑎᒃ. ᐊᒻᒪᓗ ᑕᐃᕕᑦ ᐹᓕᐊᖅ 
ᐹᑦᒥᓐᑕᓐᕆᐊᖅᑐᖅᓯᒪᓪᓗᓂ ᐊᒻᒪᓗ ᔮᒃ ᑦᓴᓂᐅᓪ, ᐃᖕᓇ ᒪᓕᐅᕙᓪᓕᐊᔪᖅ. ᐱᖃᑎᐊᓗᕋᓛᕈᓗᒐ ᑕᐃᓐᓇ 
ᒪᓘᓐᓂᖅᐸᑦ ᑕᕝᕙᐅᕗᑏᖅᑕᖅᐹᓗᒐ, ᑎᐊᓂᔅᒋᐊᖅᑐᖅᓯᒪᔪᖅ ᑕᐅᕗᖓ ᔭᓗᓇᐃᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᒃᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓄᑦ. ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 497 - 2(4): ᑐᑭᓯᒋᐊᕈᑎᒃᓴᐅᔪᑦ ᐱᔾᔪᑎᖃᖅᑐᖅ ᖃᑦᑎᑦ ᐅᒥᐊᕐᔪᐊᑦ 

ᓄᓇᕗᒻᒨᓯᒪᒻᒪᖔᑕ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑭᐅᔾᔪᑎᒋᔭᒃᑲ ᐊᐱᖅᑯᑎᒋᓚᐅᖅᑕᖓᓄᑦ 
ᒫᑦᓯ 10-ᖑᑎᓪᓗᒍ, ᓕᕙᐃ ᐹᓇᐸᔅ ᐊᐱᕆᓚᐅᕐᒪᑦ ᐅᒥᐊᕐᔪᐊᑦ ᖃᑦᑎᐅᔪᑦ ᓄᓇᕗᒻᒨᖅᓯᒪᓕᕐᒪᖔᑕ. 

ᒫᑦᓯ 10-ᖑᑎᓪᓗᒍ ᖁᑎᒃᑐᒥᐅᑕᐅᔪᖅ ᐊᐱᕆᓚᐅᖅᓯᒪᖕᒪᑦ ᖃᑦᑎᑦ ᓄᓇᕗᒻᒨᖅᓯᒪᓕᕐᒪᖔᑕ ᐅᒥᐊᕐᔪᐊᑦ 
ᓄᓇᕗᒻᒥᑦ. 
 
ᑖᒃᑯᐊ ᓄᐊᑕᐅᓯᒪᔪᑦ ᒐᕙᒪᑐᖃᒃᑯᓐᓂᑦ, ᑕᐃᑯᖓ ᐊᐱᕆᓚᐅᕋᑦᑕ ᓯᑯᓯᐅᑎᓕᕆᔨᒃᑯ ᐅᑯᓂᖓ 
ᑐᓴᖅᑎᑕᐅᓚᐅᖅᑐᒍᑦ.  
 
ᓄᓇᕗᒻᒨᖅᓯᒪᔪᑦ ᔫᓂ 26 ᐊᒻᒪ ᓄᕕᐱᕆ 15, 2007-ᒥᑦ. 
 
ᑖᓐᓇ ᓯᑯᓯᐅᑉ 8-ᕋᖅᑐᓂ ᒪᐅᓐᖓᖅᑕᓚᐅᖅᑐᖅ ᑕᒫᓂ ᓄᓇᕗᑦ ᖃᓂᒋᔭᖓᓂ. ᒪᕐᕉᔪᒃ ᐅᓇᓕᒃᑯᓐᓃᓐᖔᖅᓯᔪᒃ, 
15-ᖑᔪᑦ ᓄᓇᓕᓐᓂᓅᖃᑦᑕᖅᑐᑦ ᓂᐅᕕᐊᒃᓴᓄᑦ ᐊᒻᒪᓗ ᑕᐃᒃᑯᐊ ᐃᓚᖏᑦ ᐊᑕᐅᓯᐊᕋᑎᒃ 
ᑕᒪᐅᓐᖓᖃᑦᑕᓚᐅᖅᑐᑦ. 6-ᓯᐅᔪᑦ ᐅᖅᓱᐊᓗᖃᐅᑏᑦ, 21 ᐅᒥᐊᕐᔪᐊᖑᔪᑦ, 19 ᑕᐃᑯᖓ ᐱᕈᖅᑐᒥᓂᕐᓂᑦ, ᐃᓛᒃ 
ᐸᓚᐅᒐᔅᓴᓂᒃ ᐅᓯᔾᔨᑎᐅᔪᑦ. 
 
ᐊᒻᒪᓗᑕᐅᖅ ᖃᓪᓗᓈᓂᒃ ᐅᓯᓯᔪᑦ 15-ᖑᔪᑦ ᖃᐅᔨᓴᕐᓂᖃᓚᐅᕐᒥᔪᑦᑕᐅᖅ. 
 
ᑕᒪᕐᒥᒃ 100 ᐅᖓᑖᓃᑦᑐᑦ ᓄᓇᕗᒻᒨᓚᐅᖅᑐᑦ 132-ᖑᓚᐅᖅᑐ ᐅᒥᐊᕋ ᐱᖃᓯᐅᑎᓗᒍ. ᐃᓚᓯᔪᒪᒻᒥᔪᖓ ᑖᒃᑯᐊ 
ᓄᐊᑕᐅᖃᑦᑕᕐᖓᑕ ᐅᓂᒃᑳᑎᒍᑦ ᑕᐃᒃᑯᓇᖓᑦ ᓯᑯᓯᐅᑎᒃᑲᓐᓂ ᐃᒻᒥᓂ ᐅᖃᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᓇᑦᑕᐅᖅ ᐊᐱᖅᑯᑕᐅᓚᐅᕐᒥᔪᖅ, ᐅᖃᖅᑏ, $200,000 ᐊᐱᖅᑯᑦ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 434 - 2(4): $200,000 ᐊᖏᖅᑕᐅᔪᑦ ᐃᑉᐱᐊᔪᒻᒧᑦ ᐊᖅᑯᑎᖓᓄᑦ 

(ᓇᑦᑎᖅ) 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᖅᑏ, ᕕᕝᕗᐊᕆ 28, 2008-ᒥ, ᒪᓕᒐᓕᐅᖅᑎ ᖁᑦᑎᑦᑐᒧᑦ 
ᐊᐱᕆᓚᐅᕐᒪᑦ ᒥᓂᔅᑕᐅᖃᑎᓐᓂᑦ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓄᑦ ᒪᕐᕉᓐᓂᒃ ᐊᐱᖅᑯᑏᓐᓂᒃ 
ᐱᔾᔪᑎᖃᖅᑑᒃ ᐱᓕᕆᐊᒥᒃ ᐋᖅᑭᒋᐊᕈᑎᒃᓴᓂᑦ ᓇᓂᓯᕕᐅᑉ ᐊᒻᒪ ᐃᒃᐱᐊᖅᔫᑉ ᐊᖅᑯᑎᖓᓂᒃ 2007-08-ᒥ. ᑕᐃᒪᓕ 
ᐊᑭᓕᖅᓱᖅᑕᐅᓚᐅᕐᒪᑦ ᐱᓕᕆᕕᖁᑎᓐᓄᑦ, ᐅᑯᓂᖓ ᑭᐅᔾᔪᑎᖃᕈᒪᔪᖓ ᒪᓕᒐᓕᐅᖅᑎᒧᑦ ᐊᒻᒪ ᒪᓕᒐᓕᐅᕐᕕᒻᒥ. 
 
ᓯᕗᓪᓕᖅ ᐊᐱᖅᑯᑎᒋᓚᐅᖅᑕᖏᑦ ᑕᐃᓐᓇ ᐱᓕᕆᐊᒃᓴᖅ ᐋᖅᑭᒋᐊᕆᓂᕐᒥᒃ ᓇᓂᓯᕕᒻᒥᒃ ᐃᒃᐱᐊᖅᔪᒻᒧᑦ ᐊᖅᑯᑎᒃ 
ᓇᓚᐅᒃᓵᕈᑕᐅᓯᒪᓕᕐᒪᖔᖅ, ᐊᐃᑉᐹᓗ ᐊᐱᖅᑯᑕᐅᓪᓗᓂ ᖃᓄᐃᒻᒪᑦ ᓄᑦᑎᖅᑕᐅᓐᓂᕐᒪᖔᑕ ᐱᓕᕆᐊᒥᒃ 
ᖃᐅᔨᒃᑲᖅᑕᐅᒍᑕᐅᓚᐅᖅᑳᖅᑎᓐᓇᒍ ᒪᓕᒐᓕᐅᕐᕕᒻᒥ. 
 
ᓯᕗᓪᓕᕐᒧᑦ ᐅᓇ ᑭᐅᔾᔪᑎᒃ ᐄ; ᓇᓚᐅᒃᓵᕈᑕᐅᓕᓚᐅᖅᑐᖅ ᔪᓚᐃ 13, 2007-ᖑᑎᓪᓗᒍ ᒪᑐᕕᒃᓴᖃᖅᑐᓂ ᔪᓚᐃ 
23-ᒥ. 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3776 

ᒪᕐᕉᓐᓂᒃ ᓇᓚᐅᒃᓵᕆᐊᖅᑐᖃᓚᐅᖅᐳᖅ ᑕᒪᕐᒥᒡᓗ ᖄᖏᐅᑎᓪᓗᑎᑦ ᑮᓇᐅᔭᖅᑐᕈᑎᒃᓴᓂᑦ ᐱᓕᕆᐊᒃᓴᒧᑦ. ᐊᒻᒪᓗ, 
ᑕᒪᕐᒥᒃ ᖁᕝᕙᓯᓐᓂᖅᓴᒻᒪᕆᐅᓚᐅᖅᐴᒃ ᐱᓕᕆᐊᒃᓴᐅᑉ ᐊᑭᒃᓴᕆᔭᐅᑎᑕᐅᓚᐅᕐᓂᖓᓂᒃ. ᐅᖃᖃᑎᒋᓚᐅᖅᑐᒋᑦ 
ᓴᓇᔨᖁᑎᒃᑲ ᐊᒻᒪ ᓄᓇᓕᓐᓂ ᒐᕙᒪᓕᕆᔨᒃᑯᑦ ᓴᓇᔨᖁᑎᒋᔭᐅᔪᑦ, ᓇᓚᐅᒃᓵᕈᑎᒃ ᖁᔭᓈᖅᑕᐅᓕᓚᐅᖅᐳᖅ 
ᐱᔭᒃᓴᐅᓂᐊᓚᐅᖅᑐᓪᓗ ᐱᓕᕆᐊᕆᔭᐅᖔᓕᖅᑐᑎᑦ ᓴᓇᔨᓄᑦ ᓇᓂᓯᕕᐅᑉ ᒥᑦᑕᕐᕕᖓᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑭᐅᔾᔪᑏᑦ ᐅᑎᕈᑏᑦ ᐊᐱᖅᑯᑎᓄᑦ. 5. ᐃᓕᑕᖅᓯᓂᖅ 
ᐳᓛᖅᑐᓂᑦ ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᓕᐅᓇ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᑭᒡᒐᖅᑐᖅᑕᕋ ᑕᒫᓃᖕᒪᑦ ᑕᓗᕐᔪᐊᕐᒥᐅᑕᖅ 
ᑲᑎᒪᔭᖅᑐᕐᓯᒪᔪᖅ ᕿᓂᖅᑎᓄᑦ ᑕᐃᕕᑦ ᐃᒍᑦᑕᖅ ᑐᓐᖓᕼᐅᖁᕙᕋ ᑕᓗᕐᔪᐊᕐᒥᐅᑕᖅ ᖃᐅᔨᒪᑦᓯᐊᖅᑕᐅᖅᑰᕐᒪᑦ 
ᑕᒫᓂ ᐃᖃᓗᖕᓂ ᑲᑎᒪᔭᖅᑐᕐᕼᐃᒪᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᐳᓛᖅᑐᓂᒃ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᑦᑕᖅᓯᒪᔪᖓ ᓄᓇᖁᑎᒐᓂ ᐃᓄᖁᑎᒐ ᑕᒡᕙᓃᑦᑐᖅ 
ᐃᖃᓗᒃᑑᑦᓯᐊᒥᖔᖅᑐᖅ. 
 
ᑖᓐᓇ ᕼᐃᓕᔭᖅ, little ᔨᒥᒥᑦ ᑕᐃᔭᐅᓲᖅ ᐃᓄᑦᑎᐊᕙᐅᓛᖅ ᐊᒻᒪᓗ ᐱᕕᖃᕈᓐᓇᓚᐅᕐᒪᑦ ᓯᕗᓕᖅᑎᖓᓐᓂ 
ᓯᕗᓕᖅᑎᒥᑦ ᑖᓐᓇ ᐃᓚᓐᓈᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᖕᒥ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 505 - 2(4): ᖃᐅᔨᓴᐃᓂᖅ ᓂᕈᐊᑕᐅᓯᒪᔪᓂᑦ ᐸᕕᓴᐃᓂᕐᒥᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ ᐊᐱᖅᑯᑦ ᐃᖅᑲᖅᑐᐃᔨᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᑦ.  
 
ᐅᖃᖅᑏ, ᑕᖅᑭᐅᓚᐅᖅᑐᒥ 19, 20-ᑎᓪᓗᒍᓘᕝᕙ ᕕᕝᕗᐊᕆᒥ ᒥᓂᔅᑕ ᓇᓚᐅᑎᒃᑰᓚᐅᕐᒪᑦ ᑐᓴᕐᓴᐅᓪᓗᓂ 
ᐊᐱᕆᔭᐅᓪᓗᓂ ᕿᒥᕐᕈᓚᐅᕐᒪᖔᑦ ᐊᑕᐅᓯᕐᒥ ᑕᐃᒃᑯᐊ ᐃᖅᑲᖅᑐᐃᕕᖕᒥ ᐅᖃᓪᓚᒃᑎᐅᓚᐅᖅᑐ ᖃᐅᔨᒪᔨᒋᔭᐅᓪᓗᓂ 
ᐊᒻᒪᓗ ᐊᖓᔪᖅᑳᕆᓚᐅᖅᑕᖓ ᐱᔾᔪᑎᒋᓪᓗᒍ. ᑕᐃᒃᑯᐊ ᓇᓗᓇᐃᖅᑕᐅᓯᒪᙱᑦᑐᕉ ᒪᓕᒐᓕᐅᖅᑎ 
ᐊᔭᐅᖅᑕᐅᓚᐅᕐᒪᑦ ᑕᐃᒪᐃᖁᔭᐅᓪᓗᓂ, ᐅᖃᖁᔭᐅᓪᓗᓐᓂ ᖃᐅᔨᒪᔨᒋᔭᐅᓂᕐᒧᑦ. ᑕᐃᒪ ᐅᖃᕐᓯᒪᖕᒪᑦ ᑕᒪᓐᓇ 
ᖃᐅᔨᓴᖅᑕᐅᔪ ᐸᓯᔭᐅᔾᔪᑎᒃᓴᓄᑦ ᐃᒻᒪᖃ ᑕᒪᓐᓇ ᐃᓪᓗᒥᒨᓕᖓᔪᒧᑦ ᐅᖃᕈᓐᓇᖅᐳᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐃᖅᑲᖅᑐᐃᔨᓕᕆᔨᒃᑯᓐᓄ ᒪᓕᒐᓕᕆᔨᒃᑯᓐᓄᑦ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᒪᓐᓇ ᓱᓕ ᖃᐅᔨᓴᖅᑕᐅᔪ ᒫᓐᓇ ᑖᒃᑯᐊ 
ᐊᖓᔪᖅᑲᐅᑎᒃᑲ ᑎᑎᕋᕐᓯᒪᔪᓂ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᓐᓂ ᖃᐅᔨᒪᔨᒋᔭᐅᓚᐅᖅᑐ ᑭᓯᐊᓂ ᒫᓐᓇ 
ᓴᖅᑭᒍᓐᓇᖏᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓯᒪᙱᑕᖓ ᓱᓕ ᑖᒃᑯᐊ ᑎᑎᕋᖅᑕᐅᓯᒪᔪᑦ ᑕᒡᕙᓃᑦᑐᑦ, ᐅᕝᕙᓕ 
ᐱᓯᒪᔭᒃᑲ ᐱᔪᒪᓐᓂᕐᐸᒋᑦ ᑐᓂᔪᓐᓇᖅᑕᕋ. ᓇᓗᓇᐃᖅᓯᔪᓐᓇᖅᐹ ᖃᐅᔨᒋᐊᓚᐅᕐᒪᖔᑦ ᑕᐃᒃᑯᐊ ᐊᖏᔪᖅᑲᐅᑎᐅᔪᑦ 
ᐃᖅᑲᖅᑐᐃᔨᓕᕆᔨᒃᑯᑦ ᒪᓕᒐᓕᕆᔨᒃᑯᑦ ᐃᓗᐊᓂ ᐃᖅᑲᓇᐃᔭᖅᑐᑦ ᑖᒃᑯᐊ ᐸᓯᔭᐅᔾᔪᑎᒋᔭᐅᔪᑦ ᓱᓕᖕᒪᖔᑕ 
ᐋᒡᒐᓘᕝᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪᓐᓇᐃᓕᐅᕋᓱᒃᑐᒍᑦ ᓇᓗᓇᐃᕋᓱᒃᖢᒋᑦ ᑖᒃᑯᐊ 
ᓱᓕᒐᓗᐊᕐᒪᖔᑕ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᕚ ᖃᖓᒃᑯᑦ ᑖᒃᑯᐊ ᐱᐊᓂᒃᑕᐅᓂᐊᕐᒪᖔᑕ 
ᐅᖃᐅᓯᕆᔭᕗᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᒪᓕᒐᓕᕆᔨᒃᑯᓐᓄ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᖃᖓ ᐱᐊᓂᖕᓂᐊᕐᒪᖔᑕ ᑭᓯᐊᓂ ᐱᓕᕆᐊᕆᔭᐅᖕᒪᑕ ᒫᓐᓇ 
ᐅᖃᕈᓐᓇᖏᑦᑐᖓ ᖃᖓᐅᓛᕐᒪᖔᑦ ᐅᑎᕐᕕᒋᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎ. ᑕᐃᒃᑯᐊ ᖃᐅᔨᒪᓕᕈᒃᑭᑦ ᖃᓄᖅ 
ᑖᒃᑯᐊ ᐱᐊᓂᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᕙᕋ ᑖᓐᓇ ᐱᓂᐊᕐᓂᕋᕐᓂᕆᔮ ᐱᑕᖃᕌᖓᑦ ᐸᓯᒃᔪᑎᓂᑦ 
ᐱᒻᒪᕆᐊᓘᒻᒪᑕ. ᐊᐱᕆᔪᒪᔭᕋ ᒥᓂᔅᑕ ᐱᓂᐊᕐᓂᕋᕈᓐᓇᕐᒪᖔᑦ ᓇᓗᓇᐃᖅᓯᑉᐸᑕ, ᐱᑕᖃᕐᒪᖔᕐᓗ ᑖᒃᑯᐊ 
ᓱᓕᒻᒪᖔᑕ ᐸᓯᔭᐅᒃᔪᑏᑦ ᑕᕝᕗᖓ ᐅᖃᕈᓐᓇᖅᐳᖃᐃ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 

ᐊᐱᖅᑯᑦ 506 - 2(4): ᐃᓱᒪᒋᔭᐅᔭᕆᐊᓖᑦ ᐊᑦᑕᓇᑦᑕᐃᓕᓂᓐᒧᑦ ᑯᕕᖅᑕᖅᕕᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐊᐱᖅᑯᑎᒋᔭᖓᔭᕋ ᑖᒃᓱᒧᖓ, ᒥᓂᔅᑕ ᐊᕙᑎᓕᕆᓂᕐᒧᑦ.  
 
ᐊᒥᓱᐃᖅᓴᖅᑐᑎᖏᓛᒃ ᐃᓄᐃᑦ ᐃᓱᒫᓘᑎᖃᖃᑦᑕᖅᓯᒪᓕᕐᒪᑕ ᑕᒪᒃᑯᓂᖓ, ᐊᓪᓛᑦ ᒪᓕᒐᓕᐅᖅᑎᐅᖃᑎᒐ 
ᖃᒪᓂᑦᑐᐊᒧᑦ ᑕᒪᑐᒥᖓ ᐅᓂᒃᑳᕋᑖᒪᐅᕐᒥᒻᒪᑦ. ᑕᒪᒃᑯᐊ ᖁᕐᕖᑦ ᓄᓇᓕᓐᓂ ᓲᕐᓗ ᐊᑲᐅᖏᓕᐅᕈᑎᖃᕐᓂᖏᓐᓂ 
ᐃᓱᒫᓗᒋᔭᐅᓪᓚᕆᖃᑦᑕᓕᕐᖓᑕ ᓄᓇᓕᓐᓂ. ᐅᕙᑦᑎᓐᓂᓗᐊᖅᑕᐅᖅ ᑕᐅᕙᓂ ᐊᕐᕕᐊᓂ, ᐅᐱᕐᖔᑕᒫᑦᑎᐊᖅ 
ᐊᐅᔭᓗᑦᑖᑲᓴᒃ ᑎᒻᒥᐊᖃᓲᖑᒻᒪᑦ ᑕᐃᓐᓇ ᓇᓗᒃᑐᓂᓪᓗ, ᐃᒥᖅᑐᓂᓪᓗ, ᓂᕆᔪᓂᑦ ᓱᓇᓂᑭᐊᖅ ᐱᕈᖅᑐᒐᓛᓂᑦ 
ᑕᒪᒃᑯᐊᓗ.  
 
ᑕᐃᒃᑯᐊ ᐃᓱᒫᓗᓐᓇᓗᐊᖅᖢᑎᑦ ᑲᖑᐃ, ᓂᓕᕐᓖᓪᓗ ᑕᐃᑰᓈᖃᑦᑕᕐᑐᐊᓘᒻᒪᑕ ᐊᕐᕕᐊᓄᑦ migratory birds, 
ᑕᐃᒃᑰᓈᖅᑐᑦ ᑕᕝᕗᓇ ᖃᐃᖁᔭᐅᓯᒪᔪᐊᓘᔮᖃᑦᑕᓕᕐᒪᑕ ᑕᐃᑯᖓ ᒪᒪᖅᑐᐊᓘᕙᓪᓚᐃᒻᒪᑦ. ᑭᓯᐊᓂ, 
ᐃᓱᒫᓘᑎᒋᔭᐅᓪᓚᕆᖃᑦᑕᕐᒪᑦ. ᑖᓐᓇ ᖃᐅᔨᒪᒐᓗᐊᖅᑐᖓ ᑖᒃᑯᐊ CGS-ᑯᑦ ᑲᒪᔨᐅᒻᒪᑕ ᑕᒪᒃᑯᓂᖓ ᑭᓯᐊᓂ 
ᑕᐃᒪᓐᓇᐃᑦᑐᓂ ᓂᕐᔪᑎᓂᑦ ᖃᓄᕆᖅᑐᑐᐃᓐᓇᕐᓂᑦ ᐃᓗᓕᖃᓗᐊᖃᑦᑕᓕᑦᑎᓪᓗᒋᑦ.  
 
ᐃᓱᒪᓯᒪᒐᓚᖏᓚᓯᖃᐃ ᐱᓕᕆᕕᐅᔪᓯᒍᑦ ᑖᒃᑯᐊ ᓱᓇᓂᑦ, ᓱᓇ ᐃᒪᕆᖃᑦᑕᖅᑕᖓ, ᓱᓇᖃᕐᒪᖔᑦ? 
ᐊᑦᑕᓇᖅᑑᖃᕐᒪᖔᓪᓘᓐᓃᑦ? ᐃᒥᒐᒃᓴᐅᑦᑎᐊᕋᓗᐊᕐᒪᖔᓪᓘᓐᓃᑦ. ᑕᒪᒃᑯᓄᖓᓘᓐᓃᑦ ᑎᒻᒥᐊᓄᑦ ᐆᒪᔪᓄᑦ 
ᓈᒻᒪᖏᓕᐅᕈᑎᖃᓂᐊᖏᒃᑲᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᒻᒪᖃ ᖃᓄᑎᒋ ᓱᕈᕐᓇᖅᑐᒥᑦ ᐱᑕᖃᐅᕐᒪᖔᑕ 
ᖃᐅᔨᓴᖅᑕᐅᒍᓐᓇᕋᓗᐊᒃᓱᑎᑦ ᓇᓪᓕᐊᓄ ᐱᓕᕆᕆᔭᐅᒐᔭᕐᒪᖔᑕ ᑖᒃᑯᐊ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᒐᔭᖅᑲᕗᑦ ᑕᒪᓐᓇ ᖃᓄᖅ ᖃᐅᔨᓴᖅᑕᐅᓂᖃᕈᓐᓇᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᐃᓂᓛᒃ ᐃᓱᒫᓗᓕᕌᖓᒥᑦ ᑐᓴᑦᑎᐊᖏᓐᓂᓕᒫᑦᑎᐊᕐᒥᓂᒃ 
ᓴᐃᒪᕈᓐᓇᖏᒻᒪᑕ ᖃᐅᔨᒪᒋᐊᖃᓪᓚᕆᒃᑲᑦᑎᒍᑦ. ᐊᒻᒪᓗ ᑕᒪᒃᑯᐊ ᖁᕐᕕᕈᓗᐃᑦ ᐊᑯᓂᐊᓘᓕᕐᒪᑕ, ᐊᑯᓂᑲᓪᓛᓗᒃ 
ᖁᕐᕕᖃᐅᓕᕐᒪᑕ ᐃᓄᐃᑦ ᓄᓇᖓᓐᓂᕐᒥᐅᑦ, ᓄᓇᓕᐅᔪᐃᑦ ᖃᐅᔨᓴᖅᑕᐅᓚᐅᖅᓯᒪᑦᑎᐊᖅᑑᔭᕋᑎᒃ. 
 
ᑭᓯᐊᓂ ᖃᓪᓕᔪᖃᕌᖓ ᓂᕆᔭᐅᕙᑦᑐᓂᑦ ᑕᒪᒃᑯᓂᖓ ᓂᕐᔪᑎᓂᑦ. ᐃᓄᐃᑦ ᐃᓱᒫᓗᑲᐅᑎᒋᑦᑎᐊᖃᑦᑕᕐᒪᑕ ᐊᒻᒪᓗ 
ᓄᑕᕋᒥᓄᑦ ᓲᕐᓗ ᐅᓂᑦᑳᕆᓕᖅᖢᒍ ᓄᑕᕋᖏᓪᓗ ᓂᕆᔪᒪᒍᓐᓃᖅᖢᑎᑦ. ᓄᑕᖅᑲᑦ ᑕᒪᒃᑯᐊ ᐱᕈᖅᐸᓪᓕᐊᔪᐃᑦ, 
ᐃᓚᖏᓪᓘᓐᓃᑦ ᓂᕿᓪᓚᑦᑖᓂᑦ ᓂᕆᔪᒪᑦᑎᐊᕈᓐᓃᖅᑐᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇᖃᐃ ᒥᓂᔅᑕᒋᔭᖅᐳᑦ, ᑕᒪᒃᑯᓂᖓ ᐊᕐᕌᒍᑕᒫᕐᓘᓐᓃᑦ, ᐊᐅᔭᕐᓘᓐᓃᑦ 
ᐊᑕᐅᓯᐊᖏᓪᓗᒋᒍ (ᑐᓵᔨᑎᒍᑦ) ᑖᒃᑯᐊ ᖃᐅᔨᓴᕈᓐᓇᖅᐹᑦ ᐃᒪᕐᒥᑦ, ᐃᒪᐃᑦ ᖃᐅᔨᓴᖅᑕᐅᒍᓐᓇᖅᐸᑦ? ᑖᒃᑯᐊ 
ᓄᓇᑦᑎᓐᓂ ᐊᕐᕕᐊᓂ ᑕᒪᒃᑯᐊ ᐅᔾᔨᖅᑐᖅᑕᐅᑦᑎᐊᕈᓐᓇᖁᓪᓗᒋᑦ. 
 
ᐊᑲᐅᖏᓕᐅᕈᑎᑕᓕᒻᒪᕆᐊᓘᓕᕐᒪᑦ, ᐱᓗᐊᖅᑐᒥᑦ ᐅᔭᕋᒃᓴᐅᑎᓪᓗ ᑕᒫᓃᓕᖅᑎᓪᓗᒋᑦ ᑕᐃᒪ ᐱᓕᕆᔨᖏᑕ ᑖᒃᑯᐊ 
ᐱᒋᐊᕈᓐᓇᕆᐊᖃᓕᕐᒪᑕ ᖃᐅᔨᓴᓪᓚᖅᑖᕐᓗᑎᑦ. ᐃᒪᐃᑦ ᑕᒪᒃᑯᐊ ᑕᓯᐅᔪᑦ ᑕᐅᕙᓂ? ᒥᓂᔅᑕ ᐅᖃᕈᓐᓇᖅᐹ 
ᑕᐃᒪᓐᓇᐃᓘᕆᔪᓐᓇᕋᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᖃᐅᔨᓴᕋᔭᖅᑲᕗᑦ ᖃᓄᖅ ᐱᓕᕆᐊᕆᒍᓐᓇᕐᒪᖔᑦᑎᒍᑦ. 
ᐅᖃᑲᐃᓐᓇᕋᒪᐃᓛᒃ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᐃᑉᐸᕆᔭᕆᐊᖃᕋᔭᕋᑦᑎᒍᑦ ᑕᒪᓐᓇ 
ᖃᐅᔨᓴᖅᑕᐅᑎᓪᓗᒍ. Great Lakes-ᖑᓂᕋᑲᐃᓐᓇᖅᑕᖏᑦ ᑕᐃᒃᑯᐊ, ᖃᐅᔨᓴᖅᑕᐅᓇᔭᓂᕐᐸᑕ ᖃᓄᐃᑦᑐᓂᑦ 
ᐱᑕᖃᐅᕐᒪᖔᑕ ᐊᒻᒪ ᐊᑦᑕᓇᖅᑐᖃᖏᒃᑲᓗᐊᕐᒪᖔᑕ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᑐᑭᓯᒋᐊᕐᕕᒋᒐᔭᖅᑕᒃᑲ 
ᖃᓄᐃᓘᕈᓐᓇᕐᓂᖃᕐᒪᖔᑕ ᑕᒪᒃᓱᒥᖓ. ᖁᔭᓐᓇᒦᒃ, 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᓱᓕᕗᑎᑦ. ᓇᓗᓇᓐᖏᒻᒪᑦ ᐊᕙᓗᓇᓱᐊᑐᐃᓐᓇᖅᑐᒥᓪᓘᓐᓃᑦ 
ᑮᓇᐅᔭᖃᐅᑎᒋᑦᑎᐊᖃᑦᑕᖅᑑᔭᕈᓐᓃᕋᑦᑎᒍ ᑕᒪᒃᑯᐊᓕ ᐱᓱᑦᑐᑦ ᐹᕐᖑᖅᑐᓪᓗ ᓲᕐᓗ ᑕᐃᑯᖓ ᐊᔭᑉᐱᕈᓐᓇᖃᖅᑐᑎᒃ 
ᑕᐃᒃᑯᓂᖓ ᑎᕆᒐᓕᐊᒐᓚᓐᓂᑦ, ᐅᖃᓕᓂᓪᓗ ᐱᓱᒃᑐᓂᑦ ᐱᐊᓛᒐᓚᓐᓂᓪᓗ.  
 
ᑭᓯᐊᓂ ᑕᒪᒃᑯᓂᖓ ᑎᒻᒥᕋᔭᒃᑐᓂᒃ ᐊᕙᓗᒐᓗᐊᖅᑐᒋᑦ ᖄᖓᒍᖔᖅ ᐃᑭᓲᓂᑦ ᓲᕐᓗ ᐊᔭᑦᑐᕈᓐᓇᖏᓐᓇᑦᑕ ᐊᒻᒪᓗ 
ᑐᐸᒃᓯᒪᐃᓐᓇᕐᓗᑕ ᓴᓂᐊᓂᑦ ᕿᒫᑎᑦᑎᔪᓐᓇᕋᑕ. ᑕᐃᒪᓐᓇᐃᑦᑑᑎᓪᓗᒍ ᒥᓂᔅᑕᖃᐃ ᑖᒃᑯᓂᖓ CGS-ᑯᓐᓂᑦ 
ᐅᖃᖃᑎᖃᖃᑦᑕᕐᓗᓂ ᓱᓇᓂᑦ. 
 
ᑕᐃᒪ ᑐᓴᖅᓴᐅᔪᓂᒃ ᕿᒫᔾᔪᑎᓂᒃ ᐱᑕᖃᖅᑐᒃᓴᐅᒻᒥᒻᒪᑦ ᑲᑉᐱᐊᓇᖅᑐᐊᓗᒻᒥ ᒥᑦᑕᕐᕕᓐᓂᑦ down south ᓲᕐᓗ 
ᕿᒪᒐᓱᒍᑎᖃᕐᒪᑕ hawk-ᒐᓚᓐᓂᑦ ᑕᐃᒃᑯᓂᖓ ᑭᒡᒐᕐᕕᒐᓚᓐᓂᓪᓗ ᑕᒪᒃᑯᓂᖓ. ᓱᓇᓂᖔᕐᓕᑭᐊᖅ 
ᓂᒡᓕᐊᔪᐊᓗᓐᓂᑦ, ᑕᒫᓃᓐᖏᓪᓗᓰᓚᔪᒥᑦ ᐃᒻᒪᖃ ᐱᑕᖃᖅᑐᒃᓴᐅᒻᒥᒻᒪᑦ.  
 
ᑕᒪᒃᑯᐊᒐᓚᐃᑦ ᓱᓇᑐᐃᓐᓇᖅ ᐊᑐᕐᓗᓂᒋᖅᑲᐃ ᖃᓄᖅ ᐱᓪᓚᕆᓪᓗᓂ ᐃᒫᒃ ᓇᖏᑐᐃᓐᓇᖏᓪᓗᓂ ᐃᓄᐃᑦ 
ᓇᖏᑐᐃᓐᓇᕈᓐᓇᖏᒻᒪᑕ ᐱᔭᒃᓴᖃᕌᖓᒥᒃ ᐱᓗᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ. ᑕᒪᒃᑯᐊ 
ᑕᓯᕐᔪᐊᖑᓂᕋᖅᑕᐅᔪᑦ ᑭᓈᓗᒃᑕᕐᕖᑦ ᑲᒪᒋᒋᐊᒃᑲᓐᓂᕈᓐᓇᑦᑎᐊᕈᓐᓇᖅᐸᖏᑦ ᑕᒪᒃᑯᓂᖓ ᕿᓂᕐᓗᓂ 
ᕿᒫᑦᑎᑦᑎᔾᔪᑎᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᓕᕆᖃᑎᒋᒐᔭᖅᐸᕗᑦ ᖃᓄᐃᑦᑐᑐᐃᓐᓇᕐᓂᒃ 
ᐱᒍᓐᓇᕐᒪᖔᕐᒥᒃ. ᑖᒃᑯᐊᓕ ᑎᒻᒥᐊᑦ ᐱᓕᕆᔭᐅᓲᖑᒻᒪᑕ ᑕᐃᒃᑯᓄᖓ Canadian Wildlife Services ᑖᒃᑯᓅᓇ 
ᑖᒃᑯᐊᑦᑕᐅᖅ ᐃᖅᑲᓇᐃᔭᖃᑎᒋᒋᐊᖃᕋᔭᕆᕙᕗᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᖑᒐᓗᐊᖅ, ᐅᖃᕆᐊᖃᓐᖏᒃᑲᓗᐊᖅᑐᖓ ᑕᐃᒪᓐᓇ ᑭᓯᐊᓂ ᑮᓇᐅᔭᐃᑦ 
ᐊᑐᕐᓂᐊᓚᐅᖅᑑᒐᓗᐊᑦ ᐃᑯᖓ ᓴᓂᕐᕙᖅᑎᖅᑕᐅᕈᓘᔭᕈᓐᓇᖃᑦᑕᕐᒥᒻᒪᑕ ᓇᓗᓇᓐᖏᒻᒪᑦ ᑕᐃᓐᓇ ᐃᑳᕈᑎᒃᓵᓗᒃ 
ᑕᒫᓂ ᒍᕆᓂᐅᓪ ᑰᖓᓃᑦᑐᖅ (ᐃᖃᓗᐃᑦ ᑰᖓᓃᑦᑐᖅ). ᐅᕙᖓᓕ ᐅᖃᕋᔭᖅᐳᖓ ᐃᓚᒐᓛᖓᓂᑦ ᐲᖅᓯᔪᒪᓪᓗᑎᒃ, 
ᓰᖅᑯᖅᑐᕐᓗᑎᒃ  

ᒥᓂᔅᑕᐅᖃᑎᖏᓐᓂᑦ ᑕᐃᑯᖓ ᑮᓇᐅᔭᖃᖅᑎᓪᓗᒍ. ᑕᒪᓐᓇ ᖃᐅᔨᓴᖅᑕᐅᓇᔭᖅᑐᖅ ᐅᑉᐱᕐᖔᑦ ᐃᒻᒪᓐᖏᑉᐸᑕ 
ᑕᒪᒃᑯᐊ ᐱᖁᓪᓚᕆᒃᑲᓗᐊᖅᑲᒐ. ᑖᓐᓇ ᐊᐱᖅᑯᑎᓪᓚᕆᐅᓐᖏᑦᑐᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑮᓇᐅᔭᒥᒃ ᕿᓂᕈᑎᒋᐊᖃᕋᔭᕐᒥᒐᑦᑎᒍ ᑕᕝᕘᓇ CGS-
ᑯᑦ ᐱᓕᕆᖃᑎᒋᒋᐊᖃᕋᔭᖅᑰᕋᑦᑎᒍᐃᓛᒃ ᑖᓐᓇ ᓄᓇᖁᑎᖓᓃᒻᒪᑦ ᕼᐋᒻᒪᓚᒋᔭᐅᔪᐃᑦ ᑕᒪᒃᑯᐊ ᖁᕐᕕᓐᓄᑦ 
ᑯᕕᒋᐊᖅᑐᕐᕕᐅᔪᐃᑦ ᑕᒪᒃᑯᐊ ᐃᖅᑲᓇᐃᔭᖃᑎᒋᑦᑎᐊᕋᔭᖅᐸᕗᑦ ᖃᓄᑭᐊᖅ ᑮᓇᐅᔭᒥᒃ ᐊᑐᕐᓂᐊᕈᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 507 - 2(4): ᐅᓗᕆᐊᓇᖅᑐᓖᑦ ᐃᒥᒐᒃᓴᔭᐃᑦ ᓄᓇᕗᒻᒥ ᓂᐅᕕᕐᕕᓂᑦ (ᑰᓕ) 
 
ᑰᓕ: ᖁᔭᓐᓇᒦᕈᒪᓪᓗᒍ ᑖᓐᓇ ᑲᑎᒪᔨᐅᖃᑎᒐ ᖃᒪᓂᑦᑐᐊᕐᒧᑦ ᑖᔅᓱᒥᖓ ᐅᖃᐅᑎᖅᐅᑲᒻᒫᖓ ᐅᓇ. ᒫᓐᓇᒎᖅ 
ᑲᓇᑕᒥ ᑕᐃᒃᑯᐊ ᓂᕿᓄᑦ ᖃᐅᔨᓴᖅᑎᐅᔪᑦ Canada Food Inspection Agency ᒫᓐᓇ ᓇᓗᓇᐃᖅᓯᒪᓕᕐᒪᑕ 
ᑕᒪᒃᑯᐊ ᓄᑕᖅᑲᓄᑦ ᐃᒥᒐᒃᓴᐃᑦ ᐊᑐᖅᑕᐅᖃᑦᑕᖅᑐᑦ ᐅᓗᕆᐊᓇᖅᑐᖃᕐᓂᕐᒪᑕ contaminated-
ᓯᒪᑐᐃᓐᓇᕆᐊᖃᕐᒪᑕᒎᖅ, ᓲᕐᓗ ᐅᓗᕆᐊᓇᖅᑐᒥᑦ ᐃᓗᓕᖃᕋᓱᒋᔭᐅᕙᒻᒪᑕ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᐃ 
ᑕᒪᑐᒥᖓ ᖃᐅᔨᒋᐊᑦᑎᐊᕈᓐᓇᖅᐳᖅ. ᑕᐃᒃᑯᐊ ᓂᐅᕕᕐᕕᑦᑎᓐᓄᑦ ᑎᑭᓯᒪᑐᐃᓐᓇᕆᐊᖃᕐᒪᑕ 
ᖁᐊᖅᓵᕐᓇᖅᑐᖅᑕᖃᖅᑐᑎᒃ. ᒫᓐᓇᒃᑯᖅᑲᐃ ᖃᐅᔨᒋᐊᕈᓐᓇᕐᓂᐊᖅᐱᐅᒃ ᐊᒻᒪᓗ ᑕᕝᕗᖓ ᐅᓂᒃᑳᕐᓗᑎᒃ 
ᖃᓄᐃᒻᒪᖔᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓇᓗᓇᐃᖅᓯᔪᓐᓇᖅᐲᑦ ᓇᓕᐊᓐᓄᑦ ᒥᓂᔅᑕᒧᑦ ᐊᐱᕆᒻᒪᖔᖅᐱᑦ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᓐᓇ consumer affairs-ᑯᓐᓄᑦ 
ᒥᓂᔅᑕ responsible-ᖑᔪᖅ, ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᒥᓂᔅᑕᖓᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᓕᕆᔨ, ᒥᓂᔅᑕ ᓚᕖᓐᓂᐊ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᐅᔨᒋᐊᕈᓐᓇᕐᓂᐊᖅᑕᕋ, ᓲᖃᐃᒻᒪ 
ᓇᒋᐊᕈᓱᒃᑲᒪᑦᑕᐅᖅ ᑕᐃᒪᓐᓇᐃᑦᑐᖃᕐᓂᖅᐸᑦ. ᑕᐃᒪᑦᑕᐃᑦᑐᖃᖅᑎᓪᓗᒍ ᑐᓴᕐᓇᖃᑦᑕᕐᒪᑦ ᑏᕖᒃᑯᑦ ᑕᐃᒃᑯᐊ 
ᐅᑎᖅᑎᑕᐅᖁᔭᐅᔪᑦ ᓇᓗᓇᖃᑦᑕᐃᒻᒥᔪᖅ ᐱᕙᓪᓕᐊᔪᒃᑯᑦ ᑐᓵᓪᓚᖃᑦᑕᕋᑦᑕ recalling-ᑐᑦ ᑕᒪᒃᑯᓂᖓ 
ᓱᓇᑐᐃᓐᓇᓂᒃ ᐱᓐᖑᐊᖑᒐᓗᐊᖅᐸᑦ ᐅᕝᕙᓘᓐᓃᑦ ᓂᕿᐅᒐᓗᐊᖅᐸᑦ. ᑕᐃᒃᑯᐊ ᐅᖃᐅᓯᕆᔭᖏᑦ ᑲᑎᒪᔨᐅᖃᑎᒻᒪᑦ 
ᐃᓚᖓᑦ ᑐᑭᓯᑦᑎᐊᖅᑕᕋ.  
 
ᓂᐅᕕᕐᕖᓂ ᐱᑕᖃᓚᐅᓲᖑᖕᒪᑦ ᐅᔾᔨᕐᓇᕋᔭᙳᐊᕋᓗᐊᕐᒪᑦ ᐃᓚᖏᓪᓗ ᐅᖃᕐᓯᒪᖃᑦᑕᕋᓗᐊᕐᒪᑕ ᐅᓇ ᐅᕝᓗᖅ, 
ᑕᖅᑭᖅ, ᐅᑭᐅᖅ ᓇᓗᓇᐃᕐᓯᒪᑦᓯᐊᖃᑦᑕᕐᒪᑦ. ᓲᖅ ᑕᐃᒪᓐᓇᐃᑦᑐᖃᐅᔭᕐᐸ ᐅᖓᑕᐅᔾᔨᓂᐊᙱᓐᓂᕐᐸᑕ ᑕᒪᓐᓇᑕᐅᖅ 
ᐅᔾᔨᕆᔭᐅᔭᕆᐊᖃᕐᓂᐊᕐᒥᔪᖅ. ᑕᐃᒪᓐᓇ ᐅᖓᐅᔾᔨᓯᒪᒃᐸᑕ ᑕᐃᒪ ᐱᐅᙱᓚᑦ ᐊᒻᒪ, ᓴᓇᔨᒃᑲ ᐅᖃᖃᑎᒋᓂᐊᕐᐸᒃᑲ 
ᑕᒪᑐᒪ ᒥᒃᓵᓄᑦ ᑐᐊᕕᕐᓇᖅᑑᓗᕈ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᖢᒍ ᒥᓂᔅᑕ. ᑕᐃᒃᑯᐊ ᐊᐱᖅᑯᑎᒋᓗᐊᕈᑎᒋᔭᕋ ᒥᓂᔅᑕᒧᑦ ᑕᐃᒃᑯᐊ CFIA 
ᓂᕿᓂ ᖃᐅᔨᓴᖅᑎᐅᔪᑦ ᐃᓄᒃᑎᑐᑦ ᐅᓂᒃᑳᓗᐊᖃᑦᑕᖏᒻᒪᑕ ᒫᓂᓕ ᐃᓄᐃᑦ ᓄᓇᖓᓂ ᐅᕙᓂ ᒐᕙᒪᑦᑎᓐᓂ, 
ᑕᒪᐅᖓ ᑎᑭᐅᑎᓗᐊᖃᑦᑕᖏᒻᒪᑕ ᑕᐃᒃᑯᐊ ᐅᓂᒃᑳᖅᑕᐅᓯᒪᔪᑦ ᐅᓗᕆᐊᓇᖅᑐᖃᖅᑎᓪᓗᒍ.  
 
ᑕᒪᓐᓇ ᑐᐊᕕᕐᓇᖅᑐᖅᑰᕐᒪᑦ ᐊᒻᒪ ᑕᒪᒃᑯᐊ ᓂᐅᕕᕐᕖᑦ ᐊᒥᓲᓪᓗᑎᒃ ᑕᐃᒃᑯᐊᒎ Loblaws-ᓂᒃ ᐱᓗᐊᖅᑑᒐᓗᐊᑦ 
ᑕᐃᑲᓂ ᓂᐅᕕᐊᒃᓴᐅᖃᑦᑕᖅᑐ. ᑭᓯᐊᓂ ᒫᓂ ᓂᐅᕕᕐᕖᑦ ᐃᓚᖏᑦ ᑕᐃᒃᑯᐊ ᑕᐃᑲᙵᔅᓴᐃᓐᓇᖅ 
ᓂᐅᕕᖃᑦᑕᖅᑐᕕᓂᐅᑉᐸᑕ ᑖᒃᑯᐊ ᖁᐊᕐᓵᕐᓇᖅᑐᒧᑦ ᐅᓗᕆᐊᓇᖅᑐᑕᓕᕈᓘᓐᓃᕐᒪᑕ ᑕᐃᒃᑯᐊ 
ᐅᑎᖅᑎᑕᐅᒐᓱᐊᖅᑑᒐᓗᐊᑦ. ᑖᓐᓇ ᐱᔾᔪᑎᒋᓪᓗᒍ ᑕᒪᐅᖓ ᐊᒃᓱᕈᕆᐊᖁᓪᓚᕆᒃᑕᑦᑎᒋᑦ ᑕᐃᒃᑯᐊ 
ᓇᓗᓇᐃᑦᑎᐊᕐᓗᒋᑦ ᖃᐅᔨᒋᐊᓚᐅᕐᓗᑎ ᑕᕗᖓ. ᑕᐃᒪᐃᒍᓐᓇᕐᓂᐊᕐᐲᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ (ᑐᓵᔨᑎᒍᑦ) ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓂᑦ, 
ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᐱᓕᕆᐊᕐᒪ ᐊᑖᓃᓐᓂᕐᐸᑕ, ᑕᐃᓐᓇᓘᓐᓃᑦ 
Consumer Affairs ᖃᓄᐃᓕᔭᐅᓇᔭᕐᒪᖔᑦ ᐃᓄᒃᑐᑦ ᓱᓕ ᑐᑭᐅᓯᙱᓐᓇᒃᑯ ᐊᑎᖅᑖᑦᓯᐊᕐᓗᕈ ᑐᑭᓯᓇᖅᑐᒥᒃ 
ᐱᔭᕆᐊᖃᕐᓂᐊᕐᒥᒻᒪᑦ, ᖃᐅᔨᒪᔭᐅᑦᓯᐊᓕᕐᓗᓂᓗ ᑕᒪᒃᑯᓄᖓ ᓄᓇᒥᐅᓗᒃᑖᓄᑦ.  
 
ᑕᐃᒃᑯᐊ ᑲᑉᐱᐊᓇᖅᑐᕋᓘᒃᐸᑕ ᑐᐊᕕᕐᓇᖅᑐᕋᓘᕐᐸᑕ ᑎᓕᓯᓂᐊᕐᐳᖓ ᑕᒪᓐᓇ ᖃᐅᔨᓴᖅᑕᐅᑦᓯᐊᖁᓗᕈ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 508 - 2(4): ᖃᒪᓂᑦᑐᐊᕐᒥᑦ ᑯᕕᖅᑕᕐᕕᒃ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ.  ᐃᒃᐸᒃᓵᓂ ᑕᒡᕗᖓ ᐃᒡᓗᒧᑦ ᓴᖅᑭᑎᑦᓯᓚᐅᕐᓯᒪᒐᒪ ᐊᔾᔨᓂᒃ ᑕᑯᕋᕐᓂᖏᑦᑐᓂᒃ, 
ᑐᒃᑐᓂᒃ ᖁᕈᖅᑕᕐᕕᑉᑎᓐᓂ ᐃᐱᕌᖅᑐᓂᒃ, ᐃᒥᖅᑐᓂᒃ, ᓂᕆᔪᓂᒃ. ᖃᐅᔨᒪᒐᕕᑦ ᒪᓕᒐᓕᐅᖅᑎᓗᒃᑖᓗ ᖃᐅᔨᒪᖕᒪᑕ 
ᑕᒪᓐᓇ ᖁᒃᓴᓇᖅᑑᖕᒪᑦ ᐃᓄᖕᓄᑦ, ᑐᒃᑐᓄᒡᓗ. ᑐᒃᑐᓂᒃ ᓂᕿᖁᑎᖃᓗᐊᕐᔪᐊᖅᑎᓪᓗᑕ ᓄᓇᑉᑎᓂᒃ. ᐊᐱᕆᔪᒪᔭᕋ 
ᑖᓐᓇ ᓄᓇᓕᖕᓂ ᒐᕙᒪᓕᕆᔨᒃᑯᓐᓄ ᒥᓂᔅᑑᔪᖅ.  
 
ᐅᖃᖅᑎ. ᖃᓄᖅ ᑖᒃᑯᐊ ᐋᖅᑮᓯᒪᖕᒪᖔᑕ ᖃᓄᖅ ᒪᓕᒐᖃᕐᒪᖔᑕᐃᓛ ᓇᓕᐊ ᓄᓇᓖᑦ ᑕᒪᒃᑯᓂᖓ ᐊᕙᓗᓂ 
ᐊᒃᐸᖅᑕᐅᕕᐅᖃᑦᑕᕐᓂᐊᕐᒪᖔᑕ ᖃᓄᕐᓗ ᑕᒪᓐᓇ ᐋᖅᑭᒃᓱᖅᑕᐅᓯᒪᖕᒪᖔᑦ Fencing projects ᑕᒪᒃᑯᐊ 
ᑯᕕᖅᑕᕐᕖᓪᓘᓐᓃᑦ ᑕᑯᓪᓗᐊᓂ ᐊᕝᓚᒌᕐᓯᒪᔭᐅᓕᕆᐊᖃᖅᑕᔪᖕᒪᑕ ᑕᒪᓐᓇ ᖃᓄᖅ ᐋᖅᑭᒃᓯᒪᕝᓗᒍ ᑕᒪᒃᑯᓂᖓ 
ᐱᓕᕆᐊᖃᕐᐸᓪᓕᐊᒻᒪᖔᑕ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛ ᑕᒡᕙᓂ ᖃᓄᑐᐃᓐᓇᖅ ᐅᖃᕈᓘᔭᖃᑦᑕᕐᒪᑕ 
ᑖᒃᑯᐊ ᑲᑎᒪᔨᐅᖃᑎᒃᑲᓯᕗᓂᐊᒍᑦ ᐸᕐᓇᒃᓯᒪᓇᓱᒡᔪᒃᑐᕈᓘᒐᑦᑕ ᖁᕕᐊᓇᐊᒐᓗᐊᖅ.  
 
ᖃᓄᑐᐃᓐᓇᖅ ᑐᓴᕐᓇᕐᖢᓂ ᑕᒪᒃᑯᐊᓗ ᐃᒃᐱᖕᓇᓗᐊᖅᑐᑦ ᑕᒪᒃᑯᐊ ᐊᕙᓗᐃᑦ ᒥᒃᓵᓄᑦ ᖃᓄ ᐱᔭᕆᐊᖃᕐᒪᖔᑕ 
ᑕᐃᒪᓐᓇᑦᓯᐊᖃᐃ ᐃᑦᑐᓐ ᓲᕐᓗ ᐸᕐᓇᖃᑦᑕᕐᒪᑕ ᑮᓇᐅᔭᐃᑦ ᐊᑭᑐᔪᒡᔪᐊᒃᑯᑦ ᒥᒃᓵᓄᑦ ᓄᓇᓖᑦ ᕼᐊᒻᓚᑦᑯᖅᑲᐃ 
ᐸᕐᓇᖃᑦᑕᕐᐸᑕ ᑕᒪᒃᑯᓄᖓ ᐃᓱᐊᕆᕗᖅ. ᑕᑯᒃᓴᕈᖅᑎᑕᐅᑦᓯᐊᕐᓗᓂ ᑕᒪᓐᓇ ᐸᕐᓇᐅᑎᒃᑯᑦ ᑮᓇᐅᔭᓂ 
ᐊᑐᕕᒡᔪᐊᖃᑦᑕᕐᒥᖕᒪᑕ ᑕᐃᒃᑯᐊ ᐊᕙᓗᐃᑦ. ᑖᓐᓇ ᐊᐱᖅᑯᑎᒋᔮ ᑐᑭᓯᑦᓯᐊᕐᓂᕈᒃᑯ ᑕᒡᕙ ᑭᐅᓇᓱᑦᓯᐊᕋᓗᐊᕐᐸᕋ 
ᐊᕙᓗᐃᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 
 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3782 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ ᐊᒻᒪ ᐊᕐᓇ ᒥᓂᔅᑕ. ᑕᒪᓐᓇ ᐊᕙᓗᓕᐅᖁᔨᖕᓂᖅ ᖃᒪᓂᖅᑐᐊᕐᒥ ᐊᑦᑕᑯᓂ 
ᑯᕕᒃᑕᕐᕕᖕᒥᓗ ᐊᒥᓱᓂᒃ ᐅᑭᐅᓂᒃ ᑐᒃᓯᕋᖅᑕᐅᓯᒪᓕᕋᓗᐊᕐᒪᑦ ᕼᐊᒻᓚᑦᑯᓐᓂᑦ ᐃᒻᒪᖃ ᑕᐃᒃᑯᐊ ᑲᑎᒪᔨᐊᓛᖑᔪᑦ 
ᐊᑭᑐᔫᑎᓄᑦ ᐃᒻᒪᖃ ᐃᓱᒫᓘᑎᖃᓗᐊᙱᑉᐸᓪᓘᕙ ᑮᓇᐅᔭᐃᓪᓕᐅᓗᐊᕐᓄ ᐱᔾᔪᑕᐅᕙ ᓱᓇᒧᑭᐊ ᐱᔾᔪᑎᖃᕐᖢᑎᒃ 
ᑕᒪᓐᓇ ᐊᖏᖅᑕᐅᕙᓪᓕᐊᒻᒪ.  
 
(ᑐᓵᔨᑎᒍᑦ) 2007-08 ᐊᑭᑐᔪᖅᑐᕆᑎᒃᓴᐃᑦ ᐊᑐᓚᐅᖅᓯᒪᔪᑦ ᒑᓯᑎᒍᑦ ᑖᒃᓰᔭᐅᑎᓂᒃ ᐊᕙᓗᓕᖅᑕᐅᔪᓐᓇᕐᓂᐊᕐᒪᑕ 
ᓄᓇᖁᑎᑦᑕ ᐃᓚᖓ. ᒥᓂᔅᑕᖃᐃ ᐊᖏᕈᓐᓇᖅᐳᖅ ᕿᒥᕐᕈᓇᕐᓂᐊᕐᒪᖔᑦ ᑲᓇᑕᐅᑉ ᒐᕙᒪᖏᑕ 
ᐱᖁᑎᕐᔪᐊᓕᕆᔾᔪᑎᓄᑦ ᑮᓇᐅᔭᖁᑎᖏᓐᓂᑦ ᐊᑐᕈᓐᓇᕐᒪᖔᑦ ᐊᕙᓗᓕᖅᑕᐅᔪᓐᓇᕐᓂᐊᕐᒪᑦ ᖃᒪᓂᑦᑐᐊᕐᒥᑦ 
ᑯᕕᖅᑕᕐᕕᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕕᒃᐳᑦ ᐸᕐᓇᐅᓯᐅᖅᐸᓪᓕᐊᔪᑦ 
ᖃᒪᓂᑦᑐᐊᕐᒥᐅᑦ ᕼᐋᒻᓚᒃᑯᓐᓂᒃ ᑲᑎᒪᖃᑎᖃᕈᓇᕐᓂᐊᕐᒪᑕ ᒫᑦᓯ 26, 2008-ᒥ. ᐊᒻᒪᓗ ᐊᑐᓕᖁᔭᓕᐅᕐᓂᐊᖅᖢᑎᒃ 
ᐊᓯᔾᔨᖅᑕᐅᒍᓐᓇᕐᓂᐊᕐᒪᑕ ᕼᐋᒻᓚᒃᑯᓪᓗ ᐱᓕᕆᐊᕆᕙᓪᓕᐊᔭᖏᑦ ᐋᖅᑭᒋᐊᖅᑕᐅᒍᓐᓇᕐᓂᐊᕐᒪᑕ. ᐊᕙᓗᓕᖅᓯᒪᔪᑦ 
ᑕᐃᓐᓇ ᑯᕕᖅᑕᕐᕕᒃ ᐅᑭᐅᒃᑯᑦ ᑐᒃᑐᓄᑦ ᐅᐸᒃᑕᐅᖃᑦᑕᕈᓐᓇᐃᓪᓕᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᖁᕕᐊᓇᑯᓂ ᑕᐃᓐᓇ ᑎᑭᑕᐅᓐᓂᐊᖅᓂᖅᑎᓪᓗᑕ ᒫᑦᓯ 26-ᒥᑦ. ᑕᒪᓐᓇ ᖁᕕᐊᓇᖅ. 
(ᑐᓵᔨᑎᒍᑦ) ᒥᓂᔅᑕ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑖᒃᑯᐊ ᐊᕙᑎᓕᕆᔨᒃᑯᓐᓂᑦ 
ᐃᖅᑲᓇᐃᔭᖃᑎᖃᕐᒪᖔᑦ, ᑕᒪᒃᑯᐊ ᑯᕕᖅᑕᕐᕖᑦ ᐋᓐᓂᐊᓕᕈᑕᐅᑐᐃᓐᓇᕐᓂᐊᖏᒻᒪᑦ ᓄᓇᑦᑎᓐᓄᑦ ᓄᓇᒧᑦ ᐊᒻᒪ 
ᓂᕐᔪᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖃᑎᒌᖏᓐᓇᐅᔭᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᓯᖏᓐᓂ. ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑐᑦ ᐊᒻᒪᓗ 
ᐅᓇ ᐱᔾᔪᑎᒋᓪᓗᒍ ᑯᕕᖅᑕᕐᕕᓕᕆᓂᖅ ᐊᒻᒪ ᐊᕙᑎᓕᕆᓂᖅ. ᐊᕙᑎᓕᕆᔨᒃᑯᑦ ᑖᒃᑯᐊ ᐃᖅᑲᓇᐃᔭᖅᑲᑎᒋᓯᒪᔭᕗᑦ 
ᐊᑦᑕᕐᓇᖅᑐᖃᓕᖏᒃᑲᓗᐊᕐᒪᖔᑦ ᑕᐃᒪᐃᓕᐅᖏᓐᓇᖅᑐᒍᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅᑕ 
ᐲᑕᓴᓐ.  
 
ᐊᐱᖅᑯᑦ 509 - 2(4): ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᑕᒪᑐᒪᓂ 
ᐱᓇᓱᐊᕈᓯᐅᓚᐅᖅᑐᒥ. ᐃᒃᑯᐊ ᓄᓇᑦᓯᐊᕐᒥᐅᑦ ᑎᑎᖅᑲᒃᑯᕕᕐᑎᒍᑦ ᓇᓗᓇᐃᒃᑯᑕᕈᓗᖏᑦ ᐊᔾᔨᒌᖃᑦᑕᖏᒻᒪᑕ  

ᑕᐃᒪᐃᑦᑐᒥᒃ ᐊᑐᕐᓂᕐᒪᑦ. ᑮᓇᐅᔭᓕᐅᕋᓱᐊᕐᓂᖅ ᓄᓇᑦᑎᓂᑦ ᓯᕗᓂᒃᓴᑦᑎᓐᓂᓗ, ᑲᓇᑕᒥᐅᑕᐅᖃᑕᐅᖕᒥᒐᑦᑕ 
ᓴᐃᒻᒪᑎᑐᑦ ᑕᐃᒫᑐᐃᓐᓇᖅ. ᓄᓇᑦᓯᐊᒥᐅᑦ ᐊᒻᒪᓗ ᐋᑐᕚᒥᐅᑦ ᐊᖏᖃᑎᒌᒃᑐᕕᓃᑦ.  
 
ᑕᐃᒃᑯᐊ ᓄᓇᓖᑦ ᑮᓇᐅᔭᖃᑦᑎᐊᓐᖏᓗᐊᖅᑐᓐ $3,000,000-ᓂᒎᖅ ᐊᑕᐃᓐᓇᕈᐃᕕᐅᓂᐊᕐᒪᑕ.  
 
ᖃᖓᑭᐊᖅᑕᐃᒪ ᒥᓂᔅᑕᕆᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᐅᓐᖓᓛᖅᐸ, $3,000,000-ᓂᒃ 
ᐊᖏᕈᑎᓕᐅᕈᓐᓇᕐᓂᐊᕋᔅᓯ. ᐊᒻᒪᓗ Tahera ᒪᑐᕙᓪᓕᐊᓕᖅᑎᓪᓗᒍ ᐃᖅᑲᓗᒃᑑᑦᑎᐊᕐᒥᐅᑦ 
ᐃᑲᔪᖅᑕᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ, ᒥᔅᑕ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᐃᑦ ᐊᖏᖅᑕᐅᑐᐊᖅᐸᑕ, $3 
ᒥᓕᐊᓐ ᑖᖅᓂᐊᖅᑐᒍᑦ. ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ ᑲᒪᒋᔪᓐᓇᕐᓂᐊᕋᑦᑎᒃᑯᑦ ᐊᒻᒪᓗ ᑲᓇᑕᐅᑉ ᑮᓇᐅᔭᖁᑖ 
ᐊᑭᑦᑐᖅᑎᓪᓗᒍ ᑕᒪᓐᓇ ᐃᑲᔪᕐᓂᖃᓪᓚᕆᖕᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒃᐳᖓ ᕿᑎᕐᒥᐅᑎᒍᑦ ᓂᕆᐅᒃᐳᒍᑦ. 
ᐃᑲᔪᖅᑕᐅᔭᕆᐊᖃᓪᓚᕆᒃᑐᐊᓘᖕᒪᑕ ᐃᓄᐃᑦ ᐊᒻᒪᓗ ᐱᔅᓇᔅᕆᔭᐅᔪᑦ.  
 
ᐅᖃᖅᑏ, ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒥ ᐊᖏᔪᒻᒪᕆᒻᒥᒃ ᐊᖏᔫᑎᓄᑦ ᑮᓇᐅᔭᖃᕆᐊᖃᓕᕐᒪᑦ ᐱᔭᒃᓴᑑᓪᓗᑎᓪᓗ 
ᐋᑐᕚᒥᒃ ᐱᕙᓪᓕᐊᔪᓕᕆᔾᔪᑎᒃᓴᖏᓐᓂᑦ. ᐳᕋᐃᒻ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᐅᑭᐅᖅᑕᖅᑐᒥ 
ᓇᒻᒥᓂᖃᖅᑐᓄᑦ ᓄᓇᑦᑎᐊᕐᒥ ᑐᓴᕈᒥᓇᓚᐅᖅᑐᑦ; ᐃᓕᓴᖅᓯᓂᖃᖅᑑᔮᓚᐅᖅᑐᖅ ᐃᓄᑑᓗᑕ ᐱᔪᓐᓇᓐᖏᓇᑦᑕ.  
 
ᓯᕗᓕᖅᑎᒧᑦ ᐊᐱᕆᔪᒪᔪᖓ: ᓯᕗᓕᖅᑎ ᒪᓕᒐᓕᐅᕐᕕᒻᒥ ᐅᖃᕈᓐᓇᖅᐹ ᐅᖃᖃᑎᖃᑦᑎᐊᖅᓯᒪᒻᒪᖔᖅᑦ 
ᐋᑐᕚᒥᐅᓂᑦ ᐱᔾᔪᑎᖃᖅᑐᒥᒃ ᑐᓚᒃᑕᕐᕕᒃ ᐊᖅᑯᓪᓗ ᕿᑎᕐᒥᐅᓂ ᓴᓇᔭᐅᔪᒪᓂᖃᖅᑐᖅ. ᖃᓄᐃᓕᖓᓕᖅᐸᓕᑭᐅᖅ 
ᑖᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᑕᐃᓐᓇ ᐊᖓᔪᖅᑳᕐᔪᐊᕆᔭᐅᔪᖅ 
ᒪᑐᐃᖓᑦᑎᐊᕐᒪᑦ ᐊᒻᒪᓗ ᑲᑎᒪᑎᓪᓗᑕ ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᔪᖅ ᒪᐅᓐᖓᖃᑦᑕᖅᓯᒪᔪᕐᓗ ᖃᐅᔨᒪᓪᓗᓂᓗ 
ᑕᒫᓂ ᐃᑲᔪᖅᑕᐅᔭᕆᐊᖃᕐᓂᑎᓐᓂᑦ. 

ᐄ, ᑕᐃᒃᑯᐊ ᐱᕐᔪᐊᑦ ᐱᕙᓪᓕᐊᒐᓛᑦᑑᒐᓗᐊᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒃᑯᐊ ᑮᓇᐅᔭᖅᑖᕆᓚᐅᕐᒥᔭᕗᑦ 
ᐃᑲᔫᑎᓕᓪᓚᕆᐊᓘᓂᐊᕐᒥᔪᑦ. ᐊᑭᑐᔪᖅᑐᕈᑎᒃᓴᓄᑐᐊᑦᑎᐊᖅ ᑕᐃᒃᑯᐊ ᐊᑐᕐᓕᐊᖅᖢᑎᒃ. ᐄ, ᑲᓇᑕᐅᑉ ᒐᕙᒪᒃᑯᖏᑦ 
ᖃᐅᔨᒪᔪᑦ ᐊᔾᔨᐅᓐᖏᑦᑐᓂᒃ ᐊᑲᐅᓐᖏᓕᐅᕈᑎᖃᕋᑦᑕ ᒫᓂ. ᑲᓇᑕᒥᐅᑕᓕᒫᓄᑦ ᑐᕌᖓᔪᓂᒃ ᐊᔾᔨᐅᓐᖏᑦᑐᓂᒃ 
ᐱᑎᑕᐅᖃᑦᑕᕋᑦᑕ. ᓱᒃᑲᐃᓐᓂᐊᖅᑑᒐᓗᐊᖅ ᑭᓯᐊᓂᓕ. 
 
ᑕᐃᒫᒃ ᑭᓯᐊᓂ ᐱᓕᕆᐊᕇᓐᓇᕆᐊᖃᕐᓂᐊᖅᑕᕗᑦ ᑲᑎᒪᖃᑎᒌᖏᓐᓇᕐᓗᒋᓪᓗ ᑲᓇᑕᐅᑉ ᒐᕙᒪᒃᑯᖏᑕ 
ᑭᒡᒐᖅᑐᐃᔨᖏᑦ ᓯᕗᒧᐊᑉᐸᓪᓕᐊᓂᐊᕋᑦᑕ ᐱᓗᐊᕐᓗᒍ ᑕᐃᓐᓇ ᑐᒃᑕᕐᕕᒃᓴᖅ ᐊᒻᒪᓗ ᐊᖅᑯᑎᓕᐊᕆᔭᐅᔪᒪᔪᖅ 
ᕿᑎᕐᒥᐅᓂ.  
 
ᑲᔪᓰᓐᓇᕋᓱᓐᓂᐊᖅᐳᖓ ᐱᖅᔪᐊᖁᑎᑦᑕ ᒥᒃᓵᓄᑦ ᐳᕋᐃᒻ ᒥᓂᔅᑕᒥᒃ ᑲᒻᒪ ᑲᓇᑕᐅᑉ ᒐᕙᒪᖓᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᓲᕐᓗ ᓯᑯᕙᓪᓕᐊᕋᔮᖅᑐᑎᒍᑦ 
ᐃᓛᒃ, ᓯᕐᒦᓂᒃᑯᐊ ᐃᖏᕐᕋᓂᖏᑦ ᓱᒃᑲᐃᑦᑐᓪᓛᓘᒻᒪᑕ ᑕᐃᒪᓐᓇ ᓱᒃᑲᐃᑎᒋᖃᑦᑕᕐᒥᔪᒍᑦ ᐱᓕᕆᐊᖃᑎᒋᒐᓱᑦᑐᑎᒃᑯ 
ᑲᓇᑕᐅᑉ ᒐᕙᒪᒃᑯᖏᑦ. ᑭᓯᐊᓂᑦᑕᐅᖅ ᑐᑭᓯᑦᑎᐊᕆᐊᓖᑦ ᑲᓇᑕᒥᐅᑕᐃᑦ ᑕᒪᓐᓇ ᐅᑭᐅᖅᑕᖅᑐᖅ ᐊᒃᓱᐊᓗᒃ 
ᐊᑐᕐᓂᖃᕐᒪᑦ ᑲᓇᑕᒥᐅᑕᐅᖃᑎᑦᑎᓐᓄᑦ. 
 
ᐅᖃᖅᑏ, ᒪᕐᕈᐃᓐᓇᐅᕘᒃ ᐊᖓᔪᖅᑳᖃᕐᕖᒃ ᑲᓇᑕᒥ ᐊᕕᑦᑐᖅᓯᒪᔪᓂ ᐱᕈᖅᐸᓪᓕᐊᔪᓕᕆᓂᕐᒧᑦ 
ᑎᒥᖃᖁᑎᖃᓐᖏᑦᑐᓂᒃ. ᓯᕗᓪᓕᖅ ᐅᑭᐅᖅᑕᖅᑐᖅ ᐊᐃᑉᐹᓗ ᐋᓐᑎᐅᕆᐅᑉ ᑲᓇᕐᓇᖓ. ᐅᑭᐅᒐᓴᐅᓕᖅᑐᓂ 
ᐅᐊᓕᓂᕐᒥ ᓯᕗᓕᖅᑏᑦ ᐃᑲᔪᖅᑐᕐᓇᕋᖅᓯᒪᓕᖅᐳᑦ ᐅᑭᐅᖅᑕᖅᑑᑉ ᓯᕗᓕᖏᓐᓂᑦ ᐱᕙᓪᓕᐊᔪᓕᕆᓂᕐᒧᑦ 
ᑎᒥᑕᖃᖁᓪᓗᒍ ᐅᑭᐅᐃᖅᑕᖅᑐᒥ. 
 
ᓯᕗᓕᖅᑎᒧᑦ ᐅᓇ ᐊᐱᖅᑯᑎᒋᔪᒪᔭᕋ: ᒪᓕᒐᓕᐅᕐᕕᒻᒥ ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᖅ ᐅᑭᐅᖅᑕᖅᑐᒥ 
ᓯᕗᓕᖅᑏᑦ ᐱᓇᓱᒃᑕᖏᓐᓂᑦ ᑲᓇᑕᐅᑉ ᒐᕙᒪᒃᑯᖏᑦ ᐊᕕᑦᑐᖅᓯᒪᔪᓂᑦ ᐱᕙᓪᓕᐊᔪᓕᕆᔨ ᑎᒥᖁᑎᖏᓐᓂᖃᐃ 
ᓴᖅᑭᑦᑎᓛᕐᓂᒃᓴᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐄ, ᑕᒪᓐᓇ ᐱᕙᓪᓕᐊᒐᓛᔅᓯᒪᔪᖅ ᑮᓇᐅᔭᓂᓪᓗ 
ᑕᐃᒃᑯᐊ ᒐᕙᒪᐅᓚᐅᖅᓯᒪᔪᑦ ᓴᓂᕐᕙᐃᓚᐅᖅᓯᒪᓪᓗᑎᒃ.  
 
ᑭᓯᐊᓂᑦᑕᐅᖅ ᑎᒥᓐᖑᖅᑎᑕᐅᓯᒪᔪᒥᑦ ᐅᓪᓗᒥᒧᑦ ᓱᓕ ᑎᑭᑦᑐᒍ ᐱᑕᖃᓐᖏᑦᑐᖅ, ᓂᕆᐅᑦᑐᒍᑦ ᑕᐃᒫᑐᐃᓐᓇᖅ 
ᑲᓇᑕᒥᐅᑕᐅᖃᑎᑎᑐᑦ ᐊᐅᓚᓂᐊᖅᑐᒍᑦ, ᐃᓛᒃ ᑲᒪᒋᔭᐅᓂᖃᕐᓂᐊᖅᑐᒍᑦ. ᐊᑦᑎᓐᓂᖅᐹᑯᓘᒐᑦᑕ 
ᐱᕙᓪᓕᐊᔪᓕᕆᓂᖅ ᐱᔾᔪᑎᒋᓪᓗᒍ ᑲᓇᑕᓕᒫᒥ. ᑕᐃᒃᑯᐊ ᐅᑭᐅᖅᑕᖅᑐᒥᐅᑕᐅᖃᑎᕗᑦ 
ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ.  
 
ᐊᒻᒪᓗ ᐅᑭᐅᖅᑕᖅᑐᒥᑦ ᒐᕙᒪᖃᕐᕕᐅᓪᓗᑕ ᐊᔾᔨᐅᓐᖏᑦᑐᒥᑦ ᓴᖅᑭᔮᕐᕕᐅᖃᑦᑕᕋᑦᑕ ᑕᐃᒃᑯᐊ ᔫᑳᓐᒥᐅᑦ, 
ᓄᓇᑦᓯᐊᕐᒥᐅᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑲᑐᔾᔨᖃᑎᔪᒋᓪᓗᑎᒃᑯᓪᓗ ᐊᔭᐅᖅᑐᐃᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᓯᕗᓕᖅᑎᓗ. ᑕᐃᒪᑐᖅ ᑕᐃᒃᑯᐊ ᓯᕗᓕᖅᑏᑦ ᐱᖓᓱᑦ 
ᐊᒃᓱᕉᑎᖃᐃᓐᓇᕐᓂᐊᖅᐳᑦ ᖁᓚᓕᑐᐃᓐᓇᕆᐊᖃᓐᖏᓇᑦᑕ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᑲᓇᑕ 
ᐊᖏᔪᕐᔪᐊᒻᒪᓄᕆᐊᓘᒻᒪᑦ ᐊᔪᖅᑐᐃᔪᓪᓗ ᒪᑯᐊ ᐅᓄᕈᓘᔭᖅᑐᑎᒃ ᑭᓱᓂᒃ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᐅᖅᑐᐃᓐᓇᐃᑦ. 
ᐊᖏᖃᑎᒋᑦᑎᐊᖅᐸᕋ ᑖᓐᓇ ᓯᕗᓕᖅᑎ ᐊᔾᔨᐅᓐᖏᑦᑑᒐᑦᑕ. 
 
ᐋᑐᕚᒥᐅᑕᐃᑦ ᓴᖅᑭᑦᑎᓚᐅᖅᓯᒪᒻᒪᑕ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓂᒃ 2004-05-ᒥ $25.1-ᒥᓕᐊᓂᓪᓗ 
ᑮᓇᐅᔭᖅᑕᖃᓚᐅᖅᓯᒪᓪᓗᓂᓕ ᐃᓱᓕᓐᓂᐊᓕᖅᑐᓂᓗ ᑖᓐᓇ ᐊᕐᕌᒍ. 
 
ᒪᓕᒐᓕᐅᕐᕕᒻᒧᖅᑲᐃ ᑖᓐᓇ ᐅᖃᕈᓐᓇᖅᐳᖅ, ᐃᓛᒃ ᓇᓗᓇᐃᖅᓯᔪᓐᓇᖅᐳᖅ ᓄᑖᓂᒃ ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᓂᒃ ᑮᓇᐅᔭᓂᒃ ᐱᑕᖃᒃᑲᓐᓂᕐᓂᐊᕐᒪᖔᖅ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓕᐅᖃᑎᒋᕙᕗᑦ ᑕᐃᒪ ᔫᑳᓐᒥᐅᑦ 
ᓄᓇᑦᓯᐊᕐᒥᐅᓪᓗ ᖃᓄᖅᑑᕈᑎᒋᔪᓐᓇᕐᓂᐊᕋᑦᑎᒍ ᑕᐃᒃᑯᐊ ᑮᓇᐅᔭᐃᑦ ᒐᕙᒪᒃᑯᖏᓐᓃᓐᖔᖅᑐᑦ ᐊᒻᒪᓗ 
ᐊᓯᖏᓐᓂᑦ.  
 
ᐊᒃᓱᕉᑎᒌᓐᓇᕐᓂᐊᖅᑕᕗᑦ ᑲᑐᔾᔨᖃᑎᒌᖏᓐᓇᕐᓗᑕᓗ ᐊᔭᐅᖅᑐᐃᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᓐᓇ 
ᓯᕗᒧᐊᖅᐸᓪᓕᐊᒍᓐᓇᕐᓂᐊᕐᒪᑦ ᐊᒻᒪᓗ ᐱᕙᓪᓕᐊᔪᑦ ᒪᑯᐊ ᓴᖅᑭᖅᐸᓪᓕᐊᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᑦᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 510 - 2(4): ᓄᖑᔪᐃᑦᑐᓂᑦ ᐊᑐᐊᒐᖅ ᐆᒻᒪᖅᑯᑎᖃᕈᓐᓇᓂᕐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑖᓐᓇ ᑐᕌᖅᑎᓐᓂᐊᖅᑕᕋ ᒥᓂᔅᑕᐅᔪᒧᑦ ᐃᑯᒻᒪᖅᑯᑎᓕᕆᓂᕐᒧᑦ, 
ᒥᔅᑕ ᐲᑯᒧᑦ. 
 
ᑐᓴᕐᓯᒪᓕᕋᑦᑕ ᐱᖓᓱᑦ ᐱᖓᓱᐃᓂᓛ ᑕᒪᒃᑯᐊ ᐅᔭᕋᕐᓯᐅᖅᑎᐅᔪᑦ ᑕᒫᓂ ᕿᓂᕐᐸᓪᓕᐊᖕᒪᑕ ᓄᖑᓱᐃᑦᑐᒥᒃ 
Uranium-ᖑᓂᕋᖅᑕᐅᔪᒥᒃ ᕿᑭᖅᑖᓗᒻᒥ ᑕᒫᓂ. ᑖᒃᑯᐊ ᐱᖓᓱᑦ Peregrine Diamonds ᑕᒫᓂᒎ ᖃᐅᔨᓚᐅᕐᒪᑕ 
ᐃᖃᓗᐃᓪᓗ ᑭᖕᒥᕈᓪᓗ ᐊᑯᓐᓂᖓᓂ ᐊᐅᔭᐅᓚᐅᖅᑐᖅ ᑕᒪᓐᓇ ᓄᖑᓱᐃᑦᑐᑕᖃᕐᓂᖓᑕ ᒥᒃᓵᓄᑦ. 
 
ᐊᒻᒪᓗ ᑖᒃᑯᐊ ᐃᓄᓕᕆᔨᑐᖃᒃᑯᑦ ᑕᒪᒃᑯᓂᖓ ᐱᔪᓐᓇᐅᑎᓂᒃ ᑐᓐᓂᕐᓴᐃᓚᐅᕐᓯᒪᓪᓗᑎᒃ ᐊᒻᒪ Uranium North-
ᒃᑯᑦ ᑖᒃᑯᐊ ᑕᒫᓂᑦᑕᐅᖅ ᐱᓕᕆᓇᓱᐊᕆᓪᓗᑎᒃ ᓄᓇᑦᑕ ᓂᒋᐊᓂ ᐃᒡᓗᓕᐅᑉ ᐅᐊᓐᓇᖓᓂ. ᐃᓛ Global Union-
ᒃᑯᓪᓗ ᑖᒃᑯᐊ ᐱᓕᕆᓕᓚᐅᖅᑲᒻᒥᙱᖦᖢᑎᒃ ᑕᒪᒃᑯᓂᖓ Uranium North-ᒃᑯᓐᓂᒃ ᒫᓐᓇ Mining Symposium-
ᑎᓪᓗᒋᑦ ᑖᒃᑯᐊ ᑕᑯᒃᓴᐅᑎᑦᑎᖃᑦᑕᓚᐅᖅᑐᑦ 1970’s-ᓂ ᐱᒋᐊᕐᓂᑰᓪᓗᑎᒃ.  
 
ᑖᓐᓇᓕ ᐊᐱᖅᑯᑎᒋᔪᒪᔭᕋ ᑕᒪᓐᓇ Nuclear Power-ᖃᕐᓂᖅ ᐱᔾᔪᑎᒋᓪᓗᒍ ᓄᓇᕘᒥ. ᐃᒪᐃᑦᑐᒥᒃ ᓄᖑᓱᐃᑦᑐᒧᑦ 
ᐊᑐᐊᒐᖃᖅᐱᑕ ᑕᕝᕙᓂ Energy Strategy-ᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕᕆᔭᖓᑦ ᐆᒻᒪᖅᑯᑎᓕᕆᓂᕐᒧᑦ, ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ ᐊᐱᖅᑯᑎᑦᑎᐊᕚᓗᒃ.  
 
ᐅᖃᖅᑏ, ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᖅ ᓄᓇᕗᒥ ᑐᙵᕕᒃᑯᑦ ᐱᖃᑎᒋᓪᓗᒋᑦ ᑖᒃᑯᐊ ᐊᑎᓕᐅᖅᑕᐅᓯᒪᔪᖅ 
ᓄᓇᕘ ᒐᕙᒪᒃᑯᖏᓐᓄᑦ ᐊᑦᑕᕐᓇᖏᑦᑐᓂᒃ ᑲᒪᖃᑦᑕᖁᓪᓗᒋᑦ ᓄᖑᔪᐃᑦᑐᓂᒃ ᑕᐃᒃᑯᐊ ᒪᓕᒐᓕᒫᑦ ᐃᓘᓐᓇᖏᑦ 
ᐊᕙᑎᒧᑦ ᑐᕌᖓᔪᑦ ᐃᖓᕐᕋᓂᐅᔪᑦ ᐊᑐᖅᑕᐅᖃᑦᑕᖁᓪᓗᒋᑦ ᑕᒪᒃᑯᓄᖓ, ᐆᒻᒪᖅᑯᑎᖃᕐᓂᕐᒧᑦ ᐅᐸᓗᖓᐃᔭᐅᑎᐅ 
ᐃᓗᐊᓂ ᐊᑎᓕᐅᕐᓯᒪᔪᒍ ᐊᖏᕐᓯᒪᔪᒍ ᐅᔭᕐᓂᐊᖃᕐᓇᖁᓪᓗᒋᑦ ᓄᖑᔪᐃᑦᑐᓂᒃ ᑕᐃᒃᑯᐊ ᒪᓕᒐᐃᑦ ᑕᐃᔭᒃᑲ 
ᐊᑐᖅᑕᐅᓗᑎ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᖕᒪᖓ ᒥᔅᑕ ᐲᑯ. ᑕᒫᓂ ᐅᕐᓱᐊᓗ ᐊᑭᑦᑐᕐᐸᓪᓕᐊᑎᓪᓗᒍ 
ᑭᓱᑐᐃᓐᓇᐃᑦ ᐊᑭᑦᑐᕐᐸᓪᓕᐊᑎᓪᓗᒋᑦ, ᕿᓂᕆᐊᖃᕋᑦᑕ ᓄᓇᕘᒥ ᖃᓄᖅ ᐊᑭᓗᒃᐹᓪᓕᖅᑐᒥᒃ ᐊᑐᕈᓐᓇᕐᒪᖔᑦᑕ.  
 
ᐊᐱᕆᔪᒪᓕᖅᑕᕋ ᑖᓐᓇ ᒥᓂᔅᑕ ᖃᓪᓗᓈᑎᑑᕐᓗᒍᖃᐃ. (ᑐᓵᔨᑎᒍᑦ) ᑕᐃᒃᑯᐊ ᓱᒃᑲᐃᑦᑐᓂᒃ ᓂᐅᕕᕈᑦᑕ 25-ᓄᑦ 
ᓄᓇᓕᖕᓄᑦ ᐆᒻᒪᖅᑯᑎᖃᓕᕐᐸᑕ ᓄᖑᔪᐃᑦᑐᓂᒃ ᐊᑭᑭᓐᓂᕐᓴᐅᒐᔭᕐᒪ. ᖃᓄᐃᒻᒪ ᑕᐃᒪᐃᓕᐅᙱᓚᑦ? ᐅᖃᖅᑏ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ. ᑲᓇᑕ ᓯᕗᓪᓕᕐᐸᐅᖕᒪᑕ 
ᑕᐃᒪᓐᓇ ᓄᖑᔪᐃᑦᑐᓂᒃ ᐆᒻᒪᖅᑯᑎᓕᐅᖃᑦᑕᕐᓂᕐᒥᒃ ᓄᓇᕐᔪᐊᓕᒫᒥ ᖃᐅᔨᒪᔪᒍᓪᓕ ᐆᒃᑑᑎᒋᓗᒍ, ᐅᓄᕐᓂᕐᓴᐅᔪᑦ 
ᑕᐃᒃᑯᐊ ᐆᒻᒪᖅᑯᑎᓕᕆᔾᔪᑕᐅᔪᑦ ᐋᓐᑎᐅᕆᐆᒥ ᓄᖑᔪᐃᑦᑐᒥᒃ ᐆᒻᒪᖅᑯᑎᖃᖃᑦᑕᕐᒪᑕ.  
 
ᐅᖃᖅᑎ, ᕿᒥᕐᕈᓇᓚᐅᙱᑦᑐᒍᑦ ᓄᖑᔪᐃᑦᑐᒥᒃ ᐆᒻᒪᖅᑯᑎᖃᕈᓐᓇᕐᒪᖔᑕ ᓄᓇᕗᒥ ᐱᓪᓚᑦᑖᕐᓗᒍ 
ᕿᒥᕐᕈᓇᓚᐅᙱᑦᑐᒍᑦ ᐊᓯᖏᓐᓂ ᕿᒥᕐᕈᓇᖃᑦᑕᕐᓯᒪᔫᒐᓗᐊ ᑕᒪᑐᒧᖓ ᑭᓯᐊᓂ ᐅᖃᖅᑎ, 
ᕿᒥᕐᕈᓇᐅᙱᑦᑎᐊᒻᒪᕆᒃᑐᒍᓪᓘᓐᓃᑦ ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ ᓄᖑᔪᐃᑦᑐᓂᒃ ᐊᑐᕐᓗᑕ. ᑭᓯᐊᓂ ᑐᓴᒐᒃᓴᑎᒍᑦ 
ᑕᒪᒃᑯᑎᒎᓇ ᐱᕙᓪᓕᐊᔪᑎᒍᑦ ᐅᖃᕐᓯᒪᖃᑦᑕᖅᑑᒐᓗᐊᑦ ᑕᐃᒪᐃᖁᔨᓪᓗᑎᒃ ᑭᓯᐊᓂ ᓯᕗᓂᒃᓴᑦᑎᓐᓂᖃᐃ ᑖᓐᓇ 
ᓴᖅᑭᑦᑐᒫᖅᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐊᐱᖅᑯᑏᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᖃᓪᓚᓚᐅᙱᑦᑐᒐᓗᐊ ᑭᓯᐊᓂ ᐱᓕᕆᕙᓪᓕᐊᔭᕆᐊᖃᕐᒪᑕ ᒐᕙᒪᕗᑦ.  
 
ᓄᓇᓖᑦ ᐃᓄᒋᐊᒃᓯᕙᓪᓕᐊᑎᓪᓗᒋᑦ ᓄᓇᓕᓕᒫᑦᑎᐊ ᑕᒫᓂ ᓄᓇᕘᒥ ᐃᓄᒋᐊᒃᓯᕙᓪᓕᐊᖏᓐᓇᕐᒪᑕ ᐊᒻᒪᓗ ᐅᕙᓂ 
ᓇᓗᓇᖃᑦᑕᖏᒃᖢᓂ ᐃᖃᓗᖕᓂ ᐃᓄᒋᐊᒃᓯᓗᐊᕐᓂᑯᒧᑦ ᐅᑭᐅᒃᑯ ᖃᒥᖔᓚᐅᕐᐸᒃᖢᑕ ᑕᐃᒪᓐᓇᐅᖃᑦᑕᖅᑐᒍᑦ 
ᑲᑎᒪᑎᓪᓗᑕ ᑕᒫᓂ. ᑖᓐᓇ ᐊᒃᓱᕉᓴᓗᐊᓕᕌᖓᑕ ᑕᑉᐱᒃᑯᐊ ᐃᑯᒻᒪᖅᑯᑏ ᑕᒫᓂ ᐃᖃᓗᖕᓂ 
ᑕᐃᒪᓐᓇᐃᒃᐸᑭᓪᓗᑎᓪᓗ ᓄᓇᓕᖕᓂ.  

ᑕᒪᓐᓇᖃᐃ Uranium ᓄᖑᓱᐃᑦᑐ ᐱᔾᔪᑎᒋᓪᓗᒍ, ᑖᒃᑯᐊ ᑖᔅᓱᒪ ᒥᓂᔅᑑᑉ ᒥᓂᔅᑕᐅᕝᕕᒋᔭᖏᑕ ᐃᖅᑲᓇᐃᔭᕐᕕᖏᑦ 
ᐅᖃᖃᑎᖃᕐᓂᐊᕋᓗᐊᖅᐹᑦ ᑲᒻᐸᓂᖑᔪᓂᒃ ᑕᒪᓐᓇ ᐱᕙᓪᓕᐊᑎᑕᐅᒐᓱᐊᕐᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᖃᖅᑐᖅ ᓄᖑᔪᐃᑦᑐᓂᒃ ᐆᒻᒪᖅᑯᑎᖃᕐᓂᖅ 
ᑕᒪᓐᓇ. ᓇᐃᓈᕐᓗᒍ, ᐃᓛᓐᓂᒃᑯᑦ ᓇᐃᓈᖅᓯᓗᐊᖅᐸᖏᒃᑲᓗᐊᖅᑐᖓ. ᓄᖑᔪᐃᑦᑐᓂᑦ ᐆᒻᒪᖅᑯᑎᖃᕐᓂᖅ, 
ᑕᐃᒪᐃᑦᑐᓂᑦ ᐆᒻᒪᖅᑯᑎᖃᕈᑦᑕ ᖃᐅᔨᒪᒐᑦᑕ ᐅᓛᓵᒥᐅᑦ ᓄᓇᖓᓂ ᖄᕈᔾᔨᓚᐅᖅᓯᒪᒻᒪᑕ ᑕᐃᒪᓐᓇ ᑕᐃᒪᓕ 
ᐊᑲᐅᓐᖏᓕᐅᕈᑎᖃᓕᖅᐸᑦ ᑕᐃᒃᑯᐊ ᐆᒻᒪᖅᑯᑎᓕᐅᕈᑎᕗᑦ ᓄᖑᔪᐃᑦᑐᕗᑦ ᓲᕐᓗ ᐅᑭᐅᕌᓘᓪᓗᓂ 
ᐱᖅᓯᖅᑐᐅᓘᓐᓂᕐᓗᓂ ᐊᑲᐅᓐᖏᓕᐅᕈᑎᓕᐅᕐᕕᒋᓕᕈᑦᑎᒍ ᑖᓐᓇ ᓄᖑᔪᐃᑦᑐᒃᑯᕕᐊᓗᒃ ᓱᕋᑦᑐᐊᓘᑉᐸᑦ 
ᖄᖅᑐᐊᓘᓐᓂᕐᓗᓂ. ᓲᕐᓗ ᑕᐃᒪᓐᓇᐃᑦᑐᓐᓇᕐᒪᑦ, ᖃᓄᐊᓗᓪᓕ ᐃᑲᔪᖅᑕᐅᔪᓐᓇᖅᐱᑕ ᑎᑭᑎᑦᑎᓗᑕ? 
 
ᑕᐃᒪᓕ ᐅᖅᓱᖅᑐᖅᑐᖅ ᐆᒻᒪᖅᑯᑎ ᑕᒪᓐᓇ ᑲᒪᒋᔭᐅᔪᓐᓇᕐᒪᑦ ᐃᖅᑲᓇᐃᔭᖅᑎᓄᑦ ᓄᓇᓕᓐᓃᓐᖔᖅᑐᓂᒃ. 
 
ᑭᓯᐊᓂ ᓄᖑᔪᐃᑦᑐᓂᒃ ᐆᒻᒪᖅᑯᑎᖃᕈᑦᑕ ᐋᓐᑎᐅᕆᐅᒥᐅᑕᐅᓐᖏᓇᑦᑕ, ᖃᓪᓗᓈᑦ ᓄᓇᖓᓂᕐᒥᐅᑕᐅᓐᖏᓇᑦᑕ 
ᐅᓇᑕᖅᑐᒃᓴᐃᑦ ᑎᑭᑎᑕᐅᔪᓐᓇᖅᑐᔅᓴᐅᔫᒐᓗᐊᑦ ᑭᓯᐊᓂ ᓄᖑᔪᐃᑦᑐᒥᑦ ᐆᒻᒪᖅᑯᑎᖃᕈᑦᑕ ᑕᒫᓂ ᓄᓇᓕᓐᓂᑦ 
ᒥᑭᑦᑑᑕᐅᓂᖅᓴᓂᒃ ᐊᑲᐅᓐᖏᓕᐅᕈᑎᑕᖃᖅᐸᑦ, ᖃᓄᕐᓕ ᐃᕐᖑᐃᓐᓇᖅ ᐃᑲᔪᖅᑕᐅᑲᐅᑎᒋᒐᔭᖅᐸ? ᑕᒪᔾᔭ 
ᐃᓱᒫᓘᑎᒋᖃᑦᑕᖅᑕᕗᑦ ᖃᓄᐃᓕᑲᓪᓚᓐᓂᖅᐸᑦ ᓄᖑᔪᐃᑦᑐᒥᑦ ᐆᒻᒪᖅᑯᑎᖃᓕᐅᕈᑎᖃᓕᕐᓂᖅᐸᑦ. 
 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᑖᓐᓇ ᓱᓕᓪᓚᑦᑖᕐᓗᖓ, ᐱᓪᓚᑦᑖᕐᓗᖓᐃᓛᒃ ᕿᒥᕐᕈᑦᑎᐊᕆᐊᖃᕐᓂᐊᖅᑕᕗᑦ, 
ᖃᐅᔨᒋᐊᓛᕐᓗᑎᒍᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᓖᓛᒃ ᑕᒪᒃᑯᐊ ᐱᐅᓂᖅᓴᒻᒪᕆᐊᓗᓐᓂᑦ ᐱᖁᑎᖃᐅᓕᕐᒪᑕ 
ᑕᐃᔅᓱᒪᓂᓕᓴᑐᖄᓗᓐᓄᑦ ᐅᑎᕈᒪᓐᖏᓐᓇᒪ ᓲᓇᐱᐅᓪᒥᐅᑦ ᖄᕈᑎᒋᓚᐅᖅᑕᖏᓐᓂᑦ. 
 
ᐅᓪᓗᒥᓕ ᑕᒪᒃᑯᐊ ᖃᐅᔨᒪᔭᐅᑦᑎᐊᓕᖅᑐᑎᒃ ᖃᓄᖅᑑᕈᑎᑕᐅᔪᓐᓇᑦᑎᐊᖅᑐᓂᓗ ᑖᓐᓇ. ᑭᓯᐊᓂᓕ 
ᐊᐱᕆᒃᑲᓐᓂᕈᒪᔭᕋ ᑖᓐᓇ nuclear power ᐊᔪᕐᓇᕐᓂᖅᐸᑦ ᖃᐅᔨᒪᒐᒪ ᑕᒪᒃᑯᐊ ᐸᐅᕋᐅᑎᓕᓐᓄᑦ 
ᐱᓇᓱᖃᑦᑕᕐᒥᔪᑦ, ᑭᓯᐊᓂ ᑕᒪᒃᑯᐊ ᑐᓴᕐᓂᕆᔭᐅᓐᖏᒻᒪᑕ ᐅᖓᓯᑦᑐᐊᓘᒐᓗᐊᖅᑎᓪᓗᒋᑦ ᑐᓴᖅᓴᐅᓲᖑᒻᒪᑕ.  
ᐃᒻᒪᖄᓕᖃᐃ ᒪᑐᒧᖓ ᐅᓕᑦᑕᕐᓂᕐᒧᑦ, ᑎᓂᑦᑕᕐᓂᕐᒧᑦ ᑕᒪᒃᑯᐊ ᐃᑯᒻᒪᖅᑯᑎᓕᐅᖃᑦᑕᓕᕐᒥᒻᒪᑕ ᑕᐃᒪᓐᓇᐃᑦᑐᒧᑦ 
ᖃᓄᖅ, ᑖᒃᑯᐊᖃᐃ ᒥᓂᔅᑕᐅᕝᕕᒋᔭᖏᑦ ᑕᒪᔅᓱᒥᖓ ᐃᓱᒪᔅᓴᖅᓯᐅᕈᑎᖃᖅᓯᒪᒋᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓚᐅᕋᑦᑕ ᒫᓐᓇᕋᑖᖑᓚᐅᖅᑐᖅ ᐃᑲᕐᕋᐃᑦ 24 
ᐃᓗᐊᓂ ᐊᒃᓱᐊᓗᒃ ᐊᑭᑦᑐᖅᐸᓪᓕᐊᓯᒪᓕᕐᒪᑕ ᐅᖅᓱᐊᓗᐃᑦ $106, $107, ᐅᕝᕙᓘᓐᓃᑦ $108-ᖑᒻᒪᕆᓕᖅᖢᓂ.  
 
ᐃᓛᒃ ᐊᔪᓕᕋᑦᑕ ᐊᑐᕈᓐᓃᕈᓐᓇᐃᓕᒐᑦᑎᒍ ᐅᖅᓱᐊᓗᒃ, ᐊᔪᓕᕈᑎᒋᓯᒪᒐᑦᑎᒍ ᓄᓇᕗᒻᒥᐅᑕᐅᓪᓗᑕ. ᑕᒪᒃᑯᓂᖓ 
ᐊᓯᖏᓐᓂᑦ ᓇᓖᕌᕈᑎᒃᓴᐅᔪᓂᒃ ᐆᒻᒪᖅᑯᑎᖃᕐᕕᔅᓴᐅᔪᓂᑦ ᕿᒥᕐᕈᓇᒐᓱᖃᑦᑕᖅᑐᒍᑦ ᐊᑐᐃᓐᓇᐅᔪᓂᒃ ᓲᕐᓗ ᒫᓐᓇ  

ᐃᒥᕐᒧᑦ ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ ᑕᒫᓐᖓᑦ ᕿᓂᕐᓂᐊᓕᕐᒥᒐᑦᑕ ᑭᕙᓪᓕᕐᒥ ᑕᒪᒃᑯᐊ ᒫᓐᓇ ᐱᔾᔪᑎᐅᔪᑦ 
ᖃᐅᔨᓴᖅᑕᐅᓯᒪᓕᕐᒥᔫᒐᓗᐊᑦ ᐊᓄᕆᒧᑦ ᐆᒻᒪᖅᑯᑎᓕᐅᕈᓐᓇᕐᒪᖔᑕ. 
 
ᑭᓯᐊᓂ ᕿᒥᕈᓇᓚᐅᓐᖏᓇᑦᑎᒍ ᑎᓂᓐᓂᕐᒧᑦ ᐅᓕᓐᓂᕐᒧᓪᓗ ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ ᑭᓯᐊᓂ 
ᐊᑲᐅᓐᖏᓕᐅᕈᑎᑕᖃᕐᒪᑦ ᑎᓂᓐᓂᕐᒧᑦ. ᐃᓛᓐᓂᒃᑯᑦ ᓯᑯᓯᒪᔪᐊᓘᖃᑦᑕᕐᒪᑦ ᐊᕐᕌᒍ ᑕᖅᑭᓄᑦ 7-ᓄᑦ ᑕᒪᒃᑯᐊ 
ᐊᑲᐅᓐᖏᓕᐅᕈᑎᐅᒻᒪᑕ.  
 
ᑕᒪᒃᑯᐊ ᕿᒥᕐᕈᓇᒻᒥᒐᑦᑕ, ᐊᑕᐅᑦᑎᒃᑯᐊᓗᒃ ᓂᐅᕕᕐᕕᓪᓗ ᑕᐃᒪᓐᓇᖃᐃ ᐆᒻᒪᖅᑯᑎᖃᖅᑎᑦᑎᓂᖅ, ᑎᓂᓐᓂᒃᑯᑦ, 
ᐊᓄᕆᒃᑯᑦ, ᐃᒪᒃᑯᑦ ᐊᒻᒪ ᓄᖑᔪᐃᑦᑐᒃᑯᑦ ᑕᒪᒃᑯᐊ ᑕᕝᕙ ᐆᒻᒪᖅᑯᑎᓕᐅᕐᕕᐅᔪᓐᓇᖅᑐᑦ ᑕᑯᔪᓐᓇᖅᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 511 - 2(4): ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᑎᖓ ᑳᓐᑐᕌᖅᑎᒥᑦ ᐅᖅᓱᐊᓗᓐᓂ ᐱᔨᑦᑎᓂᕐᒧᑦ 

(ᑲᑦᑐᒃ)  
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓇ ᐃᑉᐸᓴᖅ ᑲᑎᒪᑐᐃᓐᓇᑎᓪᓗᒋᑦ ᐊᐱᕆᓚᐅᖅᑕᕋ ᑐᑭᓯᒋᐊᑦᓯᐊᒋᐊᓪᓚᒍᒪᒐᒃᑯ 
ᒥᓂᔅᑕᒧᑦ ᒐᕙᒪᓕᕆᔨᒃᑯᓐᓄᑦ ᐊᐱᕆᒋᐊᓪᓚᒍᒪᔭᕋ. ᐃᓱᒫᓗᓇᓚᐅᕐᒪᑦ ᑕᐃᓐᓇ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᕋᓂ 
ᐱᐅᓯᐅᓚᐅᖅᑐᖅ ᐅᑭᐅᖅ ᐃᒃᑮᓇᖅᑐᐊᓘᑎᓪᓗᒍ ᑕᐃᓐᓇ ᐅᖅᓱᐊᓗᑦᑕᐅᑎ ᓯᖁᒥᓯᒪᖃᑦᑕᓚᐅᕐᖓᑦ 
ᐊᑕᐅᓯᐊᑐᐃᓐᓇᕋᓂ. 
 
ᐅᓇ ᑐᑭᓯᒍᒪᓗᐊᖅᑕᕋ ᑖᒃᑯᐊ, ᐃᓛᒃ ᑕᐃᓐᓇ ᐋᖅᑭᐅᒪᔪᖅ ᐅᖃᐅᓯᓕᕆᓂᕐᒧᑦ ᑖᒃᑯᐊᓗ ᒐᕙᒪᒃᑯᑦ 
ᖃᓄᐃᑦᑐᒥᒃᑭᐊᖅ ᐊᖏᖃᑎᒌᒍᑎᖃᖅᓯᒪᕙᑦ ᑕᐃᒃᑯᐊ ᐅᖅᓱᐊᓗᑦᑕᐅᑏᑦ ᓯᖁᒥᓐᓂᖅᐸᑕ ᐅᕝᕙᓘᓐᓃᑦ 
ᖃᓄᐃᓕᐅᒋᐊᖃᕐᓂᖅᑲᑕ, ᖃᓄᐃᑦᑐᒥᒃᑭᐊᖅ ᐊᖏᖃᑎᒌᒍᑎᖃᖅᓯᒪᔪᑦ ᑖᒃᑯᐊ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕᐅᔪᖅ ᒐᕙᒪᓕᕆᓂᕐᒧᑦ, ᒥᓂᔅᑕ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊᖏᓛᒃ ᓄᓇᕗᑦ ᐃᓗᐊᓃᑦᑐᑦ 
ᑳᓐᑐᕌᖃᖃᑦᑕᕐᒪᑕ ᑕᒪᑐᒧᖓ ᐅᖅᓱᐊᓘᓯᕆᓂᕐᒧᑦ ᐃᓚᖏᑦ ᑯᐊᐸᒃᑯᕈᔪᐃᑦ ᐱᖃᐅᖃᑦᑕᖅᑐᑎᒃ ᐊᒻᒪ ᐃᓚᖏᑦ 
ᓇᒻᒥᓂᖃᖅᑎᐅᔪᑦ.  
 
ᐊᒻᒪ ᑕᐃᔅᓱᒪᓂ ᐊᖏᕈᑕᐅᑉ ᐃᓗᐊᓂ ᑎᑎᕋᖅᓯᒪᓇᔭᓐᖑᐊᖅᑑᒐᓗᐊᖅ ᖃᓄᖅ ᐱᔭᕆᐊᖃᕋᔭᕋᓗᐊᕐᒪᖔᑕ 
ᑕᒪᒃᑯᐊ ᐅᖅᓱᐊᓗᕐᓂᐊᕈᑏᑦ ᓯᖁᒥᕋᓗᑉᐸᑕ ᐅᕝᕙᓘᓐᓃᑦ ᓱᓇᒥᑦ ᐊᑐᕆᐊᖃᕋᔭᕐᒪᖔ 
ᓄᓇᒃᑰᖁᑎᖃᕈᓐᓃᑳᓪᓚᓐᓂᖅᐸᑦ. ᑕᐃᑲᓂ ᐸᕐᓇᒃᓯᒪᓇᔭᓐᖑᐊᕋᓗᐊᕐᒪᑕ ᓲᕐᓗ ᑕᐃᔭᐅᔪᒥᑦ backup plan. 
 
ᐱᑕᖃᓐᖏᓐᓂᖅᐸᑦ ᑕᐃᒪ ᓲᕐᓗ ᑕᐃᓐᓇ ᐊᖏᕈᑦ ᓱᕋᑉᐳᖅ. ᐃᑉᐸᒃᓴᕐᓕ ᑲᑎᒫᓂᒃᑲᑦᑎᓪᓗᑕ ᐅᓪᓗᑐᐃᓐᓇᕐᒥᑦ 
ᑲᑎᒪᑐᐃᓐᓇᖅᑎᓪᓗᑕ, ᑲᑎᒫᓂᒃᑲᑦᑕ ᑕᐃᒃᑯᐊ ᓴᓇᔨᒃᑲ ᐅᖃᖃᑎᒋᓚᐅᕋᒃᑭᑦ ᐅᕙᓐᓄᑦ ᓇᓗᓇᐃᑦᑎᐊᓚᐅᖅᑐᑦ 
ᑎᓕᒐᒃᑭᑦ ᐃᒪᓐᓇᐃᑦᑐᒥᑦ ᓴᓂᑭᓗᐊᖅ ᐊᔪᖅᓴᓕᑦᑎᐊᓚᐅᕐᒪᑦ ᓲᕐᓗ ᐱᑕᖃᓚᐅᓐᖏᓂᕐᒪᑦ, ᐃᓛᒃ 
ᐱᑕᖃᖅᑐᕕᓂᐅᒐᓗᐊᖅ ᓄᑕᐅᓐᖏᓗᐊᓕᖅᑐᓂ, ᐱᑕᖃᓚᐅᕐᓂᕐᒪᑦ ᑕᐃᓐᓇᓗ ᓄᑕᐅᓐᖏᓗᐊᓕᖅᑐᖅ 
ᐋᖅᑭᓱᖅᑕᐅᔪᓗᐊᓕᕐᓂᑯᒧᖅᑲᐃ ᐊᔪᓕᖃᑕᐅᓐᓂᕐᒪᑦ ᐊᑕᐅᑦᑎᒃᑯᓪᓗᐊᖅ. ᑕᐃᒪᓕ ᑕᑯᒃᑲᓐᓂᕆᐊᖃᕐᓂᐊᓕᕐᒪᑕ 
ᓴᓂᑭᓗᐊᕐᒥᐅᓂᑦ ᖃᓄᒃᑲᓐᓂᖅ ᐃᓱᒪᔅᓴᔅᓯᐅᒃᑲᓂᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑐᑭᓯᒻᒪᖔᕐᒪ ᖃᐅᔨᓐᖏᑦᑐᖓ ᑭᓯᐊᓂ ᐊᐱᕆᒋᐊᓪᓚᒍᒪᔭᕋ ᑖᓐᓇ. ᐃᒫᒃ, ᐅᖃᖅᑏ 
ᐅᑯᐊᒎᖅ ᒐᕙᒪᒃᑯᑦ ᑕᐃᒃᑯᓄᖓ ᑳᓐᑐᕌᒃᑯᑦ ᐊᖏᖃᑎᒌᖃᑎᖃᖅᓯᒪᔪᑦ ᑕᐃᒃᑯᐊ ᑖᓐᓇ ᓯᖁᒥᑦᑐᕕᓂᐅᑉᐸᑦ 
ᓴᓇᒋᐊᓕᒃ ᐅᕝᕙᓘᓐᓃᑦ ᑎᑭᓴᐃᒋᐊᓖᑦ ᐃᓚᔅᓴᖓᓂᑦ ᑕᐃᒫᖑᓐᖏᑦᑐᖅ ᐅᖃᖅᑑᖅ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ, ᐊᑕᐅᓰᓐᓇᑯᓗᒃ ᐅᖅᓴᖅᑕᐅᑎ ᓄᓇᒃᑰᕈᑦ, 
ᐊᑕᐅᓯᐅᓐᓂᖅᐸᑦ ᓯᖁᒥᑕᐅᑳᓪᓚᑉᐸᑦ ᐱᖃᑖᓂᑦ ᐱᑕᖃᕆᐊᖃᕋᔭᓐᖑᐊᕋᓗᐊᕐᒪᑦ. ᓲᕐᓗ 
ᐅᖅᓱᐊᓗᖃᐃᓐᓇᕆᐊᖃᕐᒪᑕ ᓄᓇᓖᑦ. ᑕᐃᒪ ᖃᐅᔨᐊᓂᓚᐅᖅᐳᒍᑦ ᓴᓂᑭᓗᐊᕐᒥᑦ ᐊᔪᖅᓴᖅᑐᕕᓃᑦ. ᓄᓇᓯᐅᑕᖅ 
ᑕᐃᓐᓇ ᓯᖁᒥᒻᒪᑦ ᐱᑕᖃᓚᐅᖅᑐᕕᓂᐅᒐᓗᐊᖅ ᓄᑕᐅᓐᖏᑦᑐᒥᑦ. ᐃᑉᐸᔅᓴᖅ ᑐᑭᓯᕕᒋᓚᐅᕋᒃᑭᑦ ᑕᐃᒃᑯᐊ ᓴᓇᔨᒃᑲ.  
ᓄᑕᐅᓐᖏᓗᐊᒧᒡᒎᖅ ᑕᐃᓐᓇ ᐋᖅᑭᑦᑕᐅᒐᔪᓗᐊᒧᓪᓗ ᐊᔪᓕᖃᑕᐅᓚᐅᕐᒪᑦ. ᐊᑕᐅᑦᑎᒃᑯᑦ ᐊᔪᓕᖅᑐᕕᓂᐅᒻᒪᑎᒃ 
ᑕᐃᒃᑯᐊ.  
 
ᐄ, ᑕᐃᒪ ᑖᒃᑯᐊ ᓴᓇᔨᒃᑲᓗ ᑕᐃᒃᑯᐊᓗ ᑳᓐᑐᕌᖃᖃᑕᐅᔪᑦ ᐅᖃᖃᑎᒌᒋᐊᖃᕋᔭᖅᐳᑦ ᐊᔪᓕᑳᓪᓚᑉᐸᑕ 
ᖃᓄᑐᐃᓐᓇᖅ ᐊᒻᒪ ᐃᓚᔅᓴᑕᖏᑦ ᑎᑭᓴᖅᑕᐅᔭᕆᐊᖃᖅᐸᑕ ᑎᑭᓴᖅᑕᐅᓗᑎᒃ. ᒫᓐᓇᒧᑦ ᑕᐃᒪ 
ᐱᑦᑎᐊᕐᓂᖅᓴᐅᓂᐊᓕᖅᑐᑦ ᖃᐅᔨᐊᓂᒃᑲᑦᑕ ᖃᓄᐃᑦᑐᕕᓂᕐᒥᑦ ᐊᔪᖅᓴᑦᑎᐊᖅᑐᒥᑦ ᐱᑕᖃᓚᐅᕐᒪᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᑯᕐᒦᒃ, ᒥᓂᔅᑕ. ᑭᓯᐊᓂ ᐋᖅᑭᐊᓂᓐᓂᐊᓕᖅᑑᓚᒻᒪᑦ, ᓱᓇᒥᒃᑭᐊᖅ 
ᐋᖅᑭᒋᐊᕈᑎᖃᓚᖓᕙᑦ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᐅᖅᓱᐊᓗᓕᕆᔩᑦ ᓴᓂᑭᓗᐊᕐᒥ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐸᕋᐳᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᓱᓇᑐᐃᓐᓇᐃᑦ ᓯᖁᒥᓚᐅᖅᐸᒻᒪᑕ ᐊᒻᒪ 
ᐃᓛᓐᓂᒃᑯᑦ ᐃᓚᔅᓴᖏᑦ ᑎᑭᑎᑕᐅᔭᕆᐊᖃᓕᖅᑐᑎᒃ ᐊᑯᓂᓗ ᑎᑭᒍᓐᓇᐃᓕᒍᓐᓇᖅᑐᑎᒃ ᓇᓗᓇᕐᒪᑦ ᓯᕗᓂᐊᒍᑦ 
ᓱᓈᖓ ᓯᖁᒥᓐᓂᐊᕐᒪᖔᖅ. ᑭᓯᐊᓂ ᐊᐅᓪᓛᖏᓐᓇᖅᑐᒥᑦ ᐱᑕᖃᕆᐊᖃᕐᒪᑦ ᓴᓂᐊᒍᑦ. ᑕᐃᓐᓇᓘᓐᓃᑦ 
ᐊᐅᓪᓛᖅᑏᓐᓇᕋᓱᑦᑐᒍ ᐱᔭᕆᐊᖃᕐᓂᐊᕐᒪᑕ ᓄᑕᐅᓐᖏᒃᑲᓗᐊᖅᐸᑦ ᓱᓇ ᐃᓚᔅᓴᖏᓐᓂᑦ ᑎᑭᑎᑕᐅᓗᑎᒃ.  
 
ᖃᑦᑎᓪᓘᓐᓃᑦ ᐊᐅᓪᓛᖃᑦᑕᖅᐸᑦ ᑕᐃᓐᓇ ᓄᑖᐅᖑᓂᖅᓴᖅ 2002-ᒥ ᓄᓇᒃᑰᕈᑎᑖᖑᓵᓚᐅᖅᑐᖅ ᓯᖁᒥᐊᓪᓚᑉᐸᑦ 
ᑕᐃᓐᓇ ᐊᑐᐃᓐᓇᐅᔾᔪᑎᔅᓵᓂ ᐊᒻᒪ ᐸᕐᓇᑦᑕᐅᑲᓐᓂᕆᐊᖃᕐᓂᐊᖅᐳᑦ ᓯᕗᒧᑦ ᑕᐃᓐᓇ ᓄᑕᐅᓐᖏᓗᐊᖅᑐᒥ 
ᐲᒻᒪᕆᒋᐊᖃᕈᒫᖅᑰᕐᒪᑦ. ᑮᓇᐅᔭᑦᑕᐅᖅ ᑭᓯᐊᓂ ᖃᐅᔨᓴᖅᑕᐅᓚᐅᕐᒥᓗᑎᑦ ᐊᒻᒪ ᐸᕐᓇᑦᑕᐅᓚᐅᕐᒥᓗᑎᑦ 
ᐱᔭᕆᐊᖃᕐᓂᐊᒥᒻᒪᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇ ᑐᑭᓯᓗᐊᕋᒃᑯᑦ ᑕᐃᓐᓇ ᐱᖃᑖᓚᖃᑦᑕᑕᖓ ᑕᐃᔅᓱᒪᓂ ᐅᖃᓚᐅᕐᒪᑦ 2002-
ᖑᑎᓪᓗᒍ ᑕᐃᓐᓇᒎᖅ ᑕᐃᓐᓇ ᐅᖅᓱᐋᓗᒃᑕᐅᑎᑦ ᓴᓂᑭᓗᐊᕐᒨᖅᑕᐅᓗᓂ. ᑕᐃᓐᓇ ᐱᖃᑖ ᐅᖃᖃᑦᑕᑕᖓ 
ᑕᐃᒃᓱᒪᓂ ᑖᓐᓇ ᑎᑭᒻᒪᑦ ᓄᓇᓕᓐᓅᒻᒪᑦ ᑕᐃᓐᓇ ᐊᑐᕈᒪᐃᑕᐅᓚᐅᖅᓯᒪᔪᖅ.  

ᓱᓕ ᑕᐃᒪᐃᓕᖓᐃᓐᓇᑐᖅ ᐊᐅᓚᔾᔭᓚᐅᖅᓯᒪᓐᖏᑦᑐᖅ ᑕᐃᓐᓇ ᐅᖃᐅᑎᒋᔭᕗᑦ ᐃᒻᒪᖃ 
ᐱᔭᕆᐊᑐᕈᑐᐃᓐᓇᕆᐊᓕᒃ. ᑭᓯᐊᓂ ᐅᖃᖅᑎᓯᔩ ᐊᐱᖅᑯᑎᓴᖃᓗᐊᓐᖏᓐᓇᒪ ᑐᑭᓯᑎᒋᐊᖃᑐᐃᓐᓇᖅᑕᕋ. ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᑐᑭᓯᑎᑦᑎᒋᐊᕈᑎᑐᐃᓐᓇᐅᒻᒪᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 512 - 2(4): ᐊᑭᖓ ᓵᑕᖅᑕᐅᓯᒪᔪᖅ ᕚᓐᑰᕗᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᓯᕗᓕᖅᑎᒧᑦ.  
 
ᐅᖃᖅᑏ, ᖃᐅᔨᒪᔪᖓ ᐊᐱᖅᓱᖅᑕᐅᖃᑦᑕᓚᐅᖅᑐᖅ ᐅᖃᐅᓯᕆᖅᑲᐅᔭᖓᓄᑦ ᐱᔾᔪᑎᖃᕐᑐᖅ. 
ᐊᖏᖃᑎᒌᒍᑕᐅᓚᐅᖅᑐᖅ ᕚᓐᑰᕙᒥ ᐃᓄᒃᓱᐃᑦ ᓴᓇᔭᐅᖃᑦᑕᕐᓂᖏᓐᓄᑦ. ᓇᓗᓇᐃᖅᓯᒍᓐᓇᖅᑯᖃᐃ ᖃᓄᑎᒋ 
ᑕᐃᒃᑯᐊ ᖃᑦᑎᐅᓚᐊᕐᒪᖔᑕ ᑕᐃᔅᓱᒧᖓ ᓵᑕᒧᑦ ᐃᑭᔪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐹᓪ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᖏᖃᑎᒌᒍᑕᐅᔪᖅ ᐱᖓᓱᓂᑦ ᐊᕐᕌᒍᓂᑦ 
ᐋᔩᖃᑎᒋᒍᑎᓯᓚᐅᖅᑕᕗᑦ. ᐄ, ᖃᖓᑕᓲᒃᑯᑦ ᑕᐅᓄᓐᖓᐸᑦᑐᓄᑦ ᐃᑭᒐᔭᓚᐅᕋᓗᐊᖅᑐᓂᑦ ᑭᓯᐊᓂ ᑲᑎᒪᔾᔪᐊᕋᑦᑕ 
ᑖᓐᓇ ᐱᔾᔪᑎᒋᓪᓗᒍ ᓵᑕᕐᓗᑕ ᓂᐅᕕᕐᓗᑕ ᑭᓯᐊᓂ ᐊᑲᐅᓂᖅᐸᐅᓚᐅᕐᖓᑦ $43,000-ᕌᓚᐅᖅᑐᖅ. ᑖᓐᓇ 
ᑕᐃᒪᐃᒃᑲᓐᓂᓚᐅᖅᓯᒪᔾᔮᖏᒻᒪᑦ ᓄᓇᕗᒻᒥᐅᓄᑦ ᐅᐱᒋᑦᑎᐊᖅᑕᕋ ᑕᐃᒪᐃᒃᑲᓐᓂᕈᒪᒐᔭᖅᑐᖓ ᑕᐅᕗᖓᓕᒫᖅ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᐊᖅᑎᕐᓗᓂᖃᐃ. ᑖᓐᓇ ᓯᕗᓕᖅᑎᐅᔪᖅ ᑖᓐᓇ ᐱᐅᔫᓚᐅᕐᖓᑦ 
ᐊᖏᖃᑎᒌᒍᑕᐅᔪᖅ ᐅᖃᓐᖏᑦᑐᖓ ᐱᐅᓐᖏᒋᐊᖓ. ᑕᐃᒃᑯᐊᖃᐃ ᑎᑎᕋᖅᓯᒪᓗᒋᑦ ᐊᖏᖃᑎᒌᒍᑕᐅᔪᖅᑲᐃ 
ᓴᖅᑭᕈᓐᓇᖅᑲᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᓪᓚᕆᒍᓐᓇᖏᑦᑐᖓ ᐊᖏᖃᑎᒌᒍᑕᐅᒻᒪᑦ 
ᓯᓚᑎᑦᑎᓃᓐᖔᖅᑐᒥᑦ ᓴᖅᑭᕈᓐᓇᑕᒃᑲ ᑕᐃᒃᑯᐊ ᓴᖅᑭᕈᓐᓇᖅᑕᕋᓗᐊᒃᑲ ᐊᓯᖏᓐᓂ ᑕᐃᒃᑯᐊ 
ᐊᖏᖅᑳᕆᐊᖃᕋᔭᕐᒥᒻᒪᑕ.  
 
ᑖᓐᓇ ᐊᔾᔨᐅᖏᒻᒪᑦ ᑖᓐᓇ ᐊᖏᖃᑎᒌᖑᔪᑦ 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒪᐃᑦᑐᓂᑦ ᐊᑎᓕᐅᖅᓯᔪᖃᓚᐅᖅᓯᒪᓐᖏᒪᑦ ᓄᓇᕗᒻᒦᖔᖅᑐᑦ ᓯᓚᕐᔪᐊᒥ  

ᐱᓐᖑᐊᕕᔾᔪᐊᖅᑐᓅᓛᖓᑕ ᐊᒥᓱᐋᓗᓐᓂᑦ ᐱᓕᕆᕕᐅᔪᑦ ᑮᓇᐅᔭᐃᕐᖓᑕ ᑕᐃᒪᐃᑦᑐᒥᑦ. ᑖᓐᓇ ᐅᐱᒋᑦᑎᐊᓚᐅᕋᒃᑯ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᓯᕗᓕᖅᑎ. ᐃᒪ ᐅᖃᓐᖏᑦᑐᖓ ᐱᐅᒋᓐᖏᓐᓂᕋᕐᓗᒍ 
ᑕᒪᒃᑯᐊ ᐊᐱᖅᑯᓯᕆᔭᒃᑲᐃᓛᒃ ᐊᐱᖅᓱᕋᒪ ᑭᒡᒐᑐᖅᑕᒃᑲ ᐃᓱᒪᒋᓪᓗᒋᑦ.  
 
ᐅᖃᖅᑏ, ᓯᕗᓕᖅᑎᐅᔪᖅ ᐅᖃᕋᑖᕐᖓᑦ ᑕᐃᓐᓇ ᐊᐃᑉᐸᖓ ᑭᐅᕋᑖᓐᖏᒻᒪᑦ ᖃᑦᑎᐅᔪᑦ ᑕᐅᕗᖓ ᐃᑭᓚᐅᕐᒪᖔᑕ 
ᓵᑕᑦᑕᐅᓯᒪᔪᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒃᑯᐊ ᓇᐃᓈᕆᐊᕋᓱᖅᑲᐅᒐᒃᑯ ᐱᖓᓲᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓲᓐᓂᖃᑕ, ᐱᓇᓱᐊᕈᓯᐅᓚᐅᖅᑐᒥᖃᐃ ᐅᖃᒪᐅᕐᖓᑦ 
ᒪᕐᕈᒃᑲᓐᓂᐅᓚᐅᕐᖓᑕ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂ ᑕᐃᒃᑯᐊ ᑕᐅᓄᖓᖅᑐᒥᓂᐅᓪᓗᑎᒃ 
ᓂᐅᕕᖅᑕᐅᓯᒪᔪᒃᑰᖏᑦᑐᖅ. ᐊᓯᖏᓐᓂᓪᓕ ᒐᕙᒪᒃᑯᓐᓂᖔᖅᑐᒥ ᓂᐅᕕᖅᑕᐅᓯᒪᖏᑦᑐᒃᑯᑦ 
ᑕᐅᓄᖓᖅᑐᖃᓚᐅᕆᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᐃᓚᖏᑦ ᑕᐅᓇᓂ 
ᐱᓕᕆᓚᐅᕐᒥᔪᑦᑕᐅᖅ ᐃᑲᔪᕆᐊᖅᓯᒪᓪᓗᑎᓪᓗ ᐊᓯᖏᓐᓄᓪᓕᑦᑕᐅᖅ ᐱᓕᕆᔫᒐᓗᐊᑦ ᑭᓯᐊᓂ ᑕᕝᕙ ᑖᒃᑯᐊ 
ᐊᖓᔪᖃᐅᑎᐅᓚᐅᖅᑐᑦ ᑕᑲᓇᓂ ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 513 - 2(4): ᑐᑭᓯᒋᐊᕐᓂᑦ ᓲᖑᓵᖃᑦᑕᓂᕐᒧᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄ. 
 
ᐊᕐᕌᓂ ᐊᐱᖅᓱᓚᐅᖅᓯᒪᒻᒥᒐᒪ ᓲᖑᓵᖃᑦᑕᖅᑐᓂ ᐃᓕᓐᓂᐊᕕᓐᓂ ᐃᓱᒫᓗᒍᑎᒋᔭᐅᓪᓗᓂ ᒥᓂᔅᑕᐅᔪᖅ 
ᐱᓕᕆᖃᑎᖃᕐᓂᐊᕐᑐᓂ ᐃᓕᓐᓂᐊᕐᕕᐅᔪᓂ. ᑕᒪᓐᓇ ᑲᒪᒋᕙᓪᓕᐊᓪᓗᒍ ᐃᓕᓐᓂᐊᖅᑎᑦᑎᔪᖃᖃᑦᑕᓚᐅᕐᖓᑦ.  

ᐊᐱᕆᔪᒪᔭᕋ ᒥᓂᔅᑕᐅᔪᖅ: ᑐᓴᖅᑎᑦᑎᒍᓐᓇᖃ ᖃᓄᐃᓕᐅᒃᑲᓐᓂᖅᓯᒪᓕᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖃᓗᒃᑑᑦᑎᐊᕐᒥ ᑕᒪᔅᓱᒧᖓ ᓲᖑᓵᖃᑦᑕᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐄᑐᐊ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑲᐅᒻᒪᓂᓛᒃ ᒪᓕᒐᓕᐅᖅᑎᐅᔪᖅ ᐃ, 
ᑲᑎᒪᓂᖅᑕᖃᖃᑦᑕᓚᐅᕐᒪᑦ ᐃᓕᓐᓂᐊᑎᑦᑎᓪᓗᑎᒃ ᓄᓇᓕᓐᓂ ᑖᔅᓱᒧᖓ ᓲᖑᓵᖃᑦᑕᓂᕐᒧᑦ. 
 
ᐊᓯᖏᓐᓄᓪᓕ ᐃᓕᓐᓂᐊᕐᕕᐅᔪᒥ ᐃᓕᓯᓚᐅᖅᑐᒍᑦ ᐱᓕᕆᐊᖑᓂᐊᖅᑐᒥ ᖃᓄᖅ ᓲᖑᓵᖃᑦᑕᖅᑐᓂᒃ 
ᑲᒪᒋᔭᐅᖃᑦᑕᕆᐊᖃᕐᓂᐊᕐᒪᖔᑕ ᑕᒪᒃᑯᐊᓗ ᐃᓕᓐᓂᐊᖅᑎᑕᐅᕙᑦᑐᑎᑦ ᐃᓕᓴᐃᔨᖏᑦ ᐃᓕᓐᓂᐊᓕᕋᐃᒻᒪᑕ 
ᐊᔾᔨᖐᖏᑦᑐᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᕋᓴᔭᐅᒃᑯᑦ ᑎᑎᕋᕐᕕᐅᕙᒃᑲᒪ ᐅᑭᐅᖅᑕᖅᑐᒥ ᐊᕐᕌᓂ 
ᐊᐱᖅᓱᖃᑦᑕᓚᐅᖅᑎᓪᓗᖓ ᓲᖑᓵᖃᑦᑕᓂᕐᒧᑦ ᐊᒻᒪᓗ ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᖃᓄᐃᓕᐅᕋᓱᓚᐅᕐᒪᑕ. 
 
ᐊᒥᓲᒻᒪᑕ ᐃᓕᓐᓂᐊᕐᕖᑦ ᓄᓇᕘᒻᒥ ᐊᒻᒪᓗ ᐊᒥᓲᓂᖅᓴᓂᖃᐃ ᑕᒪᕐᒥᐅᑉᐸᑦ ᓲᖑᓵᕐᕕᐅᖃᑦᑕᕐᒪᑕ ᑕᒪᒃᑯᐊ 
ᓱᕈᓯᐅᔪᑦ ᒥᓂᔅᑕᐅᔪᖅ ᑕᒪᓐᓇ ᖃᓄᑎᒋ ᓴᖅᑭᔮᖅᓯᒪᒻᒪᖔᑕ ᐊᒻᒪᓗ ᐃᓕᓴᕕᐅᔪᑦ ᖃᓄᖅ ᑲᒪᕙᑉᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒋᓐᖏᑦᑐᓂᑦ ᐱᓕᕆᐊᖃᕋᑦᑕ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐃᑲᔪᕋᓱᑦᑐᑕ ᐃᓕᓴᕕᖁᑎᑦᑎᓐᓂᒃ ᓲᖑᓴᖃᑦᑕᖅᑐᓄᑦ ᑕᒪᓐᓇ ᐱᒻᒪᕆᐅᓪᓗᓂ 
ᑕᒫᓂᑐᐃᓐᓇᐅᕙᒍᓐᓃᖓᑦ ᐃᓕᓴᕕᒻᒥ ᓯᓚᑖᓂᓗ. 
 
ᑭᓯᐊᓂᓕ ᐊᓯᐊᓂᓗ ᒐᕙᒪᐅᓪᓗᑕ ᐱᓕᕆᖃᑎᖃᕆᐊᖃᖅᑐᒍᑦ ᐃᓚᒌᖑᔪᓂ ᐊᖓᔪᖄᕆᔭᐅᔪᓂᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᐅᖃᐅᓯᕆᓗᒋᑦ ᑕᒪᒃᑯᐊ ᐃᒃᐱᓐᓇᐃᖅᓯᒍᓐᓇᖅᑐᑦ ᐊᒻᒪᓗ 
ᐊᑲᐅᖏᓕᐅᕈᑕᐅᔪᑦ ᐊᖏᕐᕋᕆᔭᖏᓐᓂ ᐃᓅᓯᓕᕆᓐᓇᐅᑉ ᐊᓯᖏᓐᓂᓗ ᑖᓐᓇᖃᐃ ᓱᕈᓯᐅᔪᖅ ᐃᒫᒃ ᓯᓚᑖᒍᑦ 
ᖃᓄᐃᓕᒋᐊᕐᕕᖃᒃᑲᓐᓂᖏᑦᑐᖅ.  
 
ᐋᖅᑭᒃᓯᓯᒪᔪᒍᑦ ᐃᑲᔪᖅᑐᐃᔾᔪᑎᓂᕐᒧᑦ ᐅᖃᐅᓯᕆᓯᒪᒻᒥᔭᕋ ᑕᒪᓐᓇ ᐊᒻᒪᓗ ᑕᒪᒃᑯᐊ ᐅᖃᐅᓯᕆᓚᐅᖅᓯᒪᒻᒥᔭᕗᑦ 
ᓲᖑᓵᖃᖃᑦᑕᕐᓂᖅ ᑕᒫᓂ ᑲᓇᑕᓕᒫᕐᒥ.  

ᐃ, ᐅᖃᖅᑎ, ᑖᒃᑯᐊ ᑕᒪᓐᓇ ᓴᖅᑭᔮᖅᐸᖏᒻᒪᑦ ᑭᓯᐊᓂ ᐃᓕᓐᓂᐊᕐᓇᐅᑎᓪᓗᒍ ᑭᓯᐊᓂᓕ ᐱᖑᐊᕐᕕᐅᑉ 
ᓯᓚᑖᓂᐅᒐᓗᐊᖅ ᐃᓕᓴᕕᐅᓪᓗ ᓯᓚᑖᓂᐅᒐᓗᐊᖅ ᑲᒪᒋᔭᕆᐊᖃᖅᑕᕗᑦ. 
 
ᑕᕝᕙᓂ ᓲᖑᓵᕐᓂᕐᒧᑦ ᓇᓗᓇᐃᕐᓗᒍ ᑕᑯᓯᒪᓕᖅᑐᒍᑦ ᖃᕋᓴᐅᔭᒃᑯᑦ ᐊᓪᓛᑦ. ᑕᐃᒫᒃ ᓲᖑᓴᖃᑦᑕᐅᑎᕙᓕᖅᑐᑦ 
ᑕᒪᓐᓇ ᖃᐅᔨᒪᔭᐅᒋᐊᖃᓪᓚᕆᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᓂᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑐᑭᓯᒋᐊᖅᑎᑦᑎᔪᓐᓇᕐᒪᑦ. ᐊᖏᖃᑎᒋᔭᕋ ᑕᒪᒃᑯᐊ 
ᐃᓕᓴᕕᐅᑉ ᓯᓚᑖᓃᖃᑦᑕᖅᑐᑦ. 
 
ᐊᖓᔪᖄᕆᔭᐅᔪᑦ ᒪᓕᒐᓕᐅᖅᑎᒥᓄᑦ ᐅᖃᕋᐃᒻᒪᑕ ᐅᖃᓲᖑᒻᒪᑕ ᐃᓱᒫᓗᓐᓂᕋᖅᑐᑎᒃ ᐃᓕᓴᕕᒻᒥ 
ᓲᖑᓵᖅᑕᒥᓂᐅᑎᓪᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᓕᖅᑎᓪᓗᒋᑦ ᑕᐃᒪᓕ ᒐᕙᒪᒃᑯᓐᓂᖏᓛᒃ ᑲᒪᒋᔭᐅᒻᒪᑕ 
ᑕᒪᒃᑯᐊ ᐃᓕᓴᕕᒻᒦᑎᓪᓗᒋᑦ, ᑖᒃᑯᐊ ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒪᔭᐅᔭᕆᐊᖃᒻᒪᕆᑦᑐᖅ. 
 
ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᐅᖃᐅᔾᔨᔪᒍᓐᓇᖅᑳ ᖃᓄᑎᒋ ᓯᕕᑐᔪᒧᑦ ᐃᒃᐱᓇᕈᓐᓇᕐᒪᖔ ᑕᐃᒃᑯᓄᖓ 
ᓲᖑᓵᖅᑕᐅᖃᑦᑕᕐᓂᑰᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᔅᓱᒧᖓ ᑕᐃᒪᓕᖓᑐᐃᓐᓇᖅᓯᒪᓐᖏᓪᓚᕆᑦᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᓪᓘᑦᑕ ᑎᑎᖅᑲᐅᔪᓂᑦ ᓴᖅᑮᖃᑦᑕᖅᓯᒪᓪᓗᑕ ᓲᖑᓵᕆᓂᕐᒧᑦ ᖃᓄᕐᓗ ᐃᓕᓴᕆᔭᐅᔪᓐᓇᕐᒪᖔ 
ᐃᓕᓴᕕᒻᒥ ᐃᓕᓐᓂᐊᖅᑎᓄᑦ ᐃᓕᓴᐃᔨᓄᓪᓗ ᐃᑲᔪᖅᑎᖃᕐᑐᑎᑦ.  
 
ᑕᐃᒪᓕ ᓯᕕᑐᔪᒃᑯᑦ ᑎᑎᕋᖅᑕᐅᓯᒪᒻᒥᔪᖅ, ᐅᖃᖅᑏ, ᐃᒃᐱᓇᕐᓂᖓ ᐃᒻᒥᓂᒃ ᓱᓕᔪᕆᒍᓐᓃᓲᖑᔪᑦ ᐅᕝᕙᓗ 
ᐃᖅᑲᓇᐃᔭᑯᑖᒍᓐᓇᖏᑦᑐᑦ ᐊᑲᕐᕆᖏᑦᑐᖅ ᐃᓅᓯᖏᓐᓄᑦ ᑕᒪᒃᑯᐊᖑᓕᕈᓐᓇᖅᑐᑎᑦ.  
 
ᑕᒪᒃᑯᐊ ᐊᖏᔪᖅᑳᕆᐅᔭᔪᑦ ᖃᐅᔨᒪᓪᓗᑎᓪᓗ ᓲᖑᓵᖅᑐᖃᖃᑦᑕᖅᐸᑦ ᐃᓕᓐᓂᐊᕐᕕᐅᔪᑦ ᐅᖃᐅᑎᑦᑕᐅᑎᒋᓗᒋᑦ 
ᐊᒻᒪᓗ ᓱᓕ ᐅᖃᒃᑲᓐᓂᕈᒪᔪᖓ ᓲᖑᓵᕐᓂᐅᕙᑦᑐᖅ ᓯᓚᑖᓃᖃᑦᑕᕐᒪᑕ ᑕᒪᒃᑯᐊ ᓱᕈᓯᐅᔪᑦ ᐊᖏᕐᕋᒐᐃᒐᒥ 
ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑐᑎᑦ ᑕᐃᒫᒃ ᓲᖑᓵᕆᖃᑦᑕᕐᒥᔪᑦ ᑕᒪᒃᑯᐊ ᐅᖃᖃᑦᑕᐅᑎᔾᔪᑕᐅᕙᑦᑐᑦ ᓄᓇᕗᒻᒥ 
ᐃᓕᓐᓂᐊᕕᓐᓂᓗ ᐃᓕᓐᓂᐊᖃᑎᒥᓄᑦ ᐅᖃᕈᓘᔭᖅᑐᑎᑦ ᐃᓕᕋᓵᕆᓪᓗᑎᓪᓘᓐᓃᑦ ᖃᕋᓴᐅᔭᒃᑯᑦ ᑕᒪᓐᓇ 
ᖃᐅᔨᒪᔭᕆᐊᖃᓕᕐᒥᔭᕗᑦ.  
 
ᑎᒥᒃᑯᑐᐃᓐᓇᖅ ᖃᓄᐃᓕᐅᕐᓂᒨᖏᑦᑐᖅ ᑭᓯᐊᓂ ᖃᕋᓴᐅᔭᒃᑯᑦ ᑕᐃᒫᒃ ᓲᖑᓵᕋᓱᖃᑦᑕᓕᕐᒥᔪᑦ  

ᐃᓱᒫᓘᓐᓇᕐᓂᓴᒻᒪᕆᐅᔪᖅ ᑕᑯᔾᔮᖏᓐᓇᑦᑎᒍ ᑮᓇᖓᒍᑦ ᑎᓪᓗᑦᑕᐅᓃᓪᓘᓐᓂᑦ ᖃᒧᖓᓕ 
ᐃᒃᐱᓐᓂᐊᔭᖓᓅᖔᕐᖓᑕ ᑕᒪᓐᓇ ᐃᓱᒫᓘᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ ᖁᔭᓐᓇᒦᖅᑐᒍ. ᐊᖏᖃᑎᒋᔭᕋ ᖃᕋᓴᐅᔭᒃᑯᑦ 
ᓲᖑᓵᕐᓂᖅ ᐱᒻᒪᕆᐋᓘᓕᕐᖓᑦ ᓄᓇᕗᒻᒥᑐᐃᓐᓇᐅᓐᖏᑦᑐᖅ ᓯᓚᕐᔪᐊᓕᒫᒥ ᐅᖃᕋᑖᕐᖓᑦ ᐃᓕᓴᕕᑐᐃᓐᓇᐅᖏᑦᑐᒥ 
ᐊᖏᕐᕋᕆᔭᐅᔪᒥᓘᓐᓃᑦ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᐊᖏᕈᓐᓇᖅᐳᖅ ᐊᓯᖏᓐᓂ ᑎᒥᐅᔪᓂᑦ ᐱᓕᕆᖃᑎᖃᕐᓂᐊᕐᓗᓂ ᓄᓇᓕᓐᓂ 
ᐸᓖᓯᒃᑯᓐᓂ, ᐆᒪᔪᓕᕆᔨᒃᑯᑦ, ᕼᐊᒻᒪᓚᒃᑯᑦ ᓴᖅᑮᓂᐊᕐᓗᑎᑦ ᓲᖑᓵᕆᖃᑦᑕᖅᑐᓄᑦ ᑲᒪᔾᔪᑕᐅᓂᐊᖅᑐᓂᑦ ᑕᒪᒃᑯᓇᓂ 
ᓄᓇᑦᑎᓐᓂ ᐊᒻᒪ ᖃᕋᓴᐅᔭᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕈᒪᑦᑎᐊᖅᑐᑦ 
ᐊᓯᖏᓐᓂ ᐱᓕᕆᕕᐅᔪᓂᑦ ᒐᕙᒪᒃᑯᓐᓂ ᑎᒥᐅᔪᓂᑦ ᓄᓇᓕᓐᓃᑦᑐᓂᑦ.  
 
ᑕᒪᓐᓇ ᑲᒪᒋᓇᓱᓐᓂᐊᕐᓗᒍ ᓲᖑᓵᕐᓂᐅᖃᑦᑕᖅᑐᖅ ᐊᕙᓗᒥᐅᑕᐅᔪᓂᑦ ᑕᑯᔅᓴᐅᑎᑦᑎᓯᒪᔪᒍᑦ 
ᐃᓕᓐᓂᐊᑎᑦᑎᓯᒪᓪᓗᑕ ᐃᓕᓐᓂᐊᖅᑏᓪᓗ ᐃᑲᔪᖅᑕᐅᕙᑦᑐᑎᑦ. ᑭᓯᐊᓂ ᑕᑯᕙᓪᓕᐊᑐᐃᓐᓇᖅᑐᒍᑦ ᓲᖑᓵᕆᓂᕐᒥᑦ 
ᐅᖃᖅᑲᐅᒐᒪᐃᓛᒃ ᑎᒥᓄᑦ ᐊᓐᓂᖅᑎᕆᑐᐃᓐᓇᐅᖏᒻᒪᑦ ᑭᓯᐊᓂᓕ ᐃᒃᐱᓐᓂᐊᔭᒋᑎᒍᑦ ᐃᓚᖏᑎᒍᖅᑲᐃ 
ᐊᑯᑦᑐᓗᐊᓐᖏᑦᑐᑦ.  
 
ᐸᓖᓯᒃᑯᓐᓂᓪᓘᓐᓃᑦ ᐅᖄᓚᖃᑦᑕᕆᐊᖃᖅᓯᒪᓲᖑᒐᑦᑕ ᑕᒪᒃᑯᐊ ᓲᖑᓵᕆᔪᓄᑦ ᐸᓖᓯᒃᑯᑦ 
ᐱᓕᕆᑦᑎᐊᖅᓯᒪᖃᑦᑕᖅᑐᑦ ᐃᓕᓐᓂᐊᕕᓐᓂ ᓄᓇᕗᒻᒥ. ᑕᐃᒪᐃᑦᑐᑦ ᐊᔾᔨᒌᓐᖏᑦᑐᓂᑦ ᑎᒥᐅᔪᓄᑦ 
ᐱᓕᕆᖃᑎᒌᓐᓂᖅ ᑲᔪᓯᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 514 - 2(4): ᐅᖅᓱᐊᓗᖕᓄᑦ ᐃᓕᖓᑦᑎᐊᖅᑎᑦᑎᔾᔪᑎ ᓇᓕᒧᖕᓂᕐᒧᑦ (ᑰᓕ)  
 
ᑰᓕ: ᖁᔭᓐᓇᒦᒃ. ᐅᓇ ᐃᖐᖅᓴᐃᓐᓇᖅᑐᐋᓘᓕᖅᑲᐅᒻᒪᑦ.  
 
ᓄᖑᕆᑐᖅᑰᖅᑐᖅ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᑖᒃᑯᓄᖓ URRC ᒥᔅᓵᓄᑦ ᐃᓄᑦᑎᑐᑦ 
ᖃᓄᑭᐊᖏᒃᑯᐊ ᐊᑎᓕᐅᒐᓗᐊᑦ. ᑕᖅᑭᐅᓚᐅᖅᑐ ᐱᖃᑖᓂᑦ ᐊᐱᕆᓚᐅᖅᓯᒪᒐᒪ ᑕᕝᕗᖓ ᐆᒻᒪᖅᑯᑎᓕᕆᓂᕐᒧᑦ 
ᒥᓂᔅᑕᖓᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᔅᓵᓄᑦ. ᑖᓐᓇ ᐱᔾᔪᑎᒋᓪᓗᒍ ᑕᐃᓐᓇ ᐊᑭᑦᑐᕆᐊᕈᑕᐅᓚᐅᖅᑐᖅ 
ᐅᖅᓱᐋᓘᒡᒎᖅ ᒥᔅᓵᓄᑦ Rider. ᑖᓐᓇ Cabinet ᐊᖏᓚᐅᖅᓯᒪᔭᖓ ᐅᑐᐱᕆ 23-ᖑᑎᓪᓗᒍ, 2007.  

ᑕᐃᒪᓕ Cabinet-ᑯᓐᓄᑦ ᐊᖏᖅᑕᐅᓯᒪᓕᖅᑎᓪᓗᒍ ᐊᖓᔪᖅᑳᓄᑦ ᐊᒻᒪᓗ ᑕᐃᒪᐃᖏᓐᓂᕋᓚᐅᖅᑕᕋᓗᐊᖓ 
ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ ᑕᐃᔅᓱᒪᓂ ᐊᐱᖅᓱᕋᒃᑯ. ᑖᓐᓇ Fuel Stabilization Rider ᐃᓕᔭᐅᓪᓗᓂ ᐊᒻᒪᓗ 
ᐊᑭᓕᖅᑐᖅᑕᑎᓐᓂ ᑕᖅᑭᑕᒫᑦ ᐊᑕᓕᖅᖢᓂ ᓄᕕᐱᕆ 1, 2007-ᐱᒋᐊᖅᖢᒍ ᐊᒻᒪ ᑕᐃᑯᖓᒧ ᐃᓱᓕᓚᖓᓪᓗᓂᒎᖅ 
ᐅᑐᐱᕆ 31, 2008. ᑕᒡᕙᓂ ᐊᑭᓖᒃᑲᓐᓂᖃᑦᑕᕐᓂᐊᕐᖢᑕ ᐊᑭᑦᑐᕆᐊᕈᑕᐅᔪ ᑖᓐᓇ 6.40 cents per Kilowatt 
hour ᐊᖏᖅᑕᐅᓯᒪᓕᖅᑐ Cabinet-ᒧᑦ.  
 
ᑖᓐᓇ ᐱᔾᔪᑎᒋᓪᓗᒍ ᓲᕐᓕᑦᑕᐅᑭᐊ ᑕᐃᒪ ᖃᐅᔨᓴᖅᑕᐅᒋᐊᖃᑦᑕᓕᕆᕙ URRC-ᒃᑯᓐᓄᑦ ᐊᖏᖅᑕᐅᕌᓂᒃᓯᒪᑎᓪᓗᒍ 
Cabinet-ᒧᑦ ᐅᑐᐱᕆ 23, 2007?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕ, ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᒃᐱᕈᓱᒃᑐᖓ ᒥᓂᔅᑕᖓᓐᓄᑦ ᑲᑎᒪᔨᓄᑦ ᑖᒃᑯᐊ 
URRC-ᑯᓐᓄᑦ ᑐᕌᖅᑎᒋᐊᖃᖅᑰᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ. ᑕᒪᓐᓇ ᑭᐅᔭᐅᓂᐊᖅᑐᖅ ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐅᐊᑦᓯᔨᒋᒐᑦᑎᒍ ᑲᑎᒪᔩᑦ ᓯᓚᑎᑦᑎᓃᑦᑐᑎᒃ 
ᐋᖅᑭᑕᒥᓃᑦ ᑖᒪᒃᑯᐊ ᐋᖅᑭᓱᑦᑎᐊᕐᓯᒪᒐᓗᐊᕐᒪᖔᑕ ᖃᐅᔨᓴᓲᖑᒻᒪᑕ. ᑖᒃᑯᐊ ᕿᒥᕐᕈᑎᐊᖅᑐᑎᒃ ᑭᒃᑯᓕᒫᓂᒃ 
ᐃᓇᑦᑎᓯᒪᓚᐅᖅᑐᑎᓪᓗ ᑭᒃᑯᑐᐃᓐᓇᕐᓂᒃ ᐃᓱᒫᓗᑦᑐᓂ ᑕᒪᔅᓱᒥᖓ.  
 
ᑖᒃᑯᐊ ᕿᒥᕐᕈᓚᐅᖅᑐᑎᒃ ᐊᖏᖃᑎᖃᓚᐅᖅᑐᖅ ᑖᓐᓇ 6.4 cents per Kilowatt hour ᐊᑕᐃᓐᓇᒥᐊᕐᓗᒍ ᑖᓐᓇ 
ᐅᕐᓱᐊᓘ ᐊᑭᖓ ᕿᒥᕐᕈᓚᐅᖅᑐᓂᐅᒃ ᑖᒃᑯᐊ ᑲᑎᒪᔩᑦ ᐊᖏᓚᐅᖅᑐ ᑖᓐᓇ ᐋᖅᑭᓯᒪᓚᐅᖅᑕᕗᑦ 
ᐋᖅᑭᑎᐊᕐᓯᒪᓐᓂᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑲᐅᒐᒪ ᑕᐃᓐᓇ ᒥᓂᔅᑕ ᐆᒻᒪᖅᑯᑎᓕᕆᓂᕐᒧᓪᓕ 
ᐊᐱᖅᓱᕋᒃᑯ ᓇᐅᒃ ᐊᑭᑦᑐᕆᐊᓚᐅᙱᑦᑐᒡᒎᖅ ᑕᒪᑐᒪ ᒥᒃᓵᓄᑦ ᐅᑐᐱᕆ 31-ᒥ ᐅᖃᓚᐅᕐᓯᒪᒐᒪ 
ᐊᑭᒃᑐᕆᐊᕐᓂᐊᕐᒪᖔᑕ ᑕᒪᒃᑯᐊ ᓇᐅᒃ ᑕᐃᒪᐃᑦᑐᖃᔾᔮᖏᑦᑐᕉᖅ.  
 
ᓲᕐᓕᑭᐊ ᑕᐃᒪ ᑖᓐᓇ ᓱᓕᔫᔮᙱᑦᑐᒥ ᐅᖃᑦᑕᕐᓂᕆᕙ Cabinet ᐊᖏᐊᓂᒃᓯᒪᑎᓪᓗᓂᐅᒃ ᐅᑐᐱᕆ 23-ᖑᑎᓪᓗᒍ 
ᐊᒻᒪ Gazette-ᒦᖦᖢᓂ ᑕᐃᓐᓇ 6.40 cents ᐃᓕᔭᐅᓯᒪᓚᖓᔪᖅ. ᑖᓐᓇᖃᐃ ᐅᖃᖃᑎᒋᒍᓐᓇᖅᐱᐅᒃ 
ᐋᖅᑭᒋᐊᕆᐊᖃᕐᓂᐊᕐᒪᒍ ᒥᓂᔅᑕ ᑕᐃᓐᓇ ᐅᖃᐅᓯᕆᓚᐅᕐᓯᒪᔭᓂ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓂᖅᑎᕆᔪᒪᐹ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓂᖅᑎᕆᔪᖃᕐᒪᑦ. ᒥᔅᑕ ᐲᑯ. 
 

ᐃᓂᖅᑎᕆᔾᔪᑦ 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑖᒃᑯᐊ ᐱᔪᓐᓇᐅᑎᒥᓂ ᐊᑐᕐᖢᓂ ᓄᖅᑲᖅᑎᑦᑎᓇᓱᖕᒪᑦ ᑖᓐᓇ 
ᐃᓱᒫᓘᑎᒋᔭᐅᖕᒪᑦ ᑖᒃᑯᐊ URRC-ᒃᑯᑦ. ᑕᒪᓐᓇ ᒐᕙᒪᓕᕆᓂᕐᒧᑦ ᐃᓕᖓᑦᑎᐊᕆᐊᖃᕋᓗᐊᕋᑦᑕ. 
 
ᐃᒪᓐᓇ ᐊᑲᐅᙱᒻᒪ ᒪᓕᒐᓕᐅᖅᑎ ᐃᓱᒪᓕᐅᕆᑎᓪᓗᒍ ᑕᒻᒪᕐᓂᕋᐃᓪᓗᓂ ᐅᖃᖅᑐᕕᓂᐅᓂᕋᓂᑦ. ᑖᓐᓇ 
ᐅᖃᓚᐅᕋᒪ ᒥᒃᖠᒋᐊᓚᐅᕐᒪᑕ ᑖᒃᑯᐊ ᐊᑭᖏᑦ. ᐅᕝᓗᐊ ᑕᐃᑦᓱᒪᓂ ᑕᒻᒪᕐᓯᒪᔪᖅ ᐊᒻᒪ ᐋᖅᑭᒋᐊᓚᐅᕐᓯᒪᔭᒃᑲ 
ᒪᓕᒐᓕᐅᕐᕕᐅ ᐃᓗᐊᓂ.  
 
ᑖᓐᓇ ᐅᖃᐅᓯᖓ ᒐᕙᒪᓕᕆᓂᕐᒧᑦ ᐃᖢᐊᙱᒻᒪᑦ ᑕᒡᕙᓂ ᐱᓕᕆᑎᓪᓗᑕ ᓱᓕᖏᑦᑐᑦ ᐅᖃᐅᓯᕆᔭᖏ 
ᒪᓕᒐᓕᐅᖅᑎᐅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑖᑦᓱᒧᖓ ᐃᓂᖅᑎᕆᔾᔪᑎᒧᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖃᓄ ᑐᑭᓕᐅᖅᑕᐅᒻᒪᖔ ᖃᕝᓗᓈᑎᑐ ᑭᓯᐊᓂ ᐃᓄᒃᑎᑐᑦ ᒥᒃᓯᖃᖅᑰᔨᓚᐅᙱᒻᒪᑦ ᑖᓐᓇ 
ᐊᐱᕆᒐᒃᑯ ᐅᑐᐱᕆ 31-ᒥ ᒥᓂᔅᑕ ᐋᖅᑭᒃᓯᓂᐊᕐᐹ? ᐊᑭᓕᖅᑑᑎᓂᒃ ᑖᒃᑯᓄᖓ ᐅᕐᓱᐊᓗᖏᓄᑦ ᓇᓗᓇᐃᒃᑯᑕᐃ 
ᐅᑐᐱᕆ 31-ᒥ ᐃᓕᖓᑦᑎᐊᓕᕐᓗᒋᑦ. 
 
ᑕᐃᒪ Hᐋᓗᕖᖑᓚᐅᕐᓯᒪᖕᒪᑦ ᐊᐅᓚᔨᒐᒪ ᑕᐃᒪᙵᓂᒡᓕ ᓴᖅᑯᕐᒥᓕᕐᒥᖕᒪᑦ ᓴᖅᑯᒥᖅᑰᔨᓕᕐᒪᑦ ᐃᓕᑕᕆᔭᐅᓯᒪ 
ᑖᓐᓇ ᐱᔾᔪᑎᒋᓪᓗᒍ ᐅᕐᓱᐊᓗᐃᑦ ᐃᓕᖓᑦᑎᐊᖅᑎᑦᑎᔾᔪᑎᖏᑦ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑰᓕ, ᑖᒃᑯᓄᖓ ᐃᓂᖅᑎᕆᔾᔪᑎᒧᑦ. 
 
ᑰᓕ (ᑐᓵᔨᑎᒍᑦ): ᐅᖃᖅᑎ, ᑖᓐᓇ ᐃᓂᖅᑎᕆᔾᔪᑎᑕᖃᙱᒻᒪᑦ ᐅᖃᕋᓱᑐᐃᓐᓇᖅᑐᖓ ᓇᓗᓇᐃᕐᓯᒪᔪᑦ 
ᑎᑎᕋᕐᓯᒪᔪᑦ ᑭᐅᔾᔪᑎᒋᓚᐅᖅᑕᑦ ᑭᐅᔾᔪᑎᒋᓪᓗᒍ ᐊᐱᖅᑯᑕᐅᔪᒧᑦ ᑖᒃᑯᐊ ᓈᒻᒪᒋᙱᒻᒪᑎᒃ ᒥᓂᔅᑕᐅ ᐅᖃᐅᓯᖓ 
ᐊᒻᒪ ᑕᐃᑦᓱᒪᓂ ᒫᓐᓇᓗ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᖃᐅᔨᓴᕐᓂᐊᕋᑦᑎᒍ ᑖᒃᑯᐊ ᑲᑎᒪᔾᔪᑎᐅᓚᐅᖅᑐᓂ ᐅᖃᐅᓯᕕᓃᑦ 
ᐊᒻᒪ ᐋᖅᑭᒡᓗᒍ ᑖᓐᓇ ᖃᓄ ᐃᓕᖓᔭᕆᐊᖃᕐᓂᐊᕐᒪᖔᑦ ᖃᐅᑉᐸᒧᑦ. 
 
ᖁᔭᓐᓇᒦᒃ. ᒥᔅᑕ ᑰᓕ, ᐃᓚᒋᐊᕈᑏᑦ ᐅᖃᒃᑲᓐᓂᕈᓐᓇᖅᐱᐅᒃ ᑐᒡᓕᐊᓂ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑎᒐ ᐅᓇ, ᑖᓐᓇ ᓯᕗᓕᖅᑎ ᐃᓕᑕᖅᓯᓚᐅᕐᒪᑦ ᑖᒃᑯᐊ ᒥᓂᔅᑕᓄᑦ 
ᑲᑎᒪᔨᖏᓐᓄᑦ ᐊᖏᖅᑕᐅᓯᒪᑎᓪᓗᒍ ᑲᔪᓯᓂᐊᖅ ᐅᖅᓱᐊᓗᖕᓄᑦ ᑖᓐᓇ ᐃᓕᖓᑦᑎᐊᖅᑎᑦᑎᔾᔪᑎ ᓇᓕᒧᖕᓂᕐᒧᑦ. 
ᐃᒪᓐᓇ ᒥᒃᖠᒋᐊᖅᓯᒫᒃᔪᓕᕋᓗᐊᖅᑎᓪᓗᒍ 6.4-ᓴᓐᓯᒥᒃ ᐅᑐᐱᕆ 1, 2007-ᒥ. 
 
ᑖᓐᓇ ᐱᔾᔪᑎᒋᕙᖓ ᓲᖅ ᑖᔅᓱᒪ URRC ᑖᒃᑯᐊ ᒥᓂᔅᑕᐅᑉ ᑐᒃᓯᕋᐅᑎᒋᓯᒪᔭᖏᑦ ᐆᒻᒪᖁᑎᓯᕆᔨᒃᑯᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖅᓱᐊᓗᒃ ᐊᑭᖓ ᐋᖅᑭᑉᐸᖏᓐᓇᑦᑎᒍ 
ᖁᑉᕙᕆᐊᕋᐃᒻᒪᑦ ᑖᒃᑯᐊ ᐊᑐᖅᑕᐅᕙᑦᑐᑦ ᐅᖅᓱᐊᓗᒻᒧᑦ ᐊᑐᖅᐸᑦᑐᑦ ᒪᓕᒋᐊᖃᓲᖑᒻᒪᑕ. ᑕᒪᒃᑯᐊ ᖃᐅᒻᒪᖁᑎᒧᑦ 
ᑐᕌᖓᔪᑦ ᑕᐃᒃᑯᐊ ᐅᖅᓱᐊᓗᑐᕐᖓᑕ ᐅᖅᓱᐊᓗᓪᓗ ᐊᑭᑦᑐᕆᐊᕐᖓᑦ ᑕᕝᕘᓇ ᐊᖑᑎᓇᓱᒋᐊᖃᓚᐅᕐᖓᑕ ᑖᒃᑯᐊ 
ᐊᑭᖏᑦ. 
 
ᑕᐃᒪᐃᒻᒪ ᑖᓐᓇ ᓯᓚᑖᒍᑦ ᐊᑭᖓ, 6.4 cent kilowatt hour-ᒧᑦ ᐋᖅᑭᓚᐅᖅᑲᕗᑦ ᕿᒥᕐᕈᓚᐅᖅᑐᒍ ᐊᑭᖓ. 
ᐊᑭᖓ ᑖᓐᓇ ᐊᑭᓕᕆᐊᖃᓚᐅᖅᑕᕗᑦ. ᑕᐃᒪᐃᒻᒪᑦ ᐃᓕᑲᐃᓐᓇᓚᐅᖃᕗᑦ ᖃᐅᔨᓴᖅᑕᐅᒃᑲᓐᓂᖁᓪᓗᑎᒍᑦ 
ᑖᒃᑯᓄᖓ ᓯᓚᑎᑦᑎᓐᓄᑦ ᑲᑎᒪᔨᐅᔪᓄᑦ. 
 
ᑖᒃᑯᐊ ᖃᐅᔨᓴᓚᐅᖅᑎᓪᓗᒋᑦ ᐅᖃᓚᐅᖅᑐᑦ, ᐃ, ᑖᓐᓇ ᐋᖅᑭᑦᑎᐊᖅᓯᒪᔪᖅ ᐊᑭ 
ᐊᑭᑦᑐᕆᐊᕈᑕᐅᒐᓛᑲᐃᓐᓇᓚᐅᖅᑐᖅ ᐅᖅᓱᐊᓗᒃ ᒪᓕᓪᓗᒍ. ᑕᐃᒪᐃᑎᓪᓗᒍ ᑖᓐᓇ ᐊᑕᑎᑲᐃᓐᓇᓚᐅᖅᑕᕗᑦ 
ᐊᑕᐃᓐᓇᕐᓂᐊᖅᑐᖅ ᑕᒪᓐᓇ ᐅᖅᓱᐊᓗᒃ ᐊᑭᓕᕇᓚᐅᖅᑕᕗᑦ ᐊᑐᕋᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑎᖓ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᔾᔪᑎᒋᔭᕋᐅᓇ ᑕᐃᒃᑯᐊ ᑕᐃᓐᓇ proposal 
ᐱᔭᐅᓚᐅᖅᓯᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑲᔪᓰᓐᓇᖁᔨᓪᓗᓂ ᑕᐃᑦᓱᒧᖓ ᐊᑭᑦᑐᕆᐊᕈᑕᐅᔪᒧᑦ ᐅᖅᓱᑉ 
ᒥᒃᓵᓄ ᑐᕌᖓᔪᒧᑦ. 
 
ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᐅᖃᖃᐅᖕᒪ ᓯᕗᓕᖅᑎ ᖃᐅᔨᓴᕐᒪᑕᒎᖅ URRC-ᑯᑦ ᐊᒻᒪᓗ ᐱᐊᓂᒃᓯᒪᓕᕐᓂᖅᐸᑕ 
ᖃᖓᓕ ᑖᓐᓇ ᐅᓂᒃᑳᖅ ᓴᖅᑭᑎᒍᒫᖅᐱᐅᒃ ᐅᕗᖓ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᓯᒪᓕᖅᑕᕗᑦ ᐊᖏᖅᓯᒪᓪᓗᓂ ᑖᓐᓇ 6.4 cent per 
kilowatt hour ᒪᓕᒋᐊᖃᕋᑦᑎᒍᑦ. ᑖᒃᑯᐊ ᖃᐅᔨᓴᓚᐅᖅᑐᑎᒃ ᑭᓱᓂᒃ ᐊᑭᑦᑐᕆᐊᕈᑎᐅᓕᒫᕈᓐᓇᖅᑐᓂᒃ ᐊᒻᒪᓗ 
ᐃᓇᑦᑎᓯᒪᓚᐅᖅᑐᑦ ᑭᒃᑯᑐᐃᓐᓇᕐᓂ ᐃᓱᒫᓗᑦᑐᓂᒃ ᑕᒪᑐᒧᖓ. ᑖᒃᑯᐊ ᑕᕝᕙ ᑐᓂᓯᓯᒪᓕᕐᖓᑕ ᑕᕝᕗᖓ 
ᐃᓕᒋᐊᖃᓛᓕᕐᒥᔭᕗᑦ ᑖᓐᓇ ᐱᔭᕇᖅᓯᒪᓕᖃᑦ, ᐋᖅᑭᑦᑎᐊᖅᑕᐅᓚᐅᖅᑎᓪᓗᒍ ᐅᓂᒃᑳᕆᔭᐅᓯᒪᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᖁᕐᖑᔭᖅ ᐅᔾᔨᕆᓯᒪᓕᕐᒥᒐᒃᑯ ᐊᐱᖅᓱᕐᓇᖅ ᐃᓱᓕᓯᓕᒪᓕᕐᒥᖕᒪᑦ.  
(ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᕗᑦ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 12. ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. 
ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 010 - 2(4): ᐅᓂᒃᑳᓕᐊᖏᓐᓂ ᑲᑎᒪᔨᐊᓛᒃ ᖃᐅᔨᓴᖅᓯᒪᔭᖏᑦ ᐱᖁᔭᒃᓴᖅ 20 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᐃᓗᐊᓂ ᐅᓂᒃᑳᓕᐊᑦ ᒪᓕᒐᒃᓴᖅ 20: 
 
ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ ᐅᓂᒃᑳᓕᐅᕐᓗᖓ ᑕᒡᕗᖓ ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐊᖏᓐᓂ ᑲᑎᒪᔨᐊᓛᒃ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᖃᐅᔨᓴᖅᓯᒪᔭᖏᑦ ᒪᓕᒐᒃᓴᖅ 20 ᑐᒃᓯᕋᐅᑎ ᑖᓐᓇ 
ᐱᔪᒪᔭᐅᔪᖅ ᐃᕐᓂᓱᒃᓰᓕᕆᓂᕐᒧᑦ ᐃᖅᑲᓇᐃᔮᓂᒃ ᒪᓕᒐᒃᓴᖅ. 
 
ᐅᖃᖅᑏ, ᑕᓐᓇ ᐱᖁᔭᒃᓴᖅ 20, ᑐᒃᓯᕋᐅᑕᐅᓯᒪᔪᖅ ᐃᕐᓂᓱᒃᓰᓕᕆᓂᕐᒧᑦ ᖃᐅᔨᒪᔨᐅᔪᓄᑦ ᐱᖁᔭᒃᓴᖅ, ᑖᓐᓇ 
ᓴᖅᑭᑎᑕᐅᓂᐊᕐᒪᑦ ᒥᓂᔅᑕᒧᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᓪᓗ. 

ᐊᒻᒪ ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑎᓪᓗᒍ ᐱᖁᔭᒃᓴᖅ ᓄᕕᐱᕆ 6, 2007, ᑖᓐᓇ ᑭᖑᕙᕆᐊᖅᑕᐅᓚᐅᕐᒪᑦ 
ᑖᒃᑯᐊ ᑲᑎᒪᔨᕋᓛᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑕᐅᓪᓗᑎᒃ.  
 
ᐅᖃᖅᑏ, ᑲᑎᒪᔨᕋᓛᑦ ᖃᐅᔨᓴᐃᓚᐅᕐᒪᑕ ᐱᖁᔭᒃᓴᒥᑦ ᐊᒻᒪᓗ ᑖᒃᑯᐊ ᐱᖓᓱᑦ ᑎᓴᒪᓪᓗ 
ᐃᓱᒪᒋᔭᐅᑦᑎᐊᕆᐊᖃᕐᓂᐊᖅᑐᑦ ᑲᑎᒪᔨᕋᓛᓪᓗ ᖃᐅᔨᓴᐃᓚᐅᕐᒪᑕ ᐃᓕᓯᔾᔪᑕᐅᔪᓂᒃ ᐊᒥᓱᓂᒃ ᑎᒍᒻᒥᖃᑕᐅᔪᓂᒃ 
ᓄᓇᕗᒻᒥ ᑖᒃᑯᐊ ᐃᕐᓂᓱᒃᓰᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᑦ ᑐᓐᖓᕕᒃᑯᓪᓗ ᐊᒻᒪᓗ ᐃᕐᓂᓱᒃᓰᓂᖅ ᐃᓄᓐᓄᑦ 
ᑖᒃᑯᐊ ᐱᓕᕆᐊᖃᖅᑐᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑎᒥᖁᑎᖓᑦ. ᑖᓐᓇ ᓴᖅᑭᑎᑕᐅᓂᐊᖅᑐᖅ ᐊᔾᔨᒌᖏᑦ 
ᑐᓂᔾᔪᑕᐅᓗᑎᓪᓗ ᑖᒃᑯᐊ. 
 
ᐊᒻᒪ ᐅᖃᖅᑏ, ᑖᓐᓇ ᒪᓕᒐᒃᓴᖅ 20 ᑲᑎᒪᔨᕋᓛᓄᑦ ᐃᑲᔪᖅᓱᖅᑕᐅᓯᒪᔪᖅ ᑐᑭᖏᑦ ᐊᒻᒪ ᐱᓂᐊᕐᓂᕆᓯᒪᔭᖏᑦ 
ᒪᓕᒐᖅ ᑖᓐᓇ ᓴᖅᑭᑎᑦᑎᔾᔭᐅᓂᐊᖅᑐᖅ ᑲᒪᔾᔪᑎᓂᒃ ᐊᒻᒪᓗ ᐃᕐᓂᓱᖅᓰᔨᓄᑦ ᓄᓇᓕᓐᓄᑦ ᐃᓕᖓᓂᖅᓴᐅᓕᕐᓗᑎᒃ 
ᐊᒻᒪᓗ ᖃᑕᓐᖑᑎᒌᓄᑦ ᑐᒃᓯᕋᐅᑕᐅᓯᒪᔫᓪᓗᓂ. 
 
ᑭᓯᐊᓂ ᓴᖅᑭᓯᒪᔪᑦ ᑖᒃᑯᐊ ᖃᐅᔨᓴᖅᑕᐅᓂᖏᓐᓄᑦ ᑲᑎᒪᔨᕋᓛᑦ ᓴᖅᑭᑎᑦᑎᓚᐅᕐᒪᑕ ᐃᓱᒪᒍᑕᐅᔪᓂᑦ 
ᑭᐅᔭᐅᓯᒪᓐᖏᑦᑐᓪᓗ ᐱᓪᓗᒋᑦ ᐊᒻᒪ ᒥᓂᔅᑕᒧᑦ ᑐᑭᓯᓇᖅᓯᔭᐅᖁᓪᓗᑎᒃ. 
 
ᐊᒻᒪ ᐃᖅᑲᐅᒪᒐᒪ ᒪᓕᒐᓕᐅᕐᕕᒻᒥ ᑖᓐᓇ ᐊᖏᖅᑕᐅᓚᐅᕐᒪᑦ ᐱᖁᔨᕗᖔᕈᒃᑯᑦ ᑖᓐᓇ ᑲᑎᒪᔨᕋᓛᑦ ᐱᓪᓗᒍ ᑖᓐᓇ 
ᒪᓕᒐᒃᓴᖅ. ᑖᒃᑯᐊ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᐃᑲᔪᖅᑐᐃᓚᐅᕐᒪᑕ ᐱᖁᔨᕗᖔᕈᑎᑎᒍᑦ. ᑕᒪᓐᓇ 
ᑕᑭᓪᓕᒋᐊᖅᑕᐅᔭᕆᐊᖃᕐᓂᐊᕐᒪᑦ ᑏᕖᒃᑯᑦ ᑖᒃᑯᐊ ᐱᔾᔪᑎᒋᔭᐅᔪᑦ ᑕᒪᒃᑯᓄᖓ ᒪᓕᒐᒃᓴᒧᑦ ᐊᒻᒪᓗ ᑕᒪᓐᓇ 
ᒪᓕᒐᓕᐅᕐᕕᐅᑉ ᐃᓗᐊᓂ ᐱᔨᑦᑎᕐᓂᐊᖅᑎᓪᓗᒍ ᓄᓇᕗᒻᒧᑦ.  
 
ᐅᖃᖅᑏ, ᐃᓚᒋᔭᐅᔪᖅ ᒪᓕᒐᓕᐅᖅᑎ ᐃᓱᒫᓗᑎᖃᕐᒪᑕ ᓱᓕ ᑕᒪᓐᓇ ᓴᖅᑯᒻᒥᒐᓗᐊᖅᑎᓪᓗᒍ ᐃᓚᖓᑦ 
ᐱᖁᑎᖏᑎᑐᑦ ᐃᓄᐃᑦ ᐃᕐᓂᓱᒃᓰᔾᔪᑎᖏᓐᓂᑦ ᑖᓐᓇ ᑕᒪᐃᓐᓄᑦ ᓇᐃᓪᓕᑎᖅᓯᒪᔪᓄᑦ ᑎᒥᐅᔪᓄᓪᓗ 
ᑐᑭᓯᕋᐅᑕᐅᔪᖅ. ᐱᖁᔭᒃᓴᕗᑦ ᑖᓐᓇ ᐃᓚᖏᑦ ᐊᑐᖅᑕᐅᔪᑦ ᐱᖁᑎᖏᓐᓄᑦ, ᑐᑭᓯᓇᓗᐊᓐᖏᒻᒪᑕ ᑐᑭᖏᑦ. 
 
ᐅᖃᖅᑏ, ᑲᑎᒪᔨᕋᓛᑦ ᐃᑲᔪᖅᓱᐃᓯᒪᔪᑦ ᒐᕙᒪᒃᑯᓐᓂᑦ ᐱᓇᓱᐊᖅᑕᖏᓐᓂᑦ ᑲᑎᑦᑎᑦᑎᓂᐊᖅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐃᓚᓕᐅᑎᓗᒍ ᐊᑐᐊᒐᓄᑦ ᑕᒪᓐᓇ ᐊᑐᖅᑕᐅᖃᑦᑕᖅᑐᖅ ᑐᒃᓯᕋᐅᑕᐅᔪᕐᓗ ᐱᖁᔭᒃᓴᒧᑦ 
ᑭᓯᐊᓂ ᑖᓐᓇ ᐃᓕᖓᑦᑎᐊᕆᐊᖃᕐᒪᑦ ᓱᓕᔪᒥᑦ ᐊᒻᒪᓗ ᑐᑭᖃᑦᑎᐊᖅᑐᓂᒃ, ᓇᓗᓇᓐᖏᑦᑎᐊᖅᑐᓂᒃ 
ᑕᐃᒎᓯᖃᑦᑎᐊᕐᓗᑎᒃ. 
 
ᐅᖃᖅᑏ, ᑐᒡᓕᐊ ᐃᓱᒫᓘᑕᐅᒃᑲᓐᓂᓚᐅᖅᑐᖅ ᐊᑦᑐᐊᔪᑦ ᑖᒃᑯᐊ ᑐᒃᓯᕋᐅᑕᐅᔪᓂᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 
ᐃᕐᓂᓱᒃᓰᔨᐅᔪᑦ ᓄᓇᕗᒻᒥ ᓈᒻᒪᓐᖏᓗᐊᕐᒪᑕ ᓴᐳᔾᔭᐅᓯᒪᓂᖏᓐᓂᑦ ᓲᕐᓗ ᐃᓪᓕᐅᑯᒫᖏᓪᓗ ᐱᒋᐊᖅᑕᐅᓐᓂᖅᐸᑕ 
ᐃᖅᑲᖅᑐᐃᔨᑎᒍᑦ. ᑭᓯᐊᓂ ᑕᒪᓐᓇ ᓴᖅᑭᑎᑕᐅᓂᐊᕐᒪᑦ ᐃᓄᓐᓄᑦ ᑕᖅᑲᐅᖓ ᐊᒻᒪᓗ ᑕᒪᓐᓇ ᐃᓕᖅᑯᓯᖏᑎᑐᑦ 
ᐊᑐᖅᑕᐅᓐᖏᑦᑐᑦ ᐃᓄᓐᓄᑦ ᐃᓄᖁᑎᖏᓐᓄᑦ ᓄᓇᕗᒻᒥ ᐊᒻᒪᓗ ᑕᒪᓐᓇ ᐊᑐᖅᑕᐅᓂᐊᖅᑎᓪᓗᒍ ᓯᓚᕐᔪᐊᒥ ᑕᐃᒫᒃ 
ᐃᓕᖓᓕᖅᑎᓪᓗᒋᑦ. ᑭᓯᐊᓂ ᑖᒃᑯᐊ ᐊᑦᑕᓇᕐᒪᑕ ᐊᒻᒪᓗ ᐊᑐᐃᓐᓇᐅᑎᑦᑎᓂᐊᖅᑎᓪᓗᑕ ᐃᕐᓂᓱᒃᓰᔪᑎᓂᒃ 
ᐱᓕᕆᔾᔪᑕᐅᔪᓂᒃ. ᑖᒃᑯᐊᓗ ᓈᒻᒪᑦᑎᐊᕆᐊᖁᓪᓗᒋᑦ ᓴᐳᔾᔭᐅᓯᒪᓗᑎᒃ ᐱᒋᐊᖅᑕᐅᓐᓂᖅᐸᑦ ᐃᖅᑲᖅᑐᐃᕕᑎᒍᑦ. 
 
ᐅᖃᖅᑏ, ᑲᑎᒪᔨᕋᓛᑦ ᓂᕆᐅᑦᑐᑦ ᐱᓕᕆᖃᑎᖃᕐᒪᑕ ᒥᓂᔅᑕᒥᑦ ᐋᓐᓂᐊᖅᑕᐃᓕᒪᔪᓕᕆᔨᓄᑦ ᐃᓄᓕᕆᔨᒃᑯᓐᓂᓪᓗ 
ᑖᓐᓇ ᐋᖅᑭᒋᐊᖅᑕᐅᓗᓂ ᒪᓕᒐᒃᓴᖅ 20.  
 
ᑲᑎᒪᔨᕋᓛᑦ ᓂᕆᐅᑦᑐᑦ ᑖᒃᑯᐊ ᒪᓕᒐᓕᐅᕐᕖᑦ ᐃᒃᓯᕚᖅᑎᓪᓗᒋᑦ. 

ᐅᖃᖅᑏ, ᐱᖁᔨᕗᖔᖅᑎᑦᑎᕗᖓ ᑕᕝᕙᓂ ᐅᓂᒃᑳᓕᐊᖑᑲᐃᓐᓇᖅᑐᖅ ᑕᕝᕙᓂ ᑲᑎᒪᔨᕋᓛᓄᑦ ᐱᔭᐅᖁᓪᓗᒋᑦ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ ᐊᖏᖅᑕᐅᖁᓪᓗᒍ ᐅᓂᒃᑳᓕᐊᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᖅ ᐅᓂᒃᑳᓕᐊᖅ 12. ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 211 - 2(4): ᐊᖏᖃᑎᒌᒍᑕᐅᔪᖅ ᑖᒃᑯᓇᓐᖓᑦ ᐆᒪᔪᕐᓂᐊᖅᑎᖏᑦ ᐃᑉᐱᐊᕐᔪᒥ, 

ᐊᐅᓱᐃᑦᑐᒥ, ᕿᑭᖅᑕᕐᔪᐊᒥ, ᐊᒻᒪ ᖃᐅᓱᐃᑦᑐᒥ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᑎᒥᓐᖑᖅᑎᑕᐅᖁᓪᓗᒍ (ᐹᓇᐸᔅ) 

 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓴᖅᑭᑎᑦᑎᔭᕆᐊᔅᓴ ᖁᕕᐊᓱᑉᐳᖓ ᑖᒃᑯᓂᖓ ᑐᓴᖁᔭᐅᓯᒪᔪᓂᒃ 
ᐃᓄᑦᑎᑑᖓᓪᓗᑎᓪᓗ ᖃᓪᓗᓈᑎᑑᖓᓪᓗᑎᓪᓗ. ᑖᓐᓇ ᐊᖏᖃᑎᒌᒍᑕᐅᔪᖅ ᑐᑭᓯᖃᑎᒌᓐᓂᒃᑯᑦ 
ᐊᖏᖃᑎᒌᒍᑕᐅᔪᖅ ᑖᒃᑯᓇᓐᖓᑦ ᑎᒥᓐᖑᕋᑖᖅᑐᓂᒃ Arctic Fisheries Alliance-ᖑᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑏ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 212 - 2(4): ᑎᑎᕋᖃᑦᖅ ᑖᔅᓱᒧᖓ ᐊᖓᔪᖅᑳᕐᔪᐊᖅ ᓯᑏᕙ Hᐋᐳᒧᑦ 

ᐱᔪᓐᓇᐅᑎᒥᑦ ᑎᒍᓯᕙᓪᓕᐊᓂᕐᒧᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᓚᒃᑲᑦᑎᔪᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ ᑎᑎᖅᑲᖅ 
ᑎᑎᕋᖃᑦᑕᕐᓯᒪᔭᒃᑲ ᑖᔅᓱᒧᖓ ᐊᖓᔪᖅᑳᕐᔪᐊᖅ ᓯᑏᕙᓐ ᕼᐋᐸᒧᑦ ᑕᒪᑐᒥᖓ ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 213 - 2(4): ᒐᕙᒪᒃᑯᑦ ᐊᒻᒪᓗ Meadowbank ᐅᔭᕋᖕᓂᐊᖅᑎᖏᑦ 

ᐱᕈᖅᓴᐃᕙᓪᓕᐊᖃᑎᒌᓐᓂᕐᒧᑦ ᐊᖏᕈᑎ ᕕᕝᕗᐊᕆ 17, 2008 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 214 - 2(4): ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᕐᓯᐅᑎ ᐅᓂᒃᑳᖏᑦ 2005-

2006 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 215 - 2(4): ᓄᓇᕗᒥ ᐱᔅᓂᓯᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᓯᕗᓂᒃᓴᕆᓂᐊᖅᑕᖏᑕ ᐅᓂᒃᑳᖓ ᕕᕝᕗᐊᕆ 2008/ᒐᕙᒪᒃᑯᒃ 
ᑎᒥᖁᑎᖏᑦ ᖃᐅᔨᓴᖅᑕᐅᓂᖏᑕ ᑭᖑᓪᓕᖅᐹᖓᓂ ᐅᓂᒃᑳᖓ ᐊᐃᐳᕈ 2007 (ᓇᑦᑎᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᓚᒃᑲᐃᑎᑦᑎᔪᒪᖕᒥᒐᒪ. (ᑐᓵᔨᑎᒍᑦ) ᐅᑯᐊ ᑎᑎᖅᑲᑦ 
ᓴᖅᑭᑎᓐᓂᐊᕋᒃᑭᑦ ᒐᕙᒪᒃᑯᑦ ᐊᒻᒪᓗ Meadowbank ᐅᔭᕋᖕᓂᐊᖅᑎᖏᑦ. 

ᐊᒻᒪᓗ ᐅᑯᐊ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᕐᓯᐅᑎ ᐅᓂᒃᑳᖏᑦ 2005-06. 
 
ᐊᒻᒪᓗ ᓴᖅᑭᑦᑐᒪᖕᒥᔭᒃᑲ ᒐᕙᒪᐅᖃᑎᒌᑦ ᐱᔭᕆᐊᑭᓪᓕᑎᑦᑎᔨᖏᑦ ᓄᓇᕘᒧ ᐱᔅᓂᓯᓕᕆᓂᕐᒧᑦ ᑯᐊᐳᕇᓴᓐᑯᑦ 
ᓯᕗᓂᒃᓴᖏᓐᓂᒃ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲ ᓴᖅᑭᑕᐅᓂᖏᑦ. ᒥᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 216 - 2(4): ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑳᓐᑐᕌᒃᓴᖏᑦ ᐋᓐᓂᐊᕕᓕᐊᖅᑐᓄᑦ 
ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᑦ - ᑕᐃᒪᓐᓇᑦᓴᐃᓐᓇᖅ ᐋᖅᑭᒃᓯᒪᓂᐊᕐᓗᓂ ᐊᖏᕈᑦ (ᐸᕋᐅᓐ) 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐅᑯᐊ ᓴᖅᑭᑦᑐᓐᓇᕋᒃᑭᑦ 
ᑳᓐᑐᕌᒃᓴᐃᑦ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᑦ ᖃᖓᑕᓲᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲ ᓴᖅᑭᑕᐅᓂᖏᑦ. ᒥᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 217 - 2(4): ᑐᕌᒐᓕᒃ ᑭᒡᒐᖅᑐᐃᓂᕐᒥ ᐃᓅᖃᑎᒌᑦ ᐱᔨᑦᓯᕐᓂᕐᒥᒃ ᑎᓯᐱᕆ 31, 

2007-ᒧᑦ ᐃᓱᖃᕐᖢᓂ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 218 - 2(4): ᖃᕆᓴᐅᔭᑎᒍᑦ ᓇᓚᐅᑦᑖᕈᑕᐅᖃᑦᑕᖅᑐᑦ ᑮᓇᐅᔭᐃᑦ 

ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑕᐅᓯᒪᔪᑦ ᐅᓂᒃᑳᑦ ᒫᑦᓯ 31, 2007 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ ᓴᖅᑮᔪᒪᒐᒪ. ᐅᓇ ᓯᕗᓪᓕᖅ, ᑖᒃᑯᓄᖓ 
ᑐᕌᒐᓕᒃ ᑭᒡᒐᖅᑐᐃᓂᕐᒥ ᐃᓅᖃᑎᒌᑦ ᐱᔨᑦᓯᕐᓂᕐᒥᒃ (Towards a Representative Public Service Statistics) 
ᑎᓯᐱᕆ 31, 2007-ᒧᑦ ᐃᓱᖃᕐᖢᓂ.  
 
ᐊᒻᒪᓗ ᐱᖃᑖ, ᐅᖃᖅᑎᑦᑎᔩ, ᐅᓇᒃᑕᐅᖅ ᓴᖅᑭᑦᑐᒪᖕᒥᔭᕋ Western Canada Lottery ᒪᓕᒐᖓ ᒪᓕᒃᖢᒍ 
ᑮᓇᐅᔭᐃᑦ ᓇᐃᓴᖅᑕᐅᓯᒪᓂᖏᑦ ᑖᒃᑯᐊ ᐃᓛ Lottery ᒪᑯᐊ ᓇᓚᐅᑦᑖᕈᑕᐅᖃᑦᑕᖅᑐᑦ ᑕᒫᓂ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᑎᑎᖅᑲ ᓴᖅᑭᑕᐅᓂᖏᑦ. ᒥᔅ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 219 - 2(4): ᖁᐱᕐᕈᓕᒫᑦ ᐃᓘᓐᓇᖏᑦ ᐃᓅᓕᓴᖅᑕᐅᒋᐊᑐᙱᑦᑐᑦ 

ᐅᖃᓕᒫᒐᖅ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 
ᐅᖃᐅᓯᕆᖅᑲᐅᔭᒪ ᒥᒃᓵᓄᑦ ᖁᐱᕐᕈᐃᑦ ᖁᐱᕐᕈᓕᒫᑦ ᐃᓘᓐᓇᖏᑦ ᐃᓅᓕᓴᖅᑕᐅᒋᐊᑐᙱᑦᑐᑦ ᐅᖃᓕᒫᑦ 
ᐆᒃᑑᑎᓕᐊᕆᔭᐅᔪᓪᓗ ᐊᐃᖏᑦᑐᐃᑦ ᑐᓂᐅᖅᑲᖅᑕᐅᓂᐊᖅᑐ ᓄᓇᓕᖏᓄᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑎᑎᖅᑲ ᓴᖅᑭᑕᐅᓂᖏᑦ. ᒥᔅᑕ ᐊᓚᕋᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 220 - 2(4): ᑎᑎᖅᑲᐃᑦ ᐱᖁᔭᒃᓴᖅ 20-ᒧᑦ ᑐᕌᖓᔪᖅ (ᐊᓚᕋᓚᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 221 - 2(4): ᓱᒃᑲᓴᐅᕐᔪᐊᓚᖓᔪᑦ ᕿᒧᒃᓰᑦ ᑕᐃᓇᖓᑦ ᑰᒡᔪᐊᕌᓗᖕᒥᑦ 

ᐊᕐᕕᐊᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂ ᑐᓂᔾᔪᑎᖃᓚᖓᒐᒪ. ᑐᓂᔾᔪᑎᖃᓚᖓᒐᒪ ᓯᕗᓪᓕᕐᒥ (ᑐᓵᔨᒃᑯᑎᒍ) 
ᐱᖁᔭᒃᓴᖅ 20-ᒧᑦ ᑐᕌᖓᔪᖅ.  

ᐅᐊᑦᑎᐊᖅ ᑕᐃᒃᑯᐊ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐅᓂᒃᑲᐅᓯᖃᖅᑲᐅᒪᑦ 
ᐱᖁᔭᒃᓴᖅ 20, ᐃᕐᓂᓱᒃᓰᔩᑦ ᐱᖁᔭᕐᔪᐊᖓᓐᓂᒃ.  
 
ᑕᐃᒪ ᑎᑎᕋᖅᑕᐅᖃᑦᑕᖅᑐᕕᓂᕐᓂᒃ ᐱᓯᒪᓕᖅᑕᑎᓐᓂᒃ ᓴᖅᑭᑦᑎᔪᒪᔪᖓ ᐱᔾᔪᑎᓖᒃ ᐱᖁᔭᒃᓴᖅ 20 ᓄᓇᕘᒥ 
ᑲᑐᔾᔨᖃᑎᒌᑦ ᐃᕐᓂᓱᒃᓰᔨᓄᑦ ᓄᓇᕗᑦ ᑐᙵᕕᒃᑯᑦ ᐃᕐᓂᓱᒃᓰᔩᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᖃᖅᑳᕐᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᖏᑦᑕ ᑎᒥᖁᑖ.  
 
(ᑐᓵᔨᑎᒎᕈᓐᓃᖅᑐᖅ) ᑐᓴᕈᑎᐊᕐᔪᑯᓗ ᑖᓐᓇ ᑕᐃᒃᑯᐊ ᓱᒃᑲᓴᐅᕐᔪᐊᓚᖓᔪᑦ ᑕᐃᓇᖓᑦ ᑰᒡᔪᐊᕌᓗᖕᒥᑦ ᐊᕐᕕᐊᓄᑦ 
ᑐᓴᕈᑎᑯᓗᐊ ᑖᓐᓇ ᖃᓄᖅ ᐱᖕᒪᖔᑕ ᖃᐅᔨᒪᔭᐅᓚᖓᖕᒪᑦ ᐃᓕᑦᓯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑎᒍ) ᑎᑎᖅᑲ ᓴᖅᑭᑕᐅᓂᖏᑦ. ᓈᓴᐅᑎᓕᒃ 14. 
ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 030 - 2(4): ᐅᖓᕐᕙᕆᐊᖅᑕᐅᓂᖓ ᓄᖅᑲᕕᒃᓴᖓ - ᖃᐅᔨᒃᑲᐃᒍᑦ (ᐲᑕᓴᓐ)  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᕗᒍᑦ ᐅᓪᓗᑐᐃᓐᓇᐅᓕᖅᐸᑦ, ᒫᑦᓯ 14, 2008-ᒥ, ᐅᓇ 
ᐱᖁᔨᕗᖔᕐᓂᐊᕋᒃᑯ:  
 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᐅᒐᓕᐅᖅᑎ, ᒪᓕᒐᖅ 4 
ᑖᓐᓇᐅᒐᓗᐊᖅᑎᓪᓗᒍ, ᐱᔭᕇᕈᑦᑕ ᑕᒫᓂ ᐃᖃᓗᓐᓂ ᑲᑎᒪᕕᔾᔪᐊᕐᓂᖅ, ᓄᖅᑲᖓᓚᐅᑲᓐᓂᐊᖅᑐᒍᑦ ᒪᐃ 22, 
2008-ᖑᓇᓱᓐᓂᖓᓄᑦ.  
 
ᐅᖃᖅᑏ,  ᓇᒻᒪᓯᒃᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᓕᐊᕋ ᐅᓪᓗᒥ 
ᑲᒪᒋᔭᐅᔪᓐᓇᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᓕᐅᓂᐊᕐᓂᕐᒧᑦ ᖃᐅᔨᒃᑲᐅᑦ. ᓈᓴᐅᑎᓕᒃ 15. 
ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓈᓴᐅᑎᓕᒃ 16. 
ᐱᖁᔨᕗᖔᕈᑏᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ. . . 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐲᑕᓴᓐ. ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᓚᐅᖅᑳᕐᓗᑎᑦ ᑭᓯᐊᓂ 
ᐱᖁᔨᕗᖔᓕᐅᕈᓐᓇᓂᐊᖅᑐᑎᑦ. ᒪᒥᐊᓇᖅ.  
 
ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓕᒫᓄᑦ ᐱᖁᔨᕗᖔᓕᐅᕈᒪᓪᓗᖓ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 
ᐱᖁᔨᕗᖔᓕᐅᕈᓐᓇᕐᓂᐊᕋᒥ. ᐋᒡᒑᖅᑐᖃᖅᐹ? ᐊᒡᒑᖅᑐᖃᓐᖏᒻᒪᑦ. ᐊᑏ ᑲᔪᓯᓕᕆᑦ, ᒥᔅᑕ ᐲᑕᓴᓐ. 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 030 - 2(4): ᐅᖓᕐᕙᕆᐊᖅᑕᐅᓂᖓ ᓄᖅᑲᕕᒃᓴᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᑲᓇᓐᓇᖓᓄᑦ, ᒪᓕᒐᖅ 4 ᑖᓐᓇᐅᒐᓗᐊᖅᑎᓪᓗᒍ, ᑖᓐᓇ ᒪᓕᒐᓕᐅᕐᕕᒻᒥ ᑲᑎᒪᕕᔾᔪᐊᕐᓂᖅ ᐱᔭᕇᖅᐸᑦ 
ᐃᖃᓗᓐᓂ, ᓄᖅᑲᖓᓚᐅᑲᓐᓂᐊᖅᑐᑦ ᒪᐃ 22, 2008-ᖑᒐᓱᓐᓂᖓᓄᑦ.  
 
ᐊᒻᒪᓗ, ᖃᖓᑐᐃᓐᓇᖅ ᒪᐃ 22, 2008 ᑐᖔᓂ, ᐅᖃᖅᑏ ᐅᖃᖃᑎᖃᓚᐅᕐᓗᓂ ᒥᓂᔅᑕᐃ ᑲᑎᒪᔨᖏᓐᓂ ᐊᒻᒪᓗ 
ᒪᓕᒐᓕᐅᖅᑎᓂᑦ, ᐊᒻᒪᓗ ᑕᖅᑲᒃᑯᐊ ᐃᓱᒪᒋᔭᖓᓄᑦ ᑲᑎᒪᒃᑲᓐᓂᕆᐊᖃᕐᓂᐊᕈᑦᑕ, ᑖᓐᓇ ᐅᖃᖅᑎ 
ᖃᐅᔨᒃᑲᐃᓂᐊᖅᑐᖅ ᐊᒻᒪᓗ ᑲᑎᓕᕐᓗᑎᑦ ᒪᓕᒐᓕᐅᖅᑎᓕᒫᑦ ᑕᒪᒃᑯᐊ ᖃᐅᔨᒃᑲᐅᑏᑦ ᐊᒻᒪᓗ 
ᐃᓱᓕᕝᕕᒋᓚᐅᖅᑕᒥᓐᓂᑦ ᑕᐃᑲᓐᖓᑦ ᐱᒋᐊᕐᓗᑎᑦ ᐱᒋᐊᓂᐊᖅᖢᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᐋᖅᑭᑎᐊᖅᓯᒪᒻᒪᑦ. ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ 
ᐃᓵᓪᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᓈᓴᐅᑎᓕᒃ 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 18. 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 19. ᑲᑎᒪᑐᐃᓐᓇᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 
ᐱᖁᔭᒃᓴᖅ ᐊᓯᖏᓪᓗ. ᐱᖁᔭᒃᓴᐃᑦ 22, 23, 24, ᐊᒻᒪᓗ 25.  
 
ᐊᒻᒪᓗ ᐱᔪᕐᓇᓂᖅᑖᕆᓯᒪᔭᕋ ᒪᓕᒃᖢᒍ ᐱᖁᔨᕗᖔᕈᑦ 4 - 2(4), ᑲᑎᒪᑐᐃᓐᓇᓂᐊᖅᑐᑦ ᑭᓯᐊᓂ ᐃᓱᓕᑦᑎᒍᑎᑦ 
ᑲᑎᒪᔾᔪᑎᔅᓴᒥᓐᓂᑦ. ᐊᒻᒪᓗ ᐱᒋᐊᓚᐅᓐᖏᓂᑦᑎᓐᓂ ᒥᔅᑕ ᐃᕝᔭᕈᑕᐃᓚᒃ ᐃᒃᓯᕙᐅᑕᕆᔭᐅᓗᓂ, 20-ᒥᓂᔅᓯᒥᑦ 
ᓄᖅᑲᖓᓚᐅᑲᓐᓂᐊᖅᑐᒍᑦ ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:28ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:58ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕋᒃᑯ ᑲᑎᒪᑐᐃᓐᓇᖅᑎᓪᓗᒋᑦ. 
ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ ᐅᑯᐊ: ᐱᖁᔭᒃᓴᐃᑦ 22, 23, 24, ᐊᒻᒪᓗ 25. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 23 ᑲᒪᒌᓐᓇᕈᒪᓂᐊᖅᑕᕗᑦ ᑮᓇᐅᔭᓕᕆᔨᒃᑯᓕᕆᓗᑕ 
ᐊᒻᒪᓗ ᑭᖑᓂᐊᒍᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ, ᒪᓕᒐᓕᕆᔨᒃᑯᑦ ᐊᒻᒪᓗ ᐱᕕᖃᕈᑦᑕ ᐱᒋᐊᕐᓂᐊᖅᑕᕗᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, ᑭᖑᓂᐊᒍᑦ ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᑉᐱᑖ ᑖᓐᓇ ᑲᒪᒋᓗᑎᒃᑯᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᑮᓇᐅᔭᓕᕆᔨᒃᑯᓐᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᑮᓇᐅᔭᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᓕᕆᕙᕋ . . . ᐊᒡᒐᓕᐊᓯᑦ. ᒥᓂᔅᑕ ᑕᐹᖅᔪᒃ, ᐅᓄᖓ 
ᐃᖏᖃᑎᖃᕈᒪᕖᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᐃᒃᑯᐊ ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ ᐃᓯᖅᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᑎᑎᕋᖅᑕᐅᓯᒪᓂᐊᕐᒪᑕ ᑖᒃᑯᐊ ᑭᒃᑰᖕᒪᖓᑕ ᓇᓗᓇᐃᔭᑲᐃᓐᓇᒃᑭᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᑦᑎᐊᓐᓃᑦᑐᖅ ᐲᑕ ᒫ, ᑐᖓᓕᕆᔭᕋ ᐊᒻᒪ 
ᑕᓕᖅᐱᓐᓃᑦᑐᑦ ᑯᕆᔅ ᑖᓯ, ᑖᓐᓇ ᐲᑕ ᒫ ᐃᑲᔪᖅᑎᖓ, (Acting Assistant Deputy Minister) ᑖᒃᑯᓄᖓ 
ᑮᓇᐅᔭᓕᕆᔨᒃᑯᓐᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ, ᒥᔅᑕ ᑖᓯ ᑐᓐᖓᓱᒋᔅᓯᒃ. ᒪᒃᐱᒐᖅ C-7. ᒐᕙᒪᒃᑯᑦ 
ᐃᓗᐊᓂᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔨᑦᑎᕈᑏᑦ. ᑲᑎᑦᑐᒋᑦ ᐊᐅᓚᑦᑎᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᔭᕆᐊᓖᑦ. 
$1,148,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒐᕙᒪᒃᑯᑦ ᐃᓗᐊᓂᑦ ᑕᒪᖅᓯᒪᔪᖅᓯᐅᕐᓂᕐᒧᑦ ᐱᔨᑦᑎᕈᑏᑦ, 
ᐱᔨᑦᑎᖅᑏ ᐊᑐᖅᑕᐅᓪᓗᑎᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑕᒪᖅᓯᒪᔪᖅᓯᐅᖅᑎᐅᖃᑦᑕᕐᒪᑕ. 
ᑕᐃᒪᓐᓇᐃᓕᐅᓕᕌᖓᒥᒃ ᐊᒻᒪᓗ ᑐᓴᐅᒪᔾᔪᑏ ᑐᑭᓯᔭᐅᔪᑦ ᒪᓕᒃᖢᒋᑦ. ᐃᑉᐸᒃᓴᖅ ᐅᖃᓚᐅᕋᕕᑦ. ᐃᒃᑯᐊ ᐃᓚᖏᑦ 
ᑮᓇᐅᔭᓕᕆᔩᑦ ᒪᐅᖓ ᐃᖃᓗᖕᓄᑦ ᐅᑎᖅᑎᑕᐅᔪᒪᓂᖏᑦ ᑕᐃᒃᑯᐊ ᑐᓴᐅᒪᔾᔪᑏ ᒪᓕᒃᖢᒋ ᐋᖅᑭᒃᑕᐅᖃᑦᑕᖅᑑᓪ? 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᔅᓱᒪ ᑐᖓᓕᕐᒪ ᒥᔅᑕ ᒫ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᓕᒃ. ᑕᐃᒃᑯᐊ ᑐᑭᓯᔭᕗᑦ ᖃᐃᑕᐅᔪᓪᓗ ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ 
ᖃᐅᔨᓴᐃᔾᔪᑎᒋᓪᓗᑎᒃᑯᓪᓗ ᐅᑎᖅᑎᑦᓂᐊᕐᒪᖔᑦᑕ ᑮᓇᐅᔭᓕᕆᔨᒃᑯᓐᓂᑦ ᒪᐅᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3804 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓂᒃ ᐅᔾᔨᖅᓱᕆᐊᓕᖕᓂᑦ ᖃᐅᔨᓯᒪᕕᓰ ᒐᕙᒪᒃᑯ ᐃᓗᐊᓂᑦ 
ᑕᒪᖅᓯᒪᔪᖅᓯᐅᖅᑏᑦ ᐱᓕᕆᐊᓂᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᔅᓱᒪ ᑐᖓᓕᕐᒪ ᒥᔅᑕ ᒫ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᒃᑲ, ᐃᓚᖏᑦ ᐊᐅᓚᑦᑎᐊᕐᓂᖅᓴᐅᓪᓗᑎᒃ ᐃᓚᖏᓪᓗ 
ᐊᐅᓚᑦᑎᐊᖏᓐᓂᖅᓴᐅᓪᓗᑎᒃ. ᑭᓯᐊᓂ ᐅᔾᔨᕆᓪᓚᕆᐋᓗᒋᐊᓕᓐᓂᑦ ᓱᓕ ᐱᑕᖃᓚᐅᓐᖏᑦᑐᖅ ᓱᓕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑦᑎᖃᑦᑕᖅᓯᒪᒐᒪ ᐊᕐᕋᒍᒐᓴᐅᓕᖅᑐᓂᒃ ᒪᑯᓄᖓ ᐱᔅᓇᔅᓯᓄᑦ 
ᓄᓇᕗᑦ ᐃᓗᐊᓃᑦᑐᑦ. ᑭᖑᕙᓗᐊᕌᓗᒃᖢᑎᒎᖅ ᒐᕙᒪᒃᑯᓐᓄᑦ ᐊᑭᓕᖅᑕᐅᖃᑦᑕᕐᒪᑕ. ᑕᐃᒪ 
ᑕᒪᖅᓯᒪᔪᖅᓯᐅᑎᒋᔭᐅᔪᑦ ᒐᕙᒪᑦ ᐃᓗᐊᓂ, ᓇᓗᓇᐃᖅᓯᖃᑦᑕᖅᐹᑦ ᐊᑭᓕᒐᒃᓴᓂᒃ. 
 
ᐊᒪᓘᓐᓃᑦ ᑕᒪᑐᒪ ᒥᒃᓵᓄᑦ ᐃᓱᒫᓗᑎᒃᓴᓂᒃ ᓇᓗᓇᐃᖅᓯᒪᖕᒪᖔᖏᑦ. 20 ᐅᓪᓗᑦ ᑐᖔᓃᒃᑯᐊ ᐊᑭᓕᔅᓴᐃᑦ 
ᐊᑭᓕᖅᑕᐅᖃᑦᑕᕆᐊᖃᕐᒪᑕ. ᑕᐃᒪᖃᑦᑕᖅᓯᒪᖏᑦᑑᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᒥᔅᑕ ᒫ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᒃᑯᑦ ᐃᓗᐊᓂᑦ ᑕᒪᖅᓯᒪᔪᖅᓯᐅᖅᑏᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᑦ ᐅᓄᖅᑐᕈᓗᓐᓂᑦ ᕿᒥᕐᕈᓐᓇᒃᓯᒪᔪᑦ ᑕᒪᑐᒪᓂ ᐊᕐᕌᒎᓚᐅᖅᑐᒥᒃ. ᐊᑭᓕᖅᓱᐃᓂᐊᖅᖢᓂ 
ᐊᑭᓕᒃᓴᓂᒃ ᑎᓕᐅᕈᑎᑦ ᑐᑭᓕᐅᕆᔭᐅᓂᖏᑦᑕ ᒥᒃᓵᓄᑦ ᑕᒪᓐᓇ ᐊᑲᐅᙱᓕᐅᕈᑕᐅᖃᑦᑕᖅᑐᑦ.  
 
ᑮᓇᐅᔭᓕᕆᔨᒃᑯᑦ ᒫᓐᓇᕈᓘᓚᐅᖅᑐᖅ ᐊᑐᓕᖅᑎᑦᑎᕙᓪᓕᐊᖕᒪᑕ ᓄᑖᓂᒃ ᐊᒻᒪᓗ ᐃᓚᖏᑦ ᑕᐃᒃᑯᐊ 
ᑳᓐᑐᕌᖅᑎᐅᖃᑦᑕᖅᑐᑦ ᐱᔨᑦᑎᕈᑎᓂᒡᓘᓐᓃᑦ ᐊᑐᐃᓐᓇᕈᐃᖃᑦᑕᖅᑐᑦ ᑮᓇᐅᔭᒃᑯᕕᖓᓄᑦ 
ᑐᖅᑯᐃᕕᐅᑦᓴᐅᑎᒋᖃᑦᑕᕐᐸᓪᓕᐊᓯᔪᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᒪᒃᑯᓄᖓᑦ ᐱᔾᔪᑎᒋᓪᓗᒋᑦ 
ᓇᐃᓴᖅᑕᐅᖃᑦᑕᓚᐅᕐᓂᖓᓐᓄᑦ ᑮᓇᐅᔭᖅᑐᕈᑎᕕᓂᖏᑦ ᒥᔅᑕ ᒫ ᐅᖃᐅᓯᕆᕋᑖᖅᑕᖏᑦ. ᖃᔅᓯ ᐳᓴᓐᖓ 
ᑕᐃᔭᐅᖃᑦᑕᕐᒪᑕ? ᓇᓂᔭᐅᔪᑦ ᑮᓇᐅᔭᖅᑐᕈᑎᕕᓂᕐᓂ ᑕᒻᒪᕐᓯᒪᔪᕐᓯᐅᖅᑎᕕᓂᕐᓂ ᕿᒥᕐᕈᔭᖏᓐᓂ 
ᑕᒻᒪᕐᓯᒪᔪᕐᓯᐊᖅᑎᐅᔪᑦ ᖃᔅᓯ ᐳᓴᓐᖓᓂᒃ ᓇᓂᓯᓚᐅᕐᐹᑦ? ᑎᑎᖅᑲᓂᒃ ᕿᒥᕐᕈᓇᒃᑲᒥᒃ ᐅᓪᓗᐃᑦ ᐊᕙᑏᐅ ᐃᓗᐊᓄᑦ 
ᑕᐃᒪᐃᓕᐅᖅᑎᓪᓗᒋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᐃᓴᐅᑎᑕᖃᓚᐅᖅᑑᒐᓗᐊ ᐱᓯᒪᙱᓐᓇᒃᑭ ᑭᓯᐊᓂ 
ᑐᓂᔪᓐᓇᕐᓂᐊᖅᑕᒃᑲ ᑖᒃᑯᓄᖓ ᑲᑎᒪᔨᐅᖃᑕᐅᔪᓄᑦ ᐱᔪᓐᓇᕐᓯᑐᐊᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓴᒐᔅᓴᐃᑦ ᐱᔪᒪᓂᐊᖅᑕᒃᑲ ᐃᓛ ᕿᓚᓈᒻᒪᕆᓕᖅᑐᖓ 
ᐱᓂᐊᕐᓂᕐᓂᒃ ᑕᐃᒃᑯᓂᖓ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᕐᓯᔪᓐᓇᕐᐹ ᐊᒡᓚᒡᕕᐅ ᐃᓗᐊᓂ 
ᓇᐃᓴᐃᔪᖃᕐᓂᕐᒪᖔ ᑕᒻᒪᕐᓯᒪᔪᕐᓯᐅᕐᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᐊᑦᓯᐊᕈᐃ ᕿᓂᐊᒡᓚᒡᓚᒍᓇᐃ… ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2006-07 ᒫᑦᓯ 
31 2,038-ᖑᓚᐅᖅᑐᑦ. ᐄ, ᑖᒃᑯᐊ ᑕᕝᕙ ᑕᐃᒪᓐᓇ 2006-07 ᑕᐃᒪᓐᓇ ᐅᓄᖅᑎᒋᔪᓂᒃ ᑖᒃᑯᐊ 
ᕿᒥᕐᕈᔭᐅᓚᐅᖅᑐᑦ, ᑖᒃᑯᐊ ᐊᕕᒃᑐᕐᓯᒪᔫᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓴᐅᑎᖃᙱᑦᑐ 2007-08-ᒧ ᐊᕐᕌᒍᒧᑦ. ᐊᖏᕈᓐᓇᕐᐹ? ᑕᐃᓐᓇ 
ᑐᓂᔭᐅᔪᓐᓇᕐᒪᖔᖅ ᐅᕙᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᓇᐃᓴᐅᑏᑦ ᐱᓯᒪᙱᑕᕗᑦ ᑭᓯᐊᓂ ᖃᐅᑉᐸᑦ ᐅᖃᐅᓯᕆᔪᓐᓇᕐᓂᐊᖅᑕᕗᑦ. 
ᖃᔅᓯᐅᕐᓱᕐᖢᑎᒃ ᑖᒃᑯᐊ ᖃᐅᔨᓴᖅᑕᐅᓚᐅᕐᒪᖔᑕ ᐊᕕᒃᑐᕐᓯᒪᔫᔪᑦ ᒐᕙᒪᒃᑯᑦ ᐱᓕᕆᕕᖏᑦ. ᐃᒃᓯᕙᐅᑕᖅ.  
 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3806 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᑐᓂᓯᔪᓐᓇᕐᓂᐊᕐᐸ ᐅᓂᑳᓂᒃ? 
ᖃᐅᔨᔭᖏᓐᓂᒃ ᖃᔅᓯᐳᓴᖏᑦ ᑕᐃᒃᑯᐊ ᒪᓕᖕᓂᖏᒻᒪᖔᑕ ᖃᔅᓯᐳᓴᓐᖏᓪᓗ ᒪᓕᖕᓂᕐᒪᖔᑕ, ᐱᐅᓂᖏᑦ 
ᐱᐅᙱᓐᓂᖏᓪᓗ ᐅᖃᐅᓯᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᓇ ᑐᑭᓯᑦᑎᐊᕋᓛᒡᓚᕗᑦ ᓇᓕᐊᖕᓂ ᐅᖃᐅᓯᖃᕐᐸ ᑕᒪᒃᑯᐊ ᐊᑭᓕᒐᒃᓴᐃᑦ 
ᐊᑭᓕᕐᓱᖅᑕᐅᔭᕆᐊᓖᑦ ᐅᕝᕙᓘᓐᓃᑦ, ᑖᒃᑯᐊ ᕿᒥᕐᕈᔭᐅᓲᑦ ᑖᓐᓇᖃᐃ ᓇᓗᓇᐃᕆᐊᒃᑲᓐᓂᕐᐸᒍ 
ᑐᑭᓯᑦᑎᐊᕐᓂᐊᕋᑦᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᒃᑲᓐᓂᓚᐅᕈ ᐊᐱᖅᑯᑎᒋᔭᐃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᔭᐅᔪᑦ ᒐᕙᒪᒃᑯᑦ ᐃᒪᓐᓇᐃᓕᐅᖁᙱᓇᒃᑭᑦ ᐃᖕᓇ 
ᖁᓖᕐᓱᕐᖢᓂ ᐃᒪᐃᓕᐅᓚᐅᙱᑦᑐᖅ. ᐃᒪᓐᓇᐅᖏᑦᑑᒐᓗᐊᖅ ᑭᓯᐊᓂ ᑐᓴᒐᒃᓴᓂ ᐱᔪᒪᔪᖓ ᖃᐅᔨᔭᐅᔪᓂᒃ 
ᑕᐃᒃᑯᓂᖓ ᐊᒡᓚᒡᕕᐅ ᐃᓗᐊᓂ ᖃᐅᔨᓴᖅᑕᐅᔪᕕᓂᕐᓂᒃ ᓇᐃᓴᖅᑕᐅᔪᕕᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖃᐅᔨᒋᐊᕐᓂᐊᖅᐳᖑᑦ ᖃᓄᖅ ᐱᒍᓐᓇᓂᐊᕐᒪᖔᑦᑎᓐᓂ. ᐄ, ᑖᒃᑯᐊ ᑕᐃᒃᑯᐊ 
ᑐᓴᖅᑕᐅᑎᓇᓱᓐᓂᐊᖅᑕᕋᓗᐊᕗᑦ ᑭᓯᐊᓂ ᖃᐅᔨᒋᐊᕐᓂᐊᖅᐸᕗᑦ ᖃᓄᐃᑦᑐᓪᓚᕆᓐᓂᑦ ᑐᓂᓯᔪᓐᓇᓂᐊᕐᒪᖔᑦᑎᓐᓂ. 
ᑖᒃᑯᐊ ᖃᐅᔨᓴᖅᑕᐅᓚᐅᐱᓪᓚᒋᐊᖃᕐᓂᐊᕐᒪᑎ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ, ᖁᔭᓐᓇᒦᒃ. ᐊᓪᓚᕝᕕᐅᑉ ᐃᓗᐊᓂ ᓈᓴᐃᔩᑦ. ᒥᔅᑕ 
ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ ᒥᓂᔅᑕ ᐅᑎᕋᔅᓯ ᑕᒪᐅᖓ ᐃᖅᑲᓇᐃᔭᖅᑎᑎᓪᓗ.  
ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᐊᓪᓚᕝᕕᒻᒥ ᐱᓕᕆᕕᐅᔪᑦ ᑕᐃᒃᑯᐊ ᓈᓴᐃᔨᐅᔪᑦ ᑲᑎᒪᔨᕋᓛᖏᑦ 
ᑲᓇᑕᒥᓗ ᑮᓇᐅᔭᖅᑐᕈᑎᕕᓂᕐᓂᑦ ᑕᒻᒪᖅᓯᒪᔪᖅᓯᐅᑏᑦ ᐱᓕᕆᖃᑎᒌᓐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖏ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᔭᑲᓐᓂᐊᕐᔪᑯᓗᓪᓗᖓ ᑭᐅᓂᐊᕋᒃᑯ ᑖᓐᓇ ᑲᑎᒪᔨᐅᖃᑕᐅᔪᖅ.  
ᑕᐃᒃᑯᐊ ᑲᑎᒪᔨᕋᓛᑦ ᓈᓴᐃᔨᐅᔪᑦ ᑐᕋᐃᓐᓇᖏᒻᒪᑕ ᐅᓂᒃᑳᓕᐅᖃᑦᑕᖅᖢᑎᑦ ᐃᖅᑲᓇᐃᔭᖃᑎᖃᑦᑕᖅᖢᑎᑦ 
ᑐᖏᓕᖓᓂ ᒥᓂᔅᑕᖓᑦᑕ ᑮᓇᐅᔭᓕᕆᔨᒃᑯᑦ. ᑖᒃᑯᐊ ᑲᑎᒪᔨᕋᓛᖑᔪᑦ ᐅᕙᖓᑦᑕᐅᖅ ᑐᖏᓕᐅᖃᑎᒃᑲ 
ᑲᑎᒪᔨᐅᖃᑕᐅᓪᓗᑎᑦ ᑖᒃᑯᐊ ᐊᓪᓚᕝᕕᐅᑉ ᐃᓗᐊᓂ ᓈᓴᐅᔩᑦ ᑲᑎᒪᔨᕋᓛᖏᑕ ᐊᒻᒪᓗᑦᑕᐅᖅ ᑕᐃᒃᑯᐊ ᑲᓇᑕᐅᑉ 
ᑕᒻᒪᖅᓯᒪᔪᖅᓯᐅᖅᑎᖏᓐᓂ ᐱᓕᕆᖃᑎᒌᖃᑦᑕᖅᑐᑦ.  

ᐊᓪᓚᕝᕕᐅᑉ ᐃᓗᐊᓂ ᖃᐅᔨᓴᖅᑕᐅᓂᑯᐃᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᖃᑦᑕᕐᒥᔭᖏᑦ ᑕᐃᒪᓐᓇ 
ᐃᑲᔪᖃᑎᒌᖃᑦᑕᖅᑐᒍᑦ ᐊᒻᒪᓗᑦᑕᐅᖅ ᐃᑲᔪᖃᑎᒌᒋᐊᖃᕐᓂᖓ ᐊᓪᓚᕝᕕᖓᓂ ᑕᒻᒪᖅᓯᒪᔪᖅᓯᐅᖅᑎᒃᑯᑦ 
ᐆᒃᑑᑎᒋᓗᒍ ᓄᓇᕗᒻᒥ ᓇᒻᒥᓂᖃᕐᑐᓄᑦ ᑮᓇᐅᔭᖃᕐᕕᐅᒧᖅ ᑕᐃᓐᓇ ᐱᓕᕆᐊᕆᔭᐅᑎᓪᓗᒍ ᐱᓕᕆᖃᑎᒌᓚᐅᕐᒥᔪᑦ.  
ᑖᓐᓇ ᑕᕝᕙ ᐆᒃᑑᑎᒋᔪᓐᓇᖅᑕᕗᑦ ᑕᐃᓐᓇ ᐃᖅᑲᓇᐃᔭᖃᑎᒌᖃᑦᑕᕐᓂᕆᔭᑦᑎᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑕᒪᔅᓯ. ᐅᖃᓕᒫᖅᖢᒋᑦ ᑕᐃᒃᑯᐊ ᐱᓕᕆᐊᔅᓴᓯᓐᓄᑦ ᐸᕐᓇᐅᑎᒋᔭᓯ 2007-08-ᒥ 
ᐱᖃᓯᐅᑎᓪᓗᒋᑦ ᑕᐃᒃᑯᐊ ᐃᒻᒥᑰᖅᑐᑦ ᑕᐃᒃᑯᐊ ᐊᓪᓚᕝᕕᐅᑉ ᐃᓗᐊᓂ ᖃᐅᔨᓴᐃᖃᑦᑕᖅᑐᑦ ᓈᓴᐃᓪᓗᑎᑦ 
ᑮᓇᐅᔭᖅᑐᕈᑎᕕᓂᕐᓂᑦ. ᖃᓄᐃᓕᐅᖃᑦᑕᕐᒪᖔᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᑎᒃᑯᑦ ᐊᑐᓕᖁᔭᓕᐅᖅᑎᓪᓗᒋᑦ 
ᐃᒻᒥᒃᑰᕐᓂᕋᐃᔪᒥᑦ? ᑖᓐᓇ ᐃᒻᒥᒃᑰᕐᓂᖅ ᑖᓐᓇ ᐱᒻᒪᕆᐅᓱᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᑎᑎᕋᕐᕕᖓ ᑕᒻᒪᖅᓯᒪᔪᖅᓯᐅᑎᒃᑯᑦ 
ᐅᖃᐅᓯᖃᖅᑰᓚᐅᖅᑐᑦ ᑕᐃᒪᓐᓇ. ᒐᕙᒪᒃᑯᓐᓂ ᐊᕝᕕᐊᖅᑕᐅᖃᑦᑕᖏᓪᓗᑎᑦ ᐃᒻᒥᒃᑰᖃᑦᑕᕐᓗᑎᑦ ᐊᓪᓚᕝᕕᐅᑉ 
ᐃᓗᐊᓂ ᓈᓴᖅᑕᐅᑎᓪᓗᒋᑦ ᑮᓇᐅᔭᖅᑐᕈᑎᕕᓂᖏᑦ ᑕᐃᒪᓐᓇ. ᑲᑎᒪᔨᕋᓛᑦ ᑕᐃᒃᑯᐊ ᓈᓴᐃᔨᐅᔪᑦ ᒥᓂᔅᑕᐃ 
ᑲᑎᒪᔨᖏᓐᓂ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂ ᑎᓕᔭᐅᓚᐅᓐᖏᓇᑦᑕ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒫ. ᓇᓗᓇᐃᖅᓯᔪᓐᓇᖅᐲᑦ ᖃᓄᖅ 
ᐊᔾᔨᒌᓐᖏᑦᑐᓂᑦ ᓈᓴᐅᔾᔪᓯᖃᕐᒪᖔᔅᓯ ᑕᒻᒪᖅᓯᒪᔪᖅᓯᐅᑎᓪᓗᓯ ᐱᓕᕆᕕᓐᓂ ᑕᐃᑲᓂ ᓄᓇᕗᑦ ᒐᕙᒪᒃᑯᖏᑦᑕ 
ᑲᒪᒋᒐᔭᖅᑕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᑦᑐᓂᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᖃᖃᑦᑕᕐᒪᑕ ᓈᓴᐃᑎᓪᓗᒋᑦ 
ᐊᓪᓚᕝᕕᐅᑉ ᐃᓗᐊᓂ ᐊᑐᖅᑕᐅᒐᔪᓐᓂᖅᐹᖑᔪᖅ ᒪᓕᑦᑎᐊᕋᓗᐊᕐᒪᖔᑕ ᓈᓴᖅᑕᐅᓪᓗᑎᑦ. ᑕᐃᒃᑯᐊ ᐱᓕᕆᕕᐅᔪᑦ 
ᑎᒥᐅᔪᓪᓗ ᐱᓕᕆᐊᓴᒥᓐᓂ ᐱᓕᕆᑦᑎᐊᖅᓯᒪᓕᕋᓗᐊᕐᒪᖔᑕ ᐆᒃᑑᑎᒋᓗᒍ ᑲᑎᒪᔨ ᑐᑐ ᐅᖃᐅᓯᖃᖅᑲᐅᒻᒪᑦ 
ᐊᑭᓕᖅᓯᖃᑦᑕᕆᐊᖃᕐᒪᑕ ᑭᖑᕙᖅᓯᓪᓗᑎᑦ ᐊᑭᓕᖅᓱᐃᖃᑦᑕᓚᐅᕐᒪᑕ. ᑕᐃᒃᑯᐊ ᓈᓴᖅᑕᐅᑎᓪᓗᒋᑦ ᐊᐅᓚᓂᖓᓄᑦ  

ᓈᓴᐃᔪᑦ ᖃᐅᓴᐃᓪᓗᑎᑦ ᐊᑑᑎᖃᑦᑎᐊᖅᑐᒥᑦ ᐱᓕᕆᒐᓗᐊᕐᒪᖔᑕ ᐆᒃᑑᑎᒋᓗᒍ ᐅᖅᓱᐋᓗᒻᒧᑦ ᐅᑎᖅᑐᔅᓴᓄᑦ  
ᑖᒃᓯᖏᓐᓂ ᑕᐃᒃᑯᐊ ᖃᓄᑎᒋ ᕿᓚᒥᐅᑎᒋᔪᑦ ᐊᑭᓖᓯᖃᑦᑕᕐᒪᖔᑕ ᐊᖑᓇᓱᑦᑎᓂᑦ.  
 
ᑕᕝᕙ ᑖᓐᓇ ᐊᐅᓚᑕᐅᔪᓄᑦ ᖃᐅᔨᓴᐃᔾᔪᑦ. ᑮᓇᐅᔭᓕᕆᓂᕐᒧᓪᓗ ᑮᓇᐅᔭᖅᑐᕈᑎᕕᓂᕐᓄᑦ ᓈᓴᐃᔾᔪᑎᐅᖃᑦᑕᖅᑐᖅ 
ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ. 
 
ᓄᓇᕗᑦ ᒐᕙᒪᒃᑯᖏᑦᑕ ᐱᓂᕋᖅᓯᒪᔭᖏᑦ ᐆᒃᑑᑎᒋᓗᒋᑦ ᓱᕐᓗ Vote 4-5-ᖑᓂᕋᖅᑕᐅᔪᖅ ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓚᐅᖅᑎᓪᓗᒋᑦ ᐅᓂᒃᑳᓕᐅᕐᕕᒋᖅᑳᖃᑦᑕᕐᒥᒐᑦᑎᒍ. 
 
ᑕᐃᒪᓐᓇ ᑕᕝᕙ ᑮᓇᐅᔭᑎᒍᑦ ᓇᐃᓴᐃᓂᖅ ᐊᒻᒪᓗᑦᑕᐅᖅ ᖃᐅᔨᓴᐃᓂᖅ ᐱᕋᔭᒃᓯᒪᔪᖃᓐᖏᒻᒪᖔᑦ ᑖᒃᑯᐊ 
ᑕᐃᒪᓐᓇᐃᖃᑦᑕᖅᑐᑦ ᖃᐅᔨᓴᐃᓪᓗᑎᒃ ᐱᔭᕋᒃᓯᒪᓂᕋᖅᑐᖃᖅᑎᓪᓗᒍ. 
 
ᑭᖑᓪᓕᖅᐹᒥᑦ ᐅᖃᐅᓯᖃᖅᑲᐅᒻᒥᒐᒪ ᑕᐃᒃᑯᓂᖓ ᑎᓴᒪᐃᑦ ᑖᒃᑯᐊ ᐊᔾᔨᒌᓐᖏᑦᑐᑦ ᓇᐃᓴᐃᔾᔪᓰᑦ 
ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒫ. ᑖᒃᑯᐊ ᓈᓴᐅᑏᑦ ᐊᔾᔨᒌᖃᑦᑕᖏᒻᒪᑕ 
ᖃᐅᔨᓴᐃᔾᔪᑏᑦ ᓇᐃᓴᐃᔾᔪᑎᐅᖃᑦᑕᖅᑐᑦ ᐊᕐᕌᒍᓂᑦ ᐊᑐᓂᑦ ᑎᓴᒪᐅᔪᓂᑦ ᑕᐃᒪᐃᓕᐅᖅᐸᑉᐱᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
  
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
  
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑎᑎᕋᒃᓴᐃᑦ ᑐᓂᓂᐊᖅᑕᕗᑦ ᖃᐅᑉᐸᑦ ᑲᑎᒪᔨ ᑐᑐᒧᑦ ᑖᒃᑯᐊ 
ᑐᓂᖃᓯᐅᑎᓂᐊᕐᒥᔭᒃᑲ 2006-07-ᒧᑦ ᐱᔪᒪᒍᕕᒋᑦ ᐱᓯᒪᓕᕋᓗᐊᕐᒥᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒫ. ᐄ, ᑕᑯᔪᒪᔭᒃᑲ ᑕᐃᒃᑯᐊ ᓇᐃᓴᐅᑏᑦ 
ᑐᓂᔭᐅᔪᓐᓇᖅᐸᑕ ᖃᐅᑉᐸᑦ. ᑭᐅᑎᓪᓗᑎᑦ ᒥᔅᑕ ᑐᑐᒧᑦ ᐱᖃᓯᐅᔾᔭᐅᒐᒪ ᐊᓕᐊᓇᐃᒍᓱᓐᓂᐊᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2006-07-ᒥ 11-ᓚᐅᖅᑐᑦ ᒪᓕᒃᑲᓗᐊᕐᒪᖔᑕ ᓇᐃᓴᐃᓪᓗᑎᒃ ᑎᓴᒪᑦ 
ᐊᐅᓚᓂᖏᓐᓄᑦ ᐅᖃᖅᑕᐅᓪᓗᑎᒃ 6-ᖑᔪᑦ ᑮᓇᐅᔭᖅᑐᕈᑎᕕᓂᕐᓄᑦ ᓇᐃᓴᖅᑕᐅᓪᓗᑎᒃ 7-ᖑᔪᑦ ᐱᕋᔭᒃᓯᒪᒻᒪᖔᑕ 
ᖃᐅᔨᓴᖅᑕᐅᓪᓗᑎᒃ 8, ᐅᖃᐅᔾᔭᐅᒋᐊᖅᓯᒪᓪᓗᑎᒃ ᖃᐅᔨᓴᖅᑕᐅᔪᑦ ᐊᒻᒪ ᐱᖃᑖ ᐃᑲᔪᖅᑐᓚᐅᖅᑐᒍᑦ 
ᑕᒻᒪᖅᓯᒪᔪᖅᓯᐅᖅᑎᒃᑯᑦ ᓇᐃᓴᐃᑎᓪᓗᒋᑦ ᑕᐃᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᒫᓗ. ᐅᖃᐅᔾᔨᔪᓐᓇᖅᐱᓰ ᑕᐃᒃᑯᐊ ᖃᓄᖅ ᐊᒡᓚᕝᕕᐅᑉ 
ᐃᓗᐊᓂ ᓇᐃᓴᐃᔨᐅᔪᑦ ᓂᕈᐊᖅᓯᖃᑦᑕᕐᒪᖔᑕ ᓇᓕᐊᓐᓂᒃ ᓇᐃᓴᐃᓂᐊᕐᒪᖔᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᑦᑎᓐᓂ ᕿᒥᕐᕈᓇᖃᑦᑕᓚᐅᖅᑐᒍᑦ ᐊᑦᑕᓇᕐᓂᐊᖅᑐᒋᔭᑦᑎᓐᓂᑦ 
ᓄᓇᕗᑦ ᒐᕙᒪᒃᑯᓐᓄᑦ, ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐊᒡᓚᕝᕕᖓ, ᑕᒪᒃᑯᐊ ᐊᕐᕌᒍᒧᑦ, ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ ᐱᓕᕆᐊᖃᖃᑦᑕᖅᑐᑦ ᐊᑦᑕᕐᓈᕿᓂᐊᕐᒪᖔᑕ ᖃᐅᔨᓴᐃᓪᓗᑎᒃ. 
 
ᐃᒪᓐᓇ ᑐᑭᖃᖅᑐᖅ ᑖᓐᓇ ᖃᓪᓗᓈᑎᑐᑦ, ᐊᑐᓂᑦ ᐱᓕᕆᕝᕕᐅᔪᑦ ᖃᐅᔨᓴᖅᑕᐅᖃᑦᑕᕐᒪᑕ 
ᐊᑦᑕᕐᓈᕿᔪᖅᑕᖃᓐᖏᒃᑲᓗᐊᕐᒪᖔᑕ ᐊᑕᐅᑦᑎᒃᑯᓪᓗ ᓇᒻᒥᓂᖅ ᐱᓕᕆᕝᕕᑦᑎᓐᓂᑦ ᐱᓕᕆᐊᖃᖃᑦᑕᕐᒥᔪᒍᑦ 
ᓇᒻᒥᓂᖅ ᖃᐅᔨᓴᐃᓚᐅᖅᑎᓪᓗᑕ ᕿᒥᕐᕈᓇᓚᐅᖅᑎᓪᓗᑕ ᐱᓕᕆᕝᕕᓐᓂᑦ. ᐃᓗᐊᓂ ᐊᒡᓚᕝᕕᐅᑉ 
ᖃᐅᔨᓴᐃᖃᑦᑕᖅᑐᒍᑦ ᒪᓕᒐᓕᐅᖅᑎᕗᑦ ᑐᓴᕋᒃᓴᒃᑲᓐᓂᕐᓂᑦ ᑐᓂᓯᒍᓐᓇᕋᓗᐊᖅᑐᖓ ᐱᔪᒪᑉᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᔅᑕ ᒫ. ᑕᐃᒃᑯᐊ ᐱᖃᔭᒃᓯᒪᔪᖃᓕᓐᖏᒃᑲᓗᐊᕐᒪᖔᖅ 
ᖃᐅᔨᔾᔪᑎᐅᖃᑦᑕᖅᑐᑦ ᓇᐃᓴᖅᑕᐅᖃᑦᑕᖅᑐᑦᑕᐅᖅ ᑕᐃᒃᑯᐊ ᑕᕝᕙ ᐊᒃᓱᐊᓗᒃ ᒪᓕᒐᓕᐅᖅᑎᓄᑦ 
ᑐᓴᖅᑕᐅᔪᒪᓂᖅᓴᐅᖃᑦᑕᕐᒪᑕ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ. ᖃᓄᕐᓕ ᓇᓗᓇᐃᖅᓯᖃᑦᑕᖅᐱᓯ ᑕᒪᒃᑯᓂᖓ 
ᖃᐅᔨᓴᖅᑕᐅᔪᓂᒃ, ᖃᐅᔨᓴᖅᑕᐅᔭᕆᐊᖃᕐᒪᖔᑕ ᖃᓄᖅ ᓇᓗᓇᐃᖅᓯᓲᖑᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᕋᔭᒃᓯᒪᔪᖃᓕᓐᖏᒃᑲᓗᐊᕐᒪᖔᖅ ᖃᐅᔨᓴᖁᔭᐅᓪᓗᑕ 
ᐅᖃᐅᔾᔭᐅᖃᑦᑕᖅᑐᒍᑦ ᒐᕙᒪᒃᑯᑦ ᐱᓕᕆᕝᕕᖓᓐᓂᑦ ᐅᕝᕙᓘᓐᓃᑦ ᑎᒥᖁᑖᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒫ. ᑕᐃᒪᓕ ᖃᐅᔨᒃᑲᖅᑕᐅᔭᕌᖓᔅᓯ 
ᖃᓄᐃᑦᑐᓂᒃ ᒪᓕᒐᖃᖅᐱᓯ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᖃᐅᔨᒃᑲᐃᓂᐊᓕᕌᖓᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᒪ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᒍᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᑎᓕᓯᔾᔪᑎᑕᖃᕐᒪᑦ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒪᓕᒐᖅᑕᖃᕐᒪᑦ ᑕᐃᒃᑯᐊ ᒪᓕᒃᑕᐅᑦᑎᐊᕆᐊᖃᖅᑐᑦ ᒐᕙᒪᐅᓪᓗᑕ. 
 
ᑭᓯᐊᓂ ᐃᓚᖓ, ᐸᓴᒍᓱᒃᐸᑕ ᐱᕋᔭᒃᓯᒪᖃᕋᓱᒋᒃᓯᖕᓇᐃᓗᑎᒃ ᑐᓂᔭᐅᔭᕆᐊᓕᒃ ᑮᓇᐅᔭᓕᕆᔨᒻᒪᕆᒃ 
ᐊᖓᔪᖄᖓᓐᓄᑦ ᑕᐃᖕᓇ ᑐᓂᓯᓂᐊᕐᒪᑦ ᑕᐃᒃᑯᓄᖓ ᑲᑎᒪᔨᕋᓛᖏᓐᓄᑦ ᖃᐅᔨᓴᐃᔩᑦ ᑕᒻᒪᖅᓯᒪᔪᖅᓯᐅᖅᑎᑦ 
ᓈᓴᐃᔨᖁᑎᒋᔭᖏᓐᓄᑦ ᖃᐅᔨᓴᐃᓕᕐᒥᓗᑎᒃ ᑕᒪᑐᒥᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ ᒥᔅᑕ ᒪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪ ᐅᖃᕋᑖᕐᖓᑦ ᐊᔾᔨᒌᖏᑦᑐᑦ 
ᐱᕋᔭᑦᑐᖃᖅᑐᒥᐅᓇᓱᒋᔭᐅᓪᓗᓂ 7-ᖑᓂᕋᖅᑐᒋᑦ ᑖᒃᑯᐊ ᖃᐅᔨᓴᖅᑕᐅᓚᐅᖃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒪᓪᓚᕆᒃᑐᑦ ᐱᓯᒪᖏᑕᒃᑲ ᐃᖅᑲᐅᒪᑦᑎᐊᕈᒪ 
ᐱᔾᔪᑎᖃᓗᐊᖅᓯᒪᔪᖅ ᑎᓪᓕᓐᓂᕐᒧᑦ ᖃᕋᓴᐅᔭᒥᓪᓘᓐᓂᑦ ᑎᓪᓕᑦᑐᖃᖅᑐᓂ ᐅᕝᕙᓘᓐᓃᑦ ᐱᖁᑎᐅᔪᒥᒃ ᐊᒻᒪᓗ 
ᐃᓚᖏᑦ ᐊᑐᕐᓂᕐᓗᒃᓯᒪᓪᓗᑎᒃ ᐃᖅᑲᓇᐃᔮᒥᓂᒃ ᑕᕝᕗᖓ ᑳᓐᑐᕌᒃᒧᑦ, ᑕᒪᒃᑯᐊᖑᕙᓪᓚᐃᔪᓄᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒍᓐᓇᖃ, ᑕᐃᒃᑯᐊ ᖃᓄᐃᓕᔭᐅᒋᐊᖅᓯᒪᒻᒪᖔᑕ. 
ᑕᐃᒫᒃ ᐸᓴᒋᔭᐅᓚᐅᖅᑐᑦ 7-ᖑᔪᓄᑦ ᐃᖅᑲᓇᐃᔭᖅᑎᐅᔪᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓱᑦᑎᐊᕈᒪ ᐊᒡᒐᐃᑦ, ᐊᑕᐅᓯᖅ ᐸᓖᓯᒃᑯᓐᓄᑦ 
ᐅᖃᐅᓯᕆᔭᐅᓚᐅᖅᑑᒐᓗᐊᖅ ᑕᒪᒃᑯᐊᓕ ᖃᐅᔨᓴᖅᐸᑦᑕᕗᑦ ᐃᖅᑲᓇᐃᔭᖅᑎᐅᔪᑦ ᓄᖃᖓᓯᒪᔪᒥᓂᐅᓕᖅᑎᓪᓗᒋᑦ 
ᑕᕝᕙᓂ ᐃᖅᑲᓇᐃᔮᒥᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᐅᓚᐅᖅᓯᒪᔪᑦ ᓄᖃᖅᑐᒥᐅᕚᑦ? 
ᖃᐅᔨᓴᖅᑕᐅᓚᐅᖅᑎᓐᓇᒋᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖅᓴᐃᖃᐃ ᓄᖃᖅᓯᒪᔪᖃᐃ ᖃᐅᔨᓴᖅᑕᐅᔪᖃᕐᓂᐊᕆᐊᖓᓂᒃ 
ᖃᖐᓱᓕᕋᐃᕋᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓕ ᐃᓱᒪᒋᓪᓗᒍ ᖃᐅᔨᓴᖅᑕᐅᓱᒋᖏᒃᑯᑎᒃ 
ᐃᖅᑲᓇᐃᔭᕐᓂᖃᑕ ᒐᕙᒪᒃᑯᓐᓂᑦ ᖃᐅᔨᓴᓕᖅᑎᓪᓗᓯ ᐅᓂᒃᑳᓕᐅᕐᓂᕈᔅᓯ ᑕᐃᓐᓇ ᐅᓂᒃᑳᖑᔪᖅ ᑭᒃᑯᓐᓅᓲᖑᕙ 
ᐱᔭᕇᖅᑕᐅᒐᐃᒻᒪᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᓂᒃᑳᖑᔪᖅ ᑕᐃᒃᑯᓄᖓ ᖃᐅᔨᓴᖁᔨᓯᒪᔪᓄᑦ ᐱᒐᔭᖁᖅ 
ᑮᓇᐅᔭᓕᕆᔨᒧᑦ ᑕᐃᒃᑯᐊ ᐃᓱᒪᓕᐅᕆᐊᖃᕋᔭᖅᑐᑦ ᑕᐃᒃᑯᐊ ᖃᐅᔨᓴᒃᑲᓐᓂᕐᓂᐊᕐᒪᖔᑕ ᐅᕝᕙᓘᓐᓂᑦ 
ᐃᖅᑲᖅᑐᕋᔅᓴᖑᖅᑎᑦᑎᓗᑎᒃ ᐸᓖᓯᒃᑯᓐᓂᓘᓐᓃᑦ ᖃᐅᔨᒃᑲᐃᓗᑎᒃ ᓱᖅᑯᐃᓱᒃᑯᒪᐃᓛᑦ ᐊᑕᐅᓯᖅ ᐸᓖᓯᒃᑯᓐᓄᑦ 
ᑐᓂᓯᓚᐅᖅᓯᒪᔪᒍᑦ ᐊᑕᐅᓯᐅᕋᓗᐊᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᒫᓗ. ᑐᑭᓯᓇᓱᒃᑲᓗᐊᕋᒪ ᑕᒪᒃᑯᐊ ᖃᐅᔨᓴᕐᓂᐅᖃᑦᑕᖅᑐᑦ 
ᑖᓐᓇ ᐱᒋᐊᖅᑕᐅᓂᖃ ᖃᐅᔨᓴᕐᓂᐅᔪᖅ ᐊᒻᒪᓗ ᑎᓪᓕᑦᑐᖃᖃᑦᑕᕐᓂᖃᑦ ᐱᕋᔭᔅᓯᒪᔪᖃᕐᓂᖃᑦ ᑕᐃᒃᑯᐊ 
ᐱᓕᕆᕕᐅᔪᑦ ᐃᒫᒃ ᖃᐅᔨᓴᖁᔨᓐᓂᖏᑉᐸᑕᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᐊ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᖔᖁᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᒥᔅᑕ ᒫ ᑭᐅᓂᐊᕐᒥᔭᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐅᕙᒍᓂᓛᒃ ᑕᐃᒫᒃ ᐱᔪᓐᓇᖅᑎᑕᐅᓲᖑᔪᑦ ᑭᓯᐊᓂ ᑖᓐᓇ 
ᑮᓇᐅᔭᓕᕆᔨᐅᔪᖅᑕᐅᖅ ᐱᓕᕆᔭᕆᐊᖃᕐᒥᒻᒪᑦ ᐃᓱᒪᓕᐅᕈᓐᓇᕆᐊᖃᕐᖓᑦ ᑮᓇᐅᔭᓕᕆᔨᒻᒪᕇᑦ 
ᐊᖏᖃᑎᖃᓐᖏᑉᐸᑦ ᐊᑐᓕᖁᔭᐅᔫᒐᓗᐊᓂᑦ ᑕᐃᒃᑯᐊ ᐱᓕᕆᕕᖓᓂ ᑕᐃᓐᓇ ᐊᕐᓇᖅ ᐊᖑᓪᓘᓐᓃᑦ 
ᑲᔪᑦᑎᑎᖃᕈᓐᓇᖅᑐᖅ ᐸᓖᓯᒃᑯᓐᓄᑦ ᑐᓐᓂᖁᑎᖃᕐᓗᓂ ᐅᕙᖓᑦᑕᐅᖅ ᑐᖏᓕᐅᓪᓗᖓ ᑕᕝᕗᖓᑦᑕᐅᖅ 
ᑲᒪᒋᐊᕈᓐᓇᕐᒥᔪᖓ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᒫ. ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐊᖏᖃᑎᖃᓐᖏᑉᐸᑕ ᐃᓕᓐᓂ ᖃᐅᔨᓴᖁᔨᓂᕐᒧᑦ ᖃᐅᔨᓴᖅᑎᑦᑎᔪᓐᓇᖅᑳᑦ ᑕᐃᒪᐃᔅᓴᐃᓐᓇᑲᓴᒃ ᖃᐅᔨᓴᖁᔨᓪᓗᑎᑦ 
ᓱᕐᓗ ᑎᓪᓕᑦᑐᒥᓂᖅᑎᑐᑦ ᐱᕋᔭᑦᑐᒥᓂᖅᑎᑐᑦ ᑕᐃᒫᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᓯᖏᓐᓂᑦ ᐊᑐᕈᒫᕐᓂᐊᖅᓯᒪᔪᑦ ᑭᓯᐊᓂ 
ᒫᓐᓇᒧᑦ ᑎᑭᑦᑐᒍ ᑕᐃᒪᐃᑦᑐᖃᖅᓯᒪᓐᖏᑦᑐᑦ ᖃᓄᐃᔅᓴᖃᑦᑕᖅᓯᒪᓐᖏᒻᒪᑕ ᐱᓕᕆᕕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᒫ. ᑕᕝᕙᓂ 2008-09 ᓯᕗᓪᓕᐅᔾᔭᐅᖁᔭᐅᔪᑦ 
ᓯᓚᑖᒍᑦ ᐃᓗᐊᓂᓗ ᓱᓕᔪᓐᓇᑦᑎᐊᕋᓗᐊᕐᒪᖔᑕ ᒪᓕᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᐊᐱᕆᓯᒪᒐᑦᑎᒍ 
ᑕᒻᒪᖅᓯᒪᔪᖅᓯᐅᑕᐅᔪᖅ ᕿᒥᕐᕈᑎᓪᓗᒍ ᑎᒥᐅᔪᓂᑦ ᑲᓇᑕᓕᒫᓂᑦ ᑭᒃᑯᓐᓂ ᖃᐅᔨᓴᖅᑕᐅᓲᖑᕙᑦ ᑖᔅᓱᒪ 
ᑕᒻᒪᖅᓯᒪᔪᖅᓯᐅᑎ ᑕᐃᒃᑯᐊ ᐋᖅᑭᓯᓯᒪᒻᒪᑕ ᒪᓕᒋᐊᖃᖅᑐᓂᑦ ᐱᐅᓂᖅᐹᖑᔪᓂᑦ ᖃᐅᔨᓴᕈᑎᓂᑦ. 
 
2008-09-ᒥᑦ ᑐᕌᒐᕆᔭᐅᔪᖅ ᑕᐃᒪᓕ ᖃᓄᐃᓕᐅᕐᓂᐊᖅᑐᒋᕕᓯ ᑕᒪᓐᓇ ᕿᒥᕐᕈᓂᐅᔪᖅ ᐱᑦᑎᐊᖅᑕᐅᒐᓗᐊᕐᒪᖔᖅ 
ᒪᓕᒃᑲᓗᐊᕐᒪᖔᓯᓗ ᒪᓕᑦᑕᐅᔭᕆᐊᖃᕐᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑭᐅᒃᑲᓂᕐᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ ᒪᓕᒐᓕᐅᖅᑎ. ᑕᐃᒫᒃ ᒪᓕᑦᑎᐊᖃᕐᒥᒐᑦᑕ 
ᒪᓕᒋᐊᖃᕐᒥᔭᕗᑦ ᖃᑯᑎᒃᑯᑦ ᕿᒥᕐᕈᓇᔾᔫᒥᔭᕆᐊᖃᕐᒥᒐᑦᑕ. 
 
ᑕᐃᒪ ᓯᓚᑖᓂ ᐊᒻᒪᓗ ᐃᓗᐊᓂ ᑕᐃᑯᖓᓕ ᓯᓚᑖᓂ ᑕᖅᑳᓐᖓᑦ ᑎᑭᑎᑦᑎᒐᔭᖅᑐᑦ ᑲᑐᔾᔨᖃᑎᒌᒥᑦ. ᑕᐃᒪᓕ 
ᑕᐃᒃᑯᐊ ᑎᒥᐅᔪᑦ ᑲᒪᑎᑦᑎᔪᑦ ᕿᒥᕐᕈᒐᔭᖅᑐᑦ ᑕᐃᒪᓕ ᑕᒪᐅᖓᑎᑦᑎᓗᑎᑦ ᕿᒥᕐᕈᓇᖁᔨᒐᔭᖅᑯᒍᑦ ᑕᕝᕙᓂ 
ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒫ ᖃᐅᔨᒪᒍᒥᓇᒻᒪᕆᑦᑐᖅ ᑐᑭᓯᕙᕋ. 
ᑕᐃᒃᑯᓇᖓ ᐱᕋᔭᖅᑐᖃᕐᓂᖅᑲᑦ ᖃᐅᔨᓴᖅᑐᖃᕐᑎᓪᓗᒍ ᖃᐅᔨᒪᒐᓗᐊᖅᑐᖓ ᐃᖅᑲᐅᒪᔭᑎᑦ ᐅᖃᖅᐸᖅᑲᐅᒐᕕᒋᑦ 
ᐊᑕᐅᓯᕐᒥᒎᖅ ᐸᓖᓯᒃᑯᓅᖅᓯᔪᖃᕐᓂᖓᑦ ᐸᐃᑉᐹᖁᑎᒋᔭᐅᔪᓂᑦ ᐱᔭᕇᖅᑕᐅᔪᓯᒪᔪᖃᓕᖅᑳ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔭᐅᓯᒪᕙᓪᓚᐃᔪᖅ ᐱᔭᕇᖅᓯᒪᒻᒪᖔᖅ ᖃᐅᔨᒪᖏᑕᕋ ᐊᒻᒪᓗ 
ᑐᑭᓯᒍᒃᑯ ᐅᖃᐅᑎᒍᓐᓇᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒫ. ᑭᖑᓪᓕᖅᐸᒥ ᐊᐱᖅᑯᑎᒋᔪᒪᔭᕋ: 
ᖃᑦᑎᐊᖅᑎᖅᑐᑎᑭᐊᖓᐃᑦ ᖃᑦᑎᓂᒃ ᐃᖅᑲᓇᐃᔭᖅᑎᖃᖅᑲᑦ ᖃᐅᔨᓴᖅᑎᐅᔪᓂᒃ ᑕᕝᕙᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᕿᓂᐊᓪᓚᒃᑕᐃ. ᒥᔅᑕ ᒫ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓯᐱᕆ 31, 2007-ᒧᑦ ᑎᑭᓪᓗᒍ 9-ᖑᓚᐅᖅᑐᑦ ᐊᖏᖅᑕᐅᓯᒪᔪᑦ 
ᐃᖅᑲᓇᐃᔮᒃᓴᐃᑦ. ᑖᒃᑯᓇᓂ 9-ᖑᔪᓂᑦ ᑕᓪᓕᒪᐅᕗᑦ ᐃᓐᓄᒃᓯᒪᔪᑦ ᑎᓴᒪᐅᓪᓗᑐᓪᓗ ᐃᓐᓄᒃᓯᒪᓐᖏᑦᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᓪᓗ ᒥᔅᑕ ᐲᑕᓴᓐ. ᐃᓗᐊᓂ ᖃᐅᔨᓴᖅᑕᐅᓂᖏᑦ. 
ᑲᑎᑦᑐᒋᑦ ᐊᐅᓚᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᒋᐊᓖᑦ. $1,148,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-8. ᑮᓇᐅᔭᓕᕆᔨᒻᒪᕆᐅᔪᑦ. ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᒋᐊᓖᑦ. $13,924,000. ᐊᖏᖅᐱᓯ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒻᒪᕆᐅᔪᒧᑦ ᑕᕝᕙᓂ C-19-ᖑᓪᓗᑎᒃ ᐱᓕᕆᓂᕐᒧᑦ 
ᐸᕐᓇᓂᕐᒧᑦ ᐋᖅᑭᐅᒪᓂᖏᓐᓄᑦ ᐋᖅᑭᔅᓯᒪᓂᖏᓐᓄᑦ ᖃᑦᑏᓐᓇᕈᕆᐊᖅᓯᒪᔫᔮᕐᖓᑕ 600 ᑕᐅᓴᓐᓂ 
ᐊᕐᕌᓂᐅᓚᐅᖅᑐᓂ, ᑖᓐᓇ ᑭᓱᒨᓐᓂᕐᒪᖔᑦ ᐅᖃᐅᔾᔭᐅᒍᒪᒐᓗᐊᖅᑐᖓ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᙵᒃᑎᑦᑎᒃᑲᓐᓂᕋᓱᐊᕐᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᖏᓚᐅᖅᓯᒪᒻᒪᑕ 
ᑕᐃᒃᑯᐊ ᐊᑐᖅᑕᐅᒐᓗᐊᖅᑐᑎᓪᓗ ᑲᓐᑐᕌᒃᑖᖅᑎᑦᑎᓂᕐᒧᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᐅᓯᕆᓚᐅᖅᑕᓐᓂ ᐃᑉᐸᔅᓴᖅ ᐅᖃᐅᓯᕐᖓᐅᑎᒋᓚᐅᖅᑕᓐᓂ 
23 ᒥᓕᐊᓐᖑᖕᒪᑕ ᐅᖃᐅᓯᕆᔭᐅᓚᐅᖅᓯᒪᔪᑦ ᐃᑲᔪᕈᑕᐅᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂ ᑮᓇᐅᔭᓕᕆᓂᕐᒧᑦ 
ᓴᙵᒃᑎᑦᑎᒍᑕᐅᒃᑲᓐᓂᕐᓗᓂ ᐊᒻᒪᓗ ᐃᓚᒋᔭᐅᕐᒪᔾᔪᒃ ᑕᒪᒃᑯᐊ ᑮᓇᐅᔭᐃᑦ ᖃᓄᐃᑦᑑᓂᖏᑦ 
ᐋᖅᑭᒃᓱᖅᑕᐅᓂᕆᒋᐊᖃᖅᐸᑦᑕᖏᑦᑕ ᐊᑯᓂᐅᓂᕆᔭᖏᑦ ᖃᓄᐃᑦᑐᓂ ᒪᓕᒋᐊᖃᕐᒪᖔᑕ ᑕᒪᒃᑯᐊ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᓴᖅᑭᑕᐅᖃᑦᑕᕋᓗᐊᕐᒪᖔᑕ ᓈᒻᒪᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᔭᐅᑎᓐᓂᐊᕐᒥᔭᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ ᒐᕙᒪᖁᑎᒋᔭᖏᑦ ᐅᖃᐅᓯᕆᒍᒪᔭᕋ ᒪᓕᒐᓕᐅᖅᑎ 
ᖃᐅᔨᒪᒻᒪᑦ ᐃᖅᑲᓇᐃᔭᖅᑎᖃᕋᓱᓐᓂᕐᒧᑦ ᐊᔪᕐᓇᕈᔪᖃᑦᑕᖅᓯᒻᒪᒻᒪᑦ ᑲᓇᑕᒥ. 
 
ᒫᓐᓇᐅᔪᖅ ᑎᑭᑎᑦᑎᓚᐅᕋᑦᑕ ᐃᑲᔪᖅᑎᐅᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᑎᐅᔪᒧᑦ ᓄᕚᔅᓯᑲᐅᓯᐊᒥᑦ ᑖᓐᓇᓗ 
ᐊᔪᖏᑦᑎᐊᖅᑐᓂ ᑮᓇᐅᔭᓕᕆᓂᕐᒧᑦ ᓇᓗᓇᐃᒃᑯᑕᖃᖅᑐᓂᓗ ᐅᖃᐅᓯᖃᓚᐅᕋᑦᑕ ᐊᔾᔨᒌᖏᑦᑐᓂ 
ᑮᓇᐅᔭᓕᕆᔨᐅᔪᓂᒃ. ᑖᓐᓇ ᐅᐱᓐᓇᒻᒪᕆᓚᐅᖅᑐᖅ ᑕᒪᒃᑯᐊ ᐊᔪᖏᓐᓂᐅᔪᑦ ᐱᓕᕆᐊᖑᖃᑦᑕᖅᓯᒪᔪᑦ ᐊᕐᕌᒍᒥᓪᓗ 
ᐊᑕᐅᓯᕐᒥ ᖁᕕᐊᒋᒻᒥᔭᕗᑦ ᑕᐃᒪᐃᒍᓐᓇᓚᐅᕐᒥᒐᑦᑕ.  
 
ᑎᑎᕋᕐᓗᒋᑦ ᒪᓕᑦᑕᐅᖃᑦᑕᕆᐊᖃᕐᓂᐊᖅᑐᑦ ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᒻᒪᓗ ᐊᐱᖅᑯᑎᒋᓯᒪᓪᓗᒋᑦ 
ᑕᒪᒃᑯᓄᖓ ᐃᖅᑲᓇᐃᔭᖅᑎᐅᖃᑎᑦᑎᓐᓄᑦ ᐸᕐᓇᒍᑎᖃᖅᑐᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ ᑕᕝᕗᖓᓗ ᐊᑦᑐᐊᓪᓗᑎᒃ 
ᐱᓕᕆᕕᐅᔪᓕᒫᓄᑦ. 
 
ᐊᒻᒪᓗ ᐱᒋᐊᖅᑎᑦᑎᔪᓐᓇᕐᒥᔪᒍᑦ ᐱᐅᔫᒐᓗᐊᕐᒪᖔᑕ ᖃᐅᔨᓴᕐᓂᐅᔪᓂᑦ ᐃᓱᒫᓗᒍᑕᐅᓚᐅᖅᑐᖅ ᐱᔭᐅᕙᓪᓕᐊᔪᖅ. 
ᐱᐅᓂᖅᓴᐅᓂᐊᖅᑐᒋᒃᑲᓐᓂᖅᑐᒋᓚᐅᕋᓗᐊᕐᒪᒍ ᑭᓯᐊᓂ ᑕᕝᕘᓇ ᖃᐅᔨᓴᕆᐊᒃᑲᓐᓂᖅᓯᒪᔪᒍᑦ. 
 
ᐃᓚᖓᒍᓪᓗ ᐱᓗᐊᖅᑐᒥᑦ ᑎᒥᖁᑎᒋᔭᖏᑦ ᒐᕙᒪᒃᑯᑦ ᐅᕙᖓᑦᑕᐅᖅ ᕿᒥᕐᕈᖃᑕᐅᓂᑰᓯᒪᒻᒥᒐᒪ ᑕᒪᒃᑯᓂᖓ 
ᐃᓚᖏᑦ ᐃᕐᕋᕕᖏᑦ ᐅᖃᐅᓯᕆᔭᐃᓐᓇᕆᔪᓐᓇᖅᑕᕋᓗᐊᒃᑲ ᑭᓯᐊᓂ ᑕᐃᒫᒃ ᓴᖅᑮᓇᓱᑉᐸᑦᑐᒍᑦ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓇᔭᕐᒪᖔᕐᒪ ᓇᓗᔪᖓ ᑮᓇᐅᔭᐃᑦ ᐊᐅᓚᑕᐅᓂᖏᓐᓂᑦ ᑖᒃᑯᐊ 
ᑕᒪᕐᒥᒃ ᐃᖅᑲᓇᐃᔮᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᑦ ᐃᓄᓕᕆᔨᒃᑯᓪᓗ ᓄᓇᓕᓐᓅᖅᑕᐅᓚᐅᖅᑐᑦ ᑖᒃᑯᐊ 
ᒪᓕᑦᑐᒋᑦ ᑖᒃᑯᐊ ᑮᓇᐅᔭᓕᕆᒻᒪᕆᑦᑐᓂᒃ ᐃᓕᖓᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᒃᑲᓂᕐᓂᐊᖅᑕᖓ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 24-ᖑᓚᐅᖅᑐᑦ ᐃᖅᑲᓇᐃᔮᑦ ᓄᑦᑎᖅᑕᐅᔪᑦ ᑮᓇᐅᔭᓕᕆᔨᒃᑯᑦ 
ᐱᓕᕆᕕᖓᓐᓂᑦ ᑕᐃᒪ ᐃᓚᖓᑦ ᐃᓱᐊᓛᖅ ᐊᑐᕈᒫᕐᓂᐊᖅᑐᓂᒃ ᑖᒃᑯᓄᖓ ᑮᓇᐅᔭᓕᕆᔨᓄᑦ ᐊᒻᒪᓗ 20-ᐅᓪᓗᑎᒃ 
ᐃᓄᓕᕆᔨᒃᑯᓐᓄᑦ, ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᓗ ᑖᒃᑯᐊ ᑮᓇᐅᔭᓕᕆᒻᒪᕆᑦᑐᓃᓐᖔᖅᑐᑎᒃ ᐱᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑖᒃᑯᐊ ᐊᕐᕌᓂᓵᖑᓚᐅᖅᑐᖅ ᑕᐃᒪᐃᓕᐅᖅᑕᐅᓚᐅᖅᑐᑦ ᐊᒻᒪᓗ 
ᑕᐃᒪᓐᓇᐃᓐᓂᖅᐸᑕ ᐃᓱᒪᒐᒪ ᑖᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᐃᑦ 2007-08 ᐱᒋᐊᕐᓂᕆᓚᐅᖅᑕᖏᑦ ᑮᓇᐅᔭᐃᑦ 
$11,620,000 ᑖᒃᑯᐊ ᐅᑎᕈᑎᓄᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑖᒃᑯᐊ ᑕᐃᒪᓐᓇᐃᑦᑕᐃᓐᓇᕐᒪᑕ. ᐃᓱᒪᒐᒪ ᑕᐃᒪᓕ 
ᑖᓐᓇ ᑖᒃᑯᐊ ᐃᓚᒋᐊᕈᑎᓄᑦ ᓄᑦᑎᖅᑕᐅᒐᔭᓚᐅᕐᓂᖏᓐᓂᑦ ᐊᖏᓪᓕᒋᐊᕐᓗᑎᓪᓗ ᑖᒃᑯᐊ ᐊᖏᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᔅᑕ ᒫ ᑭᐅᒃᑲᓂᕐᓂᐊᖅᑕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒃᓯᒪᓚᐅᕋᑦᑕ ᑖᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᐃᑦ 
ᐋᖅᑭᒃᓱᕋᓱᓚᐅᕋᑦᑎᒍ ᑖᒃᑯᐊ ᐃᓕᖓᔪᑦ ᑮᓇᐅᔭᐃᑦ ᐅᑭᐅᖑᓚᐅᖅᑐᒥ. 
 
ᐊᒻᒪ ᐅᕗᖓ ᐅᑎᖁᔭᕋ 5-ᖓᓂ ᑕᑯᖁᔭᕋᓗᐊᕋ ᐃᓚᒋᐊᕈᑎᖏᓐᓂᑦ ᑖᒃᑯᐊ ᐃᓱᒪᒋᓪᓗᑎᒍ ᐋᖅᑭᓚᐅᕋᑦᑎᒍ 
ᐅᖃᐅᓯᖃᖅᑎᓪᓗᒋᑦ ᓴᖅᑭᓯᒪᔪᑦ ᐊᒻᒪ ᑕᐃᒃᑯᐊ ᓲᕐᓗ ᐊᔾᔨᒌᓐᖏᒻᒪᑕ, ᐅᕙᓐᖓᑦ ᐃᑯᖓ ᐃᒪᐃᓕᐅᖓᒻᒪᑕ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐃᓴᐅᑦ ᑕᐃᒪᓐᓇᐃᔅᓴᐃᓐᓇᕐᒪᑦ $11,620,000 
ᐊᐅᓚᑦᑎᔾᔪᑎᓄᑦ ᑲᒪᒋᔭᐅᔪᓄᓪᓗ ᑕᐃᑲᓂ ᐱᓕᕆᕕᒻᒥᑦ 20 ᐃᖅᑲᓇᐃᔮᑦ ᐃᓂᐅᕚᑦ, ᐃᓂᒃᓴᐅᕚᑦ ᑖᓐᓇ 
$50,000 ᐊᖏᓪᓕᒋᐊᕈᑎᒋᓗᒋᑦ ᑖᒃᑯᓄᖓ ᐅᑎᕈᒫᕐᓂᐊᖅᑐᓄᑦ ᐊᕐᕌᒎᓂᐊᖅᑐᒧᑦ ᐊᑭᓕᐅᑎᔅᓴᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒥᔅᑕ ᒫ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᑦᑎᐊᖅᑲᐅᓐᖏᓐᓇᒪ ᒪᓕᒐᓕᐅᖅᑎᒧᑦ ᒪᒥᐊᑉᐳᖓ.  
 
ᐅᐃᒍ V ᐋᖅᑭᒋᐊᕆᔾᔪᑎᐅᕗᖅ ᐊᕐᕌᓂ ᑮᓇᐅᔭᖅᑐᕈᑕᐅᓚᐅᖅᓯᒪᔪᓂᑦ ᐊᒻᒪᓗ ᐊᕐᕌᒍᑦᑕ ᑮᓇᐅᔭᖅᑐᕈᑎᒃᓴᖏᓐᓂᑦ 
ᐃᓚᒋᔭᐅᓕᖅᑐᑎᑦ 20 ᐃᖅᑲᓇᐃᔮᒃᓴᐃᑦ ᓄᑦᑎᖅᑕᐅᓚᐅᖅᑐᑦ ᑕᒪᑐᒧᖓ ᐅᖃᐅᓯᐅᔪᒧᑦ. ᐊᔾᔨᒌᓐᖏᓐᓂᖓ 
$50,000 ᐊᕐᕌᒍᒥᒃ ᑐᒡᓕᐊᓄᑦ ᐱᔾᔪᑎᖃᓗᐊᖅᐳᖅ ᐃᖅᑲᓇᐃᔭᖅᑏᑦ ᐱᒐᔭᖅᑕᖏᓐᓂᑦ ᑮᓇᐅᔭᑦ, ᑕᐃᒪᓐᓇᓗ 
ᑮᓇᐅᔭᖅᑐᕈᑎᒃᓴᐃᑦ ᐋᖅᑭᒋᐊᖅᑕᐅᓕᓚᐅᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᑕᐃᓐᓇᕐᐸᕋ ᑖᓐᓇ 5 ᐃᓚᒋᐊᕈᑎᖓᓂ ᐃᓚᖓᓂ ᐊᑕᔪᖅ ᑖᓐᓇ 
20 ᐊᕙᑏᑦ ᐃᖅᑲᓇᐃᔮᑦ ᐅᖃᓕᒫᑦᑎᐊᕈᒃᑯ $1.7-ᒥᓕᐊᓐᓂᒃ ᓄᒃᑎᖅᑕᐅᓯᒪᔪᑦ ᐅᖓᑖᓄᑦ ᐃᒃᑯᓄᖓᐃᓛᒃ 2007-
08-ᒧᑦ ᐅᑭᐅᖏᓐᓂ ᑖᓐᓇ ᓱᓕᕚ? ᐅᕝᔭ $1.7 ᐃᓚᖓᓗ $418,000 ᖃᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᒥᔅᑕ ᒫ ᑖᓐᓇ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐃᒪᓐᓇᐃᒐᔭᖅᑑ ᑖᒃᑯᐊ ᑲᑎᖦᖢᒋᑦ ᓈᓴᐅᑏᒃ ᐃᓛ ᑕᐃᑐᒃᖢᒋ 
2007-08 ᐊᑐᕈᒫᕐᓂᐊᖅᑐᑦ ᑮᓇᐅᔭᐃᑦ ᐱᒐᑦᑎᒍ ᑕᐃᒪᓕ ᐃᓛ ᓇᓗᓚᐅᙱᓐᓇᑦᑕ ᑖᒃᑯᐊ 20 ᐃᖅᑲᓇᐃᔮᑦ 
ᐅᑭᐅᖑᔪᒥ ᐊᒻᒪ ᑖᓐᓇ ᐃᓚᖓᒍᑦ 20 ᑖᒃᑯᐊ ᑭᖑᓂᐊᒍᑦ ᐃᖅᑲᓇᐃᔮᑦ ᑕᐃᒪᓐᓇ ᐃᓕᖓᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᖁᔭᓐᓇᒦᒃ, ᒥᔅᑕ ᑐᑐ. ᑖᒃᑯᐊ ᑮᓇᐅᔭᒻᒪᕇᑦ. ᐊᐅᓚᑕᐅᓂᖏᑦ 
ᐊᒻᒪᓗ ᑲᒪᒋᔭᐅᔪᑦ, ᓂᕈᐊᕈᑕᐅᔭᕆᐊᓖᑦ. $13,924,000. ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᑖᒃᑯᐊ ᕿᑎᐊᓂ ᐊᐅᓚᑕᐅᔪᑦ ᑮᓇᐅᔭᐃᑦ 
ᑮᓇᐅᔭᖃᖅᑎᑕᐅᓂᖏᑦ. ᑲᑎᖦᖢᒋᑦ ᐊᐅᓚᑕᐅᓂᖏᓐᓄᑦ ᑲᒪᒋᔭᐅᓂᖏᓐᓄᓪᓗ, ᓂᕈᐊᕈᑕᐅᔭᕆᐊᓖᑦ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᑖᓐᓇ ᑕᒡᕙᓂ, ᑖᒃᑯᐊ ᑕᕝᕙᓂ estimate-ᓂᑦ, C-9, ᑖᓐᓇ ᑲᒪᒋᔭᐅᖕᒪᑦ 
ᑕᐃᒃᑯᓄᖓ electricity subsidy-ᖑᖃᑦᑕᖅᑐᖅ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᐅᓇ ᑐᑭᓯᑦᑎᐊᑲᓐᓂᕐᓂᐊᕋᑕ 
ᑖᓐᓇ ᖃᓄᖅ ᐃᑲᔫᑕᐅᖃᑦᑕᖅᑐᖅ ᑐᑭᖃᕐᒪᖔᑦ, ᓇᐅᒃᑯᒡᓗ ᐃᑲᔫᑕᐅᓂᖓ ᐃᓚᔭᐅᖃᑦᑕᖅᐸ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫᒧᑦ ᑖᓐᓇ ᑭᐅᔭᐅᑎᓐᓂᐊᕐᒥᒐᒃᑯ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑏᑦ ᑐᓴᑦᑎᐊᖅᑰᖏᓐᓇᒃᑯ ᑭᐅᓇᓱᖕᓂᐊᕐᐸᕋ. 
 
ᑕᐃᒪ ᐃᒪᓐᓇ ᐊᐱᕆᖅᑰᕋᕕᑦ ᑖᒃᑯᐊ ᓄᓇᕗᑦᒥ ᑖᒃᑯᐊ ᐃᑲᔫᓯᐊᖑᖃᑦᑕᖅᑐ ᐆᒻᒪᖅᑯᑎᓄᑦ ᐃᓕᖓᖕᒪᖔᑕ ᑖᒃᑯᐊ 
ᐃᑲᔫᓯᐊᖑᖃᑦᑕᖅᑐᑦ ᓄᓇᕗᒥᐅᓄᑦ ᐊᑐᓂ ᑕᐃᒃᑯᐊ ᐊᑐᖅᑎᐅᖃᑦᑕᖅᑐᑦ ᐆᒻᒪᖅᑯᑎᓄᑦ. 
 
ᑕᐃᒪᓕ ᓯᕗᓂᐊᒍᑦ ᑕᐃᓐᓇ ᐃᓄ ᑖᒃᑯᐊ ᓇᖕᒥᓂᖅ lease ᐃᒡᓗᕐᔪᐊᓂ ᐊᑐᖃᑦᑕᖅᑐᑦ ᐆᒻᒪᖅᑯᑎᓂᒃ 
ᐃᒡᓗᖃᖅᑐᓪᓗ ᑖᒃᑯᐊ ᐆᒻᒪᖅᑯᑎᓄᑦ ᓱᓕᒍᒪ, ᖁᐸᖏᑦ ᑖᒃᑯᐊ ᐃᓕᖓᓪᓗᑎᒃ ᐊᑭᖏᑦ ᐊᒻᒪᓗ 
ᐃᖅᑲᐅᒪᓇᓱᒃᑲᒪᐃ… 39.5 cents kilowatt ᐃᑲᕐᕋᖅ. ᑕᐃᒪ ᑖᓐᓇ ᐊᖏᓂᖓ ᐃᑲᔫᑎᖓᓂᑦ ᑕᒡᕙᓂ 
ᐃᓕᖓᒐᔭᕆᓪᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᒋᕙᕋ ᑭᐅᖕᒪᑦ. ᐃᓱᒪᒐᒪ ᑕᐅᑐᒃᖢᒍ ᑖᒃᑯᐊ ᓯᓚᕐᔪᐊᒥ 
ᐊᑭᖏᑦ ᐊᑮᓪᓗ ᑖᒃᑯᐊ ᐃᑲᔫᓯᐊᖑᖃᑦᑕᖅᑐ ᐆᒻᒪᖅᑯᑎᓄᑦ ᐊᑭᖏᒡᓗ ᓄᓇᕗᒥ ᐃᒻᒪᖃ, ᑖᒃᑯᐊ ᑐᑭᖏᑦ 
ᐃᖢᐊᕋᔭᙱᓚᖃᐃ ᒫᓐᓇ ᐅᓪᓗᒥ ᐃᓛ ᐃᓱᒪᒐᔭᕋᒪ ᖃᐅᔨᓴᕐᓗᒋᑦ ᐸᕐᓇᐅᑎᖃᕐᓯᒪᕕᓯ ᑖᒃᑯᐊ 
ᖃᐅᔨᓴᖅᑕᐅᒃᑲᓐᓂᕋᔭᕐᒪᖔᑕ ᑖᒃᑯᐊ ᑐᑭᖏᑦ ᑕᐃᑯᖓ ᑎᑭᐅᑎᓇᓱᒡᓗᓯ ᑐᑭᖓᓄᑦ. ᑕᐃᒪ ᓴᖅᑭᓯᒪᔪᑦ ᐃᖃᓗᖕᓂ 
ᐊᑐᖅᑕᐅᔪᑦ ᐊᑭᖏᑦ ᑖᓐᓇ ᐊᒃᑎᖕᓂᕐᐹᖑᖕᒪᑦ ᐆᒻᒪᖅᑯᑎᓂ ᓄᓇᕗᒥ ᑖᒃᑯᐊ ᐊᑦᑎᓛᖑᔪᑦ. ᓱᓕᕗᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐊᑭᑭᓐᓂᖅᐹᖑᒪᑦᑕ ᓄᓇᕗᒻᒥ ᐃᖃᓗᒻᒥᐅᑦ ᐊᑭᓕᖅᓲᑎᒋᖃᑦᑕᖅᑕᖏᑦ 
ᑕᒪᒃᑯᓄᖓ ᖃᐅᒻᒪᖅᑯᑎᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᐊᑭᑭᓛᖑᑎᓪᓗᒍ ᖃᐅᔨᒪᓪᓗᒍ ᑭᓯᐊᓂ ᐊᒥᓲᓂᖅᓴᐃᑦ 25-ᖑᔪᔅᓴᐅᔪᑦ ᓄᓇᓖᑦ 26 rates-ᖃᖅᑰᕋᑦᑕ 
ᓄᓇᓕᓐᓂ. ᑖᓐᓇ ᓱᓕᕚ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᓄᓇᓖᑦ ᐊᔾᔨᒌᖃᑦᑕᖏᑦᑐᑦ ᑕᒪᒃᑯᐊ ᐃᓛ ᐊᑭᓕᖅᓲᑕᐅᖃᑦᑕᖅᑐᑦ ᑕᒪᒃᑯᓄᖓ 
ᐆᒻᒪᖅᑯᑎᓄᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᐊᖏᖅᑰᕐᒪᑦ ᑖᒃᑯᐊ 26 ᓄᓇᓕᓐᓂ ᐊᔾᔨᒌᓐᖏᑦᑐᓂᑦ rates-ᖃᕋᑦᑕ. ᓲᕐᓕᑭᐊᖅ 
ᐊᑭᓗᓛᑐᐃᓐᓇᐅᒻᒧᑦ ᑖᓐᓇ subsidy ᐋᖅᑭᔅᓯᒪᓐᖏᓪᓗᒋᑦ ᐃᑲᔫᑕᐅᓂᖓ average-ᖓᓂᓪᓘᓐᓃᑦ ᐊᑐᕐᓗᓂ 
ᓇᓕᐊᑦ ᐱᐅᓛᖑᓇᔭᕐᒪᖔᑦ. ᓲᖅ ᑕᐃᒪᓐᓇᓕᑭᐊᖅ ᐃᓱᒪᓕᖃᑦᑕᓕᕈᔅᓯ ᐃᑲᔪᕐᓂᖅᓴᐅᓇᔭᖅᑰᕐᒪᑦ ᑖᔅᓱᒪ ᒥᔅᓵᓅᑦ 
ᓂᑉᓕᕐᓂ ᐊᔪᕋᑦᑕ ᓂᑉᓕᐊᔾᔪᔾᔭᐅᕈᓗᑉᐸᑕᓘᓐᓃᑦ Cabinet-ᒥ ᓯᓚᕐᔪᐊᕐᒧᑦ ᐅᖅᓱᐋᓗᐃᑦ 
ᐊᑭᑦᑐᕆᐊᖅᐸᓪᓕᐊᓕᖅᑎᓪᓗᒋᑦ ᐅᐊᑦᑎᐊᖅ ᑐᓴᓵᖅᑲᐅᒋᓪᓗᑕ 64-ᐳᓴᓐ ᐃᓛ 6.40 cents a litre ᐃᓛ ᓱᓇᓂ 
Kilowatt Hour -ᒥ ᐊᑭᓖᒃᑲᓐᓂᖃᑦᑕᑎᓪᓗᑕ ᐅᖅᓱᐋᓗᒻᒧᑦ ᐃᑲᔫᑕᐅᔪᒥᑦ.  
 
ᑖᓐᓇ ᐃᑲᔫᑦ 17-ᐳᓴᒥᒃ ᐃᓚᒋᐊᕐᓂᕋᖅᑕᕋᓗᐊᓯ. ᑖᓐᓇᓕ ᐊᐱᕆᔪᒪᓕᖅᑕᒋᑦ ᖃᓄᖅ ᑖᓐᓇ 17-ᐳᓴᓐᑎ 
ᐊᖏᓪᓕᒋᐊᕋᓱᒃᑕᓯ rationale ᐃᓛ ᒥᒃᓯᖃᕐᒪᖔᑦ ᒫᓐᓇ ᑕᕝᕗᖓ estimate-ᒥᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑐᑭᓯᓇᖅᓯᑎᐊᒃᑲᓂᕐᓂᐊᕐᒪᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᑦᑎᐊᕈᒪ ᐅᖃᕈᕕᑦ ᐊᐱᕆᒻᒪᑦ ᓲᖅ ᑖᓐᓇ $1.1 ᒥᓕᐊᓐ ᑕᕝᕙᓂ 
ᐊᐅᓚᑕᐅᔪᓂᑦ 2008-09-ᒥᑦ ᑕᕝᕗᖓ 2007-08-ᒧᑦ ᑮᓇᐅᔭᖏᓐᓂ. ᑕᐃᒪ ᐊᕐᕌᓂ ᑲᑎᒪᑐᐃᓐᓇᑎᓪᓗᒋᑦ 
ᐅᖃᐅᓯᕆᓚᐅᕋᑦᑎᒍ ᑐᓂᔾᔪᑎᒋᓪᓗᒋᑦ ᑖᓐᓇ ᐱᓪᓗᒍ ᑮᓇᐅᔭᖁᑎᑦᑕ ᐃᓕᖓᔪᖏᓐᓂ.  
 
2005-06-ᒥᓕ ᐊᑐᖅᑕᐅᓪᓚᕆᓚᐅᖅᑐᑦ $6,700,000, $600,000-ᓂᑦ ᐃᓚᒋᐊᖅᑕᐅᑲᓐᓂᓚᐅᕐᒪᑕ 2007-08-
ᒥᓂᒃ, ᐱᔾᔪᑎᒋᓪᓗᒍᓕ 2006-07-ᒥ, $7.2 ᒥᓕᐊᓐᓂᑦ ᐊᑐᕐᓂᐊᕋᑦᑕ ᑕᕝᕙ ᑖᒃᑯᐊ ᐅᑭᐅᕆᓂᐊᖅᑕᑎᓐᓂ 
ᐅᑭᐅᕆᔭᑦᑎᓐᓂ ᐃᓕᖓᔪᖅ ᐅᓪᓗᒥᒧᑦ ᐅᑭᐅᒧᑦ ᑎᑭᖦᖢᒍ ᐃᓱᐊᓂ, ᑎᓯᐱᕆ 31 ᑎᑭᑦᑐᒍ 2007-08-ᒥᑦ 
ᐊᑐᓚᐅᖅᑐᑦ $3.4 ᒥᓕᐊᖑᔪᑦ ᐊᑎᑦᑑᔭᖅᑐᖅ ᑭᓯᐊᓂ ᖃᐅᔨᒪᒐᑦᓯ ᑕᒪᓐᓇ ᐆᒻᒪᖅᑯᑎᓄᑦ ᐊᑐᖅᑕᐅᖃᑦᑕᖅᑐᖅ 
ᖁᑦᑎᑦᑐᐋᓘᒻᒪᑦ ᐅᑭᐅᒃᑯᑦ ᐊᑐᖅᑕᐅᓛᖑᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᐃᒪᓐᓇ ᓄᓇᕗᒻᒥᐅᑦ ᑐᑭᓯᐅᒪᑎᓐᓇᓱᒃᑲᒃᑭᑦ ᖃᓄᖅ 
ᑐᑭᒋᒻᒪᖓᒍᑦ ᑕᐃᑯᖓ ᑎᑭᓚᐅᕐᓂᓯᓐᓄᑦ ᐊᖏᓪᓕᒋᐊᓚᐅᖅᑎᓐᓇᒋᑦ ᑕᒪᒃᑯᐊ ᐅᓄᖅᓯᒋᐊᓚᐅᖅᑕᐅᑎᓐᓇᒋᑦ  

ᐅᖅᓱᐋᓗᓐᓄᑦ ᐊᑭᓕᖅᑑᑏᑦ ᐊᒻᒪᓗ ᐃᑲᔪᕈᑏᑦ ᐃᑲᔪᖅᓯᕈᑏᑦ. ᑖᒃᑯᓄᖓ ᐸᕐᓇᔅᓯᒪᔪᑦ ᑖᓐᓇ ᐅᓂᒃᑳᕋᓐᓂᑦᑕᕋᓗᐊ 
ᑖᒃᑯᐊ ᐃᑲᔪᖅᑎᒍᑏᑦ ᑕᖅᑭᑕᒫᑦ ᐆᒻᒪᖅᑯᓯᔨᒃᑯᓐᓂ ᐊᑐᖅᑕᐅᖃᑦᑕᑎᓪᓗᒋᑦ. 
 
ᑕᐃᒪ ᐃᓱᒪᕕᓰ ᑖᓐᓇ ᐊᖏᓪᓕᒋᐊᖅᑕᐅᓂᐊᕐᓂᖓᓂ ᐊᕐᕌᒎᓚᐅᖅᑐᒥᑦ 17-ᐳᓴᓐᑎᒥᒃ ᐊᖏᓪᓕᒋᐊᕐᓂᕆᒻᒪᒍ 
ᐊᑭᓕᖅᑑᑎᓄᑦ. ᖃᓄᖅ ᑕᐃᑯᖓ ᑎᑭᓚᐅᖅᐱᓯ ᑖᓐᓇ ᓴᖅᑭᑎᖅᖢᒍ ᓈᓴᐅᑦ? ᐃᓱᒪᒋᔭᐅᓚᐅᓐᖏᒻᒪᑦ ᑖᒃᑯᐊ 
ᐆᒻᒪᖅᑯᑎᓕᒫᓄᑦ ᐊᖏᓪᓕᒋᐊᕈᑕᐅᖃᑦᑕᓚᐅᖅᓯᒪᔪᑦ ᑕᐃᒪᓐᖓᓂᑦ ᐊᕐᕌᓂᓂᑦ. ᓱᓕᕗᖔ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑭᐅᒃᑲᓂᕐᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᒡᓕᒋᐊᓚᐅᖏᑦᑐᑦ ᑖᒃᑯᓄᖓ ᐃᑲᔪᕈᑎᓂᒃ ᑖᓐᓇ 
ᐊᖏᒡᓕᒋᐊᖁᑎᒋᔭᖓ ᑮᓇᐅᔭᖓ 2007-08-ᒥᒃ 2008-09-ᒧᓪᓗ ᐃᓱᒪᒋᓪᓗᒋᑦ ᑖᓐᓇ ᓴᖅᑭᓯᒪᓪᓚᑦᑖᖅᑐᑦ 
ᐊᑭᓕᖃᑦᑕᖅᑕᕗᑦ ᐃᑲᔪᖅᓯᕈᑏᑦ ᒐᕙᒃᑯᓐᓂ ᐃᓕᖓᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑐᑭᓯᐅᒪᔭᕋ ᑭᓯᐊᓂ ᐊᐱᖅᑯᑎᒐ 17-ᐳᓴᓐᑎ ᑖᓐᓇ ᐊᖏᒡᓕᒋᐊᕈᑕᐅᔪᖅ ᑕᐃᒪᖓᓂᑦ 
ᐅᒃᐱᕆᒐᒃᑯ ᐅᑭᐅᑦ ᐱᖓᓱᑦ ᓈᓯᒪᓕᖅᑎᓪᓗᒋᑦ ᐃᖅᑲᐅᒪᒐᒪ ᑕᐃᔭᐅᓚᐅᖅᓯᒪᔪᖅ ᖃᓄᑭᐊᖅ, 4-ᓴ 6-ᓴᒥᓘᓐᓃᑦ 
ᑭᓯᐊᓂ ᐊᒃᑐᐊᖏᒻᒪᑖ ᑕᕝᕗᖓ ᓯᓚᕐᔪᐊᒥ ᐊᑭᑐᔪᐊᓘᓕᖅᑎᓪᓗᒋᑦ ᐅᖅᓱᐊᓗᖕᓄᑦ ᐃᓕᖓᔪᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑐᑭᓯᐅᒪᑦᑎᐊᖏᓐᓇᒃᑯ ᐊᐱᖅᓱᖅᑎᓪᓗᒍ ᒪᓕᒐᓕᐅᖅᑎ ᑖᒃᑯᐊ 
ᑲᑎᖕᒪᖂᖏᒻᒪᑎᒃ ᑖᒃᑯᐊ ᐃᑲᔪᕈᑏᑦ ᖄᖓᒍᑦ ᐊᒃᑐᐊᖕᒪᖔᑕ ᐊᑭᖏᓐᓄᑦ ᐃᒪᓐᓇ ᐆᒻᒪᖅᑯᑎᓄᑦ 
ᓴᖅᑭᑎᑕᐅᑎᓪᓗᒋᑦ. ᑕᐃᒪ ᑕᐃᒪᓐᓇ ᐊᐱᕆᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑑᓴᔨᑎᒍᑦ): ᑖᒃᑯᓄᖓ ᐊᑕᓂᖃᕋᔭᖂᕋᓗᐊᕐᒪᑕ ᐅᖅᓱᐊᓗᐃᑦ ᐊᑭᖏᓐᓄᑦ, ᑕᐃᒃᑯᐊ ᐅᖅᓱᐊᓗᐃᑦ 
ᐊᑭᒡᓕᒋᐊᕈᑎᖏᑦ. ᑐᑭᓯᓇᓱᖓᔭᖂᕋᓗᐊᕋᑦᑕ ᐊᑭᑦᑐᖅᐸᓪᓕᐊᒐᓗᐊᕐᒪᖔᖏᑦ ᐅᕝᕙᓘᓐᓂᑦ 
ᐊᑭᒃᖠᕙᓪᓕᐊᖕᒪᖔᖏᑦ ᒪᓕᒃᓯᒪᔭᕆᐊᖃᕋᓱᒋᒐᒃᑭᓪᓕ ᑕᒪᒃᑯᐊ ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ.  

17-ᐳᓴᓐᑎᒥᒃ ᐃᓚᒋᐊᕈᑎᐅᔪᖅ ᐅᓇ ᑐᑭᓯᔪᓐᓇᓐᖏᓐᓇᒃᑯ ᖃᓄᐃᒻᒪᑦ 17-ᐳᓴᓐᑎᒧᑦ ᐋᖅᑭᒃᑕᐅᓯᒪᖕᒪᖔᖓ, 
ᓲᕐᓗ ᑕᒫᖓᑐᐃᓐᓇᕈᓗᒃ ᓈᓴᐅᒻᒥᒃ ᐊᒧᓯᔫᔮᖅᓯᒪᖕᒪᑦ “17-ᐳᓴᓐᑎᒧᑦ ᐋᖅᑭᒡᓚᕘᑦ,” ᑕᐃᒪᐃᓕᒐᒥᒃ ᐋᖅᑭᒃᖢᓂᐅᒃ. 
ᖃᓄᖅ ᐋᖅᑭᒃᓱᖅᑕᐅᓯᒪᓂᖓ ᐅᓇ ᐱᔾᔪᑎᒋᓪᓗᒍ ᐅᕙᓐᖓᑦ ᐲᖅᐸᑦ ᑕᐃᒪᓐᓇ ᐱᐅᓂᖅᓴᐅᓇᓱᒋᒐᓗᐊᕋᒃᑯ. 
ᑐᑭᓯᓇᕐᓂᖅᓴᐅᓂᐊᕐᒪᑦ ᐊᐃᐳᕈ 2005-ᒥᓂᑦ ᐅᖅᓱᐊᓗᐃᑦ ᐊᑭᖏᑦ ᐅᖅᑰᓴᐅᑏᑦ 55-ᐳᓴᓐᑎᒥᒃ ᑕᐃᒪᖓᓂᑦ 
ᐊᑭᑦᑐᖅᐹᓪᓕᖅᓯᒪᓕᖅᑐᑦ ᐃᑉᐸᒃᓴᒧᑦ ᑎᑭᖢᒍ. 
 
ᐅᓇ 17-ᐳᓴᓐᑎ ᐊᒥᒐᖅᑐᕐᔪᐊᒻᒪᕆᐊᓘᖕᒪᑦ ᒪᕐᕈᐃᓕᖓᖕᒪᑕᐃᒃᑯᐊ ᖁᕝᕙᕆᐊᖅᑐᕕᓃᑦ ᒫᓐᓇ ᓂᐅᕐᕈᑕᐅᑎᓪᓗᒋᑦ 
ᐊᑭᖏᑦ ᐊᑭᑦᑐᖅᐹᓪᓕᖤᕐᒪᑕ ᓄᓇᕗᑦ ᒐᕙᒪᒃᑯᖏᑦᑕ ᖃᐅᒻᒪᖅᑯᑎᓄᑦ ᐊᑭᖏᑦ ᐊᑭᑦᑐᕆᐊᖤᖅᐳᑦ ᐅᓪᓗᒥ 
ᑕᐃᒪᐃᓕᖃᐅᖕᒪᑎᖑᑯᐊ ᓯᕗᓕᖅᑎ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᐆᒻᒪᖅᑯᑏᑦ ᐊᑭᖏᓐᓄᑦ 
ᐊᖑᒻᒪᑎᓐᖏᒻᒪᑕ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ ᑖᓐᓇ ᐊᑭᑦᑐᖅᐸᓪᓕᐊᓂᐅᖃᑦᑕᖅᑐᖅ 
ᐋᖅᑭᒃᓱᖅᑕᐅᓂᕋᖅᓯᒪᓂᕋᖃᑦᑕᖅᑕᖓ ᐅᖅᓱᐊᓗᖕᓄᑦ ᐆᒻᒪᖅᑯᑎᓄᓪᓗ? ᑕᒪᓐᓇ ᕿᒥᕐᕈᓇᒍᓐᓇᖅᐱᐅᒃ 
ᖃᓄᖅᑑᕈᑎᒋᓗᒍᓗ ᓈᓴᐅᑎᕈᓗᑐᐃᓐᓇᕐᒥᒃ ᐊᒧᔭᐅᓯᒪᔪᒥᒃ ᐊᑐᖃᑦᑕᕐᓂᐊᓐᖏᓐᓇᑦᑕ ᐆᒻᒪᖅᑯᑏᑦ 
ᐊᑭᑭᒡᓕᒋᐊᕈᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᑕᒪᕐᒥᒃ ᐃᑲᔫᑎᒋᕙᒃᑕᕗᑦ ᕿᒥᕐᕈᔭᐅᑎᑦᑐᓐᓇᖅᕗᑦ 
ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑦᑎᒍᑦ ᑕᒪᒃᑯᐊ ᐆᒻᒪᖁᑎᓄᑐᐃᓐᓇᐅᖏᑦᑐᖅ ᐅᖅᓱᐊᓗᖕᓄᓪᓗ ᐃᑲᔫᑎᒋᕙᒃᑕᕗᑦ 
ᐊᓯᖏᓪᓗ ᑖᒃᑯᐊ ᕿᒥᕐᕈᔭᐅᑎᑦᑐᓐᓇᖅᑕᕗᑦ ᐊᒻᒪᓗ ᖃᓄᖅ ᐋᖅᑭᒋᐊᕐᕕᖃᒃᑲᓐᓂᕈᓐᓇᕋᔭᕐᒪᖔᑦ ᑖᒃᑯᓄᖓ 
cabinet-ᒧᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᓴᖅᑮᓇᓱᒍᓐᓇᕋᔭᖅᑐᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᖅᖢᒍ ᒥᓂᔅᑕ. ᑖᓐᓇ ᑕᑯᒋᐊᒃᑲᓐᓂᕈᒪᔪᒫᕋᑦᑕ ᒪᓕᒐᖃᑦᑎᐊᖅᑑᔭᖏᒻᒪᑦ ᐊᑐᐊᒐᑎᑐᑦ 
ᖃᓄᓪᓚᑦᑖᖅ ᐃᖏᕐᕋᖕᒪᖔᑦ ᐊᒻᒪᓗ ᒫᓐᓇᒧᑦ ᐊᖑᒻᒪᑎᔪᓐᓃᖅᖢᑕ. 
 
ᑖᓐᓇᓗ ᐅᖃᐅᓯᕆᖃᐅᔭᕋ 26-ᖑᖂᕐᒪᑕ ᑕᐃᒃᑯᐊ electricity rates ᐊᑭᓗᓛᒧᑦ ᐋᖅᑭᒃᓯᒪᑎᓪᓗᒍ 
ᓈᒻᒪᖏᓪᓚᑦᑖᖅᖢᓂ ᐃᒻᒪᖃ averaging-ᓘᓐᓃᑦ ᐃᓱᒪᒋᔭᐅᓪᓘᕋᔭᖅᐳᖃᐃ ᐊᖏᖅᑕᐅᓂᐊᖏᒃᑲᓗᐊᕐᓗᑎᒃ 
ᓄᓇᕗᑦᒥᐅᑦ ᐅᖃᖅᑎᖃᕆᐊᖃᕐᒪᑕ Cabinet-ᒥ ᑖᓐᓇ ᐊᖑᒻᒪᑎᔪᓐᓃᕐᓂᖅᐳᑦ ᓇᒻᒥᓂᖅ ᐃᓪᓗᖃᖅᑐᑦ 
ᐱᓗᐊᖅᑐᒥᒃ ᑕᒪᓐᓇ averaging ᐊᑐᕐᓗᒍ ᑖᓐᓇ ᐊᑐᖅᑕᐅᒐᔪᒃᑑᖃᑦᑕᕐᒪᑦ ᑖᓐᓇᖃᐃ ᐃᓱᒪᒋᔫᓪᓗᐊᕋᔭᕐᐱᐅ 
ᑖᓐᓇ ᐃᓱᒪᒋᓂᐊᕐᓂᕈᖕᓂ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑯ ᑭᐅᔪᒪᖅᑰᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑭᐅᒐᓛᕈᒪᓪᓗᖓ ᓇᓗᓇᐃᖅᓯᔪᒪᓪᓗᖓᓗ ᖃᓄᖅᑑᕈᑎᒃᓴᓕᐊᕆᔭᐅᓯᒪᔪᑦ 
ᒥᒃᓵᓄᑦ ᓯᕗᓪᓕᕐᐹᒥ ᑕᒪᒃᑯᐊ ᖃᐅᒻᒪᖅᑯᑎᓄᑦ ᓄᓇᓖᑦ ᐊᑭᓕᕐᓱᕐᓂᖏᓐᓄᑦ ᐋᖅᑭᑦᑕᐅᓯᒪᔪᑦ. ᑕᐃᒪᓐᓇ 
ᐋᖅᑭᒃᓯᓚᐅᖅᓯᒪᓪᓗᑎᒃ 1996 1997-ᒥ ᐆᒻᒪᖅᑯᑎᓕᕆᔩᑦ ᐃᓄᓕᒫᖅᑎᑦᑎᑲᑕᓚᐅᖅᑎᓪᓗᒋᑦ.  
 
ᐃᒫᒃ ᑐᑭᓕᒃ, ᑕᐃᒃᑯᐊ ᐆᒻᒪᖅᑯᑎᓕᐊᖑᕙᓪᓕᐊ ᐊᑐᖅᖢᒋ 800 kilowatt hours ᓯᕗᓪᓕᖅᐹᓪᓗ 1000 
ᒐᕙᒪᒃᑯᓐᓄᑦ ᐊᑭᓪᓕᒋᐊᖅᑎᑕᐅᓯᒪᔪᑦ ᐊᒻᒪᓗ ᐊᑭᓪᓕᒋᐊᖅᑎᑦᑎᓯᒪᔪᑦ ᐊᑭᑭᓐᓂᕐᐹᑦ ᐊᑐᖅᑕᐅᓕᕐᖢᓂ 
ᓄᓇᕘᓕᒫᒥ. ᐊᑭᓪᓕᒋᐊᕈᑎᓂᑦ ᐃᒡᓗᓄᑦ 19.6 cents ᓄᓇᕘᓕᒫᒥ ᐊᑭᓪᓕᒋᐊᕈᑏ ᑖᔅᓱᒥᖓ ᐃᓚᖃᙱᓪᓗᑎᒃ 
ᐊᑭᖏᑦ 45 72 cents kilowatt hour-ᒧᑦ ᐋᖅᑭᒃᓯᒪᔪᓐᓇᖅᑐᖅ ᓇᓕᐊᖕᓂ ᓄᓇᖃᕈᕕᑦ ᐆᒃᑑᑎᒋᓗᒍ ᐃᖃᓗᖕᓂ 
31 cents ᑎᑭᕋᕐᔪᐊᖅ 79 cents. ᑕᐃᒪ ᒐᕙᒪᒃᑯᑦ ᐊᑭᓪᓕᒋᐊᖅᑎᑦᑎᓯᒪᔪᑦ ᐊᑭᓕᐅᑎᒋᔭᐅᔪᓕᒫᓂᑦ ᓄᓇᕘᒥ 
19.6 cents ᐊᒻᒪᓗ ᓱᕐᕋᓗᐊᔾᔭᐃᒃᑯᑖ.  
 
ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓯᒪᖕᒪᑕ ᖃᐅᔨᒪᔪᐃᓐᓇᐅᔪᒍᑦ ᐊᑭᑐᔪᐊᓘᓂᖏᓐᓂᒃ ᐅᖅᓱᐊᓗᐃᑦ ᒑᓯᓪᓗ 
ᐊᑭᑦᑐᕆᐊᖅᑎᙱᖔᖅᖢᒋᑦ ᐊᑭᓪᓕᒋᐊᖅᑎᑦᑎᓯᒪᖔᖅᑐᒍᑦ ᐅᖅᑰᓴᐅᑎᓄᑦ ᐅᖅᓱᐊᓗᖕᓄᑦ ᐊᒻᒪᓗ ᒑᓯᓄᑦ. 
ᐅᖁᒪᐃᒃᓴᓗᐊᓕᕐᓂᐊᖏᒻᒪᑕ ᑕᐃᒃᑯᐊ ᑕᐃᒪᐃᑦᑐᓂᒃ ᓂᕆᔪᑦ.  
 
ᐃᓛᓐᓂᒃᑯᑦ ᐊᑭᓕᕈᓐᓇᐃᓕᐅᖅᑲᔭᐅᖃᑦᑕᕐᒪᑕ ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᖃᑎᐅᔾᔭᐅᓯᒪᔪᑦ ᒐᕙᒪᒃᑯᓐᓄᑦ 
ᑕᐃᒪᐃᑦᑑᓂᖓᓄᑦ ᓇᖕᒥᓂᓕᖕᓄᑦ ᑕᒪᒃᑯᐊ ᐋᖅᑭᒃᓱᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐃᒻᒥᒃᑰᕐᓂᕐᓴᐅᓗᓂ ᖃᐅᔨᓴᐃᔭᕆᐊᖃᖅᑰᖅᑐᖅ 
ᐊᑭᓪᓕᒋᐊᕈᑏᑦ ᒥᒃᓵᓄᑦ ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐃᒪᐃᓕᐅᕆᐊᖃᖅᑐᑏᓚᔭᐅᖃᑦᑕᕆᐊᖃᖅᑰᖏᑦᑐᖅ ᐋᖅᑮᐅᑎᔭᐅᓗᖓᓘᓐᓃᑦ ᑕᐃᒃᑯᐊ ᒥᑭᓗᐊᕐᒪᑕ 
ᐊᑭᓕᖅᓲᑎᒋᔭᐅᔪᑦ. ᐅᖃᓪᓚᒃᑲᒪᐃ, ᐃᒃᓯᕙᐅᑖᖅ. 
 

ᐃᓂᖅᑎᕆᔾᔪᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕈᒻᒧᑦ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓚᒃ ᒪᓕᒐᓕᐅᖅᑎ ᑕᐃᒪᙵᓕᒫᖅ 
ᐅᖃᓵᕐᒪᑦ ᐋᓯᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᐊᑭᓕᖅᓱᐃᑎᑦᑎᑉᐸᑦ ᑕᖅᑲᒃᑯᓄᖓ ᐆᒻᒪᖅᑯᑎᑐᖅᑐᓄᑦ. 
ᑕᐃᒪᐃᓕᖅᑲᐅᖏᑦᑐᖓ, ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖏᑦ ᑭᓱᑐᐃᓐᓇᕐᓂ ᐋᖅᑭᒃᓯᕙᙱᑦᑐᑦ ᐆᒻᒪᖅᑯᑎᓕᕆᔨᒃᑯᑦ  

ᒥᓂᔅᑕᖓᑦ ᐱᖁᔭᕐᔪᐊᓂᒃ ᐊᑐᖅᖢᓂ ᐋᖅᑭᒃᓱᐃᓲᑦ ᒥᓂᔅᑕᐃᑦ ᐱᖃᑎᒋᓪᓗᓂᒋᑦ ᐆᒻᒪᖅᑯᑎ ᐊᑭᖏᓐᓂ ᕿᒥᕐᕈᔩᑦ 
ᕿᒥᕐᕈᖦᖤᖅᐳᑦ ᖃᐃᑕᐅᖦᖤᖅᐳᑦ ᒥᓂᔅᑕ ᑲᑎᒪᔨᖏᓐᓄᑦ.  
 
ᑖᓐᓇ ᒪᓕᒐᓕᐅᖅᑎ ᐅᓇ ᐃᓄᒃ ᐊᑕᐅᓯᖅ ᒥᓂᔅᑕ ᐊᑕᐅᓯᖅ ᐊᐅᓚᑦᑎᔪᖅ ᑕᐃᒪᓐᓇ ᑐᑭᑖᖅᑎᑦᑎᔭᕆᐊᖃᙱᑦᑐᖅ 
ᑕᒻᒪᕐᒪᑦ. ᐅᖃᖅᑎ, ᑖᓐᓇ ᒪᓕᒐᓕᐅᖅᑎ ᑕᒻᒪᕐᒪᑦ ᑕᒻᒪᖅᓴᐃᖕᒪᑦ ᒪᓕᒐᓕᐅᕐᕕᖕᒥᒃ ᓇᓗᓇᐃᖅᓯᖁᔭᕋ.  
 
ᒥᓂᔅᑕ ᐊᑕᐅᓯᖅ ᐊᐅᓚᑦᑎᖏᒻᒪᑦ ᐅᓇ ᒥᓂᔅᑕ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐊᑕᐅᓯᐊᕐᓇᑎᒃ ᐊᑭᓪᓕᒋᐊᕈᑎᓂᒃ 
ᐃᓕᓯᓇᓱᖃᑦᑕᖅᓯᒪᔪᑦ ᐅᖅᓱᐊᓗᖕᒧᑦ ᒑᓯᓄᓪᓗ ᑕᒪᓐᓇ ᓇᓗᓇᐃᕋᓱᓵᖅᑕᕋᓗᐊᕋ ᐊᒻᒪᓗ ᖃᐅᒻᒪᖅᑯᑎᓄᑦ 
ᐊᑭᓪᓕᒋᐊᕈᑏᑦ 800-ᒥᑦ 1000-ᒧᑦ ᐊᑭᓪᓕᒋᐊᖅᓯᒪᓕᖅᑕᕗᑦ 600-ᖏᓐᓇᑯᓘᓚᐅᖅᓯᒪᔫᒐᓗᐊᑦ ᑕᖅᑭᓄᑦ 12-ᓄᑦ 
ᐅᓄᖅᓯᒋᐊᒃᑲᓐᓂᕐᓯᒪᔭᕗᑦ 400-ᓂ ᐃᓚᒋᐊᒃᑲᓂᕐᖢᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐃᓂᖅᑎᕈᒻᒧᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐃᓂᖅᑎᐅᑎᔅᓴᖃᓐᖏᑎᐊᖅᑐᖅ 
ᐊᔭᐅᕆᔨᐅᓐᖏᒻᒪᑦ ᑕᐃᒃᑯᓄᖓ ᐆᒻᒪᖅᑯᑎᓂᑦ ᓂᕆᕙᑦᑐᓂᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᑦ 
ᑕᐃᒃᑯᓂᖓᑐᐊᑦᑎᐊᖅ ᑭᒡᒐᖅᑐᐃᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᑐᒪᓂ ᑕᐃᒃᑯᐊ ᑲᑎᒪᔾᔪᑎᕕᓃᑦ ᕿᒥᕐᕈᓇᓚᐅᖅᑳᕐᓗᒋᑦ ᑭᓯᐊᓂ 
ᐃᓱᒪᓕᐅᕈᑎᒋᔪᓐᓇᓂᐊᖅᑕᕋ ᑖᓐᓇ ᐃᓂᖅᑎᕆᔾᔪᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓄᑦᑎᑐᑦ ᑕᐃᒃᑯᐊ ᐅᖃᐅᓯᕆᔭᐅᒻᒥᔪᑦ ᕿᒥᕐᕈᓇᑦᑕᐅᓂᐊᕆᕗᑦ. ᑖᓐᓇ ᒥᓂᔅᑕ 
ᑐᑭᓯᓚᐅᕋᑦᑎᒃᑯᑦ ᓇᓗᓇᐃᖅᓯᓚᐅᕐᒪᓪᓗ ᐊᔭᐅᕆᔨᐅᓐᖏᒻᒪᑦ ᑕᒪᒃᑯᓂᖓ ᑭᒡᒐᖅᑐᐃᖏᒻᒪᓂᓛᒃ ᑕᒪᒃᑯᓂᖓ 
ᐅᖅᓱᐋᓗᒃᑐᐸᑦᑐᓂᑦ ᖃᐅᒻᒪᖅᑯᑎᓂᓪᓗ ᓂᐅᕕᕐᐸᑦᑐᓂᑦ.  
 
ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐃᓱᒪᔅᓴᖅᓯᐅᖁᖅᑲᐅᔭᕋ ᑕᒪᒃᑯᐊ ᐊᑭᓪᓕᒋᐊᕈᑏᑦ ᐊᔾᔨᒌᓕᖅᑎᑕᐅᓗᑎᑦ 
ᐅᖅᓱᐋᓗᓐᓄᓪᓗ ᐊᑭᓪᓕᒋᐊᕈᑏᑦ ᐆᒻᒪᖅᑯᑎᓄᑦ ᒪᑯᐊᓗ ᖃᐅᒻᒪᖅᑯᑎᓄᑦ. ᐄ, ᐱᐅᔪᐋᓗᐃᑦ ᑕᖅᑭᓗᐊᒥᓪᓘᓐᓃᑦ 
ᖃᐅᒻᒪᖅᑯᑎᓄᑦ ᐊᑭᓕᖅᓱᐃᔪᓐᓇᐃᓪᓕᒐᔭᖅᑐᔅᓴᐅᒻᒪᑕ ᑎᑭᕋᕐᔪᐊᕐᒥ ᑲᖏᖅᖠᓂᕐᒥᓗ. 700 Kilowatt hours 
ᐅᖓᑖᓄᑦ ᐊᑐᓲᖑᒐᑦᑕ 1000-ᓘᓐᓃᑦ ᑐᖓᐅᑦᑎᔭᐅᑦᑎᐊᓚᐅᖅᓯᒪᖅᑰᖏᒻᒪᑦ ᑕᐅᕙᓂᕐᒥᐅᓄᑦ. 2000-3000-ᒧᑦ 
ᑎᑭᓪᓗᒍ ᐆᒻᒪᖅᑯᑎᑐᖃᑦᑕᕐᒪᑕ ᐃᓪᓗ ᐊᑕᐅᓯᖅ. ᑖᓐᓇ ᒥᓂᔅᑕᕆᔭᐅᔪᖅ ᐃᓘᓐᓇᖏᓐᓂ ᕿᒥᕐᕈᓇᖁᔭᕋ. 
ᑕᐃᒪᐃᓕᐅᕈᓐᓇᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑲᐅᒐᒪ ᖃᐅᑉᐸᑦ ᐃᓱᒪᓕᐅᕈᑎᒋᓂᐊᕐᓂᕋᖅᑐᒍ ᑖᓐᓇ 
ᐃᓂᖅᑎᕈᑦ. ᑕᐃᒃᑯᐊ ᐅᖃᐅᓯᖅᑕᐃ ᐊᑐᖃᑦᑕᖅᑕᓯ ᐅᔾᔨᖅᓲᔾᔫᒥᖃᑦᑕᓂᐊᖅᐸᓯᐅᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑭᐅᔾᔪᑎᒋᖅᑲᐅᔭᕋ ᑖᒃᑯᐊ ᕿᒥᕐᕈᔪᓐᓇᑎᐊᖅᑕᕗᑦ ᑕᒪᕐᒥᑦᑎᐊᖅ 
ᐃᑲᔫᑕᐅᖃᑦᑕᖅᑐᑦ ᒐᕙᒪᒃᑯᑦ ᐃᑲᔫᑎᒋᖃᑦᑕᖅᑕᖏᑦ ᐆᒻᒪᖅᑯᑎᓄᑦ ᐅᖅᓱᐋᓗᒻᒧᓪᓗ ᐊᒻᒪᓗ ᐊᓯᖏᓐᓄᓪᓗ. ᑖᒃᑯᐊ 
ᕿᒥᕐᕈᔭᐅᑎᒃᑲᓂᕐᓂᐊᖅᑕᕗᑦ ᐃᖅᑲᓇᐃᔭᖅᑎᑎᓐᓄᑦ ᐊᒻᒪᓗ ᐊᓯᔾᔨᕆᐊᖃᖅᐸᑕᓘᓐᓃᑦ ᑎᓕᐅᕈᑎᖃᕆᐊᖃᕈᑦᑕ  

ᑖᒃᑯᐊ Cabinet-ᒧᑦ ᐃᓱᒪᒃᓴᖅᓯᐅᕈᑎᔅᓴᐅᑎᓪᓗᒍ ᑐᓐᓂᖅᑯᑎᒋᔭᕆᐊᖃᕋᔭᑦᑎᒍ. ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ 
ᕿᒥᕐᕈᐊᑲᓐᓂᕈᓐᓇᖅᐸᕗᑦ Cabinet-ᑯᓐᓂ ᐃᓱᒪᒃᓴᖅᓯᐅᕈᑎᔅᓴᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐊᐅᓚᑕᐅᔪᑦ ᑮᓇᐅᔭᑦ. ᑲᑎᓕᒫᖅᖢᒋᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᒃ. ᓅᕖᕝᕙᐅᓚᐅᖅᑐᒥ ᑕᐃᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ  
ᑯᐊᐳᕇᓴᖏᑕ ᐱᖁᔭᕐᔪᐊᖏᑕ ᐃᓗᐊᓃᑦᑐᑦ ᑮᓇᐅᔭᖁᑎᑖᖅᑎᑕᐅᑎᑦᑎᓚᐅᖅᓯᒪᒻᒪᑕ ᐊᑐᓕᖅᑎᑕᐅᓚᐅᖅᖢᓂᓗ 
ᓄᕕᐱᕆ 1, 2007-ᖑᑎᓪᓗᒍ.  
 
ᓄᓇᕗᑦ ᒐᕙᒪᒃᑯᖏᑦᑕᐅᖅ ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᐅᑐᐱᕆ 30-
ᑎᓪᓗᒍ ᐊᕐᕌᓂ ᐊᒻᒪᓗ ᐅᖃᖅᓯᒪᓪᓗᑎᑦ “ᐅᑯᐊᒎᖅ ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑕᐅᓂᐊᖅᑐᑦ. ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᕈᖅᑎᑕᐅᓂᐊᖅᑐᑦ ᓇᓖᕌᕈᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑕ ᐊᓯᖏᓐᓄᓪᓘᓐᓃᑦ ᐆᒻᒪᖅᑯᑎᒃᓴᓂᑦ 
ᐊᑐᒃᑲᓐᓂᕈᑎᒃᓴᓄᑦ ᕿᓈᓂᐊᕐᒪᑕ ᐊᒻᒪᓗ ᑖᒃᑯᐊ ᐱᓕᕆᕝᕖᑦ ᐆᒻᒪᖅᑯᑏᑦ ᐊᑭᓪᓕᒋᐊᕈᑎᖏᓐᓂ 
ᓇᐅᑦᑎᖅᓱᖅᑎᒋᔭᐅᓂᐊᖅᑐᑦ. ᖃᓄᐃᒻᒪᓪᓕᑭᐊᖅ ᑖᒃᑯᐊ ᐸᕐᓇᐅᑎᓯ ᑕᒪᑐᒥᖓ ᓂᓪᓕᐅᑎᖃᖅᓯᒪᓐᖏᓚᑦ ᐊᒻᒪᓗ 
ᖃᓄᐃᓕᐅᕐᓂᐊᖅᐱᓯ ᐊᑐᓕᖅᑎᑕᐅᒍᓐᓇᕐᓂᐊᕐᒪᑕ ᐊᑭᑭᓐᓂᖅᓴᐃᑦ ᐆᒻᒪᖅᑯᑏᑦ ᑮᓇᐅᔭᖁᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᐅᕈᒪᓚᐅᖅᑐᒃᓴᐅᓐᖏᓐᓇᒪ. ᐋᒃᑲᓕᐊᓯᑦ. ᑕᐃᔅᓱᒪᓂ 
ᐸᕐᓇᐅᓯᐅᖅᐸᓪᓕᐊᓕᖅᑎᓪᓗᑕ ᖃᓄᐃᓕᖓᓂᐊᕐᒪᖔᑦ ᑖᒃᑯᐊ ᐊᑭᑭᓐᓂᖅᓴᐃᑦ ᐆᒻᒪᖅᑯᑎᓄᑦ ᑮᓇᐅᔭᖁᑏᑦ 
ᓇᓕᐊᓐᓅᕐᓂᐊᕐᒪᖔᑦ ᖃᐅᔨᒪᓐᖏᒧᑦ ᐃᓕᖃᓯᐅᑎᓚᐅᖅᓯᒪᓐᖏᑦᑕᕗᑦ.  
 
ᐱᓕᕆᔾᔮᖏᑦᑐᒎᓚᓯᒪᓐᖏᑦᑐᒍᑦ ᐃᓚᒋᔭᐅᖃᑕᐅᓪᓚᕆᓐᓂᐊᖅᑐᒍᑦ, ᐃᓚᖏᓪᓗ ᑕᐃᒃᑯᐊ ᑕᐃᖅᑲᐅᒐᕕᒋᑦ 
ᐊᑭᓪᓕᒋᐊᕈᑏᑦ ᑕᐃᒃᑯᐊ ᕿᒥᕐᕈᓇᒡᓗᑎᒃᑯ ᐱᓕᕆᐊᕆᑦᑎᐊᕐᓂᐊᖅᑕᕗᑦ ᑖᒃᑯᐊ ᐆᒻᒪᖅᑯᑏᑦ ᑮᓇᐅᔭᑎᒍᑦ 
ᐊᑐᕐᓗᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᐊᑦᑑᕙᐅᓚᐅᖅᑐᒥ ᒪᓕᒐᓕᐅᕐᕕᒻᒧᑦ 
ᑖᒃᑯᐊ ᑐᑭᒧᐊᕈᑏᑦ ᓴᖅᑭᑕᐅᓚᐅᖅᑐᑦ. ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᕝᕙᓘᓐᓃᑦ ᐃᖅᑲᓇᐃᖅᔭᑎᖏᑦ 
ᓇᓗᓇᐃᖅᓯᔪᓐᓇᖅᐹᑦ ᑕᐃᑲᓂ ᖃᐅᔨᓚᐅᕐᒪᖔᖏᑦ ᑖᒃᑯᐊ ᑮᓇᐅᔭᑦ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᐅᓂᐊᕐᒪᖔᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᐅᓪᓗᖓ ᑖᒃᓱᒧᖓ ᐃᒃᓯᕚᖃᑕᐅᓲᖑᒐᒪ ᑲᑎᒪᔨᕋᓛᓂᑦ 
ᑕᐃᔭᐅᔪᓂᑦ, ᖃᓄᕈᓗᖏᒃᑯᐊ ᑲᑎᒪᔨᕋᓛᑦ ᐅᓄᓗᐊᖅᑐᐊᓘᒻᒪᑕ. ᑐᖏᓖᑦ ᒥᓂᔅᑕᖏᑕ ᐆᒻᒪᖅᑯᑎᓕᕆᓂᕐᒧᑦ 
ᑲᑎᒪᔩᖏᑦ ᑐᖏᓕᖏᑕ ᒥᓂᔅᑕᐃᑦ. ᒪᒥᐊᓇᖅᑑᒐᓗᐊᖅ ᑕᐃᔅᓱᒪᓂ ᐊᖏᖅᓯᒪᓚᐅᖅᓯᒪᒐᑦᑕ ᐱᓕᕆᐊᒃᓴᒃᑲᓄᑦ 
ᐃᓚᐅᖏᓐᓇᖅᓯᖃᑦᑕᓚᐅᓐᖏᓐᓇᒪ ᑲᑎᒪᔪᓄᑦ ᑭᓯᐊᓂ ᖃᐅᔨᒪᓚᐅᕋᓗᐊᖅᑐᖓ ᐃᓚᖓᒍᑦ ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᒋᔭᖏᑦ ᑕᐃᒃᑯᓂᖓ ᐃᓚᖓᓐᓂᑦ ᑲᒪᓂᐊᖅᑎᓪᓗᒋᑦ ᑖᒃᑯᓄᖓ. ᑭᓯᐊᓂᓕ ᑐᖏᓕᓕᒫᕆᔭᐅᔪᑦ 
ᒥᓂᔅᑕᒧᑦ ᖃᐅᔨᒪᓇᓚᐅᓐᖏᓐᓇᒪ, ᑭᓯᐊᓂ ᑭᖑᕐᖓᒍᑦ ᖃᐅᔨᓕᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᓂᕆᐅᓈᓐᖏᑦᑑᖅᑕᐅᓚᐅᖅᐳᑎᖅᑲᐃ. 
 
>>ᐃᓪᓚᖅᑐᑦ 
 
ᐱᖃᑎᒐ, ᐃᓛᑦ ᑕᐃᒪᓐᖓᑦ ᖃᐅᔨᒐᕕᑦ ᑕᒪᑐᒥᖓ ᑲᒪᓂᐊᖅᑎᓪᓗᓯ ᑮᓇᐅᔭᓂᒃ ᑭᖑᓪᓕᕐᒥ ᖃᓄᐃᓕᐅᕋᔭᖅᐱᓯ 
ᐊᑐᓕᖅᑎᑦᑎᒐᔭᖅᐱᓰ, ᐊᑐᓕᖅᑎᑦᑎᔾᔪᑎᓂᒃ ᕿᒥᕐᕈᓇᓐᓂᐊᖅᐱᓰ ᑕᐃᒃᑯᓂᖓ ᐊᑭᑐᓗᐊᔾᔭᐃᒃᑯᑎᖏᓐᓂᑦ 
ᐆᒻᒪᖅᑯᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᕐᒪᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᑦᑐᓂᒃ ᓴᖅᑭᑦᑐᖃᕋᔭᕐᒪᑦ ᑲᑎᒪᔭᕇᖅᐸᑕ ᒪᓕᒐᓕᐅᖅᑏᑦ 
ᑲᑎᒪᔨᖏᑦ ᐊᐃᑉᐱᕐᒥᑦ. ᑐᖏᓖᑦ ᒥᓂᔅᑕᖏᑦ ᐆᒻᒪᖅᑯᑎᓕᕆᓂᕐᒧᑦ ᑐᖏᓕᖏᑦ ᒥᓂᔅᑕᐃᑦ ᐆᒻᒪᖅᑯᑎᓕᕆᓂᕐᒧᑦ 
ᑲᑎᒪᓂᐊᖅᑐᑦ. ᐅᓄᓗᐊᖅᑐᐊᓘᒻᒪᑕ ᑕᐃᒃᑯᐊ ᐅᐸᒍᑎᓂᐊᖅᐳᖓ ᑕᐃᑯᖓ.  
 
ᑖᓐᓇ ᑲᑎᒪᔾᔪᑎᔅᓴᑦᑎᓐᓃᖃᓯᐅᑎᓂᐊᖅᑐᒃᓴᐅᔪᖅ, ᑖᓐᓇ ᐅᖃᐅᑎᓪᓗᒍ ᐃᖅᑲᓇᐃᔭᖃᑎᒋᔭᕆᐊᖃᕐᓂᐊᖅᑕᒃᑲ 
ᐃᖅᑲᓇᐃᔭᖅᑎᒃᑲ ᑕᒪᒃᑯᓂᖓ ᓇᓗᓇᐃᖅᓯᓗᑎᒃ ᐱᓕᕆᔭᐅᔭᕆᐊᓕᓐᓂᑦ. ᐅᖃᕈᓐᓇᖅᑐᖓ ᒫᓐᓇᒧᑦ 
ᐸᕐᓇᓐᓂᐊᖅᑕᕗᑦ ᑕᐃᒃᑯᐊ ᐃᖅᑲᓇᐃᔭᖅᑕᐅᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᖁᐊᓇᖅᑯᑎᑦ, ᒥᔅᑕ ᑐᑐ. ᐊᒡᓚᕝᕕᒻᒥ ᐊᐅᓚᑕᐅᔪᑦ ᑮᓇᐅᔭᐃᑦ. 
ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ, ᓂᕈᐊᖅᑕᐅᔭᕆᐊᓖᑦ. $30,620,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᓯ. ᐅᑎᕐᓗᓯ ᒪᑉᐱᒐᕐᒧᑦ ᑕᐃᑯᖓ C-3-ᒧᑦ. ᒪᑉᐱᒐᖓ C-3-ᒧᐊᕈᔅᓯ. 
ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐃᓗᓕᖏᑦ ᑮᓇᐅᔭᖅᑐᕈᑎᒃᓴᐃᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ, 
ᓂᕈᐊᕈᑕᐅᔭᕆᐊᓖᑦ. $54,156,000. ᑲᑎᒪᔨᕋᓛᑦ ᐊᖏᖅᐹᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕌᓘᔪᓯ. ᐊᖏᖅᐱᓰ ᑖᓐᓇ ᑮᓇᐅᔭᓕᕆᔨᓕᒃᑯᑦ ᐱᔭᕇᖅᑕᐅᓂᖓᓃᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᒋᐊᕈᑎᒃᓴᓄᑦ ᐅᖃᐅᓯᒃᓴᖃᖅᐲᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ, ᐃᑉᐸᒃᓴᖅ 
ᐊᐱᖅᑯᑕᐅᓚᐅᖅᑐᖅ ᑭᑦ ᐲᑕᓴᓐᒧᑦ ᒫᓐᓇ ᐃᒥᐊᓗᓕᕆᔩᑦ ᕿᒥᕐᕈᓂᕆᖃᑦᑕᖅᑕᖓ ᑭᐅᕙᒌᕈᒪᓪᓗᒍ.  
 
ᑕᕝᕙᓂ ᐃᖃᓗᖕᓂ 6-ᓂ ᐃᒥᕋᓚᒡᕕᖕᓄᑦ ᕿᒥᕐᕈᔨᑕᖃᖅᑐᖅ ᐊᒻᒪᓗ ᐊᑕᐅᓯᕐᒥ ᑲᖏᖅᖠᓂᕐᒦᑦᑐᖃᖅᖢᓂ. 
ᑖᒃᑯᐊᓗ ᐊᑭᓕᖅᑕᐅᖃᑦᑕᖅᖢᑎᒃ $30-ᒥᒃ ᖃᐅᔨᓴᕌᖓᒥᒃ ᐊᒻᒪᓗ ᐃᒻᒪᖄ 25-ᖏᖅᓱᖅᖢᑎᒃ ᐱᓇᓱᐊᕈᓯᖅᑕᒫᑦ 
ᐃᒥᕋᓚᒡᕕᖃᖅᑐᓄᑦ ᑕᑯᔭᖅᑐᖃᖅᑕᖅᑐᑦ. ᑕᒫᓂ 17ᓂᒃ ᓚᐃᓴᓐᓯᑕᓕᒃ, ᐃᒥᕐᕕᖁᑎᓕᖕᓄᑦ ᓄᓇᕗᒻᒥ ᑖᒃᑯᓄᖓ 
12-ᔪᓄᑦ ᐃᓄᖕᓄᑦ. 2007-ᐅᑎᓪᓗᒍ ᑕᐃᒪ ᐃᒥᐊᓗᖕᒧᑦ ᑕᒪᒃᑯᐊ ᒪᓕᒐᕐᓄᑦ ᓱᕋᒃᑕᐅᔪᖃᖅᑎᓪᓗᒍ $4,000-ᓂ 
ᑮᓇᐅᔭᓂᒃ ᐊᑭᓕᖅᓯᔪᖃᓚᐅᖅᑐᖅ. ᐊᒻᒪᓗ ᑖᒃᑯᐊ liquor licensing board ᐃᓛᒃ ᑲᑎᒪᔨᖏᓐᓄᑦ ᑖᒃᑯᐊ 
ᐋᖅᑭᒃᑕᐅᖃᑦᑕᖅᑐᑦ ᐊᑭᒋᓇᔭᖅᑕᖏᑦ. ᑖᒃᑯᐊ ᑕᕝᕙ ᒥᔅᑕ ᑮᑦ ᐲᑕᓴᓐ ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᖏᑦ ᒫᓐᓇ 
ᓇᓗᓇᐃᖅᐸᒌᕈᒪᑐᐃᓐᓇᖅᖢᒋᑦ.  
 
ᑭᓯᐊᓂ ᖁᔭᓐᓇᒦᕈᒪᓪᓗᖓ ᑖᒃᑯᐊ ᑕᒪᕐᒥᑦᑎᐊᖏᓛᒃ ᓂᕈᐊᖅᑕᐅᖃᑎᒋᓯᒪᔭᒃᑲ ᕿᓄᐃᓵᕈᓐᓇᖅᑐᐃᓐᓅᖕᒪᑕᓗ 
ᐊᒻᒪᓗ ᑕᒪᓐᓇᐃᓛᒃ ᓄᑖᖅ ᐱᒋᐊᖅᐸᓪᓕᐊᓕᓵᖅᑎᓪᓗᒍᖓᒃᑕᐅᖅ ᐃᓕᑦᑕᕆᐊᖃᕐᒥᒐᒃᑯ ᐊᓕᐊᓇᐃᖢᓂᓗ 
ᐃᒪᓐᓇᐅᔭᖅᑕᐅᖅ ᐃᓕᓐᓇᕐᓂᕐᒥᖕᒪᑦ ᑕᒪᓐᓇ ᐃᑲᔫᑕᐅᕕᒡᔪᐊᖃᑦᑕᕐᒪᑦ. ᑖᒃᑯᐊ ᑕᕝᕙ ᑲᑎᒪᔨᕋᓛᑦ ᑕᕝᕙᓂ 
ᑲᑎᒪᔨᕋᓛᖑᓵᖅᑐᑦ ᐃᑲᔪᖅᑎᒋᔪᒪᑦᑎᐊᖅᑕᕗᑦ ᐊᒻᒪᓗ ᐃᓱᒫᓗᒋᔭᖏᑦ ᐃᓱᒫᓗᒋᔭᕗᓪᓗ ᑕᕝᕙᓂ ᑮᓇᐅᔭᓕᕆᔪᒥ 
ᐊᔾᔨᒌᐸᓗᖂᕐᒪᑕ ᑕᒪᓐᓇ ᓴᙱᒃᑎᒋᐊᖃᒃᑲᓐᓂᕐᓂᖓ ᑮᓇᐅᔭᖅ ᑲᒪᒋᔭᐅᓲᑦ ᑕᐃᒪᓐᓇᐃᑎᓪᓗᒍ ᑕᐃᒪ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲᐃᓛᒃ ᑕᕝᕙᓂ ᑕᐅᑐᖂᕋᑦᑕᐃᓛᒃ ᐊᔾᔨᒌᐸᓗᖕᒥ ᑖᒃᑯᐊᓗ ᐱᓕᕆᕕᒻᒥ ᑕᒪᓐᓇ 
ᐱᒋᐊᓪᓚᒃᑲᓐᓂᖅᓯᒪᔮᕐᓂᐊᕋᑦᑎᒍᑦ ᑕᒪᑐᒪᓂ ᐊᕐᕌᒍᔪᒥ ᐊᒻᒪ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᖁᔭᓐᓇᒦᕈᒪᓪᓗᑎᓪᓗ ᐃᖅᑲᓇᐃᔭᖅᑎᑦᑎᓐ ᐃᑲᔪᑲᑕᒃᑲᔅᓯ. 
ᖁᔭᓐᓇᒦᒃ. 
 
ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᓇᑦᑎᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒪᑐᐃᕆᐊᕈᑎᒃᓴᓂ 
ᐅᖃᐅᓯᒃᓴᖃᕐᒪᖔᑦ. ᒥᓂᔅᑕ ᓇᑦᑎᖅ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᑦᑎᐊᖅᑐᖓ ᓵᔅᓯᓐᓄᐊᕈᓐᓇᕋᒪ 
ᑲᑎᒪᑐᐃᓐᓇᖅᑎᓪᓗᒋᑦ. ᐅᖃᐅᓯᕆᓂᐊᕋᑦᑎᒍᑦ 2008-09-ᒥ ᐊᑐᕈᒫᖅᑐᑦ ᐊᐅᓚᔾᔪᑎᓄᑦ ᐊᒻᒪᓗ ᐱᓕᕆᐊᒃᓴᓄᑦ 
ᐸᕐᓇᐅᑎᒋᔭᖏᓐᓄᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ.  
 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2008-09-ᒥ ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓚᐅᖅᑐᑦ 
ᐃᒡᓗᓕᕆᔨᕐᔪᐊᒃᑯᓐᓂᒃ ᐊᖏᒡᓕᒋᐊᖅᖢᑎᒃ $14,063,000 ᐊᐅᓚᔾᔪᑎᒃᓴᓂ 2007-08-ᒥ ᑭᓯᐊᓂ $3,135,000 
ᑖᒃᑯᐊ ᐊᖏᓂᖅᓴᐅᔪᑦ ᑖᒃᑯᓇᖓᑦ ᐊᑐᕈᒫᖅᑐᓂᒃ. 

ᔫᓂ 2007-ᐅᑎᓪᓗᒍ ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᒃᓴᖃᓚᐅᖅᑐᖅ ᑭᐅᔭᐅᖁᓪᓗᒋᑦ ᐃᓄᒋᐊᒃᓯᕙᓪᓕᐊᓂᖏᑦ 
ᓇᓗᓇᐃᖅᑕᐅᓚᐅᖅᑐᑦ 2007-08 ᐊᑐᕈᒫᖅᑕᖏᑦ ᕿᒥᕐᕈᓇᒃᑕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕕᖏᑦᑕ 
ᐊᒻᒪᓗ ᑎᒥᖁᑎᖏᑦᑕ. ᑎᒥᐅᔪᖅ ᑖᓐᓇ ᑐᓂᔭᐅᓚᐅᖅᑐᖅ ᐊᐅᓚᔾᔪᑎᒃᓴᖏᓐᓂ $8,959,000 ᑖᒃᑯᐊ 
ᖄᒃᑲᓐᓂᐊᒍᑦ $6,694,000 ᐊᑭᑦᑐᕆᐊᓚᐅᖅᑐᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂ ᐊᔾᔨᖓᓂᒃ $1,470,000 
ᐊᐅᓚᔾᔪᑎᒃᓴᖏᑦ ᓄᑖᑦ ᐃᒡᓗᒃᓴᐃᑦ ᐊᒻᒪᓗ $795,000 ᐊᑭᓕᐅᑕᐅᓂᐊᖅᑐᖅ ᐊᑭᒃᖠᒋᐊᓚᐅᕐᓂᖏᓐᓂ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᓐᓂ. 
 
ᖄᒃᑲᓐᓂᐊᒍᑦ ᐊᑭᑦᑐᕆᐊᕈᑎᑦ 2008-09-ᒥ ᐅᑯᐊᖑᕗᑦ, $3,441,000 ᐊᐅᓚᔾᔪᑎᒃᓴᓄᑦ ᓄᑖᓄᑦ ᐃᒡᓗᒃᓴᓄᑦ 
ᐊᑐᐃᓐᓇᐅᓂᐊᖅᑐᑦ ᐊᕐᕌᒍᒋᔭᑦᑎᓐᓂ ᒫᓐᓇ. ᐊᕐᕌᒍᓂᐊᖅᑐᒥᒡᓗ ᐃᒃᓯᕙᐅᑖᖅ. $894,000 ᐊᑭᓕᐅᑕᐅᓂᐊᖅᑐᑦ  
ᐊᑭᑭᓪᓕᒋᐊᕈᑎᒋᓚᐅᖅᑕᖏᓐᓂ ᑲᓇᑕᐅᒥ ᐃᓪᓗᓕᕆᔨᕐᔪᐊᒃᑯᓐᓂ ᑮᓇᐅᔭᖅᑖᕈᑎᕆᒋᖃᑦᑕᑎᓐᓄᑦ ᐊᒻᒪ 
$1,200,000 ᐊᑭᑭᓪᓕᒋᐊᖅᖢᑎᑦ ᓄᓇᕗᒻᒥ ᓯᓚᑦᑐᓴᕐᕕᒃ ᑕᐃᒃᑯᓄᖓ ᓴᓇᔨᕈᕆᐅᖅᓴᓂᕐᒧᑦ 
ᐃᓕᓐᓂᐊᕐᓂᐊᓕᓵᖅᑐᓄᑦ. ᑖᒃᑯᐊ ᑮᓇᐃᔭᐃᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 2008-09-ᒧᑦ $600,000-ᓗᑎᑦ ᑭᐊᓯᓂ 
ᐃᓚᒋᐊᕈᑏᑦ ᑮᓇᐅᔭᖅᑐᕈᑎᔅᓴᓄᑦ ᓄᕕᐱᕆ 2007-ᒥᑦ ᐊᑭᑦᑐᕆᐊᖅᑎᑦᑎᓚᐅᕐᒪᑕ ᑮᓇᐅᔭᕐᓂᑦ ᔨᕈᒥᑦ 
$1,800,000-ᓄᑦ ᐊᑭᓕᖅᑕᐅᓂᐊᕐᒪᑦ 2006-07-ᒥ ᐊᕐᕌᒍᒧᑦ ᐊᒻᒪᓗ 2007-08 ᐊᕐᕌᒍᖓᓄᑦ.  
 
ᖄᒃᑲᓐᓂᐊᒍᑦ ᐃᓪᓗᑦᑕᖃᒃᑲᓐᓂᕆᐊᖃᕐᒪᑦ ᐊᑭᑐᓗᐊᓐᖏᑦᑐᓂᑦ ᑕᒪᒃᑯᐊ ᑮᓇᐅᔭᓂᑦ ᐊᒃᓱᕉᓴᒍᑎᐅᖃᑦᑕᕐᒪᑕ 
ᒐᕙᒪᒃᑯᓐᓄᑦ ᕿᓂᕆᐊᖃᕋᑦᑕ ᐊᓯᖏᓐᓂ ᑮᓇᐅᔭᖅᑖᕐᕕᒋᔭᕆᐊᖃᖅᑕᑎᓐᓂ.  
 
ᐃᒃᓯᕙᐅᑖᖅ, ᑲᑎᒪᔨᔭᖅᑐᖃᑎᒋᐅᓚᐅᕋᒪ ᑕᐃᑯᖓ ᕚᓐᑰᕙᒥ ᑲᑎᒪᑎᓪᓗᒋᑦ ᐃᓪᓗᓕᕆᔨᐅᔪᑦ ᕕᕗᐊᕆ 6-
ᖑᑎᓪᓗᒍ ᐊᕐᕌᒍᒋᔭᑦᑎᓐᓂ ᐅᖃᐅᓯᕆᔭᖅᑐᖅᖢᒋᑦ ᐃᓪᓗᑭᔅᓴᕐᓂᕆᔭᕗᑦ ᓄᓇᕗᒻᒥ. ᑕᐃᒃᑯᐊ ᒥᓂᔅᑕᐅᖃᑎᒃᑲ 
ᓄᓇᖅᑲᑎᒋᓐᖏᑕᕗᑦ ᑲᑎᒪᖃᑎᒋᓪᓗᒋᑦ ᐊᑭᑐᔪᖅᑐᕈᑎᔅᓴᓂᑦ ᐊᐅᓚᔾᔪᑎᔅᓴᓄᓪᓗ ᐅᖃᐅᓯᖃᕐᑐᑕ. ᖁᕕᐊᓱᒃᑐᖓ 
ᑲᑎᒪᖃᑎᒋᔪᓐᓇᖅᓯᓛᕋᑦᑎᒍ ᑲᓇᑕᐅᑉ ᒥᓂᔅᑕᖓ ᐊᐃᐳᕈᓪ 2-ᖑᓕᖅᐸᑦ ᐊᒻᒪᓗᑦᑕᐅᖅ ᑕᐃᔅᓱᒪᓂᐅᓕᖅᐸᑦ 
ᐊᔭᐅᖅᑐᑲᓐᓂᓂᐊᖅᑕᕗᑦ ᑮᓇᐅᔭᖅᑖᖅᑎᑕᐅᒃᑲᓐᓂᕈᒪᓪᓗᑕ ᓄᖑᑉᐸᓪᓕᐊᖏᑦᑐᓂᑦ ᑭᐅᔪᓐᓇᕐᓂᐊᕋᑦᑎᒍ 
ᐃᓪᓗᑭᔅᓴᕐᓂᖅ ᓄᓇᕗᒻᒥ.  
 
ᖁᕕᐊᓱᒃᑲᔭᖅᑐᖓ ᐊᐱᖅᑯᑎᔅᓴᖅᑕᖃᕐᐸᑦ ᑭᐅᓇᓱᒋᐊᒃᓴᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2008-09-ᒥ 
ᐊᐅᓚᔾᔪᑎᔅᓴᖏᓐᓄᑦ ᐊᑐᕈᒫᖅᑕᖏᓐᓄᑦ ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᒋᔭᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑕᐃᑯᖓ ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᓂᐊᖅᐲᑦ 
ᐃᖅᑲᓇᐃᔭᖅᑎᓂᑦ?  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑕᐅᖁᓪᓗᒋᑦ 
ᑲᑎᒪᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐᑦ.  
 
ᑎᑎᕋᖅᑕᐅᓯᒪᓂᐊᕐᒪᑦ, ᒥᓂᔅᑕ, ᑭᒃᑰᒻᒪᖔᑕ ᐱᖃᑎᒋᔭᑎᑦ ᑕᐃᓚᐅᒃᑭᑦ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᖅᐱᒐᓃᑦᑐᖅ ᑖᓐᓇ ᐲᑕ ᓯᑳᑦ, 
ᐊᖓᔪᖅᑳᕆᔭᐅᓪᓗᓂ ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᒻᒪ ᓴᐅᒻᒥᓐᓃᑦᑐᖅ ᐃᐅᕆᒃ ᐅᐃᑦᕗᑦ, ᑮᓇᐅᔭᓕᕆᔨᕗᑦ  

ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᒻᒪ ᑕᐃᓐᓇ ᑐᓂᑦᑎᓃᑦᑐᖅ ᑕᐅᕙᓂ ᑎᑭᕋᑖᖅᑲᐅᔪᖅ ᐹᑦᓯ ᐊᐅᓕᔾᔪᑦ, ᑖᓐᓇ 
ᑐᒡᓕᕆᔭᕗᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᓄᑦ ᑐᖏᓕᕆᔭᐅᓪᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᓯᑳᑦ, ᒥᔅᑕ ᐅᐃᑦᕗᑦ. ᑐᓐᖓᓱᒋᑦᑎ ᑲᑎᒪᑐᐃᓐᓇᖅᑐᓄᑦ. 
ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐱᖁᑎᕐᔪᐊᓕᕆᓂᕐᒧᑦ ᐅᖃᐅᓯᔅᓴᖃᖅᐹ? ᐊᑏ ᐱᒋᐊᓕᕆᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᕈᓐᓃᖅᑐᖅ) ᑐᓐᖓᓱᑦᑎᔪᒪᕙᒃᑲ ᒥᓂᔅᑕ ᐃᑲᔪᖅᑎᖏᑦ 
ᑖᒃᑯᐊ ᐲᑕ ᓯᑳᑦ ᐊᒻᒪᓗ ᑖᓐᓇ Opening comments-ᖏᑦ ᐅᔾᔨᕆᑦᑎᐊᕋᑖᖅᐸᕗᑦ. ᓇᐃᑦᑐᕋᔮᖑᓪᓗᓂ. Short 
& sweet.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᓵᓯᓐᓂ ᒪᑐᐃᖅᓯᒋᐊᕆᐊᒃᓴᖅ ᑭᒡᒐᑐᕐᓗᒋᑦ ᑲᑎᒪᔨᕋᓛᖏᑦ 
ᐱᖁᑎᕐᔪᐊᓕᕆᓂᕐᒧᑦ ᐃᓪᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓇᓚᐅᖅᑎᓪᓗᒋᑦ 2008-09-ᒥ 
ᐊᐅᓚᔾᔪᑎᓄᑦ ᐊᑐᕈᒫᖅᑐᓂᑦ ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓄᑦ ᓄᓇᕗᒻᒥ ᐃᓪᓗᓕᕆᕐᔪᐊᒃᑯᑦ.  
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑎᔪᒪᒻᒪᑕ 2008-09-ᒥ ᐊᐅᓚᔾᔪᑎᔅᓴᖏᓐᓄᑦ 
ᐊᑐᕈᒫᖅᑐᑦ $1,112,817. ᑖᒃᑯᐊ ᐊᑭᑦᑐᕆᐊᖅᓯᒪᒻᒪᑕ ᐃᒻᒪᖃ 43-ᐳᓴᓐᑎᒥᑦ ᑕᐃᒪᓐᖓᑦ 2004-05 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐃᒃᓯᕙᐅᑖᖅ, ᐅᓄᕐᓂᕆᔭᖏᑦ ᐃᖅᑲᓇᐃᔭᖅᑏᑦ ᐊᕐᕌᒍᒥ ᑯᐊᐳᕇᓴᒥ 
ᐅᓄᖅᓯᒋᐊᖅᓯᒪᒻᒪᑕ 70-ᖑᓚᐅᕐᒪᑕ 2004-05, 88-ᖑᓕᖅᖢᑎᑦ 2008-09-ᒥᓗ.  
 
ᒥᓂᔅᑕ ᓴᖅᑭᓚᐅᖅᑎᓪᓗᒍ ᑲᑎᒪᔨᐊᓛᑦ ᑲᑎᒪᓕᖓᓐᓄᑦ, ᒪᓕᒐᓕᐅᖅᑎᑐᐃᓐᓇᐃᑦ ᐱᕕᖃᓚᐅᕐᒪᑕ 
ᓴᖅᑭᑦᑎᔪᓐᓇᕐᓂᕐᒥᑦ ᐱᔾᔪᑎᐅᔪᓄᑦ ᐊᒻᒪᓗ ᐃᓱᒫᓘᑎᓄᑦ. ᓄᓇᕗᒥ ᐃᒡᓗᓕᕆᔨᕐᔪᐊᑯᑦ 2005-06-ᒥ ᐊᕐᕌᒍᑕᒫᑦ 
ᐅᓂᒃᑳᓕᐊᖏᓐᓂᒃ ᓴᖅᑭᑎᑕᐅᓚᐅᖏᒻᒪᑕ ᒪᓕᒐᓕᐅᕐᕕᖏᒥ ᑭᓯᐊᓂ ᒫᑦᓯ 12, 2008-ᒥ. 2006-07-ᒧᑦ 
ᐊᕐᕌᒍᑕᒫᖅᓯᐅᑎᑦ ᓱᓕ ᓴᖅᑭᑎᑕᐅᓯᒪᖏᑦᑐᑦ. ᐱᒻᒪᕆᐅᖕᒪᑦ ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᒪᓕᒋᐊᖃᕐᓂᖏᓐᓂᒃ ᒪᓕᒐᑎᒍᑦ ᐊᑐᕆᐊᖁᔨᔾᔪᑎᖏᓐᓂᒃ ᑕᒪᑦᓱᒧᖓ.  
 
.ᓄᓇᕗᑦ ᒐᕙᒪᒃᑯᖏᑦ ᒫᓐᓇᓵᖅ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᐱᓕᕆᕕᐊᓐᓂ ᑳᓐᑐᕌᕈᑎᑦ, ᑮᓇᐅᔭᓕᕆᔾᒐᔪᑎᖏᑦ 
ᐊᒻᒪᓗ ᐊᑐᖅᑐᐊᕐᓂᕐᒧᑦ ᐱᓕᕆᐊᑦ ᐅᑭᐅᓄᑦ 2006-07-ᒧᑦ ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ 
ᓄᕕᐱᕆ 7, 2007. ᑕᒪᒃᑯᐊ ᐅᓂᑉᑳᓕᐊᑦ ᐃᓚᖃᖅᓯᒪᖏᒻᒪᑕ ᑐᓴᕈᑎᓂᒃ ᑮᓇᐅᔭᓕᕆᓂᐅᔪᓂᒃ, ᑳᓐᑐᕌᕈᑎᓄᑦ 
ᐊᒻᒪᓗ ᐊᑐᖅᑐᐊᕐᓂᕐᒧᑦ ᐱᓕᕆᐊᓂᒃ ᐅᑯᓄᖓ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᑎᒥᐅᔪᓄᑦ ᐊᓯᖏᓐᓄᑦ.  
ᑲᑎᒪᔨᐊᓛᑦ ᖁᕕᐊᓱᒃᑐᑦ ᐱᕙᕆᐊᒃᓴᖅ ᐱᔭᒃᓴᒻᒪᕆᒋᔭᐅᔪᓂᒃ ᒥᓂᔅᑕᒥ ᒫᓐᓇᓵᖅ ᓴᖅᑭᓐᓂᕆᓚᐅᖅᑕᖓᓂᒃ 
ᓵᖓᓐᓂ ᑲᑎᒪᔨᐊᓛᑦ ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᒧᐊᑦ ᑭᒃᑯᓕᒫᓄᑦ ᐅᓂᑉᑳᕐᓂᐊᕐᒪᑕ ᐱᓕᕆᐊᖏᓐᓂᒃ 
ᑕᒪᑦᓱᒧᖓ. 
 
.ᐃᓱᒫᓘᑏᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᐱᓪᓗᒋᑦ ᐊᖏᔪᒥᑦ ᐱᑦᑎᐊᖏᓐᓂᕐᒧᑦ ᓄᖅᑲᕈᑕᐅᓚᐅᖅᑐᓂᒃ 
ᓴᖅᑭᑦᑐᓄᑦ ᐊᕐᕌᓂ ᐊᒡᔭᖅᑐᕈᑎᓄᑦ ᐃᖏᕐᕋᔪᒃᑯᑦ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ ᑭᔪᒃᓴᓂᒃ ᐱᖁᑎᓂᒃᓗ 
ᐊᒥᓱᓄᑦ ᓄᓇᓕᖕᓄᑦ. ᑲᑎᒪᔨᐊ ᒫᑦ ᐊᑐᓕᖁᔨᓯᒪᕗᑦ ᑖᓐᓇ ᒥᓂᔅᑕ ᐊᑐᐃᓐᓇᕈᐃᖁᓪᓗᒍ ᐃᓗᐃᑦᑐᒥᑦ 
ᐅᓂᒃᑳᓕᐅᖅᓯᒪᔪᒥᑦ ᒪᓕᒐᓕᐅᕐᕕᖕᒧᑦ ᐅᐱᕐᖔᖅ ᒪᓕᒐᓕᐅᕐᕕᖕᒥ ᑲᑎᒪᓂᐅᓂᐊᖅᑐᒧᑦ 2007-ᒥ ᐃᓄᓕᒫᓄᑦ 
ᐃᒡᖢᕐᔪᐊᒃᓴᓄᑦ ᓴᓇᔭᒃᓴᐅᕙᒃᑐᓂᒃ ᐱᓕᕆᐊᑦ ᐱᓪᓗᒋᑦ. 
 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᐊᓛᖓᑦ ᐱᓚᐅᕐᒪᑕ ᐃᓱᒫᓘᑎᓂᒃ ᓄᓇᓕᖕᓂ ᑲᒻᐸᓂᐅᔪᓂᒃ ᐱᓪᓗᒋᑦ ᐅᑯᓄᖓ 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯ ᑳᑐᕌᓂᕐᒧᑦ ᐊᑐᖅᐸᒃᑕᖏᓐᓄᑦ. ᓱᓕ ᑲᑎᒪᔨᕋᓛᑦ ᐃᓕᑕᖅᓯᕗᑦ ᐊᑕᐅᓯᕐᒥᓪᓘᓐᓃᑦ 
ᐱᒋᐊᖅᓯᒪᖏᑦᑐᑦ ᐊᑐᕈᑎᒥᒃ ᑕᒪᐃᓐᓂᒃ ᖁᕕᐊᓱᓕᖅᑎᑦᑎᓚᐅᖅᓯᒪᓂᐊᖏᒻᒪᑕ ᑎᒥᐅᔪᓂᒃ, ᐃᓚᖏᑦ 
ᐆᒃᑐᖃᑦᑕᖅᓯᒪᔪᑦ ᐱᓇᓱᐊᕐᓂᕐᒥᑦ ᐱᒡᒍᓴᐅᑎᓂᒃᑯᑦ ᑐᕋᖅᑕᖏᓐᓄᑦ. ᓂᕆᐅᒃᑐᑦ ᐅᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᑯᐊᐱᕇᓴᒃᑯᑦ ᐱᓇᓱᕐᑲᑦᑕᕐᓗᑎᒃ ᓱᓕᔪᓂᒃ ᑕᒪᓐᓇ  

ᐊᖏᒃᓕᓇᓱᐊᕐᓗᒍ ᖁᒻᒧᑦ ᐱᕕᖃᖅᑎᑕᐅᔪᓐᓇᕐᓂᖏᑦ ᐃᓄᐃᑦ ᐊᒻᒪᓗ ᓄᓇᓕᖕᓂ ᓇᖕᒥᓂᕆᔭᐅᔪᑦ 
ᑐᓂᓯᖃᑦᑕᕈᓐᓇᕐᓂᖏᓐᓂᒃ ᐆᒃᑐᕐᓗᑎᒃ ᐱᓇᓱᐊᕐᓂᕐᒧᑦ ᐊᒻᒪᓗ ᑐᒃᓯᕋᐅᑎᓄᑦ ᐊᖏᔪᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑳᑐᕌᕈᑎᓕᐊᖏᓐᓄᑦ. 
 
ᐊᕐᕌᓂ, ᒪᓕᒐᓕᐅᕐᕕᒃ ᐊᖏᖅᓯᓚᐅᖅᑐᑦ ᖃᓂᒋᔭᖏᓐᓂᒃ ᐃᒪᓐᓇ $9 ᒥᓕᐊᓐᓂᒃ ᐅᑯᓄᖓ 
ᐃᓚᒋᐊᕈᑎᐅᓂᐊᖅᑐᓂᒃ ᑮᓇᐅᔭᓄᑦ ᓄᓇᓕᖕᓄᑦ ᐃᒡᓗᓕᕆᔨᓄᑦ ᑎᒥᐅᔪᓄᑦ ᐃᑲᔪᕈᑎᒋᓗᓂᔾᔪᒃ 
ᑎᑭᐅᑎᓇᓱᐊᕐᓂᕐᒧᑦ ᐱᕈᖅᐸᓪᓕᐊᔪᑦ ᒪᓕᒃᖢᒋᑦ ᐱᔪᒪᔭᐅᔪᓄᓪᓗ. ᐃᒪᓐᓇᐃᑦᑕᕆᐊᓕᒃ ᐅᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ ᐊᒻᒪᓗ ᑮᓇᐅᔭᓄᑦ ᐸᕐᓇᐅᑎᐅᔪᑦ ᐃᖏᕐᕋᓂᐊ ᐊᑐᕐᓗᒍ ᓱᓕᓂᕐᒧᑦ. 
 
ᐅᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᓐ ᐱᓕᕆᐊᖏᓐᓂ ᐸᕐᓇᐅᑎᑦ ᓇᓗᓇᐃᖅᓯᔪᑦ ᐊᒥᓱᐃᑦ 
ᓯᕗᓪᓕᐅᑎᑕᐅᔭᕆᐊᓖᑦ ᐊᒻᒪᓗ ᐱᔾᔪᑎᑦ ᐱᓪᓗᒋᑦ ᐊᒃᑐᐊᔪᑦ ᐅᑯᓄᖓ ᓄᓇᓕᖕᓂ ᐃᒡᓗᓕᕆᔨᓄᑦ ᑎᒥᐅᔪᓄᑦ. 
ᐱᓕᕆᐊᖏᓐᓂ ᐸᕐᓇᐅᑎᑦ ᓇᓗᓇᐃᖅᓯᒪᔪᑦ ᑖᒃᑯᐊ, “ᑲᑎᒪᓪᓗᑎᒃ ᐃᓕᓐᓂᐊᕈᑕᐅᓚᐅᖅᑐᑦ ᑲᖏᖅᖠᓂᕐᒥ 
ᐊᐃᐳᕈ 2007-ᒥ ᐃᓚᐅᓪᓗᑎᒃ ᐊᐅᓚᑦᑎᔨᐅᔪᑦ ᑎᑎᕋᕐᕕᖏᓐᓂ ᑕᒪᐃᑕ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓂ 
ᑲᑎᖃᑎᖃᖅᖢᑎᒃ ᓄᓇᕗᒥ ᐃᒡᓗᓕᕆᔨᒃᔪᐊᒃᑯᑦ ᑯᐊᐱᕇᓴᖓᓐᓂ ᐱᓕᕆᔨᖏᓪᓗ. ᐃᒪᓐᓇ ᐊᑐᐃᓐᓇᕈᐃᓪᓗᑎᒃ 
ᐃᓚᐅᑎᑦᑎᓂᕐᒥᑦ ᖃᓄᖅ ᐊᖅᑭᒋᐊᖅᑕᐅᔪᓐᓇᕐᓂᖏᓐᓂᒃ ᐃᓄᖕᓄᑦ ᐃᒡᓗᒋᔭᐅᔪᓄᑦ ᐃᒡᓗᖃᖅᑎᓄᓪᓗ 
ᐊᑭᓕᖅᑑᑎᖏᓐᓄᒃ ᐊᑐᖅᑐᐊᕐᓂᕐᒧᑦ ᐊᖏᓂᖏᓐᓂᒃ. ᖃᐅᔨᔭᐅᔪᑦ ᐃᓕᓐᓂᐊᖅᖢᑎᒃ ᑲᑎᒪᓂᒃᑯᑦ 
ᖃᐅᔨᔭᐅᓂᐊᖅᑐᑦ ᐊᒻᒪᓗ ᑐᓂᕐᕈᑕᐅᓗᑎᒃ ᒥᓂᔅᑕᑦ ᑲᑎᒪᔨᖏᓐᓄᑦ ᐊᖏᖅᑕᐅᓂᐊᕐᓗᑎᒃᓗ ᐃᓂᓪᓚᒍᑎᒃᓴᑦ 
2008-ᒥ”. ᑲᑎᒪᔨᕋᓛᑦ ᐊᔭᐅᖅᑐᐃᓄᑦ ᒥᓂᔅᑕᒥᑦ ᓴᖅᑭᑦᑎᖁᓪᓗᒍ ᒪᓕᒐᓕᐅᕐᕕᖕᐅᑉ ᐃᓗᐊᓂ 
ᐅᓂᑉᑳᓕᐊᖑᓯᒪᔪᓂᒃ ᐃᓕᓐᓂᐊᖅᖢᑎᒃ ᑲᑎᒪᓂᐅᓚᐅᖅᑐᒥᑦ ᒪᓐᓇᓵᖅ ᐊᔪᖏᑐᐊᓕᕈᓂ, ᐊᒻᒪᓗ ᐊᔭᐅᖅᑐᖅᓗᒋᑦ 
ᒥᓂᔅᑕᐃᑦ ᑲᑎᒪᔨᖏᑦ ᓈᓚᖁᓪᓗᒋᑦ ᐃᓱᒫᓘᑕᐅᔪᓄᑦ ᐊᒻᒪᓗ ᑕᐅᑐᒃᑕᖏᓐᓂᒃ ᓄᓇᓖᑦ ᓄᓇᓕᖕᓂ ᐃᒡᓗᓕᕆᔨᑦ 
ᑎᒥᖁᑎᖏᓐᓂ. 
 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐱᕇᓴᓐ ᐱᓕᕆᐊᖏᓐᓂ ᐸᕐᓇᐅᑎᑦ ᓇᓗᓇᐃᖅᓯᓯᒪᕗᑦ ᑖᒃᑯᐊ, “ᓄᑖᑦ ᑮᓇᐅᔭᓄᑦ 
ᐃᓕᖓᔪᑦ ᐅᑯᓄᖓ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ ᐃᓕᖓᓕᖅᑎᑦᑎᖃᑦᑕᕐᒪᑕ ᓱᓕᔫᓂᖅᓴᐅᖁᓪᓗᒋᑦ 
ᐊᐅᓚᑦᑎᓂᖏᓐᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ ᑮᓇᐅᔭᓄᑦ ᐊᒻᒪᓗ ᑲᑎᖅᓱᐃᔾᔪᑎᖏᓐᓄᑦ ᐊᑐᖅᑐᐊᖅᑎᓂᒃ 
ᐃᒡᓗᓄᑦ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᓐ ᑲᔪᓯᓂᐊᖅᑐᑦ ᐊᑐᐃᓐᓇᕈᐃᓗᑎ ᐃᑲᔪᐃᓂᕐᒥᑦ ᓄᓇᓕᖕᓂ 
ᐃᒡᓗᓕᕆᔨᑦ ᑎᒥᖁᑎᖏᓐᓄᑦ ᑕᒪᓐᓇ ᐱᓕᕆᐊᕆᑎᓪᓗᓂᔾᔪᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑦᑎᑦ, ᐊᐅᓚᑦᑎᔾᔪᑎ 
ᐊᒻᒪᓗ ᐱᕆᐊᖑᔪᓄᑦ ᐊᐅᓚᑦᑎᔾᔪᑎᑦ”. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᓐ ᐱᓕᕆᐊᖏᓐᓂ ᐸᕐᓇᐅᑎᑦ 
ᓇᓗᓇᐃᖅᓯᒪᔪᑦ ᐃᑲᔪᐃᓂᐊᕐᓂᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓂᒃ. ᐃᒪᓐᓇ “ᐊᑭᓕᖃᑦᑕᕐᓗᒋᑦ 
ᓇᖕᒥᓂᖅ ᑮᓇᐅᔭᖏᑦᑎᒍᑦ ᒪᑯᓄᖓ ᐊᔪᕐᓇᖃᑦᑕᕈᑎᒋᓐᓄᑦ ᓇᖕᒥᓂᖅ ᐊᐅᓚᓐᓂ ᐆᒻᒪᖁᑎᓄᑦ ᐊᑭᓕᒐᒃᓴᓄᑦ 
ᐅᑯᓇᓂ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓄᑦ ᐊᒻᒪᓗ ᐱᕕᖃᖅᑎᓪᓗᒋᑦ ᓇᖕᒥᓂᖅ ᐱᖁᑎᒋᔭᖏᓐᓂᒃ 
ᐋᖅᑭᐅᒪᑎᑦᑎᓂᕐᒥᑦ ᐊᒻᒪᓗ ᑲᑎᖅᓱᐃᔪᓐᓇᕐᓂᕐᒥᑦ ᐊᑭᓕᖅᑑᑎᓄᑦ ᐃᒡᓗᓄᑦ.” 
 
ᐊᑐᖅᑐᐊᖅᑕᖏᓐᓄᑦ ᐊᑭᓕᒃᓴᑦ ᐃᓱᒫᓘᑕᐅᖕᒪᑕ ᑲᑎᒪᔨᕋᓛᓄᑦ. ᑕᐃᑦᓱᒪᓂ 2004-ᖑᑎᓪᓗᒍ, ᒪᓕᒐᓕᐅᖅᑎ 
ᓴᖅᑭᑦᑎᓚᐅᖅᓯᒪᖕᒪᑕ ᑎᑎᕋᖅᓯᒪᔪᒃᑯᑦ ᐊᐱᖁᑎᒥᒃ ᒪᓕᒐᓕᐅᕐᕕᐅᑉ ᐃᓗᐊᓂ ᐃᓱᒫᓘᑎᒋᓪᓗᒍ ᐃᓄᖕᓄᑦ 
ᐃᒡᓗᕐᔪᐊᕆᔭᐅᕙᒃᑐᓂ ᐊᑐᖅᑐᐊᖅᑎᑦ ᐊᑭᓕᒃᓴᖏᓐᓂᒃ ᐊᒻᒪᓗ ᐃᓗᒥᑦ ᐊᑐᖅᑐᐊᖅᑐᑦ ᓱᕈᑎᕆᓂᕆᕙᒃᑕᖏᓐᓂᒃ.  
ᒐᕙᒪᒃᑯᑦ ᐅᑭᐅᔾᔪᑎᒋᓚᐅᖅᑕᖓᑦ ᓇᓗᓇᐃᖅᓯᔪᖅ ᐱᒋᐊᕐᓗᒍ ᓄᕕᐱᕆ 2004-ᒥ, ᐊᖏᓂᖃᖅᑐᖅ ᖃᓂᒋᔮᓂ 
$6.6 ᒥᓕᐊᓐ ᐊᑭᓕᒃᓴᕆᔭᐅᖕᒪᑕ ᐃᓄᖕᓄᑦ ᐃᒡᓗᒋᔭᐅᔪᓄᑦ ᐊᑐᖅᑐᐊᖅᑎᑦ ᐊᑭᓕᒃᓴᖏᑦ ᐅᑯᓄᐊ ᓄᓇᓕᖕᓂ 
ᐃᒡᓗᓕᕆᔨᑦ ᑎᒥᖁᑎᖏᓐᓄᑦ ᓄᓇᕗᓕᒫᒥ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓄᑦ ᐸᕐᓇᐅᑎᑦ ᓇᓗᓇᐃᖅᓯᓯᒪᒋᕗᑦ ᓯᕗᓪᓕᐅᑎᑕᐅᓂᐊᖅᑐᑦ 
ᐅᑭᐅᖑᓂᐊᖅᑐᒥ ᐃᒪᓐᓇ “ᕿᒥᕐᕈᓗᒋᑦ ᐱᕙᓪᓕᐊᓂᖏᓐᓄᑦ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓄᑦ ᓴᓇᔭᐅᔨᑦ 
ᐱᓕᕆᕝᕕᐊᓂ ᐃᒪᓐᓇᓗ ᐱᑕᖃᖏᑦᑐᓂ ᓄᓇᓕᖕᓂ ᑳᑐᕌᕈᑎᓄᑦ ᐃᓕᖓᔪᑦ ᐊᒻᒪᓗ ᐱᕙᓪᓕᐊᓂᖏᓐᓄᑦ 
ᐃᓕᖓᔪᑦ ᒪᒃᑕᔪᑦ ᓄᓇᓕᖕᓂ ᐱᓕᕆᑎᑦᑎᓂᕐᒧᑦ ᓴᓇᔪᒃᓴᓂᒃ ᐃᒡᓗᕐᔪᐊᓄᑦ”. ᑲᑎᒪᔨᐊᓛᑦ ᓂᕆᐅᒃᑐᑦ ᒥᓂᔅᑕ 
ᐊᑐᐃᓐᓇᕈᐃᖃᑦᑕᕐᓂᐊᕐᓂᖓᓂᒃ ᑲᔪᓯᔪᒥᑦ ᓯᕗᒻᒧᑦ ᐊᒻᒪᓗ ᓇᓗᓇᐃᖅᓯᒪᑦᑎᐊᖅᑐᓂᒃ ᐅᑉᓗᒥᒧᑦ ᐃᓕᖓᔪᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᑕᒪᓐᓇ ᑲᔪᓯᓂᐊᓄ ᐱᒋᐊᖅᑕᐅᓯᒪᔪᑦ. 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓄᑦ ᐸᕐᓇᐅᑎᑦ ᓇᓗᓇᐃᖅᓯᓯᒪᒋᕗᑦ ᐅᑭᐅᓕᒫᒧᑦ ᐱᓕᕆᔨᓄᑦ 
ᐃᒡᓗᖃᖅᑎᑦᑎᓂᕐᒧᑦ ᖃᐅᔨᓴᐃᓂᖅ ᐊᒻᒪᓗ ᑲᔪᓯᓂᐊᕐᓂᖓᓂᒃ ᖃᐅᔨᓴᖅᑕᐅᓂᐊ ᐱᓕᕆᔨᓄᑦ 
ᐃᒡᓗᕐᔪᐊᖃᖅᑎᑦᑎᓂᕐᒧᑦ ᐊᑐᐊᒐᖅ ᐅᖃᖃᑎᒋᖃᑦᑕᕐᓗᒋᑦ ᐱᓕᕆᕝᕕᐊᑦ ᐃᖅᑲᓇᐃᔭᖅᑐᓕᕆᔨᒃᑯᑦ.” 
ᐅᖃᖅᓯᒪᒋᓪᓗᒋᓪᓗᑎᒃ ᐃᓚᖓᑦ ᐊᑕᐅᓯᖅ ᓯᕗᓪᓕᐅᑎᑕᐅᓂᐊᕐᓂᖓᓂᒃ 2008-09-ᒧᑦ ᐃᒪᓐᓇ “ᐸᕐᓇᐃᓗᑎᒃ 
ᐊᒻᒪᓗ ᓴᖅᑭᑎᓪᓗᒍ ᐱᖠᕆᐊᖅ ᐃᑲᔪᕈᑎᒃᓴᐅᓂᐊᖅᑐᖅ ᓄᓇᕗ ᐃᖅᑲᓇᐃᔭᖅᑎᓄᑦ ᓅᑕᐅᓗᑎᒃᓗ ᐱᓕᕆᔨᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᒋᔭᖏᑦ ᐃᒪᓐᓇ ᓇᖕᒥᓂᕆᔭᐅᓕᕈᓐᓇᖅᑎᑕᐅᓗᑎᒃ.” 
 
ᐱᒻᒪᕆᐅᕗᖅ ᑕᒪᓐᓇ ᖃᐅᔨᓴᐃᓂᖅ ᐋᖅᑭᒃᓱᖅᑕᐅᓯᒪᓪᓗᓂ ᐅᑯᓄᖓ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐱᕇᓴᖓᓐᓄᑦ ᓴᖅᑭᑎᑕᐅᓗᓂ ᒪᓕᒐᓕᐅᕐᕕᖕᒥ ᑐᐊᕕᖅᑐᒥᑦ. ᒪᓕᒐᓕᐅᖅᑎᑦ ᓴᖅᑭᑎᑦᑎᓯᒪᖕᒪᑕ ᐊᒥᓱᓂᒃ 
ᐃᓱᒫᓘᑎᓂᒃ ᐱᓪᓗᒋᑦ ᑕᐅᑐᒃᑕᖏᓐᓂ ᓱᓕ ᐱᓇᓱᒃᑲᓐᓂᕆᐊᖃᕐᒪᑕ ᑐᓴᐅᒪᖃᑦᑕᐅᑎᓂᒃᑯᑦ ᐃᑲᔫᑎᑦ ᓇᖕᒥᓂᖅ 
ᐃᒡᓗᑖᕈᑎᓄᑦ ᓄᓇᕗᑦ ᐱᓕᕆᔨᖏᓐᓄᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐊᒻᒪᓗ ᐃᑲᔪᕐᓗᒋᑦ ᓅᓕᑦᑎᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖏᓐᓂ ᓇᖕᒥᓂᖅ ᐃᒡᓗᒃᓴᖏᓐᓄᑦ ᓅᓕᖅᑎᓪᓗᒋᑦ. 
 
ᒪᓕᒐᓕᐅᖅᑎᑦ ᓇᓗᓇᐃᖅᓯᓚᐅᖅᑐᑦ ᒫᓐᓇᓵᖅ ᐅᖃᐅᑎᐅᓇᐅᖅᑐᓂᒃ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ 2008-ᒥ 
ᑮᓇᐅᔭᓄᑦ ᓇᓗᓇᐃᖅᓯᒍᑎᒋᓚᐅᖅᑕᖏᓐᓄᑦ ᑕᒪᒃᑯᐊ ᐊᑭᒃᓕᒋᐊᕈᑕᐅᒪᐅᖅᑐᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ 
ᐊᑐᖅᑐᐊᖅᑕᓄᑦ. ᐱᒻᒪᕆᐅᕗᖅ ᑖᒃᑯᐊ ᓄᓇᕗᒥ ᒐᕙᒪᒃᑯᑦ ᓴᖅᑭᑦᑎᓗᑎᒃ ᐃᓄᓕᒫᓄᑦ ᐊᒻᒪᓗ 
ᑐᑭᓯᓇᓯᑎᑦᑎᐊᕐᓗᒋᑦ ᐱᓕᕆᔨᓄᑦ ᑕᒪᓐᓇ ᐊᑕᐅᓰᕐᓗᓂ ᐱᒋᐊᕈᑕᐅᓂᐊᕐᓂᖓᓂᒃ ᐅᓗ ᑕᐃᒪᖓᓂᑦ 
ᐃᓕᖓᓂᐊᕐᒪᖔᑦ. ᐱᒻᒪᕆᐅᕗᖅ ᒐᕙᒪᒃᑯᑦ ᑐᑭᖃᑦᑎᐊᖅᑐᓂᒃ ᖃᐅᔨᓴᕐᓗᑎᒃ ᐃᒪᓐᓇ ᐱᑦᑎᐊᕋᓗᐊᕐᒪᖓᑦ 
ᐋᒃᑲᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᔨᓄᑦ ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᑦ ᒪᓕᒐᑦ ᑲᔪᓯᑎᑦᑎᑦᑎᐊᕋᓗᐊᕐᒪᖓᑕ 
ᐃᓱᐊᓄᑦ ᐅᖃᖅᓯᒪᔭᖏᑦᑎᒍᑦ ᑐᕋᖅᑕᖏᓐᓄᑦ “ᓇᓗᓇᐃᔭᐃᑎᓪᓗᒋᑦ ᓄᓇᕗᒥ ᑲᔪᓯᔪᑦ ᐃᒡᓗᑭᒃᓴᕐᓂᕐᒧᑦ 
ᐃᑲᔪᖅᑐᐃᓗᑎᒃ ᓴᖏᔪᒥᑦ, ᓇᖕᒥᓂᖃᕐᓂᕐᒧᑦ ᐃᓕᖓᔪᓂᒃ ᑕᒫᓂ ᐊᑐᖅᑕᐅᔪᑦ ᓄᓇᕗᒥ”. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᓐ ᑲᔪᓯᔪᑦ ᓴᖅᑭᑦᑎᓂᕐᒥᑦ ᓄᑖᒥᑦ ᐃᒡᓗᕐᔪᐊᓕᕆᓂᕐᒧᑦ ᐊᑐᖅᑕᐅᔪᒪᔪᓂᒃ 
ᑐᕋᕈᑎᓂᒃ ᓄᓇᕗᒧᑦ. ᐱᓕᕆᐊᖏᑦ ᐸᕐᓇᐅᑎᖏᓐᓂ ᓇᓗᓇᐃᖅᓯᒪᔪᑦ ᑖᒃᑯᐊ ᓇᖕᒥᓂᖅ “ᓴᖅᑭᑦᑎᓪᓗᑎᒃ RFP 
ᒪᑐᓚᐅᖅᑐᖅ ᓯᑎᐱᕆ 20, 2007-ᒥ. ᓯᕗᓪᓖᖏᓐᓂ ᓂᕆᐅᒋᔭᐅᔪᑦ ᒫᔾᔨ 2008-ᒥ ᐊᒻᒪᓗ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐱᕇᓴᓐ ᑐᓂᓯᓂᐊᖅᑐᑦ ᓯᕗᓪᓕᓂᒃ ᑐᕋᖅᑕᐅᔪᒪᔪᓄᑦ ᒥᓂᔅᑕᐅᔪᓄᑦ ᑲᑎᒪᔨᖏᓐᓄᑦ 
ᐊᖏᖅᑕᐅᓂᐊᕐᓂᒧᑦ ᐅᐱᕐᖓᖓᓂ 2008 ᐊᒻᒪᓗ ᓂᕆᐅᒃᖢᑦᑎᒃ ᐃᓂᓪᓚᐃᕙᓪᓕᐊᓂᕐᒧᑦ ᐅᑭᐊᒃᓵᖅ 2008-ᒥ. 
 
ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒍᑎᒋᔭᖓᑦ ᓇᓗᓇᐃᖅᓯᓯᒪᒻᒥᔪᖅ ᓯᕗᓪᓕᐅᔾᔭᐅᖁᔭᐅᔪᖅ ᕿᒥᕐᕈᓂᐊᕐᓗᑎᒃ 
ᐃᒡᓗᖃᕆᐊᖃᕐᓂᖏᓐᓂ 2008-ᒥ ᓇᓗᓇᐃᖅᓯᔪᓐᓇᖁᓪᓗᒋᑦ ᐊᒥᓲᔪᑦ ᐃᓪᓗᕈᓯᖏᑦ ᐊᒻᒪᓗ ᐃᓪᓗᖃᖅᑐᑦ, 
ᑕᕝᕙᓂ ᐊᑐᓂ ᐃᓪᓘᔪᒥ ᐊᑕᐅᓯᕐᒥ ᓄᓇᕗᒻᒥ ᐊᒻᒪᓗ ᖃᓄᑎᒋ ᐱᑐᖃᐅᑎᒋᖕᒪᖔᑦ ᑖᓐᓇ ᑕᐃᒪᐃᒐᓱᑦᑐᖅ 
ᓇᓗᓇᐃᖅᓯᒪᑦᑎᐊᕈᓐᓇᕐᓂᐊᕐᖓᑦᑕ ᖃᓄᑎᒋ ᐃᓪᓗᖃᕆᐊᖃᕐᓂᑦᑎᓐᓂ. ᐃᓪᓗᕆᔨᕐᔪᐊᒃᑯᑦ ᐊᒻᒪ ᓱᓕ 
ᓇᓗᓇᐃᖅᑐᐃᕙᓪᓕᐊᒐᓱᓐᓂᐊᕐᒥᔪᑦ ᑕᒪᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ ᓄᓇᕗᒥᐅᑕᐅᔪᑦ ᐃᓪᓗᑖᕆᐊᖃᕐᓂᕐᒧᑦ 
ᕿᒥᕐᕈᔭᐅᖃᑕᐅᓗᑎᒃ ᖃᐅᔨᔾᔪᑕᐅᒐᔭᕐᖓᑕ ᑕᒪᒃᑯᐊ. ᐊᒻᒪᓗ ᑮᓇᐅᔭᖅᑖᕈᑕᐅᓂᖅᓴᐅᒍᓐᓇᕐᓂᖅᓴᐅᓪᓗᑎᒃ 
ᒐᕙᒪᒃᑯᑐᖃᒃᑯᓐᓂᑦ. ᑲᑎᒪᔨᕋᓛᖑᔪᑦ ᕿᓚᓈᖅᑐᑦ ᒥᓂᔅᑕᐅᔪᒥ ᓴᖅᑮᓛᕐᓂᖓᓂ ᑖᒃᑯᓂᖓ ᒪᓕᒐᓕᐅᕐᕕᖕᒧᑦ 
ᐱᔪᓐᓇᖅᑐᓯᑐᐊᖃᑦ, ᑖᒃᑯᐊ ᒪᓕᒐᓕᐅᖅᑎᓕᒫᑦ ᕿᒥᕐᕈᔪᓐᓇᖅᓯᑦᑎᐊᕋᔭᕐᖓᑕ ᑖᔅᓱᒥᖓ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᕐᖓᐅᑎᒋᔭᒃᑲ 2008-09 ᑮᓇᐅᔭᓂᒃ ᐊᑐᖅᑐᒃᓴᐅᔪᓄᑦ ᐊᒻᒪᓗ ᐱᓕᕆᓂᕐᒧᑦ 
ᐸᕐᓇᒍᑎᖓᓐᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᒋᐊᓚᐅᖏᓐᓂᑎᓐᓂ ᐃᖅᑲᐃᑎᑦᑎᒍᒪᔪᖓ: ᒪᓕᓪᓗᒍ ᒪᓕᒐᖅ 
77(1), 10 ᒥᓂᑦᓯᓂᑦ ᓂᓪᓕᐊᕕᖃᕈᓐᓇᖃᕕᑦ, ᒪᓕᓪᓗᒍᑦᑕᐅᖅ ᒪᓕᒐᖅ 77(2), ᐃᓱᒪᖅᓲᑎᒋᓗᓂᐅᒃ 
ᐃᒃᓯᕙᐅᑕᐅᑉ, ᒪᓕᒐᓕᐅᖅᑎᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᕈᓐᓇᖅᑐᖅ ᑕᕝᕗᖓᑦᓴᐃᓐᓇᖅ ᐅᖃᐅᓯᐅᔪᒧᑦ ᑭᓯᐊᓂ 
ᑕᐃᒃᑯᐊ ᐅᖃᕈᒪᓯᒪᔪᓕᒫᑦ ᐅᖃᕇᖅᓯᒪᓕᖅᑎᓪᓗᒋᑦ.  
 
ᑕᐃᒪᓕ ᐅᖃᐅᑎᒍᒪᓪᓗᒋᑦ ᒪᓕᒐᓕᐅᖅᑎᐅᑉ ᐊᐱᕆᓕᕋᐃᒍᔅᓯ ᑕᕝᕙᓂ ᒪᑉᐱᒐᕐᒦᒃᑲᓗᐊᕐᒪᖔᑦᑕ 
ᖃᐅᔨᒪᒋᐊᖃᕐᓂᐊᖅᑯᓯ. ᑭᓱᑐᐃᓐᓇᕐᓄᑦ ᐅᖃᐅᓯᔅᓴᖅᑕᖃᖃ? ᑭᓱᑐᐃᓐᓇᕐᓄᑦ ᐅᖃᐅᓯᔅᓴᐃᑦ.  

ᖁᔭᓐᓇᒦᒃ. ᐊᑎᓕᐅᖅᓯᒪᔪᖃᓐᖏᒻᒪᑦ ᑭᓱᑐᐃᓐᓇᕐᓄᑦ ᐅᖃᐅᓯᔅᓴᐅᔪᓂᒃ. ᑖᒃᑯᐊ ᐃᓛᑰᖅᑕᕐᓗᒋᑦ ᒪᑉᐱᒐᖏᑎᒍᑦ 
ᐊᑕᐅᓯᑑᒻᒪᑦ L-3, ᑕᐃᒃᑯᐊ ᓇᓗᓇᐃᖅᓯᒪᔪᑦ ᐱᒋᐊᖅᓯᒪᓪᓗᑎᒃ M-IV-1. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᒥᔅᑕ 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓵᓂᓚᐅᖅᓯᒪᔪᒃᓴᐅᖕᒥᒐᑦᓯᑦᑕᐅᖅ ᓲᖃᐃᒻᒪ ᑐᓴᕐᓇᖅᑐᑎᒍᑦ 
ᑐᓴᖅᓴᐅᓚᐅᕐᒪᑕ ᑖᒃᑯᐊ ᐅᒥᐊᕐᔪᐊᒃᑯᑦ ᐊᒡᔭᖅᑐᖃᑦᑕᖅᑐᑦ ᑕᒪᐅᖓ ᐅᑭᐅᖅᑕᖅᑐᒧᑦ, ᑕᐃᓐᓇ NNSI 
ᐊᑐᖃᑦᑕᓚᐅᖅᖢᑕ ᑕᐅᕙᓂ ᑭᕙᓪᓕᕐᒥ ᐊᒻᒪᓗ ᐊᕐᕌᓂᐅᓚᐅᖅᑐᖅ ᑕᐃᖕᓇ NTCL ᑰᒡᔪᐊᕌᓗᖕᒥ  
ᐊᒡᔭᖅᑐᕈᓐᓇᖅᓯᓚᐅᕆᓪᓗᓂ. ᐊᒻᒪᑦᑕᐅᖅ ᑐᓴᕐᓇᖅᑐᖃᓕᖃᐅᖕᒥᖕᒪᑦ ᐃᑉᐸᒃᓵᓂ NEAS ᑕᐃᖕᓇ 
ᑭᕙᓪᓕᕐᒧᐊᕆᐊᒃᓴᖓᓂ ᐅᖃᖅᓯᒪᓕᕐᒥᖕᒪᑕ ᖃᓄᕐᓕᑭᐊᖅ ᑖᒃᑯᐊ ᐃᒡᓗᕐᔪᐊᒃᓴᑦ. 
 
ᐊᒥᓱᑲᓪᓛᓗᐃᑦ ᓱᓕ ᐊᕐᕌᒍᓂᓴᐃᑦ ᐊᒡᔭᖅᑐᖅᑕᐅᔭᕆᐊᖃᕐᒪᑕ ᑭᕙᓪᓕᕐᒧᑦ. ᑭᕙᓪᓕᕐᒧᑦ ᐅᖃᓚᖓᒐᒪ ᑖᒃᑯᐊ 
ᑕᐃᒪᐃᓐᓇᐃᑦᑑᑎᓪᓗᒋᑦ ᑕᐃᒪ ᓇᓗᓇᐃᔭᖅᓯᒪᑦᑎᐊᖅᐱᓯ? ᓇᓕᐊᖕᓂᒃ ᑖᒃᑯᐊ ᐊᒡᔭᖅᑐᖅᑎᐅᒧᑦ ᐅᒥᐊᕐᔪᐊᑦ 
ᐊᑐᕐᓂᐊᕐᒪᖔᑦᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᓐᓄᑦ 
ᐊᖏᖅᑕᐅᓯᒪᔪᓂᒃ ᑕᒪᒃᑯᐊ ᐅᒥᐊᕐᔪᐊᓂᒃ ᓄᓇᑦᑎᓐᓄᑦ ᓄᓇᓕᖕᓅᖅᑕᖅᑐᓄᑦ ᐊᑐᕆᐊᖃᖃᑦᑕᕐᒪᑕ ᐅᕙᒍᑦᑕᐅᖅ 
ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊᑦᑕᐅᖅ ᐊᑐᕆᐊᖃᖃᑦᑕᕐᒥᒐᑦᑎᒍᑦ ᐊᑐᕐᓂᐊᕐᒥᔭᕗᑦ ᒐᕙᒪᒃᑯᓐᓄᑦ 
ᐃᓱᒪᒃᓴᖅᓯᐅᕈᑕᐅᓯᒪᔪᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᖃᕈᓐᓇᕐᐳᑎᖅᑲᐃ? ᑖᒃᑯᐊ ᐱᖓᓱᓪᓗᐊᖑᔪᑦ ᓇᓗᓇᐃᕐᓯᒪᔪᑦ 
ᑭᕙᓪᓕᕐᒧᑦ ᐊᔾᔭᖅᑐᖅᑎᐅᓚᖓᔪᑦ ᐅᒥᐊᕐᔪᐊᑦ ᓇᓗᓇᐃᕐᒪᑕ ᑕᐃᒪᓕ ᓇᓕᐊᖕᓂᑦ? ᐆᒃᑐᕋᒃᓴᐅᓗᑎ ᑕᐃᒃᑯᐊ 
ᐊᔾᔭᖅᑕᐅᕈᒪᔪᑦ ᐅᒃᑯᐃᖔᓛᖅᑐᒃᓴᐅᒻᒥᒻᒪᑕ ᐊᒻᒪᓗ ᓇᓕᐊᒃᑭᐊ ᑕᐃᒃᑯᐊ? ᐅᒥᐊᕐᔪᐊᑦ ᐊᔾᔭᖅᑐᖅᑏᑦ 
ᑳᓐᑐᕌᖅᑖᕐᓯᒪᕙᑦ ᑭᕙᓪᓕᕐᒧᑦ ᐃᒡᓗᕐᔪᐊᕐᓴᓂᒃ ᐊᔾᔭᕐᓯᖃᑦᑕᕐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᐊᖏᖅᑕᐅᓯᒪᔪᐃᑦ ᑖᒃᑯᐊ ᐅᒥᐊᕐᔪᐊᑦ ᐊᒡᔭᖅᑎᐅᕙᑦᑐᐃᑦ ᓄᓇᓕᖕᓄᑦ 
ᐊᑐᖅᑕᐅᓂᐊᕐᓂᕋᓱᒋᑦ ᐃᒡᓗᓕᕆᔨᕐᔪᐊᒃᑯᓐᓂ. ᑭᓯᐊᓂ ᑕᐃᒃᑯᐊ ᓇᓗᓇᐃᕐᐸᒋᑦ ᐅᓇ ᒥᔅᑕ ᓴᑳᑦ 
ᓇᓗᓇᐃᕐᓯᒋᐊᕈᓐᓇᖅᑐ ᓇᓕᐊᖕᓂ ᓇᓕᐊᖑᓪᓚᑦᑖᕐᒪᖔᑕ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐊᖏᖅᑕᐅᓯᒪᔪᓂᒃ ᑭᓯᐊᓂ ᐊᑐᖃᑦᑕᕐᖓᑕ ᐊᒻᒪᓗ ᐅᑉᐱᕈᓱᑦᑐᖓ 
ᑳᓐᑐᕌᖑᔪᖅ ᐅᖓᕙᕆᐊᖅᑕᐅᑲᓐᓂᕐᓯᒪᓕᕐᖓᑦ ᐊᕐᕌᒎᓐᓄ ᒪᕐᕉᓐᓄᑦ. ᑭᓯᐊᓂ, ᑕᐃᒃᑯᐊ ᐊᑎᖏᑦ  

ᑎᑎᕋᕐᓯᒪ ᐃᓛ ᐱᓯᒪᙱᑕᕋᓗᐊᒃᑲ ᑕᒪᐅᖓ ᓇᓕᐊᓐᓅᓛᕐᒪᖔᑕ ᓄᓇᓕᓐᓄᑦ NEA-ᖑᕙᓪᓚᐃᔪᓂᒃᑯᖓ 
ᑭᕙᓪᓕᕐᒧᑦ ᑭᓯᐊᓂ ᓱᓕᓪᓚᕆᙱᑐᐃᓐᓇᕆᐊᖃᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᑳᑦ. ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓂᕐᓴᐅᓇᔭᕋᓗᐊᖅᑐᓯ ᐅᕙᑦᑎᓐᓂ ᓇᓗᓇᙱᒻᒪᑦ. 
 
ᐊᒻᒪᓗ ᐅᑭᐅᓂ ᑖᒃᑯᓇᓂ ᒪᕐᕉᖕᓂᒃ ᑕᐃᓐᓇ NNSI-ᖏᓐᓇᑦᑎᐊᒻᒪᕆᖕᒧᑦ ᐊᒡᔭᖅᑐᖅᑕᐅᖃᑦᑕᓚᐅᕐᒪᑕ ᐊᒻᒪᓗ, 
ᑖᓐᓇ ᓯᑲᐅᕈᓗᒃ ᖃᒪᓂᒃᑐᐊᕐᒧᑦ ᐊᑐᖅᑕᐅᓂᐊᖅᑐᖅ ᐊᕐᕕᐊᒃᑰᕐᐸᒃᓱᓂ ᐃᓛᓐᓂ ᑕᐃᒪᓐᓇᐃᑑᓚᐅᕐᒪᑦ. ᑭᓯᐊᓂᓕ, 
ᐅᕙᒍᑦ ᑐᓴᕆᐅᖅᑲᐅᒐᑦᑎᒍ NEAS ᓯᕗᓪᓕᖅᐹᒥ ᐊᐅᔭᖅ ᑭᕙᓪᓕᕐᒧᑦ ᐅᒥᐊᖅᑐᕆᐊᓕ ᐃᓛ ᐅᓯᔪᓐᓇᕐᓗᑎᒃ 
ᐱᖁᑎᓂᒃ ᑕᐅᕗᙵᕐᓂᐊᕐᓂᕋᕐᓯᒪᖕᒪᑕ ᑳᓐᑐᕌᖃᕐᒪᖔᑕ ᖃᐅᔨᒪᙱᑕᕋᓗᐊᒃᑲ ᑕᒪᓐᓇ ᑐᑭᓯᑦᓯᐊᕈᐊᕐᓇᐅᒐᓗᐊᖅ 
ᑕᐃᒃᑯᐊᓗ NTCL-ᒃᑯᑦ ᑰᒡᔪᐊᒃᑰᖅᑐᓂᒃᓕ ᐅᓯᐊᕐᔪᓚᐅᕐᓯᒪᖅᑰᕆᓪᓗᑎᒃᑕᐅᖅ ᕿᒻᒪᑯᕕᓂᕐᓂᒃ or ᓇᐅᒃᑯᑦ divert 
ᑕᐅᒐᓚᒃᑐᓂᒃ ᓇᐅᒃᑰᕆᐊᖃᓚᐅᖅᑑᒐᓗᐊᑦ ᕿᒪᒃᑕᐅᓂᑯ ᓇᐅᒃᑰᕆᐊᖃᓕᑲᓪᓚᓚᐅᕐᒪᑕ ᐅᑭᐅᖅ 
ᐅᑭᐊᒃᓵᖑᓚᐅᖅᑐᖅ.  
 
ᒥᓂᔅᑕᖃᐃ ᖃᐃᑦᓯᔪᓐᓇᕐᐳᖅ? ᑕᐃᒃᑯᓂᖓ ᓇᓗᓇᐃᔭᕆᐊᒃᑲᓂᕐᓯᒪᔪᓂᒃ ᓇᓕᐊᖕᓂ ᐅᒥᐊᕐᔪᐊᓂ ᐊᑐᕐᓂᐊᕐᒪᖔᑕ 
ᐊᒻᒪᓗ ᑕᐃᒃᑯᐊ ᑳᓐᑐᕌᖃᖅᑐᖅᑕᐅᔪᑦ GN-ᒃᑯᑦ ᑳᓐᑐᕌᖃᑎᖏᓐᓂᒃ Award-ᑕᐅᓯᒪᔪᐃᑦ ᐊᕐᕌᒎᓐᓄ ᒪᕐᕉᓐᓄ 
ᐃᓕᖓᓚᐅᖅᑐᐃ ᑕᐃᒃᑯᐊ ᐃᓕᖓᓚᐅᕐᓂᕋᖅᑕᖏᑦ ᑕᐃᒪᓐᓇ ᐋᖅᑭᒃᓱᕐᓯᒪᑦᓯᐊᖅᑐᓂᒃ 
ᑐᓴᕈᒪᓐᓇᑦᓯᐊᓚᖓᔫᒐᓗᐊᖅ.  
 
ᑕᒪᓐᓇ ᐱᔾᔪᑎᒋᓗᐊᕐᓗᒍ ᓂᕆᐅᒃᑐᐃᑦ ᓇᖕᒥᓂᖅ ᐃᒡᓗᕐᔪᐊᖅᑖᕋᓱᐊᖅᑐᐃᑦ ᐊᒻᒪᓗ ᐱᖁᑎᓂ ᓇᑭᑦ 
ᐅᓯᓂᐊᖅᑐᓂᒃ ᑕᒪᒃᑯᐊ ᑳᓐᑐᕌᖃᓚᖓᔪᓪᓗ ᐃᒡᓗᕐᔪᐊᓕᐅᕐᓂᕐᒧᑦ ᐅᕝᕙᓘᓐᓃᑦ ᐊᒡᔭᖅᑐᖅᑎᐅᓚᖓᔪᑦ ᑕᒪᒃᑯᓂᖓ 
ᐱᓕᕆᔨᐅᓚᖓᔪᑦ ᖃᐅᔨᒪᑦᑎᐊᕈᒪᔪᐊᓘᖃᑦᑕᕐᓂᖏᓐᓄᑦ. ᑎᑎᕋᕐᓯᒪᔪᓂᒃ ᓇᓗᓇᐃᔭᕆᐊᒃᑲᓐᓂᕐᓯᒪᔪᓂᖃᐃ 
ᖃᐃᑦᑎᔪᓐᓇᕋᔭᕐᐳᑎ? ᒫᓐᓇᐅᖏᑦᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒥᐊᕐᔪᐊᖃᓪᓚᕆᓚᐅᖅᑎᓐᓇᒍ ᑖᓐᓇ ᒪᓕᒐᓕᐅᖅᑎ 
ᖃᐅᔨᑎᑦᓯᐊᕈᒫᕐᐸᕗ ᓇᓕᐊᒃ ᐅᒥᐊᕐᔪᐊ ᐅᓯᑲᑦᑕᖅᑎᐅᓚᖓᔪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᖁᑎᒃᓴᖓᓂᒃ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᓛ ᑐᓵᖏᓐᓇᕋᑦᑕ ᐊᕐᕌᓂᓗᒃᑖᓂᒃ ᐊᔪᕐᓇᕐᒪᑦ ᐱᔮᖅᑯᑕᐅᙱᑦᑑᒐᓗᐊᒥ 
ᑕᒪᒃᑯᐊ ᐃᒡᓗᕐᔪᐊᒃᑯᑦ ᓇᓂᓗᒃᑖᕐᒪᑕ ᓲᕐᓗ ᐆᒪ ᐱᓂᐊᓚᐅᖅᑕᖏᑦ ᐃᑲᓃᖔᕐᖢᑎᒃ ᐃᑯᙵᐅᓂᐊᓚᐅᖅᑐᓪᓗ 
ᐃᑲᓃᖔᕆᓪᓗᑎᒃ. 

ᓲᕐᓗ ᑎᖕᒥᓲᒃᑯᑦ ᐱᓕᕆᐊᖑᔭᕆᐊᖃᓕᖅᑲᐅᓂᖏᑦ ᑕᒪᓐᓇ ᓲᕐᓗ ᐊᓕᐊᓇᐃᙱᑦᑑᖅᑲᐅᖕᒪᑦ ᐊᒥᓱᓄᑦ 
ᑳᓐᑐᕌᖃᖅᑐᓄᑦ ᓄᓇᕗᒥ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ, ᓂᕆᐅᒍᓐᓇᕐᓂᐊᓕᕐᐳᒍᖅᑲᐃ? ᐊᐅᔭᖅᑳᖅᑎᓐᓇᒍ 
ᑕᒪᒃᑯᐊ ᐱᖁᑏᑦ ᐃᒡᓗᕐᔪᐊᒃᓴᐃᑦ ᓱᓇᒃᑯᑖᒃᓴᖏᓪᓗ. ᑕᒪᒃᑯᐊ ᐋᖅᑭᐅᒪᓐᖏᓚᐅᕐᒪᑕᓘᓐᓃᑦ seacan-ᕌᓗᐃᑦ 
ᐃᓚᖏᑦ ᐃᓗᓕᖃᓚᐅᕐᒪᑕ ᐊᔾᔨᒌᓐᖏᑦᑐᐊᓗᓐᓂᑦ ᕿᔪᖁᑎᐊᓗᐃᓪᓗ ᐊᔾᔨᒌᓐᖏᑦᑐᐊᓗᓐᓂᑦ ᐃᓗᓕᖃᓚᐅᖅᑐᑎᒃ.  
 
ᑐᓴᕐᓇᖃᑦᑕᓚᐅᕐᒪᑕ ᓇᓂᓗᑦᑖᖅ ᐱᐊᓂᓕᕈᑎᒃᓴᓪᓗ, ᐱᒋᐊᓵᕈᑎᒃᓴᓪᓗ ᑕᕝᕙᓂ ᕿᔪᖁᒻᒥᑦ ᐊᑕᐅᓰᕐᒦᑦᑐᑎᒃ 
warehouse-ᓯᑕᖃᓐᖏᑦᑐᓂᓗ. ᑕᒪᒃᑯᐊᓗᑦᑖᕌᓗᐃᑦ ᓈᒻᒪᓐᖏᓴᕐᓂᐅᓚᐅᖅᑐᑦ ᑐᓴᐅᒪᓇᖅᑐᐊᓘᒻᒪᑕ, ᑕᒪᒃᑯᐊᖃᐃ 
ᐋᖅᑭᐅᒪᑦᑎᐊᕐᓂᖅᓴᐅᓗᒋᑦ ᓄᓇᓕᖏᓐᓄᐊᖃᑦᑕᕐᓂᐊᓕᖅᐳᑦ. ᑲᒻᒪᓗ ᐊᐅᔭᖅ ᑎᑭᑦᑐᖅᓴᐅᑕᐅᓂᐊᖅᑐᑦ ᑕᐃᒃᑯᐊ 
ᐃᒡᓗᕐᔪᐊᒃᓴᓗᑦᑖᑦᑎᐊᑦ ᓄᓇᕗᒻᒧᐊᕐᓂᐊᓕᓵᖅᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᕐᕌᓂ ᐱᓂᕐᓗᒍᑕᐅᓚᐅᖅᑐᐊᓗᐃᑦ, 
ᐱᓂᕐᓗᒍᑕᐅᓚᐅᖅᓯᒪᔪᕕᓃᑦ ᐃᒡᓗᕐᔪᐊᒃᓴᐃᑦ ᓄᓇᓕᓐᓄᒪᐅᑕᐅᔪᒃᓴᕕᓃᑦ ᑕᒻᒪᕈᑕᐅᓂᑯᕐᔪᐊᑦ ᑕᐃᓐᓇ ᓱᓕ 
ᐱᔭᕆᐊᑐᔫᒻᒪᑦ ᑭᓯᐊᓂ ᒫᓐᓇ ᐅᓪᓗᒥᒧᑦ ᑖᒃᑯᐊ ᓄᓇᓕᓐᓄᑦ ᑎᒻᒥᓲᒃᑯᑦ ᐊᔾᔭᖅᑐᖅᑕᐅᕙᓪᓕᐊᓕᖅᑐᐃᑦ ᓱᓕ 
ᐱᔭᕇᕌᓂᒃᓯᒪᓐᖏᑦᑐᑦ ᑭᓯᐊᓂ ᒪᐃᖑᓕᖅᐸᑦ ᐃᒻᒪᖃ ᐱᒋᐊᕈᓐᓇᖅᓯᒐᔭᖅᑐᑎᒃ ᑕᐃᒃᑯᐊ ᓴᓇᔭᐅᓚᖓᔪᐃᑦ 
ᐃᓚᒃᓴᖏᑦ ᓄᓇᓕᒻᒧᐊᕌᓂᒍᓐᓇᖅᓯᓯᒪᔭᕋᓗᐊᕗᑦ.  
 
ᑭᓯᐊᓂ ᑖᓐᓇ ᐊᐅᔭᐅᓚᖓᔪᖅ ᐃᒡᓗᕐᔪᐊᓄᑦ ᐃᓪᓗᓕᕆᓂᕐᒨᖓᔪᑦ ᑕᑲᓄᖓ ᑕᔅᓱᕕᐅᓪ, 
ᐋᓐᑎᐅᕆᐅᒨᓐᖓᐅᔪᓐᓇᖅᓯᓚᐅᕋᑦᑕ ᑖᒃᑯᐊ ᑳᓐᑐᕌᖃᑎᒋᓯᒪᓕᖅᑕᕗᑦ ᑕᕝᕙᓂ 2008-09-ᖑᓚᖓᔪᒥ 
construction season ᑕᐃᒃᑯᐊᓕ ᐱᑦᑎᐊᕐᔫᒥᓂᖅᓴᐅᒐᓱᒋᔭᒃᑲ ᐅᑉᐱᕆᔭᕗᓪᓕ ᐱᑦᑎᐊᕐᓂᖅᓴᐅᓚᖓᔪᑦ 
ᐊᕐᕌᓂᐅᓚᐅᖅᑐᒥᑦ ᐊᒻᒪ ᖃᐅᔨᓴᐃᓐᓇᖅᑐᒍᑦ ᐅᖃᕈᓐᓇᖅᑐᖓ, ᐃᒃᓯᕙᐅᑖᖅ, ᐊᐅᔭᖅ ᑕᕝᕙᓂ ᓴᓇᔭᒃᓴᐅᓚᖓᔪᑦ 
ᐃᒡᓗᕐᔪᐊᖅᓴᐃᑦ ᓄᓇᓕᒻᒧᑦ ᐃᓗᐃᑦᑑᓗᑎᓪᓗ ᑎᑭᑦᑎᐊᕐᓂᖅᓴᐅᓚᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐅᓇ L-3 ᒪᑉᐱᒐᖅ 
ᐊᑕᐅᓯᒐᔮᖑᒻᒪᑦ. ᑕᐃᒪᓐᓇ ᕿᒥᕐᕈᐊᒐᕐᓂᖅᑐᕐᔪᐊᒻᒪᕆᐊᓘᒻᒪᑦ ᑖᓐᓇ ᐊᑕᐅᓯᐅᑎᓪᓗᒍ ᖃᐅᔨᒪᒐᓗᐊᖅᑐᖓ ᑖᒃᑯᐊ 
ᑐᓂᑐᐃᓐᓇᕋᔅᓯᐅᒃ ᑮᓇᐅᔭᑦ $112,817,000.  
 
ᑐᓂᑐᐃᓐᓇᕐᓂᖅᓯᓐᓄᑦ ᒪᑉᐱᒑᕐᔪᒃ ᐊᑕᐅᓯᖅ. ᑭᓯᐊᓂ ᒪᓕᒐᓕᐅᖅᑎᑐᐃᓐᓇᐅᓪᓗᓂ ᓇᓗᓇᖅᑐᕐᔪᐊᒻᒪᕆᐊᓘᒻᒪᑦ 
ᑮᓇᐅᔭᖅ ᑭᓱᒧᑦ ᐸᕐᓇᑦᑕᐅᓯᒪᒻᒪᖔᑕ. ᐸᕐᓇᑦᑕᐅᓯᒪᔪᒃᓴᐅᒻᒥᔫᒐᓗᐊᑦ ᑐᒃᓯᕋᕋᒥᒃ ᒐᕙᒪᒃᑯᓐᓂᑦ ᐸᕐᓇᒃᓯᒪᔪᓂᒃ 
ᐱᑕᖃᖅᑐᒃᓴᐅᒐᓗᐊᕐᒥᒻᒪᑦ ᐊᓯᖏᑎᑐᑦ ᐱᓕᕆᕕᐅᔪᑎᑐᑦ. 

ᐅᓇ ᐱᔾᔪᑎᒋᒃᑲᓂᖅᑕᕋ ᐊᐱᕆᒋᐊᓚᐅᓐᖏᓂᓐᓂ. ᐃᓪᓗᓕᕆᔨᕐᔪᐊᒃᑯᑦ ᐅᓂᒃᑳᓂᑦ ᑐᓂᓯᓚᐅᖅᓯᒪᓐᖏᒻᒪᑕ 
ᑭᓯᐊᓂ, ᐃᓛᒃ 2004-05 ᓴᖅᑭᑕᐅᓚᐅᖅᓯᒪᓐᖏᑦᑐᑦ ᑭᓯᐊᓂ ᒫᔅᓯ 31, 2007-ᖑᓕᖅᑎᓪᓗᒍ 
ᓴᖅᑭᑕᐅᑕᐃᓐᓇᓚᐅᖅᑐᑦ. ᑕᐃᒪ ᐅᓂᒃᑳᓂᒃ ᑕᑯᓇᓵᖅᑐᒻᒪᕆᐊᓘᖃᑦᑕᕋᑦᑕ, ᒥᓂᔅᑕᖃᐃ ᓴᖅᑭᑎᑦᑎᔪᓐᓇᖅᐳᖅ 
ᑭᓱᒧᓄᓇ $112,817,000 ᐊᑐᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐊᕐᕚᕐᓗ, ᑖᒃᑯᐊ ᓇᓗᓇᐃᔭᖅᓯᒪᔪᑦ ᒪᑉᐱᒐᖓᓂ M-
IV-1-ᒦᑦᑐᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒻᒪᖃ ᕿᒥᕐᕈᐊᓚᐅᖅᑎᓪᓗᒍ ᑖᒃᑯᓂᖓ 
ᑕᑯᔪᒪᔭᕐᒥᓂᒃ ᐊᐱᕆᒃᑲᓐᓂᖅᐸᑦ ᐱᓯᒪᔪᐃᓐᓇᐅᖅᑰᕋᓗᐊᕐᒪᑕ ᑖᒃᑯᐊ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃ ᐅᖃᕋᓱᑦᑐᖓ, ᑕᕝᕙᓂ ᒪᑉᐱᒐᕐᒥ ᐅᕙᓂ ᐱᒋᐊᖅᑯᑎᒋᔭᑦᑎᓐᓂ 
ᑕᑯᔪᒥᓇᕐᓇᕋᓗᐊᕐᒪᑦ. ᑖᓐᓇ ᖄᖏᓚᐅᑲᖕᓂᐊᕐᐸᕋ ᐊᐱᕈᔭᒪᒃᑲᓐᓂᕋᒪ.  
 
ᐃᓛ ᐅᖃᕐᓗᖓ, 2006-07 ᐅᓂᒃᑳᖅ ᓱᓕ ᓴᖅᑭᑕᐅᓚᐅᙱᒻᒪᑦ. ᑕᐃᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᓇᓱᖕᓂᐊᕐᓂᕋᕐᖢᑎᒃ ᐅᖃᓚᐅᕐᓯᒪᖕᒪᑕ 2006-ᒥ ᑖᓐᓇ ᒥᓂᔅᑕ ᑎᑎᕋᕐᖢᓂ ᑕᒪᒃᑯᐊ 
ᐊᖑᒻᒪᑎᓂᕐᓴᐅᓇᓱᐊᕈᒪᓕᕐᖢᒋᑦ. ᑭᓯᐊᓂᓕ ᐊᐱᕆᔪᒪᔪᖓ, ᑭᓱᑦ ᐱᔾᔪᑎᒋᓪᓗᒋᑦ? ᓱᓕ ᑖᒃᑯᐊ ᐅᓂᒃᑳᑦ 2006-07 
ᐊᕐᕌᒍᑕᒫᕐᓯᐅᑏᑦ ᓱᓕ ᓴᖅᑭᔮᙱᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᒎ ᑮᓇᐅᔭᓕᕆᔨᕗᑦ ᑕᐃᒃᑯᓂᖓ OAG-ᒃᑯᓐᓂ 
ᒫᓐᓇ ᐃᖅᑲᓇᐃᔭᖃᑎᖃᕐᒪᑦ. ᑕᐃᒃᑯᐊ 2006-07 ᐊᑐᖅᑕᐅᓚᐅᕐᓯᒪᔪᕕᓂᕐᓂ ᐱᓕᕆᐊᕆᒻᒪᔾᔪᒃ ᓱᓕᒎᖅ. ᑭᓯᐊᓂ, 
ᒥᔅᑕ ᐅᐃᑦᐅᐊᑦ ᐅᓂᒃᑳᒃᑲᓐᓂᕈᓐᓇᖅᑎᒐᓛᒃᑯᓂ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ. ᒥᔅᑕ ᐅᐃᑦᐅᐊᑦ. 
 
ᐅᐃᑦᐅᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓴᖅᑎᓪᓗᒍ ᒪᓕᒐᓕᐅᖅᑏ 2005-06-ᒥ, 06-07-ᒥᓗ 
ᐃᒪᓐᓇᐃᓕᐅᕆᐊᖃᕋᑦᑕ.  
 
ᑲᑎᖦᖢᒋᑦ ᑲᑎᒋᐊᖃᕐᖢᒋᑦ 21 ᑖᒃᑯᐊ ᓄᓇᓕᖕᓂ ᐃᒡᓗᓕᕆᔩᑦ ᑲᑎᒪᔨᖏᑦ ᐊᒻᒪᓗ 22-ᖑᔪᑦ ᐊᒥᓱᒻᒪᕆᐊᓘᖕᒪᑕ 
ᐱᓕᕆᐊᕆᓪᓗᒋᑦ. ᑕᐃᒪ ᐱᐊᓂᓇᓱᓕᓵᕋᑦᑎᒍ ᐊᒻᒪᓗ ᖃᐅᔨᓴᕐᖢᒋᑦ ᑮᓇᐅᔭᖏᑦ ᑖᒃᑯᐊ ᓄᖅᑲᖓᑲᐃᓐᓇᕐᒪᑕ 
ᒫᓐᓇ ᑖᒃᑯᐊᓗ QEC-ᒃᑯᓐᓂ ᖃᐅᔨᓴᐃᓪᓗᑎᒃ ᐊᐃᐳᒥᓗ ᐅᑎᕐᓂᐊᕐᖢᑎ. ᓂᕆᐅᒋᔭᕗᑦ ᑖᒃᑯᐊ ᑕᖅᑭᐅᓂᐊᖅᑐᒥ 
ᐊᒻᒪ ᐅᑎᕐᐸᑕ ᐅᕙᑦᑎᓐᓄᑦ ᐱᐊᓂᒡᓗᒋᑦ. ᑖᒃᑯᐊ ᑕᒻᒪᕐᓯᒪᔪᕐᓯᐅᖅᑕᕗᑦ ᑮᓇᐅᔭᐃᑦ ᐊᒻᒪᓗ ᐊᑎᓕᐅᕐᓗᒋᑦ  

ᑲᔪᓯᓂᐊᖅᑐᒍᑦ ᐃᓄᒃᑎᑑᓕᖅᑎᑕᐅᓪᓗᑎᒡᓗ. ᑕᒪᓐᓇ ᐊᑐᕐᓂᕆᔭᕗᑦ ᑭᓯᐊᓂ ᑭᖑᕙᕐᓯᒪᔾᔪᑎᒋᔭᖓ ᑕᒪᒃᑯᐊ 
ᑲᑎᕐᓱᖅᑕᐅᓂᕆᔭᖏᑦ ᐸᐃᑉᐹᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐃᑦᐅᐊᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᕈᓐᓇᕐᓯᕙ ᑖᒃᑯᐊ ᑭᖑᓪᓕᕐᒥ ᐊᕐᕌᒍᑕᒫᕐᓯᐅᑎᑦ ᐅᓂᒃᑳᑦ 
ᖃᓄᐃᓕᐅᕐᓯᒪᕙᓚᐅᕐᓂᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ ᑭᖑᕙᕐᓯᒪᖏᓂᕐᓴᐅᖃᑦᑕᕐᓂᐊᓕᕐᒪᑦ. ᑖᓐᓇ ᐅᖃᖅᑕᖓ 
ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕐᒪᑦ ᑖᓐᓇ ᓴᐅᒥᖕᓃᑦᑐᖅ ᑕᐃᒃᑯᐊ 
ᐃᒡᓗᓕᕆᔨᕋᓛᓕᒫᑦ ᐱᓕᕆᐊᕆᖃᑦᑕᖅᑕᓕᒫᖏᑦ ᐃᓚᐅᔭᕆᐊᖃᖃᑦᑕᕐᓂᐊᕐᓂᕋᓕᕐᓱᓂᒋᑦ. ᐅᖃᕈᓐᓇᖏᑦᑐᒍᑦ 
ᓈᒻᒪᓈᖃᑦᑕᕐᓂᐊᓂᕐᓴᐅᓕᕐᐳᖅ ᑭᖑᓂᐊᒍᑦ ᐱᔭᕆᑐᔫᓂᕋᐃᓪᓗᓂ ᐅᖃᓪᓚᕋᑖᕐᒪᑦ. Thank you, Mr. Chairman. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᐅᓗᒋᑦ ᐊᐱᖅᑯᑏᑦ ᐊᑐᖃᑦᑕᓚᐅᕆᑦᑎ ᐊᑎᖏᓐᓂ 
ᑕᐃᓪᓚᑖᖃᑦᑕᕐᓗᓯ ᑎᒥᐅᔫᑦ ᐊᑎᖏᓐᓂ ᑕᐃᒎᓯᖏᓐᓂᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᑦᑎᐊᕋᑖᙱᓐᓇᒪ, ᑭᓇᒃᑯᑦ? ᑖᓐᓇ ᑕᐃᓂᕋᕋᑖᖅᑕᖓ ᑭᓇᒃᑰᕙ 
ᑕᐃᒃᑯᐊ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᐅᖃᕋᓱᒋᕋᑖᕋᓗᐊᖅᑐᖓ ᑕᐃᒃᑯᐊ ᐃᒡᓗᓕᕆᔨᕋᓛᓕᒫᑦ ᓄᓇᕘᒥᑦᑐᑦ ᐱᓕᕆᐊᕆᖃᑦᑕᕐᓯᒪᔭᖏᑦ 
ᐃᓚᐅᔭᕆᐊᖃᖃᑦᑕᕐᓂᐊᕐᓂᕋᓕᖅᑲᐅᒻᒪᒋᑦ ᑖᑦᓱᒪ ᓴᐅᒥᖕᓃᑦᑑᑉ, ᐃᐅᕆᒃ ᕗᐃᑦᕗᑦ. ᐱᔭᕆᑐᓂᕐᓴᐅᓂᕋᓕᕐᓱᓂᒋᓪᓗ 
ᐅᖃᕈᓐᓇᖏᑦᑐᒍᑦ ᐱᐊᓚᓂᕐᓴᒥᒃ ᐱᓕᕆᖃᑦᑕᕐᓂᐊᓕᕐᐳᒍᑦ ᑭᖑᓂᐊᒍ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᓇ ᑭᐅᔭᐅᖃᑦᑕᖅᓯᒪᖕᒪᑕ ᑖᒃᑯᐊ ᐊᐱᖅᓱᖅᑏᑦ, (ᑐᓵᔨᑎᒍᑦ) 
ᐊᑎᖏᓐᓂ ᑕᐃᑦᑎᐊᖃᑦᑕᕐᓗᓯ ᑎᒥᐅᔫᑉ ᑕᐃᒎᓯᖏᓐᓂᑦ. ᐊᖓᔪᖃᐅᑏᑦ ᑖᒃᑯᐊ ᐅᖃᐅᑎᔭᒃᑲ. ᒥᓂᔅᑕ, 
ᓇᓗᓇᐃᑦᑎᐊᖃᑦᑕᕐᓗᒋᑦ ᑕᐃᒃᑯᐊ ᑕᐃᒎᓯᒋᔭᐅᔪᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᓯ ᓇᓗᓇᐃᖅᓯᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 
ᓴᑉᑕᒻᒪ 20, 2007-ᒥᒎᖅ ᑲᓐᑐᕌᒃᓴᖅ ᒪᑐᓚᐅᖅᓯᒪᖕᒪᑦ ᐊᒻᒪᓗ ᐃᒡᓗᓕᕆᓂᕐᒧᑦ ᑐᑭᒧᐊᒍᑏᑦ ᒫᑦᓯ 2008ᒥ 
ᓂᕆᐅᒋᔭᐅᓪᓗᑎᒃ. ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑐᑭᒧᐊᒍᑎᓂᒃ ᒥᓂᔅᑕᓄᑦ ᑐᓐᓂᖁᑎᖃᕐᓂᐊᖅᑐᖅ 
ᐅᐱᕐᖔᖑᓕᖅᐸᑦ 2008ᒥ ᐊᖏᖅᑕᐅᓂᐊᕐᒪᑕ ᐊᒻᒪᓗ ᐊᑐᓕᖅᑎᑕᐅᓗᑎᒃ ᐅᑭᐊᒃᓵᖓᓂ 2008 ᓇᓕᐊᒃ 
ᑲᒻᐸᓂᐅᔪᖅ ᑳᓐᑐᕌᒃᑖᖅᑎᑕᐅᓚᐅᖅᐸᑦ ᐊᒻᒪᓗ ᖃᔅᓯᑖᓚᓂᒃ ᐊᑭᓕᖅᑕᐅᓂᐊᖅᐸᑦ ᑖᒃᑯᓄᖓ 
ᐃᖅᑲᓇᐃᔮᖃᕐᓂᐊᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᕈᓐᓃᖅᑐᖅ) ᑖᓐᓇ 
ᒪᓕᒐᓕᐅᖅᑎᐅᑉ ᑭᖑᕙᓯᒐᓚᒃᑲᑦᑕ ᑕᔅᓱᒧᖓ report-ᖑᔪᒧᑦ ᑕᕝᕙᓂ ᐅᑭᐊᒃᓵᖑᔪᒫᖅᑐᖅ 
ᐱᐊᓂᒃᑐᒃᓴᒪᐅᑕᐅᓪᓗᓂ ᑕᐃᒃᑯᐊ ᓄᓇ Burnside-ᑯᑦ ᑲᓐᑐᕌᒃᓯᒪᔭᕗᑦ ᑖᔅᓱᒪ ᒥᒃᓵᓄᑦ ᖃᓄᖅ ᐊᑭᑐᑎᒋᖕᒪᖔᑦ 
ᐃᒻᒪᖄ ᒥᔅᑕ ᓯᑳᑦ ᐅᓂᒃᑳᕈᓐᓇᖅᐸᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑲᓐᑐᕌᒃᑎ ᐸᕐᓇᐅᓯᐅᖅᐸᓪᓕᐊᔭᕗᑦ ᐊᒻᒪᓗ ᖃᖓ ᑖᓐᓇ 
ᐅᓂᒃᑳᖅ ᐱᔭᕇᖅᑕᐅᓂᐊᕐᒪᖔᑦ ᓄᓇ Burnside-ᒥ ᐊᑎᓖᑦ ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᓂᐊᖅᑐᖅ ᐅᑭᐊᒃᓵᖅ 
2008ᒥ ᐊᒻᒪᓗ ᐊᑐᐃᓐᓇᕈᖅᑎᑕᐅᓛᖅᖢᑎᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᑎᒃ ᐅᕝᕙᓘᓐᓃᑦ ᑲᑎᒪᔨᕋᓛᓄᑦ 
ᕿᒥᕐᕈᓇᒃᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᑭᖑᓪᓕᕐᒥ ᐃᒃᓯᕚᖅᑎᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ 
ᐅᑭᐊᒃᓵᖑᓚᐅᖅᑐᖅ ᕿᒥᕐᕈᓇᒃᑕᐅᓚᐅᕐᒪᑕ ᐊᒻᒪᓗ ᐃᓱᒫᓗᑎᒋᔭᐅᓚᐅᖅᖢᑎᒃ ᐃᒡᓗᓕᕆᔨᕐᔪᐊᒃᑯᑦ ᒪᑯᓄᖓ 
ᖃᐅᔨᒪᔨᑕᕆᔭᐅᔪᓄᑦ ᑲᒪᒋᔭᐅᔪᑐᐊᖑᔭᕆᐊᖃᖏᒻᒪᑕ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑕᒪᒃᑯᓂᖓ 
ᐃᓱᒫᓗᑎᒋᔭᐅᖃᑦᑕᖅᑐᓄᑦ ᒪᓕᒐᓕᐅᖅᑎᓄᑦ ᑲᒪᒋᔭᖃᖅᐸᑦ ᐊᒻᒪᓗ ᖃᓄᖅ ᑕᒪᓐᓇ ᐊᔾᔨᒋᔭᐅᔾᔮᖏᓚᖅ 
ᐊᑐᖅᑐᐊᒐᒃᓴᐃᑦ ᐋᖅᑭᒃᓱᖅᑕᐅᖃᑦᑕᕐᓂᖏᓐᓂ? ᐃᒡᓗᓕᕆᔨᒃᑯᑦ ᐃᓚᒋᔭᐅᖃᑕᐅᓛᖅᐸᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᓯᑳᑦ ᑭᐅᓂᐊᖅᐹ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᓯᐅᖅᓯᒪᔪᒍᑦ ᐊᒻᒪᓗ ᑕᐃᒃᑯᐊ ᑳᓐᑐᕌᒃ-ᖃᖅᑐᑦ 
ᐅᖃᓪᓚᖃᑎᒋᓪᓗᑎᒃᑯᑦ ᒪᑯᐊᓗ ᐊᒃᑐᖅᑕᐅᓂᐊᖅᑐᑦ ᐊᔾᔨᒌᖏᑦᑐᑦ ᐃᒡᓗᓕᕆᓂᕐᒧᑦ ᐊᒃᑐᐃᓂᖃᖅᑐᑦ ᐱᓗᐊᕐᓗᒋᑦ 
ᑕᐃᒃᑯᐊ ᓄᓇᓕᖕᓂ ᐃᒡᓗᓕᕆᔨᐊᓛᑦ ᐋᖅᑭᒃᓱᐃᕙᓪᓕᐊᓕᖅᑎᓪᓗᑕ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᓯ ᓇᓗᓇᐃᖅᓯᓯᒪᔪᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔭᐅᓯᒪᔭᖏᑦ 2008-09-ᒥ ᐃᒡᓗᐃᑦ ᑭᙴᒪᔭᐅᔪᑦ ᖃᐅᔨᓴᖅᑕᐅᔪᒪᓪᓗᑎᒃ 2008-ᒥ 
ᓇᓗᓇᐃᔭᖅᑕᐅᓂᐊᕐᒪᑕ ᖃᔅᓯᓂᒃ ᐃᒡᓗᕈᓯᓂᒃ ᐊᒻᒪᓗ ᖃᔅᓯᓂᒃ ᐃᒡᓗᑖᕆᐊᖃᕐᒪᖔᑦ ᓄᓇᕗᑦ ᐃᓗᐊᓐᓂ. 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐃᓱᒪᒃᓴᖅᓯᐅᕈᑎᖃᖅᑐᑦ ᓄᓇᕗᒥ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ 
ᐱᓕᕆᐊᖃᕈᒪᔪᓂᒃ ᐊᒻᒪᓗ ᐊᐱᖅᓱᖃᑦᑕᓯᒋᐊᕐᓂᐊᖅᖢᑎᒃ ᔭᓐᓄᐊᕆ 2008-ᒥ ᐅᓪᓗᒥᒧᑦ ᑎᑭᖢᒍ 
ᖃᓄᐃᓕᖓᓕᖅᐸ ᑕᒪᓐᓇ ᐱᒋᐊᖅᑎᑕᐅᔪᒪᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᓵᕆᔪᒪᔭᕗᑦ ᐃᒡᓗᐃᑦ ᑭᙴᒪᔭᐅᔪᑦ ᐱᔾᔪᑎᓕᒃ 
ᓄᓇᕘᒥ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓱᓕ ᐅᖃᐅᓯᕆᔭᐅᕙᓪᓕᐊᔪᑦ ᐊᒻᒪᓗ ᑲᓇᑕᐅ ᒐᕙᒪᒃᑯᖏᓐᓄᑦ. 
ᓂᕆᐅᒃᑐᒍᑦ ᑕᐃᒃᑯᐊ ᓯᕗᓪᓕᕐᐹᑦ ᐃᒡᓗᑦ ᑭᙳᒪᔭᐅᔪᑦ ᒥᒃᓵᓄᑦ ᐊᒻᒪᓗ ᒪᑯᐊ ᐊᐱᖅᑯᑎᒃᓴᐃᑦ ᖃᓄᕐᓗ ᖃᐅᔨᓵᑦ 
ᐋᖅᑭᒃᓯᒪᓂᐊᕐᒪᖔᑦ ᐅᐱᕐᖔᖅ ᐊᐅᔭᕐᓗ ᐱᒋᐊᖅᑕᐅᓂᐊᖅᑐ ᐊᒻᒪᓗ ᑲᑎᕐᓱᖅᑕᐅᕙᓪᓕᐊᓕᕐᓗᑎᒃ ᑕᐃᒃᑯᐊ 
ᑎᑎᖅᑲᑦ ᐅᑭᐊᒃᓵᒃᑯᑦ ᑎᑭᕋᕐᐸᑕ ᑕᐃᒃᑯᐊ ᐊᐅᓪᓚᕐᓯᒪᔪᕕᓃᑦ ᑕᒻᒫᕐᓯᒪᔪᕕᓃᑦ ᐃᑲᔪᖅᑕᐅᓂᐊᕐᖢᑕᓗ ᑕᐃᒃᑯᐊ 
ᐸᐃᑉᐹᕈᔪᐃᑦ ᐋᖅᑭᒃᓱᖅᑕᐅᓕᕐᐸᑕ ᐊᒻᒪᓗ ᖃᐅᔨᓴᖅᑕᐅᓕᕐᐸᑕ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᐹᖑᑲᐃᓐᓇᕐᓗᒍ, ᑖᒃᑯᐊ NAM-ᒃᑯᑦ ᐃᓛ ᕼᐊᒻᓚᒃᑯᑦ ᑲᑎᒪᔩᑦ 
ᑲᑐᔾᔨᖃᑎᒌᖏᑦ ᑕᒪᑐᒧᖓ ᐱᓕᕆᓂᐊᕐᐸᑕ ᐱᔭᕆᑐᑎᒡᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ 
ᖃᑦᓯᑐᕋᔭᕐᐸᑭᐊᕐᖓᐃ ᖃᑦᓯᓂᑭᐊᖅ ᐊᑭᓕᖅᑕᐅᔪᒪᓇᔭᕐᐸᑦ NAM-ᒃᑯᑦ ᑖᒃᑯᓇᙵ ᐃᒡᓗᓕᕆᔨᕐᔪᐊᒃᑯᓐᓂᑦ 
ᑕᐃᒪᐃᑦᑐᓕᕆᑎᑕᐅᓂᐊᕐᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ NAM-ᒃᑯᑦ ᐅᖃᓪᓚᖃᑎᒋᓯᒪᔭᕋᓗᐊᕗᑦ ᑭᓯᐊᓂ 
ᐊᖏᔪᑲᓪᓛᓗᖕᒥᒃ ᑮᓇᐅᔭᕐᓂᒎ ᐱᒍᒪᖕᒪᑕ. ᐊᖏᖃᑎᒌᓐᓂᖅ ᒫᓐᓇ ᐊᔪᕋᑦᑎᒍ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒫᓐᓇ ᓄᖅᑲᖓᓚᐅᐱᓪᓚᖕᓂᐊᕋᑦᑕ 30 ᒥᓂᑦᓯᓂᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:57ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:.30ᒥ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕋᔅᓯ. ᒪᑉᐱᒐᖅ L-3. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 
ᑲᑎᓕᒫᕐᓗᒋᑦ ᐊᐅᓚᑦᑎᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑖᒃᑯᐊ ᓵᔅᓯᓐᓃᑦᑐᑦ.  
 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᕐᕌᒍᓄᖅᑲᐃ ᑎᓴᒪᓄᑦ ᐊᐱᖅᓱᐃᓐᓇᐅᔭᖃᑦᑕᕋᑦᑎᒃᑯ ᒐᕙᒪᒃᑯᑦ ᐊᒻᒪᓗ ᐃᒻᒥᒃᑰᖅᑐᑦ 
ᑲᑐᔾᔨᖃᑎᒌᓪᓗᑎᒃ ᐃᖅᑲᓇᐃᔭᖃᑦᑕᕐᓂᖏᓐᓂᑦ ᒪᑯᓂᖓ ᐱᖁᑎᕐᔪᐊᓂᑦ ᐊᑐᐊᒐᖃᕐᒪᖔᓪᓗ ᑕᒪᑐᒪᓂᓗ ᐊᕐᕌᒍᒥ 
ᓴᖅᑭᑕᐅᓂᐊᕐᓂᕋᖅᑕᐅᓚᐅᖅᖢᑎᒃ ᓄᓇᕗᒻᒥᖅᑲᐃ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᓇᒻᒥᓂᖃᖅᑐᓂᒃ 
ᐃᖅᑲᓇᐃᔭᖃᑎᖃᕐᓗᑎᒃ ᐃᒡᓗᓕᐅᖃᑦᑕᕐᓂᕐᒧᑦ ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᑦᑐᒍ ᑕᒪᓐᓇ ᑲᓇᑕᐅᑉ 
ᒐᕙᒪᒃᑯᓐᓄᑦ ᓂᓪᓕᐅᑎᒋᓯᒪᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑑᒐᓗᐊᒡᒎᖅ ᐱᓕᕆᐊᕆᓂᐊᕐᒪᖔᖏᑦ. ᖁᔭᓐᓇᒦᒃ, 
ᑭᐅᓪᓗᓂ ᑖᓐᓇ ᒥᓂᔅᑕᕆᔭᐅᔪᖅ. ᐃᓗᓕᑯᓘᔭᖏᓐᓂᖓᐃ ᐅᖃᐅᓯᖃᒃᑲᓐᓂᐊᓪᓚᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᖃᓄᐃᓕᐅᓚᐅᖅᓯᒪᒻᒪᖔᔅᓯ. ᒐᕙᒪᒃᑯᑦ ᐊᒻᒪᓗ ᐃᒻᒥᒎᖅᑐᑦ ᑲᒻᐸᓃᑦ ᓴᓇᖃᑎᒌᕐᓂᐊᕐᓂᖏᑕ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑳᕗᓄᓇ ᑖᒃᓱᒪᓐᖓᑦ ᑭᐅᓂᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᓯᒪᒻᒪᑦ ᐄ, ᐅᖃᓪᓚᖃᑎᒋᓚᐅᖅᓯᒪᔭᕗᓂᓐᓇ ᑲᓇᑕᐅᑉ 
ᒐᕙᒪᒃᑯᑦ ᒥᓂᔅᑕᕆᓚᐅᖅᑕᖓᑦ ᐱᖃᑎᒋᓪᓗᑎᒃᑯᑦ. ᑕᐃᓐᓇ ᒥᓂᔅᑕᕆᔭᐅᓚᐅᖅᓯᒪᔪᖅ ᐃᒡᓗᓕᕆᔨᒃᑯᓐᓄᑦ ᐊᒻᒪᓗ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ ᔫ ᕚᓐᑖᓇ ᑲᑎᒪᖃᑎᒋᓪᓗᑎᒃᑯᑦ ᑲᑎᒪᓂᕆᖃᑦᑕᕐᓂᐊᓚᐅᖅᑕᑦᑕ 
ᖃᖓᐅᓂᐊᕐᒪᖔᓐᓂᑦ ᐋᖅᑭᒃᓱᖅᓯᒪᓚᐅᖅᓯᒪᔪᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ, ᒐᕙᒪᒃᑯᑦ ᐊᒻᒪ ᐃᒻᒥᒃᑰᖅᑐᑦ 
ᐱᖁᑎᕐᔪᐊᓂᑦ ᓴᓇᖃᑎᒌᕕᓕᕆᔨᖏᓐᓂᑦ.  
 
$2 ᐱᓕᐊᖏᓐᓃᑦᑐᓂᒃ ᐅᖃᐅᓯᖃᓚᐅᖅᓯᒪᔪᒍᑦ ᐃᒡᓗᓕᕆᓂᖅ ᑕᒫᓂ ᐃᒡᓗᑭᔅᓴᕐᓂᖅ ᑕᒫᓂ ᓄᓇᕗᒻᒥ 
ᐱᔾᔪᒋᓪᓗᑎᒃᑯᑦ. ᐊᒻᒪᓗ ᐅᖃᐅᔾᔨᓚᐅᖅᓯᒪᔭᕗᑦ ᑮᓇᐅᔭᖅᑖᕐᓂᕈᑦᑕ ᖃᓄᐃᓕᐅᕐᓂᐊᖅᑎᓐᓂᑦ 
ᓇᓗᓇᐃᖅᓯᕕᒋᓚᐅᖅᓯᒪᔭᕗᑦ ᑭᓯᐊᓂ ᐅᓪᓗᒥᒧᑦ ᑎᑭᑦᖢᒍ ᑲᓇᑕᐅᑉ ᒐᕙᒪᒃᑯᖏᑦ ᓱᓕ 
ᑐᓴᕐᕕᒋᓚᐅᖅᓯᒪᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᓯᑳᑦ. ᑕᐃᒃᑯᐊ ᒐᕙᒪᒃᑯᑦ ᐊᒻᒪᓗ ᐃᒻᒥᒃᑰᖅᑐᑦ ᑲᒻᐸᓃᑦ 
ᐃᖅᑲᓇᐃᖃᑎᒌᓐᓂᐊᕐᒥᔪᑦ ᐊᑐᐊᒐᖓ ᑕᒫᓂᓕ ᓄᓇᕘᒥ ᐃᖏᕐᕋᑦᑎᐊᕈᓇᖅᑳ? ᑲᓇᑕᐅᑉ ᒐᕙᒪᒃᑯᖏᑦ ᖃᓄᖅ 
ᐃᓱᒪᓂᖃᕋᓗᐊᖅᑎᓪᓗᒋᑦ ᖃᓄᑐᐃᓐᓇᕐᓘᓐᓃᑦ ᑭᐅᓐᓂᖅᐸᑕ ᑕᒪᒃᑯᓄᖓ ᑐᕌᖓᔫᑉ ᒥᒃᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕ ᓯᑳᑦᒧᑦ ᑐᓐᓂᖅᑯᑎᒋᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐊᒐᑦ ᕿᒥᕐᕈᔭᕆᐊᖃᕐᓂᐊᖅᑕᕗᑦ ᐋᖅᑭᒃᓱᖅᑕᐅᔪᑦ 
ᐅᕝᕙᓘᓐᓂᑦ ᐱᔭᕇᖅᑕᐅᒃᐸᑕ ᑐᑭᓯᓂᖅᓴᐅᒐᔭᖅᑐᒍᑦ ᐃᖏᕐᕋᑦᑎᐊᕈᓐᓇᕋᔭᕐᒪᖔᑦ ᐃᒡᓗᑭᒃᓴᕐᓂᖅ ᓄᓇᕗᑦ 
ᐃᓗᐊᓂ ᐱᔾᔪᑎᒋᓪᓗᒍ. ᒫᓐᓇᕈᓘᓚᐅᖅᑐᖅ ᓯᕗᓪᓕᖅᐹᖅᓯᐅᑎᓪᓚᕆᐊᓗᖕᓂᑦ ᐅᖃᐅᓯᖃᓚᐅᖅᓯᒪᔪᒍᑦ ᖃᓄᖅ 
ᒐᕙᒪᒃᑯᑦ ᐊᒻᒪᓗ ᐃᒻᒥᑰᖅᑐᑦ ᑲᒻᐸᓂᑦ ᐃᖅᑲᓇᐃᔭᖃᑎᒌᒍᓐᓇᕐᒪᖔᖏᑦ ᑭᓯᐊᓂ ᑖᓐᓇ ᓯᕗᓪᓕᖅᐹᓪᓚᕆᐊᓘᖕᒪᑦ 
ᐃᓗᓕᑯᓘᔭᖃᐅᖏᑦᑐᖅ ᓱᓕ ᐱᒋᐊᖅᑎᑦᑐᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦᓗ ᐅᑯᐊ ᐸᕐᓇᐅᑏᑦ ᐅᖃᓕᒫᑲᐃᓐᓇᕐᓂᐊᕋᒃᑭᑦ  
ᑲᑎᖅᓱᖅᓯᒪᖏᑕᕋᓗᐊᒃᑲ ᑭᓯᐊᓂ ᑕᐃᓯᓯᒪᔪᑦ ᐃᒡᓗᐃᑦ ᑭᙳᒪᔭᐅᓂᖏᑦᑕ ᖃᐅᔨᓴᖅᑕᐅᓂᖏᑦ ᑐᑭᒧᐊᒍᑎᑦ 
ᑐᕌᒐᒃᓴᐃᑦ ᑕᒪᒃᑯᐊᕈᓘᔭᐃᑦ ᑕᐃᔭᐅᓯᒪᔪᑦ, ᐃᒡᓗᑭᒃᓴᕐᓂᕐᒥ ᐱᔾᔪᑎᓖᑦ.  
 
ᐅᕙᖓᓕ ᐃᓱᒪᒃᑯᑦ ᓱᖕᒪᒃᑭᐊᕐᖑᓇ ᐊᖏᒡᓕᑎᑕᐅᔪᓪᓚᕆᐊᓘᓐᓂᖅᐸ ᑲᒪᒋᔭᐅᔭᕆᐊᓖᑦ 
ᖃᐅᔨᒪᓇᑦᑎᐊᓕᕋᓗᐊᖅᑎᓪᓗᒋᑦ ᐃᒡᓗᑭᒃᓴᖅᑐᒍᑦ ᑭᙴᒪᔭᖃᖅᑐᒍᓪᓗ ᑖᓐᓇᓕ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓂᓪᓕᐅᑎᒋᔭᐅᖃᑦᑕᖅᓯᒪᓪᓗᑎᒃ ᒪᐅᖓᖅᓯᒪᓪᓗᓂᓗ. ᑕᐃᖕᓇ ᒥᓂᔅᑕᕆᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᒃᑲᓐᓂᕐᓂ ᖃᐅᔨᓵᒃᑲᓐᓂᕐᓂ ᑕᒪᒃᑯᓂᖓᑲᓐᓂᖅ ᐸᐃᑉᐹᕈᔪᖕᓂ ᓄᐃᑦᑎᓪᓗᑎᒃ 
ᑭᓯᐊᓂᐅᑎᑕᐅᖏᓐᓇᕐᒪᑕ ᑐᑭᓯᔪᓐᓇᖏᑦᑐᖓ ᓇᒧᖓᐅᓕᕋᓗᐊᕐᒪᖔᑕ ᑕᒪᒃᑯᐊ ᓄᐊᑕᐅᓯᒪᔪᑦ 
ᑐᓴᐅᒪᔾᔪᑎᕈᓘᔭᐃᑦ ᐃᒡᓗᑭᒃᓴᕐᓂᖅ ᐱᔾᔪᑎᒋᔭᐅᑎᓪᓗᒍ ᑕᒫᓂ ᓄᓇᕗᒻᒥ. 
 
ᐊᒻᒪᓗ ᒪᑐᐃᖅᓯᒋᐊᕈᑎᖕᓂ ᒥᓂᔅᑕ ᐅᖃᖅᑲᐅᖕᒪᑦ ᐊᐃᐳᕈ 2-ᒥ ᑲᑎᒪᓂᖃᕐᓂᐊᕐᓂᕋᖅᖢᑎᒃ ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑎᓐᓄᑦ ᓇᓗᓇᐃᖅᓯᔪᓐᓇᖅᐳᖅ ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇ ᖃᓄᐃᓕᐅᖓᖕᒪᖔᑦ 
ᑮᓇᐅᔭᖅᑖᑎᑦᑎᓂᐊᕐᓂᖅ ᐃᒡᓗᓕᕆᓂᕐᒧᑦ ᓄᓇᕗᒻᒧᑦ ᐃᓗᐊᓂ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᖂᖅᑐᒍᑦ $1.9 
ᐱᓕᐊᓐᑖᕆᐊᖃᖅᑐᒍᑦ ᐃᒡᓗᓂᒃ ᐊᒥᒐᖏᑦᑐᓂᒃ ᓴᓇᓂᐊᕈᑦᑕ ᐊᒻᒪᓗ $200 ᒥᓕᐊᓐ ᑕᐃᒃᑯᐊ ᒫᓐᓇ ᐱᓯᒪᔭᕗᑦ 
ᐊᑐᖅᑕᐅᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᑦ ᐋᔩᖃᑎᒌᓕᓚᐅᖏᓐᓂᑦᑎᓐᓂ ᐃᒡᓗᑭᒃᓴᕐᓂᖅ ᑕᒪᓐᓇ 
ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ ᐃ, ᓱᓕᔪᖅ. 
 
ᐊᑐᕚᓕᐊᕐᓂᐊᖅᑐᒍᑦ ᐊᐃᐳᕈ 2-ᖑᓕᖅᐸᑦ ᒫᓐᑎ ᓲᓐᐴᒡ ᑲᑎᒪᖃᑎᒋᔪᓐᓇᕐᓂᐊᕋᑦᑎᒃᑯᑦ ᐃᒡᓗᓕᕆᓂᐅᑉ ᒥᒃᓵᓄᑦ 
ᑲᑎᒪᖃᑎᒋᓗᑎᒃᑯᑦ.  
 
ᐅᖃᖅᑲᐅᒐᒪᐃᓛᒃ ᒪᑐᐃᖅᓯᒋᐊᕈᑎᓐᓂ ᒫᓐᓇᕈᓘᓚᐅᖅᑐᖅ ᐃᒡᓗᓕᒑᕐᔪᒻᒦᓚᐅᖅᑐᒍᑦ ᑕᐃᓐᓇ 
ᒪᑐᐃᖅᑕᐅᕙᓪᓕᐊᓕᖅᑎᓪᓗᒍ ᓯᕐᓗᐊᑯᔅᓱᐊᓗᒃ. ᑕᐃᓐᓇᓗ ᑲᓐᑐᕌᒃᑎ ᖃᐅᔨᓴᒐᓛᓚᐅᖅᖢᓂ ᖃᔅᓯᑖᓚᑐᕋᔭᕐᒪᖔᑦ 
ᑕᒪᓐᓇ. ᒫᓂ 60-ᐳᓴᓐᑎᓪᓗᐊᑦ ᑮᓇᐅᔭᖏᑦ ᓄᓇᕗᑦ ᓯᓚᑖᓄᑦ ᐊᑐᖅᑐᒃᓴᒫᖑᖕᒪᑕ ᑕᐃᒪ ᑲᓇᑕᐅᑉ ᒐᕙᒪᒃᑯᖏᑦ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐃᓕᓯᒍᑎᒃ ᐃᑲᔫᑎᒃᓴᒃᑲᓐᓂᐅᓂᐊᖅᑐᑦ, ᑕᐃᒪᐃᓕᐅᕐᓂᐊᖅᑐᒍᑦ ᑕᐃᖕᓇ 
ᑲᑎᒪᖃᑎᒋᓕᕈᑦᑎᒃᑯᑦ ᐊᐃᐳᕈ 2-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᒥᓂᔅᑕ ᐅᖃᖅᑲᐅᖕᒪᑦ $1.9 ᐱᓕᐊᓐᓂᒃ 
ᑮᓇᐅᔭᖅᑖᕆᐊᖃᕐᓂᐊᕐᒪᑕ ᐃᒡᓗᓕᕆᓂᕐᒧᑦ ᐊᑐᕋᔭᖅᑐᓂᒃ ᑕᐃᒪ ᑲᓇᑕᐅᑉ ᒐᕙᒪᒃᑯᑦ $1.9 ᐱᓕᐊᓐᓂᒃ 
ᑮᓇᐅᔭᓂᒃ ᖃᐃᑦᑎᓂᐊᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ.  
ᓴᖅᑭᓪᓚᕆᖕᓂᐊᕐᒪᖔᑦ ᑭᒡᒍᑖᓂᒃ ᖃᐅᔨᒪᓂᖅᓴᐅᔪᒃᓴᐅᕗᖅ ᐅᕙᓐᓂᒃ. ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ 
ᖃᐃᑦᑎᐊᓂᖅᐸᑕᓘᓐᓃᑦ ᐃᒡᓗᓕᕆᓂᕐᒧᑦ ᐊᑐᕋᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒻᒥᔪᖓ ᖁᓕᓄᑦ ᐊᕐᕌᒍᓄᑦ ᐃᓄᐃᑦ ᐃᓪᓗᖁᑎᔅᓴᖏᑦᑕ 
ᒥᔅᓵᓅᖓᔪᑦ ᐃᓗᓕᖏᓐᓂ 4,000-ᖏᓐᓃᑦᑐᓂᑦ ᐃᓪᓗᓕᐅᕆᐊᖃᕋᔭᖅᑐᒍᑦ ᓄᓇᕗᑦ ᐃᓗᐊᓂ. 
ᑭᓐᖒᒪᔭᕐᔪᐊᒻᒪᕆᐋᓗᒻᒪᑕ ᐃᓪᓗᑦ ᐅᑕᖅᑭᔪᑦ ᒫᓃ 50-ᖏᓐᓃᑦᑐᑦ 90-ᖏᓐᓃᑦᑐᑎᓪᓗ ᓄᓇᓕᓐᓂ ᑕᒪᕐᒥᑲᓴᑦᑎᐊᖅ 
ᐃᓪᓗᓂ ᐅᑕᖅᑭᔪᑦ.  
 
ᐅᖃᖅᑲᐅᒐᕕᑦ ᖁᕕᐊᓱᒃᑐᔅᓯᒎᖅ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒥᖓ ᑐᑭᓯᐅᒪᒻᒪᑕ. ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖅᑖᑎᑦᑎᔪᒪᓐᖏᑉᐸᑕ ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᕐᓂᐊᓕᖅᐸᑦ ᐅᕝᕙᓘᓐᓃᑦ ᐅᑯᐊ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑖᖅᑎᑕᐅᓐᖏᑦᑐᕈᓘᒍᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ $200 
ᒥᓕᐊᖏᓐᓂ ᖃᐃᑦᑎᓚᐅᓐᖏᓂᖏᓐᓂ $5-ᒥᓕᐊᓐ ᐊᕐᕌᒍᑕᒫᑦ ᐱᖃᑦᑕᓂᐊᖅᑐᒍᑦ, $5 ᒥᓕᐊᓐ 
ᒪᐅᖓᑦᑎᐊᑯᓘᖃᑦᑕᕐᒪᑦ. ᑕᒪᓐᓇ ᑲᒪᒋᔭᐅᓪᓚᕆᒋᐊᖃᕐᒪᑦ ᑭᓐᖒᒪᔭᐅᓪᓚᕆᒻᒪᑦ ᐅᓗᕆᐊᓇᖅᑐᒦᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕᕆᔭᐅᔪᖅ. ᑕᐃᒃᑯᐊ ᑮᓇᐅᔭᐃᑦ ᑕᐃᔭᑎᑦ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓃᖔᕐᓂᐊᑐᖅᓴᐅᔪᑦ 2037-ᖑᑉᐸᑦ ᓄᖑᓐᓂᐊᖅᖢᑎᑦ.  
 
ᑕᕚᑲᓪᓚᐅᒐᓗᐊᖅ ᑭᓯᐊᓂ ᐃᓪᓗᓕᐅᕐᓂᖅ ᓄᓇᕗᒻᒥ $300 ᑭᑉᐹᕆᑦᑐᕈᓗᒃ 12x12 ᐊᕐᕌᒍᑕᒫᖅ ᓈᓴᐅᑏᑦ 
ᐃᖅᑲᐅᒪᑦᑎᐊᕈᒃᑭᑦ $20,000-ᑐᖅᑐᖅ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑦᑎᔾᔪᑎᓄᑦ ᒪᑭᒪᐅᑎᓄᓪᓗ ᐃᓪᓗᓂᑦ  

ᐊᑭᑐᔪᑯᔅᓲᒻᒫᑦ. ᑕᐃᒃᑯᐊ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ ᐃᓱᓕᑉᐸᑕ ᖃᓄᕐᓕ ᑲᒪᒋᓂᐊᕋᔅᓯᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ 
ᐱᓕᕆᐊᒃᓴᖃᕐᒪᑕ ᐃᓪᓗᖃᕐᑎᑦᑎᓂᕐᒧᑦ ᑐᓂᓯᓚᐅᖅᓯᒪᒻᒪᑕ 1997-ᒥᑦ ᑕᐃᒪᓐᓇ ᑕᕝᕙ ᐱᔾᔪᑎᒋᓪᓗᒍ 
ᐊᒃᓱᕈᕐᓇᖅᑐᐋᓘᕗᖅ ᑮᓇᐅᔭᓂᑦ ᐱᔭᕆᐊᒃᓴᖅ. 
 
ᐱᖃᑖᓄ ᐊᐱᖅᑯᑎᓄᑦ, ᒥᔅᑕ ᓯᑳᑦ ᑭᐅᖁᓪᓗᒍ. ᐃᓚᖓᓄᑦ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᕋᑖᖅᑕᕋᓗᐊᖓ ᒥᓂᔅᑕᐅᑉ ᐃᖅᑲᐅᒪᑦᑎᐊᖏᑕᕋ ᐊᐱᖅᑯᑎᐊ 
ᓯᕗᓪᓕᖅ ᑭᓲᖅᑲᐅᒻᒪᖔᑦ 1997.  
 
ᐃᓚᒋᐊᕐᓗᒍ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ ᐱᔭᕐᓂᖏᑦᑐᐋᓘᒻᒪᑦ ᓂᖓᓇᕈᓘᔭᖃᑦᑕᖅᓯᒪᒻᒪᓘᓐᓃᑦ ᑕᐃᒃᑯᓇᖓᑦ 
ᐃᓪᓗᓕᕆᔨᕐᔪᐊᒃᑯᑦ ᐱᓕᕆᕕᖓᓂ ᑐᖏᓕᖓ ᐊᒻᒪ ᑕᐃᒃᑯᐊ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂ ᐊᒻᒪ ᓄᓇᕗᒻᒥ 
ᒥᓂᔅᑕᐅᔪᑦ ᑖᒃᑯᐊ ᐅᖃᐅᓯᖃᑎ ᐃᓪᓗᓕᕆᓂᕐᒧᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒋᓇᓱᒃᑐᒋᑦ ᒥᓂᔅᑕ 
ᐅᖃᕋᑖᕐᒪᑦ ᑕᐃᒃᑯᐊ ᐃᒪᓐᓇ ᐅᖃᖅᓯᒪᒻᒪᑕ ᐃᓪᓗᓕᕆᓂᕐᒧᑦ ᑲᒪᓂᐅᔪᖅ ᓄᒃᑎᖅᑕᐅᓚᐅᖅᓯᒪᒻᒪᑕ ᑲᓇᑕᐅᑉ 
ᐊᒡᒍᖅᑐᖅᓯᒪᓂᖏᓐᓄᑦ 1997-ᑎᓪᓗᒍ.  
 
ᐊᒻᒪ, ᑲᑎᒪᖃᑎᒋᖃᑦᑕᖅᓯᒪᔭᕗᑦ ᒫᓐᓇᕋᑖᖑᓚᐅᖅᑐᖅ ᕚᓐᑰᕙᒥ ᑕᐃᓐᓇ ᑲᓇᑕᐅᑉ ᒐᕙᒪᒃᑯᓪᓗ ᐊᒻᒪ ᑲᓇᑕᐅᑉ 
ᐊᒡᒍᖅᑐᖅᓯᒪᓂᖏᓐᓄᑦ ᒥᓂᔅᑕᐃ ᑲᑎᒪᖃᑎᒌᓪᓗᑎᑦ. ᑭᓯᐊᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓃᓐᖔᖅᑐᑦ 
ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒦᓐᖔᖅᑐᑦ ᑲᑎᒪᖃᑎᒌᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐃᓚᐅᓚᐅᓐᖏᑦᑐᑦ 
ᑲᑎᒪᖃᑎᒌᑐᐃᓐᓇᓚᐅᖅᑐᒍᑦ ᑲᓇᑕᐅᑉ ᒥᓂᔅᑕᕆᔭᖓᑦ ᐊᒻᒪ ᐊᒡᒍᖅᑐᖅᓯᒪᓂᑦᑎᓐᓂ ᒥᓂᔅᑕᐅᔪᑦ.  
 
ᑕᕝᕘᓇ ᐃᓪᓗᓕᕆᔨᕐᔪᐊᒃᑯᑦ ᑲᓇᑕᒥ ᑮᓇᐅᔭᖅᑖᖅᑎᑦᑎᖃᑦᑕᖅᑕᖓ ᒥᑭᖠᒋᐊᑕᐅᖏᓐᓇᐅᔭᕐᒪᑦ ᐊᕐᕌᒍᑕᒫᑦ 
ᐃᓪᓗᖃᕐᑎᑦᑎᓂᕐᒧᑦ ᑲᓇᑕᒥᑦ ᐊᖏᖃᑎᒌᒍᑎᖏᑦ ᐱᔾᔪᑎᒋᓪᓗᒋᑦ. ᐊᕐᕌᒍᑕᒫᑦᑎᐊᖅ ᐊᑐᕈᒫᖅᑕᑎᓐᓂ 
ᓴᓇᓯᖃᑦᑕᖅᑐᒍᑦ ᑕᐃᒃᑯᓄᖓ ᑮᓇᐅᔭᓂᑦ ᑐᓂᔭᐅᒍᓐᓃᖅᑐᓂᑦ ᐊᑭᓕᖅᓱᓕᕋᑦᑎᒍ ᑕᐃᒪᓐᓇ ᓄᓇᕗᑦ ᒐᕙᒪᒃᑯᖏᑦ 
ᐊᑭᓕᕆᐊᖃᖃᑦᑕᖅᖢᓂᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑐᓂᔭᐅᔪᓐᓃᕐᒪᑕ.  
 
ᐊᑕᐅᑦᑎᑯᓪᓗ ᑖᓐᓇ ᐃᓱᒫᓘᑎᒋᕐᔪᐊᖅᖢᑎᒍ ᐃᓱᒫᓘᑎᒋᔭᐅᕐᔪᐊᕆᓪᓗᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ 
ᒐᕙᒪᐅᔪᓂᑦ. ᑖᓐᓇ ᐱᓪᓗᐊᑕᐅᔪᖅ ᐅᖃᐅᓯᕆᔭᐅᔪᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᓯᒃᑲᓐᓂᐊᒎᕕᔅᓴᖃᕈᓐᓃᖅᐸᑦ 
ᑮᓇᐅᔭᐃᑦ ᑐᓃᓐᓇᖅᑕᐅᖁᓪᓗᒋᑦ ᐃᓪᓗᓕᕆᔾᔪᑎᐅᖃᑦᑕᓂᐊᖅᑐᑦ ᐱᑕᖃᓐᖏᑉᐸᑦ ᐃᒻᒪᖃ ᑮᓇᐅᓂᑦ 
ᐊᑐᒃᑲᓐᓂᓕᕐᓗᑎᑦ ᐃᓪᓗᓕᕆᓂᕐᒧᑦ ᐱᔾᔪᑎᐅᔪᓂᑦ ᐃᓱᒫᓘᑕᐅᔪᓂᑦ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᒥᔅᑕ ᓯᑳᑦᓗ. ᒥᓂᔅᑕᐅᑉ 
ᐅᖃᐅᑎᔪᓐᓇᖅᐹᖓ ᖃᖓᒃᑯᑦ 725-ᖑᔪᑦ ᑖᒃᑯᐊ ᐃᓪᓗᐃᑦ ᓄᑖᑦ ᓴᓇᔭᐅᕙᓪᓕᐊᓕᖅᐸᑕ ᐃᓪᓗᑖᔅᓴᓂᑦ ᓇᐅᒃᑯᑦ 
ᖄᒃᑲᓐᓂᐊᒍᑦ ᐊᑭᑦᑐᖅᐸᓪᓕᐊᔾᔪᑏᑦ ᑮᓇᐅᔭᐃᑦ ᓇᑭᓐᖔᓂᐊᖅᐸᑦ? ᐊᕐᕌᒍᑕᒫᑦ ᐊᐅᓚᔾᔪᑎᒋᓂᐊᖅᑕᖏᑦ ᐃᓪᓗᐃᑦ  

$20,000-ᕌᕐᒪᒎᖅ ᐊᑭᖃᖅᖢᓂ ᐃᓪᓗ ᐊᑕᐅᓯᖅ ᐊᐅᓚᑕᐅᓂᖓᓄᑦ ᐋᖅᑭᐅᒪᑎᑕᐅᓂᖓᓄᑦ ᐊᕐᕌᒍᒧᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᐃᑦ ᓄᑦᑎᖅᑕᐅᓂᐊᖅᑐᑦ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᒥᖁᑎᒋᔭᖏᓐᓄᑦ ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᔪᑦ 
ᑮᓇᐅᔭᖃᕐᑎᑦᑎᔪᒪᓪᓗᑎᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂ. ᑕᐃᒃᑯᐊ ᑕᕝᕙ ᑮᓇᐅᔭᐃᑦ 
ᐃᓄᒋᐊᒃᓯᕙᓪᓕᐊᓂᖓᓄᑦ ᒪᓕᓪᓗᒋᑦ ᐱᖃᑦᑕᓂᐊᖅᑕᕗᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ $14 ᒥᓕᐊᓐᑲᓐᓂᕐᓂᖓᐃᑦ ᐊᕐᕌᒍᑕᒫᖅᓯᐅᑎᓂᑦ 
ᐊᑐᕆᐊᖃᕐᓂᐊᖅᑐᑦ?  
 
ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ ᑕᐃᒃᑯᐊ ᐃᓪᓗᖃᕐᒪᑕ ᐃᓚᖏᑦ ᓄᓇᓕᓐᓂ ᐅᒻᒥᒻᒪᖅᑑᒥ ᕿᖓᐅᕐᒥᓗ ᐃᓪᓗᖃᒃᖢᑎᑦ. 
ᑮᓇᐅᔭᖃᕐᑎᑕᐅᓂᐊᕆᕙᑦᑕᐅᖅ 2008-09-ᒥ ᐃᑲᔪᖅᑕᐅᔪᓐᓇᓂᐊᖅᐹ ᓄᑖᕈᕆᐊᖅᓯᑎᓪᓗᒋᑦ ᐃᓪᓗᖁᑎᒋᔭᖏᓐᓂ 
ᒫᓐᓇ ᐊᖏᕐᕋᕆᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑕᐃᒪᓐᓇᐃᖏᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᒥᓂᔅᑕ ᓇᓗᓇᐃᖅᓯᔪᒪᔪᖅ 
ᐸᐃᐹᑎᒎᓐᖏᑦᑑᖅ ᐃᓕᓴᕆᔭᐅᓯᔪᑎᒎᓐᖏᑦᑐᖅ ᖃᓄᖅ ᑐᑭᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᑐᐃᓐᓈᓗᓪᓗᖓ, ᐋᒡᒐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖃᕋᓴᐅᔭᒃᑯᑦ ᑎᑎᕋᐅᓯᐊᕕᓂᓐᓂ ᐅᖃᓕᒫᕐᓂᐊᕋᒪᑦ ᐃᖅᑲᓇᐃᔭᖅᑎᒋᔭᐅᓚᐅᖅᓯᒪᔪᓂᑦ 
ᐃᓪᓗᓕᕆᔨᕐᔪᐊᒃᑯᑦ ᐅᒥᒻᒪᒃᑑᒥ ᐃᓪᓗᐃᑦ ᓴᓇᔭᐅᓚᐅᖅᓯᒪᔪᑦ ᐃᓪᓗᕋᓛᖑᒻᒪᑕ ᐱᔭᕇᖅᑕᐅᑐᐊᖅᐸᑕ ᐃᓪᓗᐃᑦ 
ᑖᒃᑯᐊ ᑐᓂᔭᐅᖃᑦᑕᕐᓗᑎᑦ ᓄᓇᓕᓐᓄᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᕿᒪᐃᑐᐃᓐᓇᕈᓐᓇᖏᒻᒪᑕ ᑖᒃᑯᓂᖓ. 
ᖃᕋᓴᐅᔭᒃᑯᑦ ᐅᕙᓐᓄᑦ ᐊᐅᓪᓚᖅᑎᑕᐅᓚᐅᖅᑐᖅ.  
 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3843 

ᑖᓐᓇ ᒥᓂᔅᑕ ᐅᖃᐅᑎᔪᓐᓇᖅᐹᖓ ᐃᖅᑲᓇᐃᔭᖅᑏᑦ ᕿᒪᐃᑐᐃᓐᓇᕈᓐᓇᕐᒪᖔᑕ ᕿᒪᐃᑐᐃᓐᓇᕆᐊᖃᓐᖏᒻᒪᑕ 
ᖃᓄᖅ ᑐᑭᖃᕐᒪᑦ ᐃᑲᔪᖅᑕᐅᔪᓐᓇᖏᒃᖢᑎᓪᓗ ᕿᒪᐃᑐᐃᓐᓇᕈᓐᓇᖏᒃᖢᑎᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᖃᕋᓴᐅᔭᒃᑯᑦ ᑎᑎᕋᐅᓯᐊᖅ ᑖᓐᓇ 
ᓇᑭᓐᖔᓂᕐᒪᖔᖅ ᖃᐅᔨᒪᓐᖏᓇᒃᑯᑦ ᑭᐅᔪᓐᓇᖏᑦᑐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐃᒻᒪᖃ, ᐃᒃᓯᕙᐅᑖᖅ, ᐃᑲᔪᕈᓐᓇᖅᑕᖓᖃᐃ ᑭᓇᐅᒻᒪᖔᖅ ᑕᐃᔪᓐᓇᖅᐸᕌ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᔾᔨᖓᓂᑦ ᑐᓂᓯᔪᓐᓇᖅᐳᑎᖅᑲᐃ ᒥᓂᔅᑕᒧᑦ ᑎᑎᕋᖅᓯᒪᔫᑉ 
ᑖᒃᓱᒪ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᐱᔪᓐᓇᖅᑕᖓ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᐱᖅᑯᑎᒃᓴᖃᖅᐲᑦ ᒥᓂᔅᑕᒧᑦ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᐅᖃᐅᔾᔨᖁᔭᕋᓗᐊᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒃᑯᓂᖓ ᐃᑲᔪᖅᓱᐃᔪᓐᓇᕐᒪᖔᑕ ᑕᐃᒃᑯᓂᖓ ᓄᑖᕈᕆᐊᖅᑕᐅᖁᓪᓗᒋᑦ ᐃᒡᓗᖁᑎᒋᔭᖏᑦ ᐃᒐᓛᖏᓪᓗ 
ᓴᓇᔭᐅᓗᑎᒃ ᐹᖏᓪᓗ ᐋᖅᑭᑦᑎᐊᖅᑕᐅᓗᑎᒃ, ᐃᒐᖏᓪᓗ ᓴᓗᒻᒪᓴᖅᑕᐅᓗᑎᒃ. 
 
ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᑭᖑᓂᑦᑎᓐᓂ ᐃᑲᔪᖃᑦᑕᖅᓯᒪᔫᒐᓗᐊᑦ ᑕᐃᒃᓱᒥᖓ ᓄᓇᓕᒻᒥᑦ. 
ᖃᓄᐃᒻᒪᒃᑭᐊᕐᖓᐃ ᒥᓂᔅᑕ ᐅᖃᖅᐸ ᐃᑲᔪᕈᓐᓇᐃᓕᓂᕋᖅᖢᓂ? ᓂᕆᐅᓐᓂᖃᕐᒪᑕ ᑕᐃᒃᑯᐊ ᓄᓇᓖᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑲᔪᖅᑕᐅᔪᓐᓇᕋᓱᒋᑦᑎᐊᒻᒪᒋᑦᖢᑎᒃ ᐃᒡᓗᖏᑦ ᓱᕋᒃᓯᒪᔪᓕᕆᔭᐅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᒐᓗᐊᖅᑐᖓ ᖃᓄᐃᑦᑐᓂᒃ 
ᐱᓕᕆᐊᖃᖃᑦᑕᖅᓯᒪᒻᒪᖔᑕ ᐅᒥᖕᒪᒃᑑᒥᑦ. ᖃᓄᐃᓕᐅᖃᑦᑕᕐᒪᖔᑕ ᑐᑭᓯᔪᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᓛᒃ, ᐱᓕᕆᔪᓐᓇᕐᒪᑕ ᐃᓕᓴᕆᔭᐅᓯᒪᔪᓂᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ ᑕᐃᒪᓐᓇ ᓴᖅᑭᑦᑏᓐᓇᖃᑦᑕᕆᐊᒃᓴ 
ᐅᓄᖅᑐᐃᖅᓯᖅᑐᐊᓘᓪᓗᖓ ᓴᖅᑭᖃᑦᑕᖅᓯᒪᓕᕋᓗᐊᕋᒃᑯ. ᓄᓇᓕᕋᓛᖑᓐᖏᑦᑑᒐᓗᐊᑦ ᑕᐃᒃᑯᐊ 
ᐃᓕᓴᕆᔭᐅᔪᓐᓇᖏᒻᒪᑕ. ᓄᓇᓕᕋᓛᓄᑦ ᐊᑐᐊᒐᖅᑕᖃᖅᑐᒃᓴᐅᒻᒥᒻᒪᑦ ᓄᓇᓖᑦ ᑕᒪᒃᑯᐊ  

ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐃᓕᓴᕆᔭᐅᓯᒪᓐᖏᑦᑑᒐᓗᐊᑦ ᕼᐋᒻᒪᓚᓐᖑᖅᓯᒪᓐᖏᑦᑐᑦ. ᓄᓇᕘᑦ ᒐᕙᒪᒃᑯᖏᓐᓂᑦ, 
ᓄᓇᕘᓗ ᒐᕙᒪᒃᑯᖏᓐᓄᑦ ᐃᒡᓗᖃᖅᑎᑕᐅᖃᑦᑕᓚᐅᖅᑑᒐᓗᐊᑦ ᒫᓐᓇᐅᔪᕐᓕ ᓇᑲᑕᐅᑦᑎᐊᒻᒪᕆᒃᖢᑎᒃ.  
 
ᖃᕋᓴᐅᔭᒃᑯᑦ ᑕᐃᓐᓇ ᑎᑎᕋᐅᓯᖅ ᐃᓕᓐᓄᑦ ᑐᓂᕋᑖᖅᑕᕋᐃᓛᒃ ᑎᑎᕋᐅᓯᐊᖑᓚᐅᖅᑐᖅ 
ᐃᑲᔪᖅᑕᐅᔪᒪᓪᓚᑦᑖᕋᓗᐊᕐᒪᑕ ᑕᐅᕙᓂᕐᒥᐅᑕᐃᑦ. ᐊᖏᕐᕋᖃᖅᖢᑎᒃ, ᐊᒃᓱᐊᓗᒃ ᐊᖏᔪᒥᒃ 
ᓴᓇᔭᐅᒋᐊᑐᓐᖏᑦᑑᒐᓗᐊᑦ, $100,000 ᑐᖔᓃᑦᑐᓂᒃ ᐊᑭᖃᕐᓂᐊᖅᐸᓪᓚᐃᔫᒐᓗᐊᑦ ᓈᒻᒪᒋᔭᐅᓂᖃᖅᑑᒐᓗᐊᑦ 
ᓄᑖᕈᕆᐊᖅᑕᐅᑉᐸᑕ ᐃᒡᓗᐃᑦ ᑕᐃᒃᑯᐊ ᐊᕐᕌᒎᒃ ᒪᕐᕉᒃ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᑦᓯᐊᕐᒥᐅᖑᑎᓪᓗᒋᑦ ᐃᒡᓗᐃᑦ 
ᐃᓕᔭᐅᓚᐅᖅᓯᒪᒻᒪᑕ ᐅᒥᖕᒪᖅᑑᕐᒥ ᓄᓇᓕᓐᓂᑦ ᑭᓯᐊᓂ ᑐᓴᒐᒃᓴᖓ ᒥᔅᑕ ᓯᑳᑦ ᐅᓇ ᐅᖃᒃᑲᓐᓂᕈᓐᓇᖅᑕᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᓱᓕᔪᖅ, ᐄ, ᐃᖅᑲᓇᐃᔭᖃᑦᑕᖅᓯᒪᒐᓗᐊᖅᑐᒍᑦ 
ᐱᓕᕆᖃᑦᑕᖅᑐᑕ ᐅᒥᖕᒪᑦᑑᕐᒥ ᕿᖓᐅᒻᒥᓗ ᑭᖑᓂᑦᑎᓐᓂ. ᑎᓕᔭᐅᓯᒪᔾᔪᑎᖓ ᑖᒃᓱᒪ ᐃᒡᓗᓕᕆᔨᕐᔪᐊᒃᑯᑦ 
ᐱᖁᔭᕐᔪᐊᕐᒥᑦ ᐅᖃᖅᓯᒪᒻᒪᑕ ᐱᓕᕆᐊᕗᑦ ᑕᒪᒃᑯᐊ ᓄᓇᓕᖕᓄᑦ ᐊᒃᑐᐊᓂᖃᖁᓪᓗᒋᑦ, ᐊᕐᕌᒍᒐᓴᐃᑦ 
ᐊᓂᒍᖅᓯᒪᓕᖅᑎᓪᓗᒋᑦ ᕙᐃ ᓴᐃᒧᒥ ᑕᐃᓐᓇ ᐃᓄᒋᐊᓚᐅᖅᓯᒪᒻᒪᑕ ᐃᓕᓐᓂᐊᕐᕕᖃᖅᖢᑎᓪᓗ, 
ᓂᐅᕕᕐᕕᖃᖅᖢᑎᓪᓗ. 
 
ᐃᒡᓗᓕᕆᔨᕐᔪᐊᒃᑯᑦ ᓄᓇᑦᑎᐊᖑᑎᓪᓗᒍ ᐃᓚᐅᓚᐅᖅᓯᒪᔪᖅ ᐊᕐᕌᒍᑕᒫᑦᑎᐊᖅ ᐃᑲᔪᖃᑦᑕᖅᑐᑎᒃ ᑕᐃᒃᑯᓄᖓ. 
ᑕᐃᒪᓐᖓᓪᓕ ᐊᕙᑎᓚᐅᖅᑎᓪᓗᒋᑦ ᓄᓇᕗᑦ ᐃᓄᑭᓪᓕᕚᓪᓕᖅᓯᒪᓕᖅᑎᓪᓗᒋᓪᓗ ᑕᐃᒃᑯᐊ ᓄᓇᓕᖓᑦ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᒐᓛᑐᐃᓐᓇᖃᑦᑕᖅᓯᒪᓕᖅᑐᑦ ᒥᑭᑦᑑᑎᑯᓗᓐᓂᑦ ᓲᕐᓗ ᓴᓇᔭᐅᔭᕆᐊᓕᓐᓂᑦ.  
 
ᒫᓐᓇᐅᔪᖅ ᐊᑭᑐᔪᖅᑐᕈᑎᒃᓴᑎᓐᓂ ᐱᓕᕆᐊᒃᓴᓂ ᓇᓗᓇᐃᖅᓯᓯᒪᔪᖃᖏᑦᑐᖅ ᓄᑖᕈᕆᐊᕈᑎᒃᓴᓂᑦ ᐃᓪᓗᓄᑦ. 
ᐱᔾᔪᑎᒋᓪᓗᒍ ᑕᐃᒪᓐᓇᐃᑦᑐᖅ ᐱᔪᒪᔭᐅᔪᑦ ᓄᓇᓕᓐᓂᑦ ᐱᖃᑦᑕᕋᑦᑎᒍᑦ ᓯᕗᓪᓕᐅᔾᔭᐅᖃᑦᑕᖅᖢᑎᓪᓗ ᓄᓇᓕᓐᓂ 
ᐃᓪᓗᓕᕆᔨᒃᑯᖏᓐᓄᑦ, ᑕᐃᒃᑯᐊ ᓇᓗᓇᐃᖅᓯᖃᑦᑕᖅᖢᑎᑦ ᖃᓄᐃᑦᑐᓂᑦ ᐱᓕᕆᖁᔨᒻᒪᖔᑕ ᓄᓇᓕᖏᓐᓂ. 
ᑕᐃᑲᓂᓗ ᐅᒥᒻᒪᖅᑑᒥᑦ ᕿᖓᐅᓐᒥᓗ ᐃᒡᓗᓕᕆᔨᖃᖏᒻᒪᑕ ᑎᒥᐅᔪᒥᑦ ᓴᖅᑭᑦᑎᓂᐊᖅᑐᒥᑦ 
ᓯᕗᓪᓕᐅᔾᔭᐅᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᓴ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑐᑭᓯᖅᑰᓐᖏᒻᒪᑦ ᐊᐱᖅᓱᖏᑦᑐᒍᑦ ᐃᓪᓗᓂᑦ ᓄᑖᓂᑦ 
ᐱᔪᒪᓗᑎᑦ, ᑕᐃᒃᑯᐊ ᓴᓇᖁᔨᑐᐃᓐᓇᖅᑐᑦ ᓱᕋᒃᓯᒪᔪᖁᑎᒋᔭᖏᓐᓂ ᑕᐃᑲᓂ ᓄᓇᖃᕐᒪᑕ ᓄᑦᑎᖅᔮᖏᒻᒪᑕ ᓱᓕ 
ᐃᑲᔪᕈᓐᓇᖅᐱᓯᐅᒃ? ᐸᐃᑉᐹᑎᒍᑦ ᐃᓕᓴᕆᔭᐅᓯᒪᖏᒃᑲᓗᐊᖅᐸᑕ ᐋᖅᑭᓱᖅᑕᐅᓗᑎᑦ ᓱᕋᒃᓯᒪᔪᖁᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒥᓂᔅᑕᖃᐃ ᐃᑲᔪᕈᓐᓇᖅᑕᕗᑦ 
ᐱᖁᔨᕗᖔᖅᑎᑦᑎᒍᒪᖃᐃ ᒪᓕᒐᓕᐅᕐᕕᒻᒥ ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᕋᔭᕐᒪᖔᑕ ᑕᐃᒃᑯᐊ ᓄᓇᓕᐅᔫᒃ ᒪᕐᕉᔪᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ ᐱᖁᔨᕗᖔᕈᒪᑉᐸᑦ 
ᓄᖅᑲᖅᑎᒍᓐᓇᖏᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᖁᕕᐊᓐᖏᑦᑎᐊᕋᒪ ᑖᓐᓇ 5 ᒥᓂᑦᓯᑦ 
ᐅᖃᐅᓯᕆᔭᕗᑦ ᑕᐃᒃᑯᐊ ᐅᒥᒻᒪᖅᑑᕐᒥᐅᑦ ᕿᖓᐅᓐᒥᐅᓪᓗ ᓄᓇᕗᒻᒥᐅᑕᐅᒻᒪᑕ. ᓄᓇᖃᖏᕈᓗᒻᒪᑕ ᐊᖏᔪᒥᑦ 
ᐃᓕᓴᕆᔭᐅᓯᒪᔪᒥᑦ, ᐃᒫᒃ ᐃᑲᔪᖅᑕᐅᖏᓐᓂᖅᓴᐅᔪᒪᔫᔮᖅᑐᑦ. ᑕᒪᒃᑯᐊ ᓄᓇᓕᕋᓛᖑᓂᕋᖅᑕᐅᔪᑦ 
ᐊᔪᖏᑎᑕᐅᓪᓗᑎᑦ ᐊᔪᖅᑎᑕᐅᖔᖅᑐᑎᑦ ᒐᕙᒪᒃᑯᓂ ᐃᓪᓗᖃᖅᑎᑕᐅᓚᐅᖅᓯᒪᒻᒪᑕ ᓂᕆᐅᓐᓂᖃᕐᒥᒻᒪᑕᑦᑕᐅᖅ. 
ᓄᓇᕗᒻᒥ ᐃᖅᑲᓇᐃᔭᕆᓪᓗᑎᑦ.  
 
ᐄ, ᐅᒡᒍᓇᖅᑑᒐᓗᐊᖅ ᐃᓕᓴᕆᔭᐅᓯᒪᒃᑲᓂᖏᒻᒪᑕ ᐃᓕᔅᓯ ᐱᓕᕆᕕᖓᓐᓂᑦ, ᑮᓇᐅᔭᓂ ᐊᒥᓲᖏᑦᑑᒐᓗᐊᓂᑦ. 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐱᖁᔨᕗᖔᕈᑎᒃᑰᕈᓐᓇᕐᒪᖔᑦᑕ ᐅᖃᖃᑎᒋᓛᖅᑲᒃᑲ.ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᐅᓯᒃᓴᑐᐃᓐᓇᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐅᖃᕈᒪᑐᐃᓐᓇᖅᖢᖓ ᑖᒃᑯᐊ ᑐᓐᖓᓱᑦᑎᐊᓂᖅᑲᐅᓪᓗᒋᑦ ᑲᑎᒪᔨ. ᑕᐃᒃᑯᐊ 
ᓄᓇᓕᓐᓂ ᐃᒡᓗᑦ ᐱᔪᒪᔭᐅᔪᑦ ᑕᑯᔾᓪᓚᑦᑖᖅᖢᒋᑦ list-ᖏᑦ ᑲᑉᐱᐊᓇᒐᓚᒻᒪᕆᓕᕐᒪᑕ, ᑕᐅᑐᕋᓐᓈᓚᐅᕋᒃᑭᑦ 
ᐃᓪᓗᓕᕆᔩᑦ ᑲᑎᒪᓪᓗᑕ.  
 
ᑕᐃᒃᑯᐊ ᒪᒃᑯᑦᑐᑦ ᐊᑕᐅᓯᕐᒥᒃ ᐃᓪᓗᕈᓯᓕᓐᓂᑦ ᐱᔪᒪᔪᑦ 70 ᐅᖓᑖᓂ application-ᖑᓪᓗᑎᑦ ᐊᒻᒪ ᑕᐃᒃᑯᐊ 
ᑕᒫᓂ ᐃᒻᒪᖃ young families-ᖃᐅᖅᑐᑦ ᓄᑕᕋᕇᑯᓗᓐᓂᑦ ᓄᑕᕋᖃᖅᑐᑦ ᒪᕐᕉᓐᓂ ᐃᓪᓗᕈᓯᓖᓐᓂ 40 
ᐅᖓᑖᓃᒃᖢᑎᒃ. ᐊᒻᒪ ᑕᐃᒃᑯᐊ ᐊᒥᓲᓂᖅᓴᓂᑦ ᓄᑕᕋᓖᑦ ᐱᖓᓱᓂᑦ ᐃᒡᓗᓕᓐᓄᑦ ᐱᔪᒪᔭᒻᒪᑦ ᓱᓕ ᑕᐃᒪᓐᓇ 40 
ᐅᖓᑖᓃᒃᑭᖦᖢᑎᒃ. ᐃᒪᓐᓇ ᑕᐅᑐᕋᓐᓈᑐᐃᓐᓇᖅᖢᒋᑦ ᖃᓄᐊᓗᓪᓕᑭᐊ, ᖃᖓᓕᑭᐊᖅ ᐊᓐᖑᑎᕋᑖᕈᒫᖅᐱᑕ?  
 
ᑖᓐᓇ ᐅᖃᐅᓯᕆᓪᓗᒍ, ᐆᒥᖓ ᐊᐱᖅᑯᑎᖃᕈᒪᓗᐊᓕᖅᑐᖓ. ᐃᑲᔪᕆᐊᖅᑕᐅᓗᑕ ᑭᓯᐊᓂᐅᒋᐊᖃᖅᑰᕐᒪᑦ ᐊᒻᒪ 
ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑕᐅᔪᓐᓇᖂᖅᖢᑎᑦ. ᐃᓱᒪᖅᓴᖅᓯᐅᕈᓘᔭᖃᑦᑕᕈᒃᓯ ᓲᕐᓗ ᒪᓕᒐᓕᐅᖅᑎᐅᖃᑎᒐ, ᑮᑦ 
ᐲᑕᓴᓐ, ᐅᖃᐅᓯᕆᖅᑲᐅᔭᖏᑦ. ᑕᖅᑳᙵ Private Sector-ᓂᒃ Partner-ᑖᖅᓗᑕᖃᐃ ᐃᒡᓗᓂ ᓴᓇᕙᓪᓕᐊᓕᕈᑦᑕ, 
ᒪᒃᑯᒃᑐᑦ ᐱᓗᐊᖅᑐᒥ Apartment-ᑕᖃᖃᑦᑕᓕᖅᐸᑦ ᓲᕐᓗ ᑕᐃᒃᑯᐊ 3Ps ᐊᑐᖅᑕᐅᓇᔭᖅᐸ 
ᐱᕚᓪᓕᐅᑕᐅᓇᔭᖅᑑᔮᕐᒪᑕ. ᒫᓐᓇᑯᓗᒃᑯᑦ ᐊᖅᑭᙱ ᐊᔪᖅᑕᕋᓗᐊᕗᑦ, ᑭᓯᐊᓂ ᐸᕐᓇᒍᑎᒋᐅᔭᓕᕈᑦᑎᒍ  

ᐊᙳᑎᑦᑎᕚᓪᓕᓪᓚᕆᒐᔭᖅᑑᔮᕐᒪᑕ ᑖᓐᓇ ᐃᓱᒪᒋᓪᓗᒍ ᑖᓐᓇ ᓂᓪᓕᐅᑎᒋᔪᒪᑐᐃᓐᓇᖅᑲᐅᔭᕋ. ᑕᐃᒃᑯᐊ 
ᐊᒥᓱᓪᓚᕆᐊᓘᓕᕐᖓᑕ ᐃᒡᓗᓂ ᑲᖏᖅᖠᓂᕐᒥᑐᐃᓐᓇᐅᒃᑭᑐ ᑕᒪᒃᑯᐊ ᐊᖏᓂᕐᓴᓂ ᓄᓇᓕᖕᓂᓗ, ᖃᓄᖅ, 
ᐃᒡᓗᖃᙱᑦᑐᓪᓗ ᐊᒥᓲᓗᐊᓕᒑᔪᓪᓗ ᐱᓪᓗᑎᒃ.  
 
ᖃᐅᔨᒪᔪᖓ ᐱᓕᕆᐊᒃᓴᓯ ᐊᖏᔪᓪᓚᕆᐅᖕᒪ ᑖᓐᓇ ᐃᒃᐱᒋᔭᕋ. ᑖᓐᓇ ᐱᔾᔪᑎᒋᓪᓗᒍ ᐊᐱᕆᔪᒪᔪᖓᓕ, ᑖᒃᑯᐊ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂᒃ ᐱᓕᕆᐊᖃᕐᓂᕋᖅᑲᐅᒻᒪᑕᑦᑕᐅᖅ Staff housing. ᑕᒪᒃᑯᐊᓕ ᖃᓄᖅ staff 
housing ᒐᕙᒪᒃᑯᑦ ᐃᒡᓗᖁᑎᒋᔪᔭᖏᑦ ᐱᔪᒪᔭᖏᑦ ᑭᓇᒃᑯᓐᓄᓪᓕ ᑮᓇᐅᔭᓄᑦ ᐃᑲᔪᖅᑕᐅᖃᑦᑕᖅᐸᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ P3 ᐊᑐᐊᒐᖅ ᐱᓕᕆᐊᖑᖕᒪᑦ ᓱᓕᒎᖅ ᐃᒻᒪᖃ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓄᓪᓗᑭᐊᖅ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓐᓄᑦ, ᒫᓐᓇ. 
ᑕᐃᒃᑯᐊ Staff housing-ᒧ ᑮᓇᐅᔭᑦ ᑐᒃᓯᕋᖃᑦᑕᖅᑕᕗᑦ ᑕᕝᕙᖓᑦ ᒐᕙᒪᒃᑯᓐᓂᒃ ᑮᓇᐅᔭᐃᑦ ᐱᖃᑦᑕᖅᑕᕗᑦ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᒻᒪᖃ ᐅᕗᖓ ᓇᓗᓇᐃᕆᐊᒃᑲᓐᓂᕐᐸᑦ? ᑖᒃᑯᐊᓕ ᓴᓂᐊᓃᖃᑦᑕᖅᑐᐃᑦ Housing Trust 
Fund-ᑯᓐᓂᖔᖏᑦᑐᓪᓖ ᑮᓇᐅᔭᑦ ᑖᒃᑯᐊ ᒐᕙᒪᒃᑯᑦ ᐃᒡᓗᑦᓴᖏᑦ ᐊᒻᒪ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐃᒡᓗᑦᓴᖏᑦ 
Housing Trust-ᒦᖔᖏᑦᑐᓪᓖ ᐃᓛᒃᑯᖅᖢᒋᓪᓕ ᑮᓇᐅᔭᖃᖃᑦᑕᖅᑑᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐄ, ᑖᓐᓇ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᑕᐃᓐᓇ $200,000,000 Housing 
Trust Fund ᒐᕙᒪᑐᖃᒃᑯᓐᓂ ᑐᓂᔾᔪᓯᐊᕆᓯᒪᔭᕗᑦ, ᑕᒪᒃᑯᓄᖓ Public Housing-ᒧᑦ ᑐᕌᖓᔪᖅ. ᑕᐃᒃᑯᐊ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᓐᓂᒃ ᐃᒡᓗᒃᓴᐃᑦ ᐊᒻᒪ, ᒐᕙᒪᒃᑯᓐᓄᑦ Staff Housing-ᖑᓂᕋᖅᑕᐅᔪᐃᑦ 
ᒐᕙᒪᒃᑯᓐᓂ ᑮᓇᐅᔭᖅ ᑖᓐᓇ ᐱᖃᑦᑕᖅᑕᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑕᐃᒪᓕ ᑕᐃᒃᑯᐊ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᓐᓄᑦ Housing ᐃᒡᓗᖏᑦ ᐊᒻᒪ ᒐᕙᒪᒃᑯᓐᓄᑦ ᐃᒡᓗᖏᑦ 
ᓴᓇᔭᐅᔾᔪᑎᒃᓴᖏᑦ ᐱᓯᒪᓕᕌᖓᑦᓯᐅᒃ, ᑮᓇᐅᔭᓂ ᐱᓯᒪᓕᕌᖓᑦᓯ ᐃᒡᓗᕐᔪᐊᕐᓕ ᑖᒃᑯᐊ ᓴᓇᔪᓐᓇᖃᑦᑕᖅᑕᓯ? ᐅᑯᐊ 
ᐋᖅᑭᒋᐊᓚᐅᖅᓯᐅᓚᑉᐸᑕ, ᓴᓇᓕᖃᑦᑕᖅᑕᓰ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐄ, ᑖᒃᑯᐊ ᓴᓇᓪᓗᑎᒍ ᐊᒻᒪ ᑕᒪᒃᑯᐊ ᓄᑖᖑᖅᑎᑕᐅᔭᕆᐊᖃᖅᑐᔭᕐᓂᕌᖓᑕ 
ᐃᒡᓗᐃᑦ ᓯᖁᒥᑦᑐᕕᓃᓪᓘᓐᓃᑦ ᐅᕙᒍᑦ ᑲᒪᒋᖃᑦᑕᖅᑕᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑕᐃᒪ ᐅᖃᐅᓯᕆᔪᒪᒐᒃᑭᑦ ᓂᐅᕕᖃᑦᑕᓂᕐᒧᑦ ᐊᑐᐊᒐᐅᔪᖅ. ᑖᒃᑯᓄᖓᓗ 
ᐊᖏᔪᖅᑲᐅᑎᖏᓐᓄᑦ ᑐᑭᓯᐅᒪᒐᒪ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᓂᐅᕕᖃᑦᑕᓂᕐᒧᑦ ᐊᑐᐊᒐᖓ ᐊᕐᕌᓂᖃᐃ  



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3847 

ᐊᓯᔾᔨᓚᐅᕐᒪᑦ ᒥᓂᔅᑕᐅᔪ ᐃᖅᑲᓇᐃᔭᖅᑎᖏᓪᓘᓐᓃᑦ, ᓱᒻᒪᒃᑭᐊᕐᖓᐃ ᑖᓐᓇ ᐊᓯᔾᔨᕆᐊᖃᓚᐅᖅᑲ 
ᓂᐅᕕᖃᑦᑕᓂᕐᒧᑦ ᐊᑐᐊᒐᖓᑦ ᐊᕐᕌᓂ ᒫᓐᓇᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕗᖓ $200,000,000 ᒐᕙᒪᑐᖃᒃᑯᓐᓂᒃ 
ᐱᓚᐅᖅᑕᑎᓐᓂᒃ ᑖᔅᓱᒧᖓᐅᓈ ᐅᖃᐅᓯᓕᒃ? ᓇᓗᓇᐃᖅᓯᒋᐊᕐᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᑭᓯᒋᐊᖅᑎᑕᐅᒍᒪᑉᐸᑦ, ᐊᖏᔪᖅᑳᕆᔭᖓ ᖃᐅᔨᒪᕙᓪᓚᐃᔪᑦ. ᐊᓯᔾᔨᖅᑐᖃᓚᐅᕐᒪᑦ 
ᓂᐅᕕᖅᑕᐅᖃᑦᑕᕐᓂᖏᓐᓄᑦ ᐃᓪᓗᔅᓴᐃᑦ. ᒫᓐᓇᐅᔪᒧ ᐋᖅᑭᒃᓯᒪᓕᕇᖅᑕᖓᓄᑦ ᓇᓗᓇᐃᕐᓯᕕᐅᒍᒪᒐᓗᐊᖅᑐᖓ 
ᓱᒻᒪᑦ ᐊᓯᔾᔨᕆᐊᖃᓚᐅᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑳᖑᔪᖅ ᓇᓗᓇᐃᖅᓯᑎᒋᐊᕐᓂᐊᖅᑲᕋ 
ᑭᓯᐊᓂ, ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐃᒡᓗᕐᔪᐊᒃᓴᐃᑦ ᓴᓇᔭᐅᓂᕆᔭᖏᑦ ᑕᒪᒃᑯᓄᖓ ᓄᓇᓕᖕᓄᑦ 
ᐅᒃᑯᐃᓐᖔᖅᑎᑦᑕᐅᓂᖅᓴᐅᓚᐅᕐᒪᑕ ᑕᒪᒃᑯᐊ ᓴᓇᔪᓐᓇᕐᓂᖅᓴᐅᖁᓪᓗᒋᑦ ᐊᒻᒪ 
ᐃᓕᓐᓂᐊᖅᑎᑦᑎᒍᒪᓂᕋᖅᑕᐅᓪᓗᑎᒃ ᓴᓇᔨᓂᒃ ᑕᒪᒃᑯᓂᖓ Journeymen Tradesperson-ᓂᒃ 
ᐊᔪᖅᓴᓪᓚᕆᖃᑦᑕᕋᑦᑕ ᓴᖅᑭᑎᑦᑎᔪᒪᓪᓗᑕ. 
 
ᐃᒃᓯᕙᐅᑖᖅ, ᑕᒪᒃᑯᓂᖓ ᑕᒫᓂ 35-ᓂᒃ 40-ᓄᑦ tradeperson-ᑖᕈᒫᕋᒃᑕ with the Nunavut Housing Trust 
Fund ᐊᒻᒪ I think its 60-ᐳᓴᓐᑎ local hiring-ᖑᖃᑦᑕᖅᑐᓂᒃ with that program but (ᑐᓵᔨᑎᒍᑦ) ᒥᔅᑕ 
ᓯᑳᑦ ᑖᓐᓇ ᓇᓗᓇᐃᕆᐊᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᖃᑦᑕᓲᖑᒻᒥᔪᑦ ᐃᓪᓗᓕᕆᔨᕐᔪᐊᒃᑯᓐᓂᑦ 
ᓂᐅᕕᖃᑦᑕᖅᑎᓪᓗᒋᑦ ᐅᕝᕙᓘᓐᓃᑦ ᓴᓇᓂᐊᖅᑎᓪᓗᒋᑦ ᑖᒃᑯᓄᖓ ᐅᒥᐊᕐᔪᐊᖑᔪᓄᑦ ᑳᓐᑐᕌᑦᑕᐅᔪᖅ 
ᐃᓪᓗᔅᓴᐅᔪᓄᑦ ᐱᑎᑦᑎᓗᓂᑦ ᐃᖅᑲᐃᔮᖓᓄᑦ, ᓴᓇᔭᐅᓂᖓᓄᑦ ᓇᑉᐸᐃᓪᓗᑎᒃ ᐃᓪᓗᓂᒃ.  
 
1990-ᖏᓐᓂᓕ ᐃᓪᓗᓕᕆᔨᕐᔪᐊᒃᑯᑦ ᐱᒋᐊᓕᕋᑖᕐᓂᑰᑎᓪᓗᒍ ᐊᒃᓱᕈᕐᓇᖅᐸᖃᓚᐅᖅᓯᒪᒻᒪᑦ 
ᒪᓕᒐᓕᐅᖅᑎᐅᓕᒪᔪᓂᒃ ᑕᐃᒃᑯᐊ ᑕᐃᒫᒃ ᑲᑎᓐᖓᖁᔭᐅᒍᓐᓃᓚᐅᖅᓯᒪᒻᒪᑕ ᐃᓛᒃᑰᖓᓕᖅᑎᑕᐅᖔᕐᓗᑎᒃ 
ᓴᓇᔭᐅᓂᖏᑦ ᓂᐅᕕᖅᑕᐅᓂᖏᑦ ᑕᐃᒪᐃᒋᐊᕐᖓᑎᓪᓗᒍᓕ. ᑕᐃᒪᐃᖁᔭᐅᒻᒪᑦ ᒪᓕᒐᓕᐅᖅᑎᐅᓚᐅᖅᑐᒧᑦ 
ᓯᕗᓪᓕᕐᒥ ᑕᐃᒃᑯᐊᓕ ᓂᐅᕕᐊᔅᓴᖃᖅᑎᑕᐅᓲᑦ ᐊᑕᐅᓯᕐᒨᖓᑎᓚᐅᕐᖓᑦ ᐃᓪᓗᓕᒫᓄᑦ ᑕᒪᒃᑯᓇᓐᖓᑦ 
ᐆᖅᑰᓴᐅᑎᔾᔪᑎᔅᓴᖏᓐᓂᑦ, ᓇᑎᖏᓐᓂᑦ. 
 
ᑕᐃᓐᓇ ᓄᓇᕗᒻᒥ ᐃᓪᓗᓕᕆᓂᕐᒧᑦ ᑮᓇᐅᔭᖃᕐᕕᐅᔪᖅ ᐅᖃᐅᓯᐅᒻᒪᑦ ᑳᓐᑐᕌᑖᖅᑎᑦᑎᒐᓱᓚᐅᖅᑐᒍᑦ. ᐊᒻᒪᓗ 
ᐅᐸᓗᑲᓴᒻᒪᕆᒃᑲᓗᐊᖅᑐᖓ 100-ᖑᔪᖅᑲᐃᑦ ᐃᓪᓗᔅᓴᐅᔪᓄᑦ. ᑕᐃᒃᑯᐊ ᐊᑭᒋᓚᐅᖅᑕᖏᑦ ᐱᓚᐅᕋᑦᑎᒍ  

ᐊᑭᑐᓗᐊᖅᑐᐊᓘᔫᑎᒋᓚᐅᕋᑦᑎᒍ. ᑕᐃᒪᓕ ᐋᖅᑭᔅᓱᕆᐊᒃᑲᓐᓂᓕᓚᐅᖅᑲᕗᑦ ᑕᕝᕙᓐᖓᑦ $200-ᒥᓕᐊᓂᒃ 
ᐃᓪᓗᓕᐅᕈᓐᓇᖅᑐᒋᓚᐅᕋᓗᐊᕋᑦᑕ 800-ᓂᒃ 725-ᖑᓚᐅᖅᐳᖅ. 
 
ᐃᒪᓕ ᑲᑎᒪᔨᕋᓛᖑᔪᓂᑦ ᑲᔪᖏᖅᓴᖅᑕᐅᓚᐅᕋᑦᑕ ᕿᒥᕐᕈᑲᓐᓂᖁᔭᐅᓪᓗᑕ ᑕᕝᕙᓐᖓᑦ $200-ᒥᓕᐊᓂᒃ ᑖᒃᑯᐊ 
ᓯᐊᒻᒪᑎᒃᑲᓐᓂᓕᓚᐅᕐᒥᒐᑦᑎᒍ ᐊᔾᔨᒌᓐᖏᑦᑐᓄᑦ ᐃᓗᓕᖃᐅᖅᑐᑎᒃ. ᐊᒻᒪᓗ ᐊᕕᑦᑐᕐᓗᒋᑦ ᑖᒃᑯᐊ 
ᐴᖅᑲᖅᑕᐅᓂᖏᕆᔭᖏᑦ, ᐴᖅᑲᖅᑕᐅᓂᖏᑦ ᓯᕐᓗᐊᒦᑎᑕᐅᓂᖏᑦ ᑳᓐᑐᕌᑦᑖᕋᓱᐊᖅᑎᓪᓗᒋᑦ ᓂᕆᐅᑦᑐᑕ. 
ᑕᒪᒃᑯᓂᖓ ᓂᐅᕕᖅᑎᐅᖃᑦᑕᓂᐊᖅᑐᓂᒃ ᑳᓐᑐᕌᑦᑖᕋᓱᐊᖅᑎᑕᐅᒐᓱᐊᖅᑐᑎᓪᓗ ᐊᑭᑭᓐᓂᖅᓴᐅᓇᓱᓐᓂᐊᕆᐊᖓᓂᑦ.  
ᑕᐃᒪᓕ ᑕᐃᒃᑯᐊ ᐱᔭᐅᓚᐅᖅᑐᑦ ᐃᓪᓗᔅᓴᐅᔪᑦ 2007-08-ᒥ ᓇᓗᓇᐃᖅᓯᓯᒪᕗᑦ ᑕᐃᒫᒃ ᑐᑭᓯᒪᓕᖅᑕᕗᒡᒎᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᐅᓐᖏᑦᑐᒃᑯᑦ ᐱᓇᓱᐊᕐᓂᕐᒥᑦ ᑲᑎᒪᔨᕋᓛᖑᔪᓄᑦ ᓇᓕᐊᓐᓂᑦ 
ᐅᖃᕐᒪᖔᖅ ᐅᖃᐅᓯᖃᓐᖏᑦᑐᖓ ᑕᒪᒃᑯᐊ ᖃᐅᔨᓂᕆᓚᐅᖅᑕᕗᑦ ᐅᕙᒍᑦ ᑲᑎᒪᔨᕋᓛᖑᓪᓗᑕ ᑕᐃᒫᒃ 
ᐅᖃᕋᔭᖅᐸᓪᓚᐃᓐᖏᓇᑦᑕ ᑭᓯᐊᓂ ᓇᑭᓐᖔᕐᓂᕐᒪᖔᖅ ᖃᐅᔨᒍᒪᒐᔭᖅᑕᕗᑦ. 
 
ᐊᐱᖅᑯᑎᔅᓴᖃᖅᑐᖓᓕ ᒥᓂᔅᑕᐅᔪᒧᑦ ᐃᓗᒫᒃᑯᓐᓄᑦ ᑕᐃᒃᑯᐊ ᐴᖅᑕᖅᑕᐅᓂᖏᓐᓄᑦ ᐊᕐᕌᒎᖕᓄᓪᒎᖅ 
ᐊᖏᖃᑎᖃᓚᐅᕐᒪᑎᒃ ᐃᓗᒫ ᑖᒃᑯᓄᖓ ᓄᓇᓕᓐᓅᖅᑲᐃᓂᐊᕐᓗᑎᒃ, ᐊᐱᖅᑯᑎᒋᔪᒪᔭᕋ, ᖃᖓ ᓴᖅᑮᓛᖅᑲᑦ 
ᒪᓕᒐᓕᐅᕐᕕᒻᒧ? ᓇᓗᓇᐃᕐᓯᒪᔪᓂ ᖃᓄᑎᒋ ᐊᑭᖃᓛᕐᒪᖔ ᒪᓕᒋᐊᖃᖅᑕᖏᓐᓂᒃ ᑖᑦᓱᒪ ᑕᕝᕙᓂ ᑳᓐᑐᕌᖑᔪᒥᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᐅᐱᕐᖔ ᐃᒃᓯᕚᓕᕈᑦᑕ ᐃᒻᒪᖄ ᑕᒪᓐᓇ ᓴᖅᑭᑦᓯᒋᐊᕈᓐᓇᕈᒫᖅᑕᕗᑦ 
ᐊᑐᐃᓐᓇᐅᓕᕐᓂᕐᐸᑦ. (ᑐᓵᔨᑎᒍᑦ) ᖁᔭᓐᓇᒦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᑕᐃᒃᑯᓄᖓ ᐊᑐᖅᑕᐅᓚᐅᖅᑐᓄᑦ ᑐᓴᐅᒪᒐᒪᓗ ᑳᓐᑐᕌᖅᑖᕋᓱᓚᐅᖅᑐᖅ 
ᖃᑦᑎᓪᓚᕆᐅᓚᐅᕐᐸᑦ ᑳᓐᑐᕌᖅᑖᕋᓱᓚᐅᕐᐸᑦ ᐃᓚᒫᒧᑦ ᐊᒻᒪᓗ, ᖃᑦᑎᐅᔪᑦ? ᐃᓄᓐᓄ ᐱᖁᑎᒋᔭᐅᓚᐅᕐᐸᑦ 
ᐅᕝᕙᓘᓐᓃᑦ, ᐱᖁᑎᒋᔭᐅᓚᐅᕐᐸ ᓄᓇᕗᒥᒃ ᐱᓕᕆᕕᐅᔪᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᖏᔪᖅᑳᖑᔪᖅ ᑲᒪᓲᖑᒻᒪᑦ ᑖᔅᓱᒧᖓ 
ᑭᐅᑎᓐᓂᐊᕋᒃᑯ ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎ. ᒥᔅᑕ ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐅᔪᑦ ᑳᓐᑐᕌᖅᑖᕋᓱᓚᐅᖅᑐᖅ ᐃᓚᖓᑦ ᑭᐅᓚᐅᙱᑦᑐᓂ ᑖᒃᑯᐊᓕ 
ᐱᖓᓱᓚᐅᖅᑐᑦ ᐊᑕᐅᓯᖅ ᐃᓐᓄᑦ ᐱᖁᑎᒋᔭᐅᔪᖅ. ᐱᓇᓱᓚᐅᖅᑐ ᑳᓐᑐᕌᖅᑖᕋᓱᓚᐅᖅᑐ ᑕᐃᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕᐅᔪ ᐃᖅᑲᓇᐃᔭᖅᑎᖏᓪᓗ ᐅᖃᐅᔾᔨᒍᓐᓇᕐᐹ? ᑕᐃᒃᑯᐊ ᑭᒃᑯ ᖃᐅᔨᓴᓚᐅᖅᑲ 
ᑖᒃᑯᓂᖓ ᑐᑦᓯᕋᐅᑕᐅᔪᓂᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕕᐅᓪ ᒑᓪᐸᓐ ᐊᒻᒪᓗ ᔭᐃᓴᓐ ᐊᒻᒪᓗ ᐃᓪᓗᓕᕆᔨᒃᑯᓐᓄᑦ 
ᐊᖏᔪᖅᑳᖑᔪᑦ ᑖᒃᑯᐊ ᖃᐅᔨᓴᓚᐅᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᒋᕙᕋ ᑐᓴᕋᒪ. ᖃᓄᐃᑦᑐᓂ ᐃᓕᖓᔪᓂ ᑎᑎᕋᖅᑕᐅᓚᐅᕐᐳᖅ ᑳᓐᑐᕌᓄᑦ 
ᐊᒃᑐᐊᔪᑦ ᐃᓄᐃᑦ ᐱᓕᕆᓂᖏᓐᓄᑦ ᐃᓗᓕᖏᓐᓂ ᐊᒻᒪᓗ ᖃᓄᖅ, ᐃᒻᒪᖃ 70-ᓂ 90-ᓄ ᐃᖅᑲᓇᐃᔮᑦ 
ᑎᐊᔅᑕᕕᐅᓪ ᑕᐃᓇᓂ ᐋᓐᑎᐅᕆᐆᒥ ᖃᓄ ᑖᒃᑯᐊ ᐃᓕᖓᓂᐊᕐᐸ ᐋᖅᑭᒃᑕᐅᑉᐸᑕ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑎᑦ ᑖᒃᑯᐊ 
ᐊᑐᐊᒐᐃᑦ ᒪᓕᒡᓗᒋᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓄᓇᕗᒥ ᓇᖕᒥᓂᖃᖅᑐᓂ ᐃᑲᔫᑏᑦ ᐊᑐᐊᒐᐃᑦ ᑖᒃᑯᐊ ᑳᓐᑐᕌᖑᔪᑦ 
ᐃᓕᖓᔪᑦ ᐃᓄᐃᑦ ᐃᓗᓕᖏᓐᓂ ᐃᓗᓕᖃᕐᓗᑎ ᒥᓂᔅᑕ ᓴᖅᑭᑎᑦᑎᔪᓐᓇᕐᐹ? ᑖᒃᑯᓂᖓ ᐃᓕᖓᔪᓂᒃ ᑕᐃᒃᑯᐊ 
ᐊᒃᑐᐊᔪᑦ ᐃᓄᐃᑦ ᒥᒃᓵᓄᑦ ᐃᓕᖓᔭᕆᐊᖃᖅᑐᓂ ᑖᒃᑯᐊ ᑳᓐᑐᕌᖑᔪᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ):ᖁᔭᓐᓇᒦᒃ. ᐅᐱᕐᖔ ᑲᑎᒪᓕᕈᑦᑕ ᓴᖅᑭᑎᓐᓂᐊᕐᐸᕗᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐱᔾᔪᑎᒋᓪᓗᒋ ᒫᓐᓇ ᑖᒃᑯᐊ ᑳᓐᑐᕌᕈᑕᐅᖃᑦᑕᖅᑐᑦ ᐱᓕᕆᑎᑦᑎᓂᕐᒧᑦ ᐅᓂᒃᑳᕐᓂᐅᖃᑦᑕᖅᑐᓪᓗ 
ᑭᓇᒧᑦ ᑖᒃᑯᐊ ᐊᕿᒃᑕᐅᓯᒪᔪᑦ ᑲᔪᓯᓂᖓᓂ ᑖᒃᑯᐊ ᖃᓄᖅ ᑖᒃᑯᐊ ᐱᓕᕆᐊᓯ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ 
ᖃᐅᔨᓴᖅᑕᐅᖃᑦᑕᕐᓂᐊᕐᐸ ᑖᒃᑯᓂᖓ ᐃᓚᒫᒃᑯᓐᓄᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᓴᓪᓚᕆᒃᑲᑦᑎᒍ ᑕᒻᒪᖁᙱᓪᓚᕆᒃᑲᑦᑎᒍ 
ᐊᕐᕌᓂᑑᓚᐅᖅᑐ ᑕᐃᒻᓇ ᑕᐃᕕᑦ ᐋᖅᑯᐊᖅ ᐊᒻᒪ ᕕᐅᓪ ᒫᑉᑕᓐ, ᑖᒃᑯᐊ ᖃᐅᔨᓴᖅᑎᒋᔭᕗᑦ ᑕᒪᓐᓇ 
ᐃᓂᖃᑦᑎᐊᓕᕋᓗᐊᕐᒪᖔᑦ ᐊᒻᒪ ᐅᖃᕈᓐᓇᖅᑐᒍᑦ ᒫᓐᓇ ᐅᕝᓗᒥᒧᑦ ᑕᐃᒃᑯᐊ ᐃᓂᖃᑦᓯᐊᓪᓚᕆᑦᑐᐃᑦ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓕ. 
 
ᑰᓕ (ᑐᓵᔨᑎᒍᑦ): ᑕᐃᒪ ᐅᓪᓗᒥ ᐃᓕᖓᓕᖅᐸᑦ ᑕᒃᑯᐊ ᐃᖢᐊᓐᖏᔾᔪᑕᐅᔪᑦ ᐋᕈᔾᔭᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑕᒪᓐᓇ ᐱᓪᓗᒍ ᖃᓄᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑯᓐᓂᖓᓂ ᐱᓕᕆᔨᖃᖅᑐᑦ 
ᐋᖅᑭᒃᓱᐃᔪᑦ ᐃᖃᓗᓐᓂ 26-ᒥ 27-ᒥ ᑕᒃᑯᐊ ᐱᓕᕆᐊᖑᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᑦᑕᐅᖅ ᐃᓱᒫᓘᑎᖃᕐᒥᒐᑦᑕ ᐅᑯᓄᖓ ᐊᑦᑐᐊᔪᓂᒃ ᐃᓂᒋᔮᓂ ᓄᓇᐅᑉ ᒥᓂᔅᑕ 
ᐅᖃᓚᐅᕐᒪᑦ ᑕᓐᓇ ᑳᓐᑐᓛᑦᑎᐅᔪᖅ ᐋᓐᑎᐅᕆᔪᒥᑦ ᑲᔪᓯᑦᑎᐊᖁᓪᓗᒍ ᒥᓂᔅᑕ ᐅᓂᒃᑳᑲᓐᓂᕈᓐᓇᖅᐸ ᖃᓄᖅ 
ᑕᐃᓐᓇ ᒪᓐᑐᕆᐊᒥ ᐊᒡᒐᖅᑐᐃᔨᑦ ᐋᖅᑭᒃᓱᐃᔨᑦ ᒪᓕᒻᒪᖔᑕ ᑕᒪᒃᑯᓂᖓ ᐊᔾᔭᖅᑐᐃᓂᕐᒧᑦ ᐱᓕᕆᐊᓖᑦ ᒪᓐᑐᕆᐊᒥᑦ 
ᐊᐅᓪᓚᖅᑎᑕᐅᒋᐊᒃᑲᓐᓂᕆᐊᕋᔭᖅᑐᑦ ᐃᒡᓗᓕᒑᕐᔪᒻᒥᑦ ᒪᓐᑐᕆᐊᒥᑦ? ᐊᐅᓪᓚᖅᑎᑕᐅᓗᑎᒃ ᑕᐅᓄᖓ ᐅᒥᐊᕐᔪᐊᑉ 
ᓯᔾᔭᒧᑦ ᑕᐅᓄᖓ ᐅᒥᐊᒃᑯᑦ ᐊᒡᔭᖅᑕᐅᒐᔭᖅᑐᓂᒃ ᐅᑎᖅᑎᑕᐅᓗᑎᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᒍᑦ ᖃᓄᖅ ᒪᓐᑐᕆᐊ ᐱᓪᓗᒍ 
ᑕᒪᒃᑯᓂᐊ ᐊᕐᔭᖅᑐᐃᓂᐊᖅᑎᓪᓗᒋᑦ ᑕᐃᑯᖓ ᐃᒡᓗᓕᒑᕐᔪᒻᒧᑦ ᐊᓐᑎᐅᕆᔪᒥᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒪᓕᒃᖢᒍ ᐊᖏᔪᖅᑳᖅ ᐅᖃᖅᑲᐅᒻᒪᑦ ᑕᒃᑯᐊ ᐋᖅᑭᒃᑕᐅᓯᒪᔪᑦ ᑕᐃᒃᑯᐊ 
ᐊᕐᔭᖅᑐᐃᔨᑦ ᐊᐅᓪᓚᖅᑎᑕᐅᓗᑎᒃ ᑕᐃᑯᖓ. ᐃᒪᐃᒐᔭᖅᑐᖅ ᑯᐸᒻᒥᑦ ᒪᓐᑐᕆᐊᒥᑦ ᑕᒃᑯᐊᖑᕙᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓱᓇᒃᑯᑕᓕᒫᑦ ᒫᓂᑑᐸᒥᑦ 
ᒪᓐᑐᕆᐊᒧᑦ ᐋᑐᕚᒧᓪᓗ ᐊᐅᓪᓚᖃᑦᑕᖅᑐᑦ ᑕᐃᒃᑯᓇ ᐃᒡᓗᓕᒑᕐᔪᒃᑯᖅᑳᖅᖢᑎᒃ ᐴᖅᑲᖅᑕᐅᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓕᐅᖅᓯᒪᔪᓂᒃ ᐱᓯᒪᒐᑦᑕ ᐊᔾᔨᓐᖑᐊᕐᓂᒡᓗ ᒪᓐᑐᕆᐊᒥ ᑕᒪᒃᑯᐊ 
ᐱᖁᑎᐊᓗᐃᑦ ᓴᓇᔭᒃᓴᐃᓪᓗ ᓴᓗᒪᓐᖏᑦᑎᐊᖅᖢᓂ ᑕᐃᒃᑯᐊ ᒪᓐᑐᕆᐊᒧᑦ ᐊᒡᔭᖅᑐᖅᑕᐅᖃᑦᑕᓚᐅᖅᑎᓪᓗᒋᑦ 
ᓄᓇᓕᓐᓄᑦ. ᐃᒪᓐᓇ ᑕᐃᔭᐅᔪᑦ ᑕᒪᒃᑯᐊ ᐴᖅᑲᖅᑕᐅᒡᓗᑎᒃ ᒥᓂᔅᑕ ᐅᖃᕈᓐᓇᖅᐸ ᒪᓕᒐᓕᐅᕐᓂᕐᒧᑦ ᖃᓄᖅ 
ᐃᓕᖓᓕᕐᒪᖔᖅ ᐅᓪᓗᒥᒧᑦ ᑕᒪᒃᑯᐊ ᐊᒡᔭᖅᑐᖅᑕᐅᓂᐊᖅᑐᑦ ᖃᖓᑕᓲᒃᑯᑦ ᓴᓇᔭᒃᓴᐃᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑕᒪᒃᑯᐊ ᐃᓚᖏᑦ ᐊᐅᓪᓚᖅᑎᑕᐅᓚᐅᕐᒪᑕ ᓴᓇᔭᒃᓴᐃᑦ ᑎᒻᒥᓲᒃᑯᑦ ᓱᓕ 
ᑲᔪᓯᓂᐊᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖏᔪᖅᑲᐅᑎᖏᓪᓗ ᐅᖃᕈᓐᓇᖅᐸᑦ ᑲᑎᒪᔨᐊᓛᓄᑦ ᖃᖓ 
ᐱᐊᓂᖅᓴᐅᓂᐊᕐᒪᖔᑕ ᐊᒡᔭᖅᑐᖅᑕᐅᓂᐊᖅᑐᑦ. ᐃᓚᖐᑦ ᐊᐅᓪᓚᖅᑎᑕᐅᓂᐊᖅᐸᑦ ᐊᐅᓪᓚᕐᕕᔅᓴᖏᓐᓄᑦ 
ᑐᕌᖅᑕᖏᓐᓄᑦ ᐅᒥᐊᕐᔪᐊᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐲᑕ ᓯᑳᑦ ᑖᒃᓱᒥᓐᖓ 
ᑭᐅᑎᓐᓂᐊᕋᒃᑯ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖃᒥᖅᑲᐅᒐᓗᐊᕋᒃᑯ ᐅᓇ. ᑕᒪᒃᑯᐊ ᐃᓚᖏᑦ ᐊᒡᔭᖅᑐᖅᑕᐅᔪᑦ 
ᐊᐅᓪᓚᖅᑎᑕᐅᓂᐊᖅᑐᑦ ᓄᓇᓕᓐᓄᑦ ᐊᐃᐳᕈ 15 ᑎᑭᓪᓗᒍ ᐱᐊᓂᓐᓂᐊᖅᑐᑦ ᐋᖅᑭᑦᑕᐅᓂᖏᑦ ᐅᒡᓗᖏᑦ 
ᐊᒡᔭᖅᑐᖅᑕᐅᕕᐅᓂᐊᖅᑐᓄᑦ ᐅᒡᓗᒥ. ᑭᓯᐊᓂ ᐱᓚᐅᓐᖏᓇᒃᑯ ᖃᖓ ᐊᐅᓪᓚᖅᑎᑕᐅᕕᒃᓴᖏᓐᓄᑦ 
ᓇᓗᓇᐃᖅᓯᒪᔪᖅ ᑭᓯᐊᓂ ᓄᓇᓕᓐᓅᓛᖅᑐᑦ ᐃᒻᒪᖃ ᕿᑎᐊᓂ ᐊᐃᐳᕈ ᑖᒃᑯᐊ ᐱᓕᕆᐊᖑᔪᑦ ᓄᓇᒥ 
ᓴᓇᔭᐅᕙᓪᓕᐊᔪᑦ ᑕᐃᒃᑯᐊᓗ ᐊᔾᔭᖅᑕᐅᔪᑦ ᐱᒋᐊᖅᑕᐅᑲᐅᑎᒋᓂᐊᕐᒪᑕ ᑖᒃᑯᐊ ᑲᔪᓯᔾᔪᑕᐅᓗᑎᒃ ᓯᕗᒧᑦ 
ᐸᕐᓇᐅᑎᒋᓯᒪᔭᕗᑦ ᑕᐃᒪᓐᓇ.. 
 
ᐃᒪᖃ ᐃᓚᖏᑦ ᑕᒪᒃᑯᐊ ᓴᓇᔭᒃᓴᐃᑦ ᐅᑕᖅᑭᓂᐊᖅᑐᑦ ᒪᑯᐊ ᓴᕕᒐᐅᔭᓕᕆᔾᔪᑎᒐᓚᐃᑦ ᐊᒻᒪ ᒪᐃ, ᔫᓂᒥᓪᓘᓐᓃᑦ 
ᑕᐅᕗᓐᖓᑐᐃᓐᓇᕆᐊᓕᒃ ᐱᐊᓂᒐᓱᒍᑕᐅᔭᕆᐊᓖᑦ. ᐊᒻᒪ ᐊᒥᓲᓗᐊᕈᓐᓃᖅᑐᑦ ᐅᑕᖅᑭᔭᐅᓂᐊᖅᑐᑦ ᐅᒥᐊᕐᔪᐊᒃᑯᑦ 
ᐊᐅᔭᒃᑯᑦ ᐊᔾᔭᖅᑕᐅᓗᑎᒃ ᑕᐃᒃᑯᐊ ᓯᕗᓪᓖᑦ ᐅᒥᐊᕐᔪᐊᑦ ᑎᑭᓐᓂᐊᖅᑐᑦ ᑕᐃᑯᖓ ᓇᒃᓴᕐᓂᐊᖅᑐᑦ ᑎᑭᐅᑎᓗᑎᒃ 
ᐃᒡᓗᕐᔪᐊᓄᑦ ᐊᑐᖅᑕᐅᔪᒃᓴᐃᑦ ᑕᒪᒃᑯᐊᓗ ᐃᓕᐅᖅᑲᖅᑕᐅᓯᒪᔪᑦ ᐴᖅᑐᖅᓯᒪᔪᑦ ᓴᓇᔭᐅᓕᕐᓗᑎᒃ ᐃᒡᓗᕐᔪᐊᑦ ᐊᒻᒪ 
ᑎᑭᑉᐸᑕ ᑕᐃᒃᑯᐊ ᑭᓐᖒᒪᒋᔭᐅᔪᑦ ᐱᐊᓂᒍᑕᐅᕙᓪᓕᐊᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᐃᓱᒪᓇᓚᐅᕐᒪᑦ ᐊᒥᓱᐊᓗᐃᑦ ᓴᓇᔭᒃᓴᐃᑦ ᐊᓯᖏᓐᓄᑦ 
ᓄᓇᓕᓐᓅᕆᐊᖃᓐᖏᖦᖢᑎᒃ ᐊᐅᓪᓚᑦᑎᑕᐅᓂᑯᑦ ᓇᓗᓇᐃᖅᑕᐅᓯᒪᓕᖅᐹᑦ ᑕᐃᒃᑯᐊ ᓄᓇᓕᓐᓄᑦ 
ᑐᕌᕆᐊᖃᓚᐅᖅᑑᒐᓗᐊᑦ ᑕᐃᑯᖓ ᑐᕌᕐᕕᒋᓂᐊᓚᐅᖅᑕᕋᓗᐊᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒥᔅᑕ ᓯᑳᑦ ᑭᐅᓂᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᓇᓱᒃᑲᑦᑕ ᓇᓗᓇᐃᕋᓱᒃᖢᒋᑦ ᓇᓪᓕᐊ ᑕᒪᒃᑯᐊ 
ᐃᒡᓗᕐᔪᐊᖅᓴᐃᑦ ᓄᓇᓕᖕᓄᑦ ᑐᕌᕆᐊᓖᑦ ᐃᒪᓐᓇ ᑕᒻᒪᕈᒪᓪᖏᑦᖢᑕ ᓄᓇᓕᖕᓅᕆᐊᓖᑦ ᐊᒻᒪ ᓴᓇᔭᐅᓂᖏᓐᓄᑦ 
ᐱᐊᓂᒍᑕᐅᓂᐊᖅᑐᑦ ᐃᒡᓗᕐᔪᐊᒃᓴᐃᑦ.  
 
ᐊᔪᕐᓇᖃᑦᑕᖅᑲᐅᒻᒪᑦ ᑕᒪᓐᓇ ᓇᓗᓇᐃᖅᓯᓇᓱᒃᖢᓂ ᐊᒻᒪ ᐊᒥᓱᒻᒪᕆᐊᓘᒻᒪᑕ ᐊᒡᔭᖅᑕᐅᓯᒪᔪᑦ ᓄᓇᓕᖕᓄᑦ ᐊᒻᒪ 
ᓇᓃᒻᒪᖔᑕ ᐃᓚᖏᑦ ᖃᐅᔨᒪᓐᖏᑦᖢᑎᒍ ᐊᒻᒪ ᑎᑭᓴᐃᒃᑲᓂᕐᓂᐊᖅᑐᒍᑦ ᖄᖓᒍᑦ ᑖᒃᑯᐊ ᓄᓇᓕᖏᓄᑦ 
ᑎᑭᑎᑕᕆᐊᓖᑦ ᑎᑭᖁᓪᓗᒋᑦ. ᑕᒪᒃᑯᐊ ᐃᒡᓗᕐᔪᐊᑦ ᓴᓇᔭᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᑐᒃᖢᒋᑦ ᐃᒃᓯᕙᐅᑖᖅ, ᓇᓗᓕᕈᑏᑦ ᐊᒻᒪ ᐱᑦᑎᐊᖏᓐᓂᐅᔪᑦ 
ᓴᖅᑭᓯᒪᒻᒪᑕ ᑕᒪᒃᑯᐊ ᓂᐅᕕᐊᕆᔭᐅᖃᑦᑕᖅᑐᑦ ᐱᓪᓗᒋᑦ. ᑕᐃᒪ ᒥᓂᔅᑕᐅᑉ ᐊᖏᔪᖅᑲᐅᑎᖏᓪᓗ 
ᐱᓕᕆᐊᖃᓚᐅᕐᒪᑕ ᖃᐅᔨᓴᑦᑎᐊᓚᐅᖅᐸᑕ ᐊᐅᓚᑦᑎᓂᕆᔭᖏᓐᓂᑦ ᐃᖅᑲᓇᐃᔭᖅᑎᓄᑦ ᑲᔪᓯᑦᑎᐊᕋᓗᐊᕐᒪᖔᑕ 
ᐱᓕᕆᐊᖏᓐᓂᑦ ᐱᔭᒃᓴᓪᓚᑦᑖᖏᓐᓂᑦ ᑕᒪᓐᓇ ᓄᖅᑲᖅᑎᑕᐅᔪᓐᓇᖁᓪᓗᒍ ᐱᑦᑎᐊᖏᓐᓂᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᕐᕌᓂ ᐱᓂᐅᓚᐅᖅᑐᒥ 
ᐅᖃᕐᕕᒋᔪᓐᓇᓗᐊᓐᖏᑕᒃᑲ ᒫᓐᓇ ᐅᓪᓗᒥ ᐱᔪᓂᒃ ᑭᓯᐊᓂ ᐅᖃᐅᑎᔪᓐᓇᖅᑕᕋ ᐊᔪᓐᖏᓐᓂᓕᒫᑦᑎᓐᓂ 
ᑲᔪᓯᑎᑦᑎᓂᕐᒧᑦ ᐊᔾᔭᖅᑐᐃᓂᕐᒥᑦ 25-ᓂᒃ ᐃᒡᓗᕐᔪᐊᓕᐅᕈᑕᐅᓂᐊᖅᑐᓂᒃ ᒫᓐᓇ ᑲᔪᓯᑦᑎᐊᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑭᓗᐊᓐᖏᑦᑐᒥᑦ ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ ᑕᒪᓐᓇ 
ᐊᑐᖅᑐᐊᕐᓂᐅᖃᑦᑕᖅᑐᖅ ᐃᒡᓗᓂᒃ ᐊᑭᓕᖅᑐᐃᓂᐅᖃᑦᑕᖅᑐᖅ ᑖᒃᑯᓄᖓ ᓂᕈᐊᖅᑕᐅᕝᕕᒋᔅᓯᒪᔭᑦᑎᓐᓄᑦ 
ᑕᒪᒃᑯᓄᖓ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᑐᖅᑐᐊᖅᑐᓂᒃ. ᓂᓪᓕᐅᑕᐅᒐᔪᒻᒪᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 
ᐱᓕᕆᒐᓗᐊᖅᐸᑕ ᐊᑐᖅᑐᐊᖅᑐᑦ ᐃᒡᓗᓂᒃ ᐃᒡᓗᓕᕆᔨᕐᔪᐊᒃᑯᓐᓂᑦ, ᑖᓐᓇ ᓂᒡᓕᐅᑕᐅᒐᔪᒻᒪᑦ. 

ᒥᓂᔅᑕᖃᐃ ᑖᒃᑯᐊ ᐆᑦᑑᑎᒋᓗᒍ ᖃᓄᑭᐊᖅ ᐃᒡᓗᓕᕆᔨᒃᑯᓐᓂ ᑖᒃᑯᐊ ᐊᑐᖅᑕᐅᖃᑦᑕᓗᑦᑖᖅᑕᐅᔪᑦ 
ᐊᑭᓕᖅᑐᐃᖃᑦᑕᖅᑐᑦ ᑕᖅᑭᑕᒫᑦ ᐊᖏᓂᖅᐹᖓᓂ ᖃᔅᓯᒥᑦ ᐊᑭᓕᖅᓱᐃᓲᖑᕙᑦ ᐊᑐᖅᑐᐊᖅᑐᑦ ᐃᒡᓗᓂᒃ 
ᐃᒡᓗᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒪᒃᑯᐊ ᐊᑭᓕᖅᑐᐃᖃᑦᑕᖅᑐᐃ ᐃᒡᓗᕐᔪᐊᑦ 
ᐃᒡᓗᖁᑎᑦᑎᓐᓂ. ᑮᓇᐅᔭᓕᐊᖓ ᒪᓕᒃᑕᐅᓪᓗᓂ ᐋᖅᑭᑦᑕᐅᖃᑦᑕᖅᑐᖅ, ᖃᓄ ᐊᖏᑎᒋᓪᓚᕆᖕᒪᖔᖅ 
ᐅᖃᕈᓐᓇᖏᑦᑐᖓ ᑭᓯᐊᓂ ᑮᓇᐅᔭᓕᐊᖓᑕ ᑮᓇᐅᔭᓕᐊᖓ ᒪᓕᒃᑕᐅᓪᓗᓂ ᑖᓐᓇ ᑕᖅᑭᑕᒫᑦ 
ᐊᑭᓕᖅᑕᐅᖃᑦᑕᖅᑐᖅ ᐋᖅᑭᒃᑕᐅᖃᑦᑕᖅᑐ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᑭᓯᕗᖓ, ᑭᓇᑐᐃᓐᓇᖅ ᐊᑐᖅᑐᐊᖅᑐᖅ ᑮᓇᐅᔭᓕᐅᕐᔪᐊᕈᓂ 
ᐊᑭᓕᖅᑐᖅᑕᖓ ᐹᓂᕐᔪᐊᒻᒪᕆᐊᓗᒃ ᑖᓐᓇ ᐃᓱᖃᙱᑦᑑᖅ? ᑕᐃᒪᓐᓇ ᑐᑭᓯᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᓕᕝᕕᖃᖅᑐᖅ 28-ᐳᓴᓐᑎᖓᑕ 
ᑮᓇᐅᔭᓕᐊᕆᖃᑦᑕᖅᑕᖓᑕ, 28-ᐳᓴᓐᑎᒧᑦ ᖄᖏᕈᓐᓇᓐᖏᑦᑐᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑕᐃᒪᓕ ᑕᒪᒃᑯᐊ ᐃᒡᓗᑦ ᒫᓐᓇ ᓴᓇᔭᐅᕙᓪᓕᐊᔪᑦ 
ᑲᑎᕐᖓᐅᕐᒪᑕ. ᐃᓚᖏᑦ ᐱᖓᓲᓕᖓᕙᒃᖢᑎᒃ, ᐃᓚᖏᑦ ᓯᑕᒪᐅᓕᖓᒻᒪ ᑕᓪᓕᒪᐅᓪᓗᑎᒃ ᑲᑎᒪᔪᑦ.  
 
ᑖᒃᑯᐊ ᑕᒡᕙᓂ ᐊᑐᖅᑐᐊᖅᑐᑦ ᑕᒡᕙᓂ ᑕᒪᕐᒥᒃ ᐱᓕᕆᓐᓂᕐᐸᑕ ᑮᓇᐅᔭᓕᐅᑦᑎᐊᕐᓗᑎᒃ ᐊᑭᓕᖅᑐᖅᑕᖓ ᑖᓐᓇ 
ᖁᑦᑎᒃᑐᖕᒪᕆᐊᓘᓇᔭᕐᒪᑦ ᓇᓗᓇᙱᑦᑐᖅ.  
 
ᖃᓄᑭᐊᖅ ᑖᒃᑯᐊ ᐊᑭᓕᖅᑐᕆᐊᖃᖅᑕᖏᑦ ᐃᒡᓗᕐᔪᐊᖅ ᐊᑕᐅᓯᖅ ᐱᖓᓲᑉᐸᖅᑲᐃ ᐱᖓᓲᓕᓯᒪᒃᐸᑦ ᐃᒡᓗᕐᔪᐊᖅ 
ᑖᒃᑯᐊ ᓴᓇᔭᐅᖃᑦᑕᖅᑐᑦ ᒫᓂ ᑕᐃᒪᓐᓇᐃᒃᑑᖕᒪᑕ. ᑖᓐᓇ ᖃᓄᑭᐊᖅ ᐊᑭᖃᓪᓗᐊᖅᑎᒋᕙ? ᑕᒪᒃᑯᐊ 
ᐊᑭᓕᖅᑐᒋᐊᓖᑦ ᐅᖅᓱᖏᑦ ᐃᑭᑦᑕᖅᑐᖏᑦ ᑕᒪᒃᑯᐊ ᐃᒥᖅᑕᖅᑕᐅᓂᖏᑦ. ᖃᐅᔨᒪᕗᖃᐃ ᒥᓂᔅᑕ? ᖃᓄ 
ᐊᑭᖃᖅᑎᒋᖃᑦᑕᕐᒪᖔᑕ ᑕᖅᑭᑦ ᐊᑕᐅᓯ ᑖᒃᑯᐊ ᐊᑭᓕᖅᑐᕆᐊᖃᕐᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᑐᑭᓯᓪᓚᕆᙱᓐᓇᒃᑯ ᑕᐃᓐᓇ ᒪᓕᒐᓕᐅᖅᑎ ᐱᖓᓲᓗᑎᒃ ᑲᑎᓐᖓᔪᑦ 
ᐃᓪᓗᓂᑦ  

ᐅᖃᐅᓯᖃᖅᐸᓚᐃᒻᒪᑦ ᖃᓄᖅ ᐊᑭᑐᑎᒋᖃᑦᑕᕋᔭᕐᒪᖔ ᐊᕐᕌᒍᑕᒫᑦ ᑕᐃᒫ ᐅᖃᓪᓚᒃᐹ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᐄ, ᑕᐃᒪᓐᓇ ᐊᐱᕆᔪᖓ ᐱᖓᓲᓗᑎᒃ ᑲᑎᓐᖓᔪᑦ ᐃᒡᓘᑉᐸᑦᑕ ᑖᒃᑯᐊ ᑕᕝᕙᓂ ᐃᒡᓗᖃᖅᑐᑦ 
ᐊᑐᖅᑐᐊᖅᑐᑦ ᐱᓕᕆᔪᐃᓐᓇᐅᑉᐸᑕ ᐊᑭᓕᖅᑐᐃᑦᑎᐊᕐᓗᑎᒃ, ᖁᑦᑎᖕᓂᖅᐹᖓᓂᒃ ᐊᑭᓪᓗᐊᖓᓄᑦ ᑕᐃᑯᖓ 
ᐊᖅᑭᒃᓯᓯᒪᖃᑦᑕᖅᑐᑦ?  
 
ᑖᔅᓱᒪ ᐃᒡᓗᕐᔪᐊᖅ ᐃᖏᕐᕋᓂᕆᓂᐊᖅᑕᖓᓄᑦ ᐊᑭᓪᓗᐊᖓᓄᑦ ᐅᕝᕙᓘᕝᕙ ᑮᓇᐅᔭᓕᐅᕈᑕᐅᓇᓱᓱᖑᕙ? 
ᑐᑭᓯᓇᕐᓂᖅᓴᐅᓕᖅᐳᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑮᓇᐅᔭᓕᐊᕆᔭᐅᖃᑦᑕᖅᑐᐃᑦ, 28-ᐳᓴᓐᑎ 
ᐅᖓᑖᓄᑦ ᐊᑭᓕᖅᑐᐃᖃᑦᑕᓐᖏᒻᒪᑕ ᑕᒪᒃᑯᐊ ᖃᓄᖅ ᑕᖅᑭᑕᒫᑦ ᐊᑭᓕᖅᑐᖅᑕᐅᖃᑦᑕᕐᓂᕆᔭᖏᑦ 
ᐃᖏᕐᕋᔾᔪᑎᖏᓐᓂ. ᐊᐱᖅᑯᑎᖃᖅᑰᕐᒪᑦ ᑕᒪᒃᑯᐊ ᐱᖓᓲᓗᑎᒃ ᑲᑎᓐᖓᔪᑦ ᐃᓪᓗᐃᑦ ᒥᒃᓵᓄᑦ, ᑕᒪᓐᓇ 
ᐅᑎᕐᕕᒋᒋᐊᖃᕋᔭᖅᑕᕗᑦ ᖃᓄᖅ ᐊᕐᕌᒍᑕᒫᑦ ᐃᒻᒪᖃ ᐊᔾᔨᒌᙱᑦᑑᒻᒪᑕ, ᓇᓗᓇᙱᑦᑐᖅ ᐃᓚᖏᑦ ᐅᖁᖅᑑᓪᓗᑎᒃ 
ᐃᓚᖏᑦ ᐅᖁᐃᑦᑑᓪᓗᑎᒃ. ᐅᑎᕐᕕᒋᒋᐊᖃᕋᔭᖅᑕᕗᑦ ᖃᓄᖅ ᐊᑭᖃᓪᓚᑦᑖᕋᔭᕐᒪᖔᖅ ᖃᓄ ᐊᑭᖃᓪᓚᑦᑖᕐᒪᖔᑕ 
ᑕᒪᒃᑯᐊ ᐃᖏᕐᕋᔾᔪᑎᒋᖃᑦᑕᖅᑕᖏᑦ ᐃᒡᓗᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᓄᑭᐊ ᐊᔾᔨᒌᙱᑎᒋᕙ ᑖᒃᑯᐊ ᐊᑭᓕᖅᑐᐃᓂᕆᖃᑦᑕᖅᑕᖏᑦ 
ᐃᒡᓗᓕᕆᔨᒃᑯᓐᓂ ᐊᑐᖅᑐᐊᖅᑐᓪᓗ ᐊᒻᒪ, ᒐᕙᒪᒃᑯᑦ ᓴᓇᔨᖁᑎᖏᑦᑕ ᐊᑐᖅᑐᐊᕐᓂᖏᑦ ᐊᔾᔨᒌᓐᖏᓲᖑᕚ ᑖᒃᑯᐊ 
ᐅᕝᕙᓘᕝᕙ ᐊᔾᔨᒌᒐᓚᑉᐸᑦ ᐱᓕᕆᑉᐸᑦ ᐃᒡᓗᓕᕆᔨᒃᑯᓐᓂᒃ ᐊᑐᖅᑐᐊᖅᑐᖅ ᐊᒻᒪ ᓴᓇᔪᖅ ᑖᒻᓇ ᒐᕙᒪᒃᑯᓐᓄᑦ 
ᐊᑭᓕᖅᑐᕐᓂᖏᑦ ᐊᔾᔨᒌᒐᓚᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᔅᑕ ᓇᑦᑎᖅ 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᒪᒃᑯᐊ ᒐᕙᒃᑯᓐᓄᑦ ᐃᒡᓗᒋᔭᐅᔪᑦ, staff housing-ᓂᒃ ᐊᑐᖅᑐᐊᖅᑐᐃᑦ 
ᐊᖏᓂᖅᓴᒃᑲᓪᓚᒻᒪᕆᐊᓗᒻᒥᒃ ᐊᑭᓕᖅᑐᐃᖃᑦᑕᖅᑐᑦ ᐃᒡᓗᓕᕆᔨᕐᔪᐊᑯᓐᓄᑦ ᐃᓪᓗᒋᔭᐅᔪᓂᒃ. ᒪᑯᓂᖓ ᐃᒪᕐᒥᒃ 
ᐃᑯᒻᒪᖅᑯᑎᒥᓪᓗ ᐊᑭᓕᖅᑐᐃᑎᑕᐅᖃᑦᑕᕐᒪᑕ ᐃᓪᓗᐃᒃᑳᖓᓐᓂ ᐊᑐᖅᑐᐊᖅᑕᐅᔪᓂᒃ ᐊᑭᑐᓂᖅᓴᐅᖃᑦᑕᖅᑐᐃᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᑕᐃᒪ ᑲᖏᕐᖠᓂᕐᒥ ᐄᑉᕈ 2007-ᖑᑎᓪᓗᒍ ᐃᓪᓗᓕᕆᔨᒃᑯᓐᓂ ᑎᑎᕋᖅᑎᓗᒃᑖᖏᑦ manager-ᖏᑦ 
ᑖᒃᑯᓂᖓ ᑲᑎᖃᑎᖃᓚᐅᖅᓯᒪᓐᓂᕐᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ ᑕᒪᑐᒥᖓ ᐅᖃᐅᓯᖃ 
ᐅᖃᐅᓯᖃᕆᐊᖅᑐᖅᓯᒪᓪᓗᑎᖅᑲᐃ ᑖᒃᑯᐊ ᖃᓄᖅ ᐊᑭᓕᖅᑐᐃᓂᐅᖃᑦᑕᖅᑐᖅ ᖃᓄᖅ ᐋᖅᑭᒋᐊᕈᓐᓇᕋᔭᕐᒪᖔᑕ. 
ᒫᓐᓇᒧᒃᑭᐊᖅ ᑖᓐᓇ ᖃᓄᐃᓕᓯᒪᓕᖅᐸ ᑕᐃᓐᓇ ᑲᑎᒪᓂᕆᔭᐅᓚᐅᖅᓯᒪᔪᖅ ᑲᖏᕐᖠᓂᕐᒥ ᐊᐃᐳᕈ 2007-
ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᐃᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ, ᐊᒡᓚᕝᕕᒐᓅᖅᑕᐅᑕᐃᓐᓇᕋᑖᖅᑲᐅᒻᒪᑦ 
ᒫᓐᓇ Cabinet-ᑯᓐᓄᑦ ᐃᓱᒪᒃᓴᖅᓯᐅᕈᑕᐅᓪᓗᓂ, ᐱᓯᒪᔭᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᒃ  
 
ᒪᑉᓴᓚᒃ: ᒥᓂᔅᑕᖃᐃ ᐅᖃᕈᓐᓇᓐᖏᓚᖅ, ᖃᓄᖅ ᑕᒪᒃᑯᐊ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᐃᒡᓗᑦ ᐃᓪᓗᓕᕆᔨᒃᑯᓐᓂ 
ᐊᑭᑦᑐᕆᐊᖃᕋᔭᕐᒪᖔᑕ ᑕᕝᕙᓂ ᐅᑭᐅᕆᔪᒫᖅᑕᑎᓐᓂ, ᒫᓐᓇᖃᐃᑦ ᐅᖃᕈᓐᓇᖏᑦᑕᖏᓇᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑐᑭᓯᐅᒪᓂᕋ ᒪᓕᒡᖢᒍ, ᓱᕐᕋᔾᔮᖏᑦᑐᒡᒎᖅ ᑕᐃᒃᑯᐊ 
ᐊᑭᓕᖅᓲᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᑎᖅ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑕᐃᒪ ᒥᓂᔅᑕ ᐅᖃᖅᑑᖅ ᑕᐃᓐᓇ 
ᐃᓱᒪᒋᔭᐅᓯᒪᔪᖅ ᓱᖁᓯᔾᔮᖏᑦ ᓱᖁᓯᔾᔮᖏᑦᑐᖅ ᑕᕝᕙᓂ ᐅᑭᐅᓄᒃᑭᐊᖅ ᖃᑦᓯᓄᑦ ᐋᖅᑭᑦᑕᐅᓯᒪᔪᑦ ᒫᓐᓇ ᑕᐃᒻᓇ 
ᐊᑭᓕᖅᑐᐃᓂᐅᖃᑦᑕᖅᑐᒻ ᒪᓕᒐᖓ? ᑕᐃᒪᓐᓇ ᑐᑭᓯᔪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᖅᑲᐅᒪᑦᑎᐊᖅᑐᒍᑦ 
ᓯᕗᓕᖅᑎᕗᑦ ᐅᖃᓪᓚᓚᐅ, ᐅᖃᓚᐅᖅᑐᑦ ᑖᓐᓇ ᖁᐊᖅᑎᑕᐅᓂᖅ ᐊᑐᖅᑐᖅ rental scale ᑖᓐᓇ ᒐᕙᒪᕗᑦ 
ᒐᕙᒪᐅᓂᑦᑎᓐᓂ ᑕᐃᒪᓐᓇᐃᓕᖓᐃᓐᓇᕐᓂᐊᕐᓂᕋᖅᑕᐅᓪᓗᓂ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑉᐱᒐᖅ L-3. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑕᒻᒪᓵᕋᒪ ᒐᕙᒪᒃᑯᓖᒃᑯᐊ ᐃᓪᓗᖁᑎᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐊᑐᖅᑐᐊᖅᑕᐅᔪᓂᒃ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᑐᑭᓯᑳᓪᓚᒃᑲᒪ ᑖᒃᑯᐊᓪᓕᑭᐊᖅ ᐃᒡᓗᓕᕆᔨᒃᑯᑦ ᐊᑐᖅᑐᐊᖅᑕᐅᔪᑦ ᓱᖁᓯᔾᔮᖏᒻᒥᔫᑦ ᑕᐃᑲᓂ ᐅᑭᐅᓂ 
ᖃᑦᓯᓂᒃᑭᐊ ᖃᐃᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ.  

ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᐃᓐᓇᐃᓛᒃ ᖃᐅᑕᐅᖅᑲᐅᔪᖅ ᐊᓪᓚᕝᕕᖓᓄᖅᓂᕋᖅᑕᐅᖅᑲᐅᔭᕋ ᑕᐃᓐᓇ 
Cabinet-ᑯᓐᓂᒃ ᐃᓱᒪᒃᓴᖅᓯᐅᕈᑕᐅᓚᐅᖅᑳᕐᓗᓂ ᑭᐅᔪᓐᓇᕈᒫᖅᑕᕋ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒡᓗ ᒥᔅᑕ ᒪᑉᓴᓚᒃ. ᒪᑉᐱᒐᖅ L-3. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓐᓇ ᑕᐃᑦᓱᒪ ᒪᓕᒐᓕᐅᖅᑎᐅᖃᑎᒪ ᐊᐱᕆᐅᑎᒋᕋᑕᖅᑕᖓᓂ ᑐᑭᓯᒋᐊᓪᓚᒍᒪᒐᒪ. 
ᐃᓛ ᑕᐃᓐᓇᒎᖅ ᐊᓪᓚᕕᒻᒦᓕᖅᑐᖅ Cabinet-ᑯᓐᓄᑦ ᐊᖏᖅᑕᐅᒋᐊᖃᕐᒪᑦ. ᓂᕆᐅᖅᐱᓯᖃᐃᑦ ᑖᒃᑯᐊ 
ᐃᒡᓗᓕᕆᔨᒃᑯᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓃᑦᑐᑦ ᖃᓄᐃᓕᒋᐊᖅᑕᐅᓚᖓᕚᑦ ᐸᐅᓐᖓᕆᐊᓚᖓᕚ  
ᐊᒻᒧᓐᖓᕆᐊᓪᓚᖓᕚᑎᓪᓗ ᐊᑭᓕᖅᑐᑦᑕᖓ ᑖᑦᓱᒥᖓ ᑕᐃᒃᑯᐊ Cabinet-ᑯᑦ ᐊᖏᕐᓂᖅᐸᑕ ᓇᓪᓕᐊᓐᓂᑭᐊ 
ᓂᕆᐅᖅᐱᓯ? ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐊᔪᑦᑎᐊᕋᒪ 
ᒫᓐᓇᐅᔪᖅ Cabinet-ᑯᑦ ᐊᖏᑐᐃᓐᓇᕆᐊᖃᖅᓱᑎᒃ ᐊᒻᒪ ᕿᐱᓗᑐᐃᓐᓇᕆᐊᖃᖅᖢᑎᒃ 
ᑕᐃᒪᐃᑐᐃᓐᓇᕆᐊᖃᕐᓂᖏᓐᓄᑦ ᒫᓐᓇ ᐅᓂᒃᑳᕐᓂᑦ ᐊᔪᑦᑎᐊᖅᑐᖓ ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑲᑦᑐᒃ.  
 
ᑲᑦᑐᒃ: ᑕᐃᑯᐊ Cabinet ᓈᓚᖅᑯᕐᒪᑕ ᑭᖑᓪᓕᖅᐹᒥ ᐅᖃᐅᑎᒍᒪᔭᒃᑲ ᐊᑭᓕᖅᑐᐃᔨᑦ ᐊᖏᓪᓕᒋᐊᕐᓂᐊᖅᑐᐊᖅᐸᑕ 
ᐋᒡᒐᓛᖅᑯᓯ. ᓇᑯᕐᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᓂᒡᓕᐅᑎᒃᓴᑐᐃᓐᓇᐅᕙᓪᓚᐃᒻᒪᑦ. ᒪᑉᐱᒐᖅ L-3. ᒥᔅᑕ 
ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᑖᒃᓱᒧᖓ ᒥᓂᔅᑕᕆᔭᐅᔪᒧᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓄᑦ ᑕᐃᒃᑯᐊ ᐊᖏᕈᑎᒋᔭᐅᔪᓐᓇᐃᓕᐅᖅᑲᓯᒪᒻᒪᑕ ᑕᒫᓂᓕ ᐃᖃᓗᓐᓂ. ᑕᐃᓐᓇ 
ᐃᒡᓗᓕᕆᓂᕐᒧᑦ ᐊᑐᐊᒐᖅ ᐊᒻᒪᓗ ᐃᒡᓗᐃᑦ ᐊᑐᖅᑐᐊᖅᑕᑦ ᐊᑭᓕᖅᓱᖅᑕᐅᔾᔪᑎᖏᑦᑕ ᐋᖅᑭᐅᒪᔾᔪᑎᖏᑦ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓱᐃᓯᒪᔪᑦ ᐊᑕᐅᓯᕐᒧᑦ ᐊᕐᕌᒍᒧᑦ 
ᐃᖅᑲᓇᐃᔭᖅᑏᑦ ᐃᒡᓗᖏᓐᓂ ᖃᐅᔨᓴᖅᑕᐅᔾᔪᑎᒃᓴᖏᓐᓂ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᐊᕐᓂᖏᓐᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᒥᓂᔅᑕᕆᔭᖃᐃ ᑖᓐᓇ ᓇᓗᓇᐃᖅᓯᔪᓐᓇᖅᐳᖅ ᐊᕐᕌᒍᒧᑦ ᐊᑕᐅᓯᕐᒥᑦ ᑕᒪᓐᓇ 
ᕿᒥᕐᕈᓇᓐᓂᐅᓂᐊᖅᑐᖅ ᖃᓄᐃᓕᖓᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᖅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᓯᕗᓪᓕᖅᐹᓯᐅᑎᓂᒃ ᐋᖅᑭᒃᓱᐃᓯᒪᓕᖅᑐᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᐊᑐᖅᑐᐊᕈᑎᖏᓐᓂ. 
ᐊᖏᖅᑕᐅᓯᒪᓐᖏᑦᑐᑦ ᓱᓕ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᖃᖓ ᑕᐃᒪ 
ᐊᖏᖅᑕᐅᓂᐊᖅᐸᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓱᒻᒪᒡᓗᒃᑕᐅ ᕿᒥᕐᕈᓇᖅᑕᐅᓃᑦ ᒥᓂᔅᑕ ᑲᑎᒪᔨᖏᓐᓄᑦ 
ᐊᖏᖅᑕᐅᔭᕆᐊᖃᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᖅᑕᕗᑦ ᐃᓗᓕᖃᐅᕐᒪᑦ 
ᐊᑐᓕᖁᔭᓐᓂᑦ ᐊᒻᒪᓗ ᐊᓯᖏᓐᓂ ᐊᖏᖅᑕᐅᖅᑳᕆᐊᖃᕐᓂᐊᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᕐᓂᑐᐃᓐᓇᖏᒻᒪᖅᑲᐃ ᑭᓯᐊᓂ ᕿᒥᕐᕈᓇᕐᓂᐅᑐᐃᓐᓇᖅᐸᓪᓕ 
ᐅᕝᕙᐅᕗᓄᑯᐊ ᑐᑭᓯᔭᕘᓚᓯᒪᑐᐃᓐᓇᕋᔭᕐᒪᑕ. ᖃᖓ ᑕᐃᒪ ᒥᓂᔅᑕᕆᔭᐅᔪᑦ ᖃᖓ ᑕᐃᒃᑯᓂᖓ ᐸᐃᑉᐹᕐᓂᑦ 
ᒥᓂᔅᑕᐃᑦ ᑲᑎᒪᔨᓅᖅᓯᓂᐊᕋᓱᒋᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᔅᓴᕗᑦ ᐃᓕᓇᓱᑦᑕᕗᑦ 
ᐃᓕᑲᐅᑎᒋᓇᓱᒃᑲᓗᐊᖅᑕᕗᑦ ᑲᑎᒪᔾᔪᑎᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐊᑐᐃᓐᓇᕐᓗᑎᒃ ᑲᑎᒪᔾᔮᖅᑐᒃᓴᐅᓐᖏᓚᑦ ᐊᐅᔭᖅ 
ᕿᒥᕐᕈᓇᒃᑕᐅᓐᖑᐊᕈᓗᓪᓗᓂᓘᓐᓃᑦ. ᑐᓴᐅᒪᔾᔪᑎᒃᓴᑦ ᐃᓗᓕᖏᓐᓃᑦᑐᑦ ᓂᒡᓕᐅᑎᒋᓐᖏᓪᓗᒋᑦ ᐊᒻᒪᓗ 
ᐊᑐᖅᑐᐊᕈᑏᑦ ᐊᑭᖏᑦ. ᑖᓐᓇ ᒥᓂᔅᑕᕆᔭᐅᔪᖅ ᑐᑭᓯᑎᑦᑎᔪᓐᓇᖅᐹ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᖃᕐᒪᖔᖏᑕ 
ᐃᖅᑲᓇᐃᔭᖅᑏᑦ ᐃᒡᓗᖏᑕ ᒥᒃᓲᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᖅᐸᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ ᒪᓕᒐᓕᐅᖅᑎᐅᑉ ᐊᐱᖅᑯᑖ. 
ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐃᓱᒪᒋᔭᖃᕐᒪᖔᑦ ᐃᖅᑲᓇᐃᔭᖅᑏᓪᓗ ᐃᒡᓗᖁᑎᖏᑕ ᐊᑐᐊᒐᖏᓐᓂᑦ ᒫᓐᓇ 
ᑲᒪᒋᔭᕗᑦ ᐊᑲᐅᓐᖏᓕᐅᕈᑎᒋᓂᖅᐹᑦᑎᓐᓂᑦ ᐃᒡᓗᑭᔅᓴᕐᒥᒐᑦᑕ ᐊᑐᖅᑐᐊᒐᒃᓴᓂᒃ.  
 
ᓲᕐᓗ ᐃᖃᓗᐃᑦ ᐆᑦᑑᑎᒋᓗᒍ, 100 ᐃᖅᑲᓇᐃᔮᒃᓴᐃᑦ ᑕᕝᕙᐅᒻᒪᑕ 35-ᓂᒃ 37-ᓄᑦ ᐃᒡᓗᖁᑎᖃᖅᑐᒍᑦ 
ᐃᓄᖃᓐᖏᑦᑐᓂᒃ. ᐃᓱᒫᓘᑎᒋᓂᖅᐹᕗᑦ ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓇᓱᓐᓂᖅ ᒪᑯᐊᓗ ᐃᖅᑲᓇᐃᔮᒃᓴᑦ  

ᓄᐃᓂᐊᖅᑐᑦ ᓇᓕᐊ ᐃᒡᓗᖃᕐᓂᐊᕐᒪᖔᑦ ᐃᒡᓗᖃᖅᑎᑕᐅᓂᐊᕐᒪᖔᖏᓪᓗ ᑕᒪᓐᓇ 
ᐊᑲᐅᓐᖏᓕᐅᕈᑕᐅᓂᖅᐹᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐃᒃᓯᕚᖅᑐᖓ ᐃᖅᑲᐅᒪᑦᑎᐊᖅᑐᖓ ᐅᑕᖅᑭᔪᐊᓘᖃᑦᑕᕐᒪᑕᒎᖅ 
ᐃᓐᓄᒃᓯᒪᔪᐃᓐᓇᑦᑎᐊᖑᓪᓗᑎᒃ ᐃᖅᑲᓇᐃᔭᖅᑏᑦ ᐃᒡᓗᖏᑦ. 30 ᒥᒃᓵᓂ ᐃᓄᖃᓐᖏᑦᑐᓂᒃ ᐃᒡᓗᖁᑎᖃᕈᑦᑕ  
ᑕᐃᒪᖃᐃ ᐊᑑᑎᖃᑦᑎᐊᖅᑐᕕᓂᐅᕚᑦ ᐃᖅᑲᓇᐃᖅᔭᑏᑦ ᐃᒡᓗᖏᓐᓄᑦ ᐊᑐᐊᒐᖅ ᐊᓯᔾᔨᖅᓯᓐᓂᖅᐸᓪᓗ, ᐃᓛᒃ 
ᕿᓚᒥᕈᓘᒃ ᐊᓯᔾᔨᖅᓯᓐᓂᖅᐸ ᑕᐃᓐᓇ ᐊᑐᐊᒐᓕᐊᕆᔭᐅᔪᕕᓂᖅ. ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᕚᑦ ᑕᐃᒃᑯᐊ ᐃᒡᓗᑦ 
ᐃᓐᓄᒃᓯᒪᐅᓐᖏᑦᑑᒻᒪᖔᑦ ᐊᐅᓪᓛᖅᑎᖅᑐᐊᓘᒐᒥᖅᑲᐃ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐊᑭᑦᑐᕆᐊᕐᓂᖏᓐᓄᑦ 
ᐊᑐᖅᑐᐊᕈᓐᓃᕈᒪᓯᑲᓪᓚᓐᓂᖅᐸᑦ ᐊᓂᒡᓗᑎᓪᓗ. ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒪᐃᓕᖓᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓚᐅᕐᓚᒎᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᒃᓴᑦᑎᐊᕚᓗᒃ ᐱᔭᕆᐊᑐᔪᕈᓘᓪᓗᓂᓗ. 
ᐅᓐᓄᑉᐸᓪᓕᐊᒻᒪᑦ ᐱᔭᕐᓂᖏᑉᐸᓪᓕᐊᓕᖅᖢᑎᓪᓗ ᑖᒃᑯᐊ ᐅᖃᐅᓯᕆᔭᕗᑦ. ᑖᓐᓇ ᐃᓕᖃᓯᐅᑎᓯᒪᔭᕗᑦ 
ᕿᒥᕐᕈᓇᓐᓂᑦᑎᓐᓄᑦ ᐅᓄᖅᓯᑲᐃᓐᓇᕐᒪᑕ ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᒃᓴᐃᑦ 
ᐃᒡᓗᑦ, ᐃᒡᓗᖁᑎᕗᓪᓗ ᐅᓄᖅᓯᕙᓪᓕᐊᓯᒪᐃᓐᓇᖅᖢᑎᒃ. 
 
ᐃᒡᓗᐃᑦ ᐊᑐᖅᑐᐊᕐᓂᖏᓐᓄᑦ ᐊᑐᐅᒐᖅ ᑕᐃᓐᓇ, ᐄ, ᐅᓄᖅᑐᓪᓗ ᓇᖕᒥᓂᖅ ᐃᒡᓗᑖᖅᑐᖅᓯᒪᓕᖅᖢᑎᒃ ᐊᒻᒪᓗ 
ᐊᓯᖏᓐᓂᑦ ᐱᔾᔪᑎᒃᓴᖅᑕᖃᐅᕐᒥᔪᖅ. ᐃᖅᑲᓇᐃᔮᑦ ᐅᓄᖅᑑᒻᒥᒻᒪᑕ ᑲᓇᑕᐅᑉ ᐃᓗᐊᓂ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕈᒪᔪᓂᒃ ᕿᓂᖅᖢᓂ ᐱᔭᕆᐊᑦᑐᖅᐸᓪᓕᐊᑐᐃᓐᓇᖅᑐᖅ ᐊᑐᐊᒐᕐᒧᑦ ᐱᔪᖅ ᑕᐃᓐᓇ ᐱᔾᔪᑎᑕᐅᓪᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᖏᑦ ᐅᖃᕋᑖᕐᒪᑕ ᐅᖃᖅᑰᕋᑖᖅᑐᓂᒃᑯᐊ 30-
ᖏᓐᓃᑦᑐᒎᖅ, ᐃᒡᓗᐃᑦ ᐃᓄᖃᙱᒻᒪᑕ ᐊᒻᒪ 100 ᐃᖅᑲᓇᐃᔮᒃᓴᐃᑦ ᐃᓄᖃᕋᑎᒃ ᐊᒻᒪ ᖃᐅᔨᒪᔪᖓ 
ᐅᖃᖃᑎᒋᓪᓗᒍ ᐅᐊᑦᑎᐊᖅ ᑕᐃᒃᑯᐊ ᐃᓐᓄᒃᓯᒪᙱᑦᑐᑦ ᐅᓄᕐᓂᕆᔭᖏᑦ 20-ᐳᓴᖏᓐᓃᒻᒪᑕ 800-ᖏᓐᓃᒃᖢᑎᒃ 
ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᔪᑦ.  
 
ᐃᖅᑲᐅᒪᑦᑎᐊᕈᒪ ᓯᕗᕐᖓᒍᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓚᐅᙱᓐᓂᖏᓐᓂ ᖃᐅᔨᒋᐊᖃᑦᑕᕐᒪᑕ ᑖᓐᓇ 
ᐃᖅᑲᓇᐃᔮᒃᓴᖅ ᐃᒡᓗᒃᓴᖅᑖᖅᑎᑕᐅᔪᓐᓇᕐᒪᖔᑦ. ᐃᒡᓗᒃᓴᖓ ᓴᓂᕐᕙᒃᑕᐅᔭᕆᐊᖃᕐᓕᓂ 
ᑕᖅᑲᒃᑯᓄᖓᖅᑕᐅᓚᐅᙱᓐᓂᖓᓂ ᐃᖅᑲᓇᐃᔮᒃᓴᖅ. ᐃᒻᒪᖄᖃᐃ 70-ᓂᒃ ᐊᒥᒐᕐᓯᖕᒪᑕ ᐃᒡᓗᓂ ᖃᓄᕐᓕ ᑕᒪᓐᓇ 
ᐊᒃᑐᐊᓂᖃᕐᐸ ᓄᓇᕗᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᓇᓗᓇᖅᐸᓪᓚᐃᙱᑦᑐᖅ ᐱᔾᔪᑎᒋᓪᓗᒍ ᑖᓐᓇ ᐃᖃᓗᖕᓂ 
ᑐᖅᑲᖅᑕᕐᕕᐅᒐᒥ ᓄᓇᓖᑦᑕᐅ ᐊᓯᖏᑦ ᒥᑭᑦᑑᑕᐅᓂᕐᓴᐃᑦ. ᒥᔅᑕ ᓴᑳᑦ ᓇᓗᓇᐃᒃᑲᓂᕐᓂᐊᖅᐹ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓲᕐᓗ ᐃᒡᓗᑭᓵᕐᓗᒍ ᐱᔭᐅᓲᖑᖕᒪᑦ ᓲᕐᓗ ᐃᒻᒪᖃ 
ᐋᖅᑭᑦᑎᐊᕐᓯᒪᐸᓗᒃᑕᕆᓕᖅᑕᕗᑦ ᑖᒃᑯᐊ ᐊᓯᔾᔨᑲᑕᖃᑦᑕᕐᒪᑦ. ᐃᒪᓐᓇ ᓇᓗᓇᐃᖃᑦᑕᕐᓗᑎᒍ ᒥᒃᓴᐅᓴᒍᓐᓇᕐᓯᓗᑕᓗ 
ᖃᖓᒃᑯᑦ ᑎᑭᑉᐸᓪᓕᐊᓂᐊᕐᒪᖔᑕ ᐃᖅᑲᓇᐃᔭᖅᑏ, ᐃᒡᓗᒃᓴᒥᓐᓄᓪᓗ ᐃᓯᕐᓂᐊᕐᒪᖔᑕ.  
 
ᑕᐃᒃᑯᐊ ᒫᓐᓇᕋᑖᖑᓂᕐᐹᖅ ᓇᐃᓴᐅᑏᑦ ᐱᖅᑲᐅᔭᒃᑲ ᐅᓪᓛ 354-ᖑᖕᒪᑕᒎᖅ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᑦ 
ᐃᖃᓗᖕᓂᑐᐃᓐᓇᖅ. ᐊᖏᔪᖅᑲᐅᑏ ᐃᖅᑲᓇᐃᔮᒃᓴᖏᑦ ᐊᒻᒪᓗᑦᑕᐅ ᒫᓐᓇᐅᔪᖅ 61-ᑲᓐᓂᕐᓂᒃ ᐃᖅᑲᓇᐃᔭᖅᑏ 
ᐃᒡᓗᒃᓴᖏᓐᓂᒃ ᐱᔭᕆᐊᖃᕐᓂᐊᖅᑐᒍᑦ ᑕᐃᒃᑯᐊ ᑭᐅᖁᓪᓗᑎᒍ ᒫᓐᓇ ᐃᖅᑲᓇᐃᔮᒃᓴᐃᑦ ᒪᓂᒪᑎᑕᐅᔪᑦ ᐊᒻᒪ 
ᐃᓱᒪᒋᖃᓯᐅᑎᓗᒋᑦ ᑕᒪᒃᑯᐊ ᐊᑐᐃᓐᓇᐅᔪᑦ.  
 
ᑖᒃᑯᐊ ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᑲᐅᑎᒋᔾᔮᖏᑦᑐᑦ ᐊᑕᐅᑦᑎᑯᐊᓗᒃ ᑭᓯᐊᓂ, ᓱᒃᑲᐃᑦᑐᒥᒃ 
ᐃᓐᓄᒃᑕᐅᕙᓪᓕᐊᓂᐊᖅᑐᑦ ᑕᐃᒪᓐᓇ ᓂᑭᑦᑖᕈᓘᔭᖃᑦᑕᕋᑦᑎᒍ ᑕᐃᒪᓐᓇ ᐃᒡᓗᒃᓴᕐᓯᐅᖅᑐᖃᕌᖓᑦ 
ᐊᑐᐃᓐᓇᖅᑕᖃᖅᑎᑦᑎᓇᓱᖕᓂᐊᕐᐳᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓯᑳᑦ ᑖᔅᓱᒥᖓ ᑭᐅᖕᒪᑦ. ᐃᖃᓗᖕᓂ ᑕᕙ 
ᑐᕌᖓᔪᑦ ᖃᐅᔨᒪᔪᖓ ᑭᖑᓂᑦᑎᓐᓂ ᐃᓱᒫᓘᑎᖃᖃᑦᑕᓚᐅᕐᒥᖕᒪᑕ ᐃᖃᓗᒃᑑᑦᑎᐊᕐᒥ ᐊᒻᒪ 
ᑲᖏᕐᖠᓂᕐᒥᐅᖅᑰᖅᑐᖅ. ᐋᓐᓂᐊᕕᖏᑦ ᐃᓐᓄᒍᓐᓇᐃᓕᖕᒪᑕ ᐃᖅᑲᓇᐃᔭᖅᑎᖏᑦ ᐃᒡᓗᒃᓴᖃᖏᒧᑦ ᐊᒻᒪᑦᑕᐅ, 
ᒪᕐᕉᒃ ᑖᒃᑯᐊ ᐋᓐᓂᐊᕕᐅᖕᒥᔫᒃ ᑕᐃᒪᓐᓇᑕᐅ ᐊᑲᐅᙱᓕᐅᕈᑎᖃᖃᑕᕐᒥᖕᒪᑎᒃ. ᐃᒡᓗᑭᒃᓴᕐᖢᑎ ᐃᖅᑲᓇᐃᔭᖅᑏ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᐊᔾᔨᑲᓴᖓ ᓄᓇᓕᖕᓄᑦ ᑕᐃᕋᑖᖅᑕᖓ ᐃᖃᓗᒃᑑᑦᑎᐊᕐᒧᓪᓗ 42-
ᖑᖕᒪᑕ ᐃᓐᓄᒃᓯᒪᙱᑦᑐᑦ 26-ᐅᒡᓗᑎᒡᓗ. ᑕᕝᕙ ᑖᒃᑯᐊ ᓇᐃᓴᐅᑏᑦ ᑕᐃᒪᐃᓕᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᒥᓂᔅᑕᖓᑦ ᐃᓕᖅᑯᓯᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗᑭᐊᕐᖏᒃᑯᐊ ᐅᖃᐅᓯᖃᓚᐅᕐᒪᑕ ᐱᓕᕆᐊᓂ ᐊᖏᔪᐊᓗᖕᓂ ᑲᒪᓂᐊᓕᕐᒥᖕᒪᑕ ᓲᕐᓗ 
ᐃᓄᐃᑦ ᐃᓕᓐᓂᐊᕐᕕᒃᓴᖓᑦ ᐊᒻᒪ ᓴᓇᔨᕈᕆᐅᕐᓴᓂᕐᒧᑦ ᐃᓕᓐᓂᐊᕐᕕᒃᓴᐃᑦ ᑖᒃᑯᐊ ᐆᒃᑑᑎᒋᓪᓗᒋᑦ ᒪᕐᕉᒃ. 
ᖃᐅᔨᒪᔪᖓ ᑐᓴᖅᑎᑦᑎᕈᓘᔭᖃᑦᑕᕐᓯᒪᖕᒥᖕᒪᑕ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᓂᒃ ᐅᖃᐅᓯᕐᖓᐅᑎᖃᖅᑎᓪᓗᒋᑦ. 
ᐃᒡᓗᓕᕆᓂᕐᒧᑦ ᑐᕌᖓᔪᓄᑦ ᐊᒃᑐᐊᓂᖃᖅᑐᓄᑦ ᑕᐃᒪᐃᑦᑐᓂᒃ ᕿᒥᕐᕈᓇᒃᓯᒪᓕᕐᐱᓰ? ᑭᓱᓂᒃ ᖃᓄᑎᒋ  

ᐊᑐᕆᐊᖃᕐᒪᖔᑕ ᐃᒡᓗᓄᑦ. ᐃᖅᑲᓇᐃᔭᖅᑏ ᐃᒡᓗᒃᓴᖏᓐᓄᑦ ᑕᐃᒃᑯᐊ ᓴᓇᔭᐅᓐᓂᕐᐸᑕ ᐱᓕᕆᐊᒃᓴᐃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕᒫᑦᑎᐊᒃᑯᑦ ᐊᑭᑐᔪᓂᒃ 
ᐱᓕᕆᐊᖃᓕᕌᖓᑦᑕ ᓄᓇᓕᒡᓄᑦ ᒪᓕᒐᓕᐅᖅᑎᐅ ᑕᐃᕋᑕᖅᑕᖓᑎᑐᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ  
ᑕᒪᒃᑯᐊ ᓴᖅᑭᑕᐅᖃᑦᑕᒥᒻᒪᑕ ᐱᓕᕆᐊᑉ ᑭᐅᔭᕆᐊᖃᕐᓂᐊᖅᑐᖅ ᑕᒪᒃᑯᐊ ᐱᒋᐊᖅᑕᐅᓚᐅᓐᖏᓐᓂ. ᑕᐃᒪᓐᓇ ᑕᒡᕙ 
ᐊᒃᓱᕉᓴᐅᑎᒋᓕᖅᐸᕗᑦ ᐃᖅᑲᓇᐃᔭᖅᑎᑦ ᐃᒡᓗᒃᓴᖏᑦ ᓄᓇᕗᓕᒫᑦᑎᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑐᑐ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᓴᖅᑭᖃᑦᑕᖅᓯᒪᔭᕋ ᐱᔾᔪᑎᐅᔪᖅ ᑭᖑᓂᖅᑎᓐᓂ 
ᖃᐅᔨᒪᓐᖏᑦᑐᖓ ᓇᓗᓇᐃᖅᑕᐅᓚᐅᖅᓯᒪᒻᒪᖔᖅ ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᐊᐱᕆᓗᒋᑦ 
ᓇᓗᓇᐃᖅᓯᖁᓪᓗᒋᑦ ᖃᐅᒪᒐᒪᐃᓛᒃ ᐱᓕᕆᒡᕕᖓ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑲᒪᒻᒪᒡᒎᖅ ᐃᖅᑲᓇᐃᔭᖅᑏᑦ 
ᐃᒡᓗᖃᖅᑎᑕᐅᓂᖏᓐᓄᑦ.  
 
ᑕᓐᓇ ᓴᖅᑭᖅᑯᓚᐅᖅᓯᒪᒻᒪᑦ ᐅᓄᑲᓪᓚᑦᑐᖅᑲᐃ ᓄᓇᓕᓐᓂᑦ ᐃᖃᓗᐃᑦ ᐱᖃᓯᐅᑎᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᒡᕕᖏᑦ ᐃᒡᓗᖁᑎᖃᐅᕐᒪᑕ ᓇᒻᒥᓂᖅ ᐊᑕᓃᒃᑭᕕᑦᑕᐅ ᐱᓕᕆᕕᓰ ᑲᒪᒋᔭᐅᕙᑦ 
ᑕᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐃᓪᓗᓕᕆᔨᕐᔪᐊᒃᑯᑦ ᐃᓛᒃᑯᖓᕙᑦ ᑕᒃᓱᒪᓐᖓᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒍᒥᐊᖅᓯᓐᖏᓛᑦ? ᐊᐱᖅᑯᑎᒋᓚᐅᖅᓯᒪᖅᑯᕐᒥᔭᕋᓗᐊᕋᐅᓇ ᐊᑕᐅᓯᐊᖅᖢᖓ. ᖃᔅᓰᑦ ᐃᒡᓗᐃᑦ ᐊᑐᐃᓐᓇᐅᕙᑦ 
ᑕᖅᑳᓂ ᐊᐅᓚᑦᑐᓐᓇᓐᖏᑕᕗᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᐃᒡᓗᐃᑦ ᑲᑎᓐᖓᐅᖅᑐᑦ 
ᐃᒡᓗᖃᕐᒥᒻᒪᑕ ᐋᓐᓂᐊᕕᒻᒧᑦ ᐊᑦᑐᐊᔪᓂᒃ ᓄᓇᓕᓕᕆᔨᒃᑯᑦ ᒐᕙᒪᒃᑯᓕᕆᔨᖏᓪᓗ ᑕᒃᑯᓇᓐᖓᑦ ᑲᒪᒋᔭᐅᓪᓗᑎᒃ. 
ᐋᓐᓂᐊᕖᑦ ᐃᒡᓗᖁᑎᖃᓐᖏᑉᐸᑕ ᐊᑕᔪᓂᒃ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᖃᑦᑕᖅᖢᓂᒋᑦ ᐃᖅᑲᓇᐃᔭᖅᑏᑦ 
ᐃᒡᓗᖁᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖃᑦᑕᕐᓂᐊᓕᖅᐸᒃᑲ ᑕᐃᒃᑯᐊ ᒥᓂᔅᑕᐃᑦ ᑭᓱᖃᕐᒪᖔᑕ ᑕᖅᑳᓂ.  
 
ᐱᖃᑕᑦᑕᐅ ᐊᐱᖅᑯᑎᒋᔪᒪᔭᕋ ᐊᑦᑐᐊᓂᖃᖅᑐᖅ ᑕᒃᓱᒧᖓ. ᐊᑭᑦᑐᕆᐊᖅᐸᓪᓕᐊᓂᖓᓐᓄᑦ ᐃᒡᓗᖏᑦ 
ᐊᑐᖅᑐᐊᖅᑕᐅᕙᑦᑐᑦ ᐃᖅᑲᓇᐃᔭᖅᑎᓄᑦ. ᐃᑲᔪᕈᑎᖃᕐᒥᒻᒪᑕ ᒐᕙᒪᒃᑯᑦ ᐃᒡᓗᒧᑦ ᐊᑐᖅᑐᐊᕈᑎᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐊᑭᓕᖅᓱᐃᑎᓪᓗᒋ ᐃᑲᔪᖅᓱᐃᔾᔪᑕᐅᖃᑦᑕᖅᖢᑎᒃ ᐃᒡᓗᒧᑦ. 30-ᐳᓴᓐᑎᓂᖃᐃ 
ᐊᑭᑐᓂᖅᓴᐅᓚᐅᕐᒪᑕ ᐃᓚᖏᑦ 30-ᐳᓴᓐᑎ ᐅᖓᑕᓄᑦ ᐊᑭᓕᖅᓱᐃᖃᑦᑕᖅᖢᑎᒃ ᑭᓇᐅᔾᔭᔅᓵᖏᑕ 
ᐃᑲᔫᓯᐊᖅᑕᖃᑦᑕᖅᑐᑎᓪᓗ ᑕᐃᒃᑯᐊ ᓇᓗᓇᐃᖅᓯᔪᓐᓇᖅᐱᓯ ᑕᐃᒪᓐᖓᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐊᑐᐊᒐᖅ 
ᓴᖅᑭᑕᐅᓚᐅᖅᓯᒪᒻᒪᑦ 2005-ᖑᑎᓪᓗᒍ ᑕᒃᑯᐊ ᐊᑐᕆᐊᖃᖅᑕᖏᑦ ᐅᓄᖅᓯᒋᐊᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ, ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕕᕝᕗᐊᕆ 13-ᖑᑎᓪᓗᒍ, 2008, 
ᐃᒡᓗᓕᕆᔨᕐᔪᐊᒃᑯᑦ 131-ᓂᒃ ᐃᒡᓗᑕᕈᒪᔪᓂᒃ ᐱᑎᑕᐅᓯᒪᔪᑦ ᐊᖏᖅᑕᐅᓯᒪᓗᑎᒡᓗ ᑕᒃᑯᐊ 2007-ᒥ 
ᐅᓄᕐᓂᖅᓴᐅᓗᑎᒃ 2006-ᒥᑦ ᐱᔪᒪᓚᐅᖅᓯᒪᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. L-3 ᒪᑉᐱᒐᖅ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ. ᑲᑎᒡᓗᒋᑦ ᐊᐅᓚᔾᔪᑏᑦ ᐋᖅᑭᐅᒻᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. 
$112,817,000. ᐊᖏᖅᐹᑦ ᑲᑎᒪᔨᕋᓛᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓘᔪᓯ. ᐊᒻᒪ ᐊᖏᖅᐱᓰ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐱᔭᕇᖅᑕᐅᒻᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ ᖁᔭᓐᓇᒦᕈᒪᓪᓗᒍ ᒥᓂᔅᑕ ᐊᒻᒪᓗᑦᑕᐅ ᐃᖅᑲᓇᐃᔭᖅᑎᑎᑦ 
ᒫᓐᓇ ᓅᑉᐸᓪᓕᐊᓵᕈᒪᒻᒥᒐᒪ ᒪᑐᐃᕈᑎᐅᖃᑦᑕᖅᑐᓄᑦ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ, ᐃᒃᓯᕙᐅᑕᖓᓪᓗ 
ᑲᑎᒪᔨᕋᓛᑦ ᐅᖃᓪᓚᓐᓂᐊᕐᓗᑎ. ᒥᓂᔅᑕ, ᖁᔭᓐᓇᒦᒃ, ᐃᖅᑲᓇᐃᔭᖅᑎᑎᓪᓗ ᑕᒫᓂ ᓵᑦᑎᓐᓃᕋᑕᕐᒪᑕ.  
 
ᒥᓂᔅᑕᖓᑦ ᐃᖅᑲᖅᑐᐃᔪᓕᕆᔨᒃᑯᑦ, ᓯᕗᓕᖅᑎ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᒪᓕᒐᓕᕆᔨᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓕᕗᖓ ᐃᓕᔅᓯ ᓵᖓᓅᕈᓐᓇᕋᒪ. ᑖᒃᑯᐊ 2008-09 
ᐊᑐᕐᓂᐊᖅᑕᕗᑦ ᑮᓇᐅᔭᐃᑦ ᒪᓕᒐᓕᕆᔨᒃᑯᓐᓂ ᓇᓗᓇᐃᖅᑕᐅᑎᓪᓗᒋᑦ.  
 
ᑖᒃᑯᐊ ᐊᓪᓚᕕᒃᑲ ᑲᑎᕐᓱᖅᑐᒋᑦ ᐊᑐᕐᓂᐊᖅᑕᕗᑦ $66,749,000 ᑖᒃᑯᐊ ᐊᖏᓪᓕᒋᐊᑲᓪᓚᑦᑐᑦ $9,427,000 16-
ᐳᓴᓐᑎᓪᓗᐊᒥᒃ ᐊᕐᕌᓂ ᐊᑐᓚᐅᖅᑕᑎᓐᓂᒃ.  
 
ᑖᓐᓇᖃᐃ ᐊᖏᓂᕐᐹᖑᔪᖅ $2.8 ᒥᓕᐊᖑᓂᐊᖅᑐᖅ ᑖᔅᓱᒧᖓ ᒪᓕᒐᕐᒧᑦ, ᐃᓚᒌᓂ ᐋᓐᓂᑎᑦᑎᒍᓐᓃᕐᓴᐅᑎᒥᑦ 
ᒪᓕᒐᕐᒥᑦ, ᑖᓐᓇ ᐊᑐᓕᕋᑦᑎᒍ, ᑲᔪᓯᓚᐅᕐᓯᒪᔭᓯ ᓄᕕᐱᕆ 2006-ᒥᑦ, ᐊᑐᓕᓚᐅᕐᖓᑦ ᒫᑦᓯ 1-ᒥ ᑕᒫᓂ 
ᐊᕐᕌᒍᑦᑎᓐᓂ. ᐃᒫᒃ ᑖᓐᓇ ᐃᑲᔫᑎᒻᒪᕆᐅᓂᐊᖅᑐ ᓄᓇᓕᓕᒫᑦᑎᐊᓂᒃ 25-ᓂᑦ ᐃᖅᑲᓇᐃᔭᖅᑎᖃᕐᓂᐊᓕᕋᑦᑕ 
ᑖᔅᓱᒧᖓ ᑐᕌᖓᔪᒥᑦ. ᑖᒃᑯᐊ ᐃᖅᑲᓇᐃᔭᖅᑏᑦ, ᐊᖅᑯᑎᓪᓚᕆᐅᓂᐊᕐᖓᑕ ᑖᓐᓇ ᒪᓕᒐᖅ ᑐᑭᒧᐊᑦᑎᐊᓂᐊᖅᑲᑦ. 
ᐃᑲᔪᕐᓗᑎ ᑖᒃᑯᓂᖓ ᐋᓐᓂᑎᖅᑕᐅᕙᑦᑐᓂᒃ ᐊᒻᒪᓗ ᐱᓗᐊᖅᑐᒥᒃ ᓄᓇᓕᓐᓃᖔᖅᑐᓂᑦ ᐸᕐᓇᐅᑎᓂ 
ᐋᖅᑭᔅᓯᕙᓪᓕᐊᑎᓪᓗᒋᑦ. ᑖᒃᑯᐊ ᓄᓇᓕᓕᒫᑦ ᑕᒪᑐᒥᖓ ᐃᑲᔪᖅᑎᒋᓂᐊᕋᑦᑎᒍ.  
 
ᑖᒃᑯᓂᖓ ᐃᑲᔪᖅᑎᖃᕐᓯᓈᕐᓂᐊᕐᒥᔪᑦ ᑲᑎᒪᔨᕋᓛᓂᒃ. ᑕᒪᒃᑯᓂᖓ ᐃᖅᑲᑐᖅᑕᐅᓂᐊᖅᑐᓂ ᓱᖑᒋᕙᑦᑐᓐᓄᑦ. 
ᒪᒥᓴᕐᓂᕐᒧᑦ ᑐᕌᖓᒋᐊᒃᑲᓂᕐᓗᑎᒃ ᐊᒻᒪᓗ ᖃᓄᒃᑲᓐᓂᖅ ᐃᑲᔪᖅᑕᐅᑲᓐᓂᕈᓐᓇᓂᐊᕐᒪᖔᑕ ᖃᐅᔨᓴᖃᑦᑕᓂᐊᕐᖓᑕ.  
ᑖᒃᑯᐊ ᓄᓇᓖᑦ ᐃᖅᑲᖅᑐᐃᔨᖏᑦ ᐅᕙᒍᑦ ᐃᖅᑲᓇᐃᔭᖅᑎᖏᑦ ᐱᓗᐊᖅᑐᒥᑦ ᑖᒃᑯᐊ ᐃᖅᑲᓇᐃᔭᖅᑎᒋᓂᐊᖅᑕᕗ 
ᓄᓇᓕᓕᒫᓂᒃ. ᐃᓕᓐᓂᐊᖅᑎᑕᐅᓯᒪᓕᖅᑐᑦ ᐃᑲᔪᖅᑕᐅᓪᓗᑎᓪᓗ ᖃᓄᖅ ᐃᖅᑲᓇᐃᔭᖃᑎᒌᒃᑲᓐᓂᕈᓐᓇᓂᐊᕐᒪᖔᑕ 
ᐊᒻᒪᓗ, ᐱᓗᐊᖅᑐᒥᑦ ᑲᑎᒪᖃᑎᒌᖃᑦᑕᕐᓯᒪᔪᑦ ᖃᓄ ᐱᐅᓯᖃᖃᑦᑕᓛᕐᓂᐊᕐᒪᖔᑕ.  

ᑖᓐᓇ ᑮᓇᐅᔭᖅ ᑕᒪᑐᒧᖓ ᒪᓕᒐᒧᑦ ᑐᕌᖓᔪᖅ ᐱᓗᐊᖅᑐᒥᑦᑕᐅ ᐃᑲᔫᑎᓂᒃ ᓴᖅᑮᑎᑦᑎᓯᒪᒻᒥᔪᖅ ᑕᕝᕙᓂ 
ᐊᓚᕝᕕᑦᑎᓐᓂ. ᐱᓗᐊᖅᑐᒥᒃ ᐃᒫᒃ ᐃᓚᒌᓂᒃ ᖃᓄᖅ ᐱᖃᑎᒌᑦᑎᐊᑲᓐᓂᕈᓐᓇᕐᒫᑕ ᐱᓗᐊᖅᑐᒥ ᑖᓐᓇ ᑐᕌᖓᔪᖅ. 
ᐃᒫ ᑎᓴᒪᓂ ᓄᓇᓕᓐᓂ ᐊᒡᒍᕐᓯᒪᔪᑦ ᑖᓐᓇ ᐃᑲᔫᑕᐅᒃᑲᓂᕐᓂᐊᖅᑐᖅ, ᑖᒃᑯᐊ ᐃᑲᔪᖅᑎᒻᒪᕆᐅᓗᑎᒃ.  
 
ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ ᐊᑭᑭᑦᑐᑯᓘᙱᒻᒪᑕ ᑭᓯᐊᓂ, ᑖᓐᓇ ᒪᓕᒐᖅ ᐊᑐᑦᑎᐊᓂᐊᖅᑲᑦ 
ᐃᑲᔪᑦᑎᐊᕆᐊᖃᕋᑦᑎᒍ ᐱᔪᓐᓇᕐᕕᖃᑦᑎᐊᕐᓗᓂ ᖃᓄᑐᐃᓐᓇᑦᑎᐊ ᑕᒪᑐᒥᖓ ᓄᖅᑲᐅᑕᐅᒃᑲᓐᓂᕋᓱᒻᒪ 
ᐋᓐᓂᖅᑎᕆᖃᑦᑕᓂᕐᒥ ᓇᒥᓕᒫ ᓄᓇᕗᒻᒥ.  
 
ᐸᓖᓯᓕᕆᓂᖅ 
 
ᑖᓐᓇᓗᖃᐃ ᐃᓚᖓᑦ ᐊᖏᓪᓕᒋᐊᕈᑕᐅᒃᑲᓂᕐᓂᐊᖅᑐ ᑕᕝᕙᓂ ᐊᓪᓚᕕᓐᓂ $1,536,000-ᓂᑦ ᑖᒃᑯᓄᖓ 
ᐸᓖᓯᒃᑯᓐᓄᑦ. ᑖᓐᓇ ᐊᖏᓪᓕᒋᐊᒃᑲᓂᕐᓂᐅᓴᒻᒪᑦ ᑲᑎᕐᓱᕐᓗᒋᑦ $22,823,000-ᖑᓂᐊᓕᕐᖓᑦ ᑕᒫᓂ 
ᐊᕐᕌᒍᕆᓂᐊᖅᑕᓐᓂ 2008-09-ᒧᑦ. ᑖᓐᓇ ᐃᓗᓕᖏᑦ ᐊᑭᑦᑐᕆᐊᕈᑎᒃᑲᓐᓂᖓᑦ ᐃᓄᓐᓂᒃ ᐸᓖᓯᓂᑦ 
ᐃᖅᑲᓇᐃᔭᖅᑎᑖᒃᑲᓐᓂᕈᒪᒐᑦᑕ ᑕᐃᒫ ᑕᕝᕙ ᐃᖅᑲᓇᐃᔭᖅᑎᑖᖅᑎᓂᐊᖅᑕᕗᑦ ᕿᓂᖅᑎᐅᓂᐊᖅᑐᒥᒃ 
ᐃᑲᔪᖅᑎᐅᓂᐊᖅᑐᒥᒃ ᐃᓄᓐᓂ ᐸᓖᓯᑖᒃᑲᓐᓂᕋᓱᑦᑎᓪᓗᑕ. ᑖᒃᑯᐊᓗ ᐊᐅᓚᑦᑎᕕᖏᑦ ᐃᑲᔪᖅᑎᑖᒃᑲᓂᕐᓗᑎᒃ 
ᐊᒻᒪᓗ, ᑕᐅᕙᓂ ᖃᒪᓂᖅᑐᐊᒥᑦ ᐊᑕᐅᓯᒃᑲᓂᕐᒥᑦ ᐸᓖᓯᑖᒃᑲᓂᕐᓗᑕ ᖃᐅᔨᒪᔪᐃᓐᓇᐅᒐᑕ ᓄᓇᓕᖓᑦ 
ᐱᕈᕐᐹᓪᓕᓐᓂᐊᕐᖓᑦ ᐅᔭᕋᕐᓂᐊᖅᑐᖃᖅᑎᓪᓗᒍ. ᑖᓐᓇᓗ $544,000 ᑕᕝᕙᓂ ᐅᓗᐊᓃᑦᑐᖅ 
ᐊᖏᓪᓕᒋᐊᕈᑕᐅᒃᑲᓂᕐᒥᔪᑦ ᐸᓖᓰᑦ ᑮᓇᐅᔭᖅᑖᕆᕙᑦᑕᖏᑦ ᐊᖏᓪᓕᒋᐊᑲᓂᕐᖓᑕ ᑕᒫᓂ ᐊᕐᕌᒍᕆᓂᐊᖅᑕᑎᓐᓂ.  
 
ᑖᒃᑯᐊ ᑕᕝᕙ ᐊᖏᓪᓕᒋᐊᖅᑕᐅᑲᓂᖅᑐᑦ ᐸᓖᓯᒃᑯᓐᓄᑦ ᓇᓗᓇᙱᑦᑐᖅ ᐃᑲᔫᑕᐅᒃᑲᓂᕐᓂᐊᖅᑐᑦ ᓄᓇᓕᓕᒫᓄᑦ.  
 
ᐊᓄᓪᓚᑦᓰᕕᑦ, ᐃᖅᑲᖅᑐᐃᕕᓕᕆᔾᔪᑎᑦ ᐊᒻᒪ ᒪᓕᒐᕐᓂᑦ ᐱᔨᑦᑎᕋᕐᓂᕐᒧᑦ ᑲᑎᒪᔩᑦ 
 
ᑕᐃᒪ 2007-ᒥ ᒐᕙᒪᑐᖃᒃᑯᑦ ᑲᔪᓯᑎᑦᑎᔪᒻᒥᒻᒪᑕ ᒪᓕᒐᕐᒥᑦ, ᑕᐃᔭᐅᔪᖅ Bill C9. ᑖᓐᓇ ᑕᕝᕙ ᐃᓚᖓᓂᑦ 
ᐲᕐᓯᔪᒻᒪᑦ ᑕᒪᒃᑯᐊ ᐋᓐᓂᕐᓯᓯᒪᔪᑦ ᒫᓂᓯᓪᓚᕆᔅᓯᒪᔪᑦ ᑭᐅᔭᐅᑎᒋᔭᐅᙱᓐᓇᕆᐊᖃᓕᖅᑐᑎᒃ, ᐃᒫ 
ᓄᓇᓕᓐᓃᒍᓐᓃᕐᓗᑎᒃ. ᑖᓐᓇ ᐊᑭᑦᑐᕆᐊᕈᑕᐅᒃᑲᓂᕐᓂᐊᕐᒥᒻᒪᑦ ᐅᕙᑦᑎᓐᓄᑦ, ᐊᓄᓪᓚᓰᕕᑦᑎᓐᓄᑦ 
ᐃᖅᑲᖅᑐᐅᕕᑦᑎᓐᓄ ᐊᒻᒪᓗ, ᑕᒪᒃᑯᓄᖓ ᒪᓕᒐᓕᕆᕙᑦᑐᓄᑦ. ᑖᓐᓇ ᑲᑎᕐᓱᖅᑐᒍᑦᑕᐅᖅ 
ᐊᖏᓪᓕᒋᐊᕈᑕᐅᒃᑲᓂᕐᒥᔪᑦ $2,199,000-ᓂᑦ ᐊᕐᕌᒍᑕᒫᕐᓯᐅᑎᑦᑎᓐᓂ. ᑖᒃᑯᐊ ᖃᐅᔨᒪᒻᒥᒐᑦᑕ ᑎᒍᔭᐅᕙᑦᑐᑦ 
ᐃᖅᑲᖅᑐᐃᕕᔅᓴᒥᒃ ᐅᑕᖅᑭᓪᓗᑎᒃ ᐅᓄᖅᓯᑲᓐᓂᓂᐊᖅᑐᖅ ᑎᒍᔭᐅᖅᑲᕖᓪᓗ ᑕᑕᓕᒃᑲᓕᕐᓗᑎᒃ. ᑖᓐᓇ 
ᑲᔾᔮᓇᓐᖏᑦᑑᒐᓗᐊᖅ ᑭᓯᐊᓂ ᑖᓐᓇ ᒪᓕᒐᖅ ᓄᑖᖅ ᐊᑐᓕᖅᑎᓪᓗᒍ ᑕᐃᒫᒃ ᐱᐅᓯᖃᕐᓂᐊᓕᕐᒥᒻᒪᑦ 
ᐊᔅᓱᕈᑕᐅᒃᑲᓂᕐᓂᐊᓕᕆᓪᓗᓂ ᐃᖅᑲᖅᑐᐃᕕᑦᑎᓐᓄᑦ, ᐱᓗᐊᖅᑐᒥ ᑖᒃᑯᐊ ᐃᖅᑲᖅᑐᐃᔩᑦ ᑮᓇᐅᔭᐃᑦ 
ᐊᑐᖅᐸᑦᑕᖏᑦ ᐊᖏᓪᓕᒋᐊᕐᓂᐊᖅᑐᑎᒃ $1,484,000-ᒥᒃ, ᐊᒻᒪᓗ ᑖᒃᑯᐊ ᐱᖅᑯᔭᓕᕆᔩᑦ $234,000-ᓂᒃ.  
 
ᑖᒃᑯᐊᖃᐃᑦ ᐊᖏᓂᖅᐹᖑᓂᐊᕐᒥᔪᑦ ᑖᒃᑯᐊ ᐃᓗᐊᓂ ᑎᒍᔭᐅᖅᑲᕕᑦᑎᓐᓄᑦ $1,484,000-ᒥᒃ ᐊᑐᒃᑲᓂᕐᓂᐊᖅᑕᕗᑦ 
ᐊᕐᕌᒍᒋᓂᐊᖅᑕᑎᓐᓂ ᑕᒫᓂ ᓄᓇᕗᑦ ᐃᓗᐊᓂ ᐊᒻᒪᓗ ᓯᓚᑖᓅᖅᓯᖃᑦᑕᕆᐊᖃᕐᓂᐊᕐᒥᒐᑦᑕ ᑕᑕᓗᐊᓕᕐᖓᑕ 
ᑕᒪᒃᑯᐊ ᑎᒍᔭᐅᖅᑲᕕᕗᑦ ᓄᓇᕗᑦ ᐃᓗᐊᓂ, ᓴᓇᓇᓱᒃᑲᓗᐊᖅᑐᒍᑦ ᑲᖏᖅᓯᓂᕐᒥᒃ ᐃᑲᔪᕐᓂᖃᕐᓂᐊᖅᑐᖅ ᑕᒪᓐᓇ 
ᓯᕗᓂᑦᑎᓐᓂ.  
 
ᐱᕈᕆᐊᖃᖅᑎᑕᐅᓂᖅ 
 
ᑖᒃᑯᐊᓗ ᐊᓯᖏᑦ ᐊᑭᑦᑐᕆᐊᕈᑕᐅᒃᑲᓂᖅᑐᑦ ᑮᓇᐅᔭ ᐊᑐᕐᓂᐊᑕᑦᑎᓐᓂ ᓄᓇᕗᑦ Human Rights Tribunal-ᒥᑦ 
ᐊᑐᓕᖅᑐᑦ ᒪᓕᒐᑦᑎᓐᓂᑦ ᑭᓯᐊᓂᑦᑕᐅᖅ ᐊᐅᓚᔾᔪᓯᖏᑦ ᐋᖅᑭᒋᐊᒐᓛᒋᐊᖃᕐᖓᑕ ᐃᑲᔪᒃᑲᓂᕐᓗᑎᒍᑦ $250,000-
ᒥᒃ ᑕᒫᓂ ᐊᕐᕌᒍᒋᓂᐊᑦᑕᑎᓐᓂ. 
 
ᐊᒻᒪᓗ ᑖᒃᑯᐊ ᒪᓕᒐᓕᕆᔨᒃᑯᑦ $240,000-ᓂᒃ ᐊᑭᑦᑐᕆᐊᒃᑲᓂᕐᓂᐊᕐᒥᔪᑦ ᐱᖁᔭᓕᕆᔨᓄᑦ ᐃᓕᓯᒃᑲᓐᓂᕆᐊᖃᕋᑦᑕ 
ᒪᓕᒐᔅᓴᕗᑦ ᐱᔭᒃᓴᕗᑦ ᐅᓄᖅᓯᕙᓪᓕᐊᒻᒪᑕ ᑕᒫᓂ ᓄᓇᕗᑦ ᐃᓗᐊᓂ ᐱᓗᐊᖅᑐᒥ ᑲᔪᓯᑎᑕᐅᓚᐅᖅᓯᒪᓐᖏᒻᒪᑕ 
ᑖᒃᑯᐊ ᒪᓕᒐᕗᑦ ᐊᒻᒪᓗ ᒪᓕᒐᕋᓛᕗᑦ.  
 



ᐱᖓᑦᓯᖅ, ᒫᑦᓯ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇᓗ ᐃᓚᖓ ᑮᓇᐅᔭᐃᑦ ᐊᑐᖅᐸᑦᑕᑎᓐᓂ ᐊᖏᓪᓕᒋᐊᕈᑕᐅᒐᓚᒻᒥᔪᑦ ᑖᒃᑯᐊ ᐱᔪᓐᓇᐅᑎᓂᒃ 
ᑎᒍᓯᒃᑲᓐᓂᓚᐅᕋᑦᑕ ᐃᒥᐊᓗᓕᕆᓂᕐᒧᑦ ᑐᕌᖓᓗᐊᖅᑐᒥᒃ ᑖᒃᑯᐊ ᑲᑎᒪᔨᐅᔪᑦ ᓄᓇᕗᓕᒫᒧᑦ ᐃᒥᐊᓗᓐᓂᒃ 
ᑲᒪᕙᑦᑐᓄᑦ, ᐊᒻᒪᓗ ᐃᓕᓐᓂᐊᑎᒃᑲᓐᓂᕋᓱᑦᓯᒪᒐᑦᑎᒍ ᐃᖅᑲᖅᑐᐃᔨᕋᓛᕗᑦ ᖃᓄᖅ ᐱᐅᓯᖃᓪᓚᕆᒻᒪᖔᑕ ᐊᒻᒪᓗ 
ᑎᒃᑯᐊᖅᓯᒃᑲᓐᓂᕐᒥᒐᑦᑕ ᑕᒪᒃᑯᓂᖓ sheriff, ᑕᒪᒃᑯᓂᖓ ᖃᓄᑭᐊᖅ ᐃᓄᑦᑎᑐᑦ ᑕᐃᔭᐅᒍᓗᐊᑦ, ᑕᒪᒃᑯᐊ 
ᐱᔨᑲᑖᕆᔭᐅᕙᑦᑐᑦ ᐃᖅᑲᖅᑐᐃᔨᒃᑯᓐᓄᑦ ᑕᐃᒪᐃᑦᑐᒥᒃ ᐃᓕᓯᒃᑲᓐᓂᕆᐊᖃᖅᓯᒪᒻᒥᒐᑦᑕ ᑖᓐᓇ ᐃᖅᑲᖅᑐᐃᕕᒃ 
ᐊᑕᓕᖅᑎᓪᓗᒍ ᑕᒫᓂ. ᐊᒻᒪᓗ ᑖᓐᓇ ᐃᖅᑲᓇᐃᔭᖅᑎᒻᒪᕆᐅᓕᖅᑐᖅ ᐃᓕᓯᒪᓕᒻᒥᒐᑦᑎᒍ ᑕᒪᒃᑯᓄᖓ 
ᐃᓅᒍᓐᓂᐸᑦᑐᓄᑦ ᓇᓗᓇᐃᖅᓯᓯᒪᕙᓐᖏᑦᑐᓄᑦ ᖃᓄᖅ ᐱᐅᓯᖃᖁᔨᒻᒪᖔᑕ ᓱᓇᕈᓘᔭᖏᑦ ᑮᓇᐅᔭᖏᓪᓗ ᑖᓐᓇ 
ᑲᑎᖅᓱᖅᑐᒋᑦ ᑖᒃᑯᐊᓕᒫᑦ $1 ᒥᓕᐊᓐ ᖃᓂᒋᔮᓃᓐᓂᐊᒥᒻᒪᑕ.  
 
ᒪᑐᓯᔾᔪᑎᑦ ᐅᖃᐅᓰᑦ 
 
ᑖᒃᑯᐊ ᑕᕝᕙ ᓇᓗᓇᓐᖏᑦᑐᖅ ᐃᑲᔫᑕᐅᒃᑲᓂᕐᓂᐊᖅᑐᖅ ᓄᓇᕗᒻᒥᑕᐅᓕᒫᓄᑦ ᑲᑎᑦᑐᒋᑦ ᐊᒻᒪᓗ ᐃᒫᒃ, ᓄᓇᕗᒻᒧᑦ 
ᐊᑕᔫᒥᑎᒃᑲᓐᓂᒐᓱᑉᐸᑲᑦᑎᒍ ᒪᓕᒐᓕᕆᓂᖅ ᑐᕌᖓᔫᒥᖁᓪᓗᒍ ᐃᓄᓐᓄᑦ ᐱᓗᐊᖅᑐᒥ, ᐃᒫᒃ ᑕᑯᓐᓈᕈᑦᑎᒍ 
ᐃᖅᑲᓇᐃᔭᖅᑎᕗᖅᑲᐃ, ᐅᑉᓗᒥ ᑕᕝᕙᓂ ᒪᓕᒐᓕᕆᔨᒃᑯᓐᓂ ᐊᓪᓚᕝᕕᖓᓂ ᐅᓄᕐᓂᖅᓴᐅᓕᕐᖓᑕ.  
 
ᑕᐃᒫᒃ ᑐᕌᖓᔫᒥᒃᑲᓐᓂᕈᒪᑦᑎᐊᕋᑦᑕ ᐃᓄᓐᓄᑦ, ᐅᑉᐱᕆᔭᐅᒃᑲᓐᓂᕈᒪᒐᓗᐊᕋᑦᑕ ᑭᒡᒐᑐᖅᑕᑯᓗᑦᑎᓐᓄᑦ. ᑕᐃᒪᐃᒻᒪᑦ, 
ᐊᑐᓕᖅᑎᑎᒃᑲᓐᓂᕋᓱᐃᓐᓇᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᕝᕙᓂ ᐃᖅᑲᓇᐃᔭᕐᕕᑎᓐᓂ ᐊᒻᒪᓗ ᓇᒥᓕᒫᖅ 
ᑕᒪᒃᑯᐊ ᐊᒃᑐᐊᕕᒋᕙᑦᑕᕗᑦ, ᓇᓗᓇᓐᖏᑦᑐᖅ ᑕᑯᔅᔭᐅᔫᒥᒃᑲᓐᓂᕈᑦᑕ ᑕᒪᒃᑯᓄᖓ ᐃᓅᖃᑎᑦᑎᓐᓄᑦ 
ᓴᓐᖏᑲᓐᓂᕈᓐᓇᕋᑦᑕ ᐱᓇᓱᑦᑎᓪᓗᑕ. ᐄ, ᑖᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᓇᓗᓇᓐᖏᑦᑐᑦ 
ᐃᑲᔫᑎᖃᕕᔾᔪᐊᓂᐊᖅᑐᑦ ᑕᒪᒃᑯᓄᖓ ᐊᒻᒪᓗ ᐊᔾᔨᒌᓐᖏᑦᑐᓄᑦ ᓄᓇᕗᒻᒥᐅᑕᓄᑦ.  
 
ᑖᒃᑯᐊ ᑕᕝᕙ ᓇᐃᓪᓕᒋᐊᖅᓯᒪᔪᑦ ᐅᓂᒃᑳᕆᑲᐃᓐᓇᕈᒪᖅᑲᐅᔭᒃᑲ ᓇᓗᓇᓐᖏᑦᑐᖅ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᐱᖅᑯᑎᖃᕐᓂᐊᒥᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑲᑎᒪᔨᕋᓛᓄᑦ ᐃᔅᓯᕙᐅᑕᕐᒧᑦ ᐅᖃᐅᓯᒃᓴᖃᖅᑳᖅ? ᒥᔅᑕ 
ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑐᓴᖅᑎᑦᑎᒋᐊᔅᓴᖅ ᑲᑎᒪᔨᕋᓛᑦ 
ᐅᖃᐅᓯᕐᖓᐅᑎᖏᓐᓂ ᐱᒋᐊᓕᖅᑎᓪᓗᑕ 2008-09 ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᓕᕆᓂᕐᒧᓪᓗ ᐸᕐᓇᐅᑦ 
ᒪᓕᒐᓕᕆᔨᒃᑯᓐᓂ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐊᔭᐅᖅᑎᒃᑯᑦ ᑲᑎᒪᖃᑎᖃᕈᓐᓇᖅᓯᓚᐅᕐᒥᒻᒪᑕ ᒥᓂᔅᑕᐅᔪᒥᑦ 
ᐃᖅᑲᓇᐃᔭᖅᑎᖏᓐᓂᓪᓗ. ᒥᓂᔅᑕᐅᔪᕐᓗ ᑐᓴᖅᑎᑦᑎᒋᐊᕈᓐᓇᓚᐅᖅᑐᓂ ᒪᓕᒐᓕᕆᔨᒃᑯᑦ ᐊᑐᕐᓂᐊᖅᑕᖏᓐᓂᑦ 
2008-09. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᖃᐅᔨᓚᐅᖅᐳᑦ ᒪᓕᒐᓕᕆᔨᒃᑯᑦ ᐊᑭᑦᑐᕆᐊᒻᒪᕆᓐᓂᐊᕐᖓᑕ ᐊᑐᖅᑐᔅᓴᖁᑎᖏᓐᓄᑦ 
2008-09. ᒪᓕᒐᓕᕆᔨᒃᑯᑦ ᐊᑐᕈᒫᕐᓂᐊᖅᑕᖏᑦ ᒪᓕᒐᓕᕆᔨᒃᑯᑦ ᐊᑭᑦᑐᕆᐊᒻᒪᕆᓐᓂᐊᕐᖓᑕ 
ᐊᑐᖅᑐᒃᓴᖁᑎᖏᓐᓄᑦ 2008-09. ᒪᓕᒐᓕᕆᔨᒃᑯᑦ ᐊᑐᕈᒫᖅᑕᖏᑦ ᐊᑭᑦᑐᕆᐊᖅᑐᑦ 16.4-ᐳᓴᓐᑎᒥᒃ. ᑖᒃᑯᐊ 
ᐊᒥᓱᕈᓗᐊᓚᕿᔪᑦ ᐱᔾᔪᑎᒋᓪᓗᒋᑦ ᐃᑲᔪᖅᑕᐅᕕᐅᔪᓄᑦ ᐊᑐᓕᖅᑎᑕᐅᓂᖓᓄᓪᓗ ᓄᑖᖑᔪᑦ ᐃᓚᒌᓄᑦ 
ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐱᖁᔭᐅᔪᖅ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᖅ ᖁᕕᐊᓱᑉᐳᑦ ᑖᓐᓇ ᓄᑖᖑᔪᖅ ᐱᖁᔭᐅᔪᖅ ᐊᑐᓕᖅᑎᑕᐅᓛᓕᕐᒪᑦ ᒫᓐᓇᒫᒃᑯᑦ 
ᐊᒥᓲᓂᖅᓴᐅᔪᓪᓗ ᓄᓇᓕᓐᓂᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᐅᒐᔭᖅᑐᐃᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 
ᓄᓇᓕᓐᓂᑦ ᐊᒥᓲᓂᖅᓴᐅᔪᓂᑦ ᐊᒻᒪᓗ ᐅᐸᓗᖓᐃᔭᖅᑕᐅᔪᑦ ᐃᓕᓐᓂᐊᖅᑎᑕᐅᓪᓗᑎᓪᓗ ᐊᑐᓕᖅᑎᑕᐅᓂᔅᓴᖓᓄᑦ. 
ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᖅᑯᑦ ᐱᒻᒪᕆᐅᓂᖓᓂᑦ. ᑕᒪᒃᑯᐊ ᑭᓐᖒᒪᔭᖏᑦ ᐃᓐᓇᑐᖃᐅᔪᑦ 
ᐱᓂᕐᓗᑦᑕᐅᖃᑦᑕᑐᐃᓐᓇᕆᐊᖃᕐᓂᖏᓐᓂᑦ ᐅᖃᐅᓯᐅᔭᕆᐊᖃᕐᒪᑦ ᒪᓕᒐᓕᕆᔨᒃᑯᓪᓗ ᐃᓕᖅᑯᓯᓕᕆᔨᒃᑯᓪᓗ 
ᐱᓕᕆᖃᑎᒌᒋᐊᖃᕐᒪᑎᒃ ᑕᐃᒪᐃᑦᑕᕆᐊᖃᕈᓂ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑕ ᐃᓐᓇᑐᖃᕆᔭᑦᑕ ᑭᓐᖒᒪᔭᖏᓐᓂᑦ ᓴᖅᑭᔮᖅᑎᑦᑎᒃᑲᓐᓂᓂᕐᒧᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᑎᐊᒃᑲᓂᕐᒥᔪᑦ ᖃᓄᖅᑑᕈᑎᐅᓂᐊᖅᑐᓂᑦ ᐱᒋᐊᖅᑕᐅᕙᓪᓕᐊᓂᐊᖅᑐᓂᓪᓗ 
ᐅᖃᐅᓯᕆᑐᐃᓐᓇᖏᓪᓗᒋᑦ ᖃᓄᐃᓕᔭᐅᖃᑦᑕᕐᓂᖏᓐᓂᑦ ᐱᕋᔭᖃᑦᑕᖅᑐᑦ. ᑭᓯᐊᓂᓕ ᐋᖅᑭᒃᓯᓕᕐᓗᑎᒃ 
ᐱᕋᔭᑦᑎᑎᑦᑕᐃᓕᒪᓂᕐᒧᑦ ᐊᒥᓲᓗᐊᖅᑐᑦ ᐅᕕᒃᑲᕆᔭᕗᑦ ᒪᓕᒐᕐᒥᒃ ᓯᖁᒥᑦᑎᖃᑦᑕᕐᒪᑕ ᐊᒥᓱᐊᖅᑎᓗᐊᖅᑐᑎᓪᓗ 
ᑮᓇᐅᔭᑦ ᐊᑐᐃᓐᓇᐅᔪᑦ ᑎᒍᔭᐅᓯᒪᓂᖏᓐᓄᑦ ᓈᒻᒪᖃᑦᑕᖏᒻᒪᑕ. ᑖᒃᑯᐊ ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑯᑦ 
ᒪᓕᒐᓕᕆᔨᒃᑯᓐᓂᑦ ᐃᓕᖅᑯᓯᓕᕆᔨᒃᑯᓐᓂᓗ ᐱᓕᕆᖃᑎᒌᖁᓪᓗᒋᑦ ᐊᔪᕐᓇᖏᑉᐸᑦ ᐃᓕᖅᑯᓯᓕᕆᔨᒃᑯᑦ 
ᐋᖅᑭᔅᓯᖁᓪᓗᒋᑦ ᐅᕕᒃᑲᐅᔪᑦ ᑭᒃᑰᓂᖏᓐᓂᑦ ᐱᕙᓪᓕᐊᓂᕐᒧᑦ ᐸᕐᓇᒍᒻᒥᑦ. 
 
ᑲᑎᒪᔨᕋᓛᖑᔪᓪᓗ ᐃᑲᔪᖅᑐᐃᕗᑦ ᓄᓇᓕᓐᓂ ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ ᐊᒻᒪᓗ ᐃᑲᔪᖅᑐᐃᓪᓗᑎᒃ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᖏᓐᓂᑦ.  
 
ᐃᒃᓯᕙᐅᑖᖅ, ᐃᓱᒪᔅᓴᖅᓯᐅᒃᑲᓐᓂᕆᐊᖃᖅᐳᒍᑦ ᐸᓖᓯᖃᕐᓂᕐᒧᑦ ᓄᓇᕗᒻᒥ, ᒫᑦᓯ 2007-ᒥ ᒥᓂᔅᑕᐅᔪᖅ 
ᓴᖅᑮᓚᐅᕐᒪᑦ ᒪᓕᒐᓕᐅᕐᕕᒻᒧᑦ ᐅᓂᒃᑳᖑᔪᓂᑦ ᐸᓖᓯᓕᕆᓂᕐᒧᑦ ᓄᓇᕗᒻᒥ ᑲᑎᒪᔨᕋᓛᖑᔪᓪᓗ ᑎᓕᐅᕆᕗᑦ ᑖᒃᑯᐊ 
ᐊᑐᓕᖅᑎᑕᐅᖁᓪᓗᒋᑦ ᐊᑐᓕᖁᔭᐅᓚᐅᖅᑐᑦ ᐅᓂᒃᑳᒥ. 
 
ᑲᑎᒪᔨᕋᓛᖑᔪᑦ ᖃᐅᔨᒋᕗᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑐᔅᓴᖁᑎᖏᑦ 2008-09 ᐱᖃᓯᐅᔾᔨᔪᑦ $1.5 
ᒥᓕᐊᓐ ᓄᑖᖑᔪᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒋᔭᖓ ᐸᓖᓯᒃᑯᓐᓄᑦ, ᐸᓖᓯᖃᕈᑕᐅᓂᐊᖅᑐᓂᒃ. 
ᑲᑎᒪᔨᕋᓛᖑᔪᑦᑕᐅᖅ ᖃᐅᔨᒋᕗᑦ ᑖᒃᑯᐊ 2008-09 ᐱᓕᕆᕕᒻᒧᑦ ᐸᕐᓇᒍᑎᖓ ᓇᓗᓇᐃᖅᓯᓯᒪᔪᑦ ᒪᕐᕉᒃ 
ᓯᕗᓪᓕᐅᔾᔭᐅᖁᔭᐅᔫᒃ ᐱᐅᓯᒋᐊᖅᑎᑕᐅᖁᓪᓗᒋᑦ. ᑕᒪᒃᑯᐊ ᐸᓖᓯᒃᑯᑦ ᐅᖃᖃᑦᑕᕈᓐᓇᖅᓯᖁᓪᓗᒋᑦ ᑕᖅᑲᒃᑯᓄᖓ 
ᐅᖃᐅᓯᕐᒥᑦ ᐊᑐᕐᓗᑎᑦ ᐱᓗᐊᖅᑐᒥᖅᑲᐃ ᐱᔨᑦᑎᕈᓐᓇᕐᓗᑎᒃ ᐃᓄᑦᑎᑐᑦ ᐅᖃᐅᓯᕐᒥᑦ ᐊᒻᒪᓗᑦᑕᐅ 
ᐱᐅᓯᕚᓪᓕᖅᑎᒋᐊᕐᓗᒍ ᐊᑲᐅᓯᕚᓪᓕᖅᑎᒋᐊᕐᓗᒍ ᐃᓄᓐᓂᒃ ᐸᓖᓯᑖᒃᑲᓐᓂᕆᐊᖃᕐᓂᖏᓐᓂ ᑕᒫᓂ ᓄᓇᕗᒥ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᑦᑎᐊᖅᐳᑦ ᑕᒪᒃᑯᓂᖓ ᐱᕙᓪᓕᐊᓂᖏᓐᓂᑦ ᐱᖃᓯᐅᑎᓪᓗᒋᑦ ᕿᒥᕐᕈᓪᓗᒋᑦ 
ᐃᓱᒪᖅᓲᑕᐅᔪᓐᓇᖅᑐᑦ ᑕᒪᒃᑯᐊ ᐸᓖᓯᓄᑦ ᐃᑲᔪᖅᑎᐅᒍᓐᓇᖅᑐᑦ ᐊᒥᓱᐊᖅᑎᓗᐊᕐᓗᑎᒃ ᓄᓇᓕᓐᓂᑦ 
ᐅᖃᐅᓯᐅᓐᖏᓗᐊᖃᑦᑕᕐᖓᑕ ᐋᖅᑭᑉᐸᒐᑎᓪᓗ ᐊᕝᕕᐊᕈᑎᖃᕐᓂᑯᒧᑦ ᑕᒪᒃᑯᓄᖓ. ᑲᑎᒪᔨᕋᓛᑦ 
ᐃᓕᓴᖅᓯᒐᓗᐊᖅᑎᓪᓗᒋᑦ ᐃᑲᔪᖅᑐᐃᓪᓗᑎᓪᓗ ᑕᒪᒃᑯᐊ ᐸᓖᓯᒃᑯᑦ ᓄᓇᑦᑎᓐᓂ ᐱᔨᑦᑎᐸᑦᑐᑦ ᐱᒻᒪᕆᐅᒻᒪᑦᑕᐅᖅ 
ᑕᐃᒃᑯᐊ ᐃᓚᓕᐅᔾᔭᐅᒋᐊᖃᕐᒥᒻᒪᑕ ᓄᓇᑦᑎᓐᓃᑦᑐᑦ, ᓄᓇᖃᐃᓐᓇᓕᒫᖅᑐᑦ ᖃᐅᔨᒪᓪᓚᕆᑦᑐᑎᓪᓗ ᓄᓇᑦᑎᓐᓂᑦ 
ᐃᓄᓐᓂᓪᓗ, ᐃᓄᖏᓐᓂᑦ. ᑕᒪᒃᑯᐊ ᐱᓂᕐᓗᓐᓂᐅᖃᑦᑕᓚᐅᖅᑐᑦ ᐅᑭᐅᖅᑕᖅᑐᒥᑦ ᐃᓅᒍᓐᓃᖅᑐᖃᖅᐸᑦᑐᓂ 
ᐸᓖᓯᐅᔪᓂᑦ ᐃᖅᑲᓇᐃᔭᖅᑐᑎᒃ ᑕᐃᒫᒃ ᓇᓗᓇᐃᒃᑲᓐᓂᕈᑎᐅᕗᑦ ᐸᓖᓯᒃᑯᓐᓂᑦ 
ᐃᖅᑲᓇᐃᔭᖃᑎᒌᒃᑲᓐᓂᔪᕆᐊᖃᖅᑐᑦ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑎᐅᔪᖅ ᖁᕕᐊᓱᑉᐳᑦ ᐱᓕᕆᕕᐅᔪᖅ ᓴᖅᑭᔮᖅᑎᑦᑎᓂᖓ ᐊᒻᒪᓗ ᓄᓇᓕᕋᓛᖑᔪᓂᒃ 
ᐊᑐᒃᑲᓂᕐᓂᕆᓕᖅᑕᖏᓐᓂᒃ ᑎᒍᔭᐅᓯᒪᔪᓄᑦ ᑕᒪᒃᑯᐊ ᑕᐃᒪᑦᑐᑦ ᐱᖕᒪᕆᐅᓘᒻᒪᑕ ᐃᓄᓐᓄᑦ 
ᐊᑲᐅᓯᕚᓪᓕᑎᑦᑎᒐᓱᑦᑐᓂ ᐃᑲᔪᖅᐸᒻᒪᑕ ᖃᓄᖅ ᐃᓅᓯᖃᕆᐊᖃᕐᓂᕐᒥᒃ ᐃᓕᓴᑎᑦᑎᓪᓗᑎᒃ ᑕᐃᒃᑯᓄᖓ 
ᐱᕋᔭᓯᒪᔪᓄᑦ ᓲᕐᓗ ᑕᕝᕗᖓ ᓄᓇᓕᖏᓐᓄᑦ ᐃᑲᔪᕐᓗᑎᒃ ᐅᑎᖅᑎᓗᑎᒃ ᐃᓄᖃᖅᑎᑎᓪᓗᑎᒃ. ᓂᕿᖃᖅᑎᑎᓪᓗᑎᒃ 
ᐃᓐᓇᑐᖃᐅᔪᓂᒃ ᐊᓯᖏᓐᓄᓪᓗ, ᑕᐃᒪᐃᑦᑐᖅ ᐱᓕᕆᐊᖑᔪᖅ ᐃᑲᔪᖅᐹᓕᒻᒥᔪᖅ ᐅᑉᐱᕈᓱᓐᓂᖃᕐᓂᕐᒥᒃ 
ᐃᓕᖅᑯᓯᑐᖃᕆᔭᑦᑎᓐᓂᒃ ᑕᒪᒃᑯᐊ ᓄᓇᓕᕋᔮᖑᔪᑦ ᑲᒻᒪᓪᓗᐊᑕᕆᐊᖃᖅᑐᑦ ᐊᑲᐅᓯᑦᑎᓯᒐᓱᐊᓂᕐᒧᑦ ᐃᒫᒃ 
ᐊᑐᖅᑕᐅᑐᐃᓐ…. ᐃᓛᒃ ᐃᓱᒪᒋᔭᐅᑐᐃᓐᓇᖏᓪᓗᑎᒃ ᐃᓄᒋᐊᓗᐊᕈᑕᐅᓂᐊᖅᑐᐃᑦ ᐃᑲᔪᖅᑕᐅᕕᖕᓂ.  
 
ᐃᑦᓯᕙᐅᑖᖅ, ᒪᓕᒐᓕᐅᖅᑎᐅᔪᑦ ᐃᓱᒫᓗᒍᑎᖃᕐᒥᔪᑦ ᐃᓕᓐᓂᐊᑦᑎᐊᕆᐊᓖᑦ ᐃᒻᒥᓂᓪᓗ ᓴᐳᑎᓯᒪᓪᓗᑎᒃ ᑕᐃᒃᑯᐊ 
ᐃᖅᑲᓇᐃᔭᖅᑐᓕᒫᑦ ᐃᑲᔪᖅᑕᐅᕕᖕᒥ ᐊᒻᒪᓗ ᓄᓇᓕᕋᓛᓂ ᑕᐅᕙᓂ ᕿᑎᕐᒥᐅᓂ ᑭᕙᓪᓕᕐᒥᓗ ᑕᒪᒃᑯᐊ 
ᐊᑦᑕᓇᖅᑐᒦᒋᐊᖃᓐᖏᒃᑲᓗᐊᕐᖓᑕ ᐃᖅᑲᓇᐃᔮᖃᖅᑐᑦ ᑕᐃᒪᐃᑦᑐᓂᑦ.  

ᐊᒻᒪᓗ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᒻᒥᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᓪᓕᐊᒋᐊᖃᕐᖓᑕ ᐃᑲᔪᖅᑕᐅᕝᕕᐅᔪᓂ 
ᒪᒥᓴᕐᕕᐅᔪᓂᓗ. ᐊᒻᒪᓗ ᐊᑦᓱᐊᓗᒃ ᖁᕕᐊᑦᑐᑎᒃ ᒪᓕᒐᓕᕆᔨᒃᑯᑦ ᐊᔅᓱᕈᑦᓯᐊᕋᓱᖃᑦᑕᕐᖓᑕ ᓲᕐᓗ ᓄᓇᕗᒻᒥ 
ᓯᓚᑦᑐᓴᕐᕕᑯᓐᓂ ᐊᑐᖅᑐᑎᒃ ᐃᖅᑲᓇᐃᔭᕆᐊᓚᐅᓐᖏᑦᑐᓄᑦ ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ 
ᓂᕆᐅᒋᔭᖃᖅᑐᑎᒃ ᒪᑐᐃᖅᑕᐅᓛᕐᓂᖓᓂᒃ ᓄᑖᖑᔪᓄᑦ ᐊᖑᑎᓄᑦ ᐃᑲᔪᖅᑕᐅᕕᐅᒐᔭᖅᑐᖅ ᑕᐅᕙᓂ ᑭᕙᓪᓕᕐᒥ.  
 
ᑲᑎᒪᔨᕋᓛᖑᔪᑦᑕᐅᖅ ᖃᐅᔨᒻᒥᔪᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐸᕐᓇᒍᑎᒋᔭᖓ ᓇᓗᓇᐃᖅᓯᓯᒪᒻᒪᑕ 
ᐊᑎᓕᐅᖅᑕᐅᕋᑖᕐᓂᑰᔪᖅ ᓄᑖᖅ ᐊᖏᖃᑎᒌᒍᑕᐅᔪᖅ ᓄᓇᑦᓯᐊᕐᒥ ᐊᒻᒪᓗ ᐋᓐᑎᕆᔪᒥ ᑕᒪᒃᑯᓄᖓ 
ᓇᓕᐊᓐᓄᕋᖃᑦᑕᕐᓂᖏᓐᓂᒃ ᑎᒍᔭᐅᒪᔪᑦ ᑲᑎᒪᔨᕋᓛᖑᔪᐃᑦ ᐃᓕᓴᖅᓯᔪᖅ ᐊᑭᑐᔪᐊᓘ. ᐊᑭᑦᑐᐸᓪᓕᐊᑐᐃᓐᓇᕐᒪᑕ  
ᓂᕆᐅᑉᐳᒍᓪᓗ ᑖᒃᑯᐊ ᓯᕕᑐᔪᒧᑦ ᐸᕐᓇᒍᑎᒋᓂᐊᖅᑕᖏᑦ ᓴᖅᑮᓂᕐᒧᑦ ᓄᑖᖑᔪᓂ ᑎᒍᔭᐅᓯᒪᕕᐅᔪᓂ ᓄᓇᕘᒻᒥ 
ᐊᒻᒪᓗ ᑲᒪᔾᔪᓯᖃᕐᓗᑎᒃ ᓄᓇᕗᒻᒥ ᓴᓇᔭᐅᓯᒪᔪᓂᒃ ᒪᒥᓴᕈᑕᐅᓂᐊᖅᑐᓂᒃ ᖃᑦᑏᓐᓇᕈᖅᐹᓪᓕᑦᑎᑦᑎᒐᔭᖅᑐᔅᓴᐅᕗᖅ 
ᑕᐃᒃᑯᓂᖓ ᐱᕋᔭᖅᐸᑦᑐᓂ ᐱᕋᔭᒃᑲᓐᓂᖃᑦᑕᖁᓇᒋᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐊᐅᓚᑕᐅᓂᕆᔭᖏᑦ ᐃᒥᐊᓗᓕᕆᓂᕐᒧᑦ ᑮᓇᐅᔭᐃᑦ ᐅᑎᖃᑦᑕᖅᑐᖅ ᐊᒻᒪᓗ 
ᐃᒥᐊᓗᓕᕆᓂᕐᒧᑦ ᑎᒥᐅᔪᑦ ᐊᑖᓃᒻᒪᑕ ᑖᒃᑯᐊ ᒪᓕᒐᓕᕆᓂᐅᑉ ᐋ… ᓄᓇᓂ ᐃᓕᖓᔪᓂ ᑮᓇᐅᔭᓕᕆᓂᕐᒧᑦ 
ᐱᔭᒃᓴᕆᔭᐅᔪᑦ ᑖᒃᑯᐊ ᓚᐃᓴᑖᖅᑎᑦᑎᓂᖅ ᑲᑎᒪᔩᑦ ᑖᒃᑯᐊ ᓄᒃᑎᖅᑕᐅᓚᐅᕐᒪᑕ 2007-08 ᑖᒃᑯᐊ 
ᒪᓕᒐᓕᕆᔨᒃᑯᓐᓂ ᑖᒃᑯᐊᓗ ᑲᑎᒪᔨᐊᓛᑦ ᕿᒥᕐᕈᓂᐊᖅᑐᑦ ᓇᓗᓇᐃᖅᓯᒪᔪᓂ ᐊᕐ̀ᕌᒍᑕᒫᖅᓯᐅᑎᓂ ᑖᒃᑯᐊ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔨᑦ ᑲᑎᒪᔨᖏᑦ ᓴᖅᑭᑦᑎᑕᐅᓚᐅᕐᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐃᒃᓯᕙᐅᑖᖅ, ᐃᓚᒋᔭᐅᔪᖅ ᒪᓕᒐᓕᐅᖅᑎ ᐃᓱᒫᓘᑎᖃᕐᒪᑕ ᑖᒃᑯᐊ ᐱᓕᕆᕕᐅᑉ ᒐᕙᒪᒃᑯᓐᓂ ᐱᓕᕆᐊᖏᓐᓄᑦ 
ᐸᕐᓇᐅᑏᑦ ᐊᒻᒪᓗ ᑖᒃᑯᐊ ᐱᖓᓱᑦ ᒪᓕᒐᓕᕆᔩᑦ ᐱᓕᕆᔪᒻᒪᕆᐅᓯᒪᒻᒪᑕ ᐊᔪᕐᓇᖅᑐᓂᒃ ᐊᒻᒪᓗ ᐊᑭᑐᔫᓪᓗᑎᒃ 
ᐱᒋᐊᕈᑕᐅᓯᒪᔪᑦ ᒐᕙᒪᒃᑯᓐᓄᑦ ᑕᒪᓐᓇ ᓱᓕ ᑐᑭᓯᓇᒃᑲᓐᓂᕆᐊᓕᒃ ᖃᓄᓪᓚᑦᑖᖅ ᐃᖅᑲᖅᑐᐃᕕᒻᒨᕈᑕᐅᓯᒪᔪᑦ 
ᓄᓇᕕᒻᒧᑦ ᖃᓄᖅ ᓵᑕᐅᓯᒪᓂᐊᕐᒪᖔᑕᓗ. ᐊᒻᒪᓗ ᐱᒻᒪᕆᐅᓪᓗᑎᒃ ᑕᒪᒃᑯᐊ ᑲᑎᒪᔨᐊᓛᑦ ᒐᕙᒪᒃᑯᓐᓂ ᓄᓇᕗᒻᒥ 
2006-07 ᐃᓗᐊᓂ ᐅᓂᒃᑳᓕᐊᖑᓯᒪᔪᑦ ᑮᓇᐅᔭᐃᑦ ᓴᖅᑭᑎᑕᐅᓂᐊᖅᑐᑦ ᕕᕝᕗᐊᕆ 21, 2008 ᓇᓗᓇᐃᖅᓯᒪᔪᑦ 
ᑖᒃᑯᐊ 24-ᖑᔪᑦ ᐱᓇᓱᐊᖅᑕᐅᔪᑦ ᐊᒻᒪᓗ ᓯᕘᕋᓵᕈᑕᐅᓯᒪᔪᑦ ᐃᖅᑲᖅᑐᐃᕕᖕᒧᑦ ᐃᓕᔭᐅᓯᒪᓪᓗᑎᒃ ᒐᕙᒪᒃᑯᓐᓄᑦ 
ᑖᒃᑯᐊ ᓴᖅᑭᓐᓂᐊᖅᑐᑦ ᓱᓕ ᓴᖅᑭᓐᓂᕆᓂᐊᖅᑕᖏᑦ ᓇᓗᓇᐃᖅᑕᐅᓯᒪᓐᖏᑦᑐᑦ. 
 
ᐃᒃᓯᕙᐅᑖᖅ ᑖᒃᑯᐊ ᐱᔾᔪᑕᐅᔪᑦ ᐃᒻᒪᓐᓇ ᒪᓕᒐᓕᕆᓂᕐᒧᑦ ᑐᑭᓯᒋᐊᕐᕕᐅᔪᓐᓇᖅᑐᑦ ᐃᒪᓐᓇ ᐃᓄᖏᓐᓄᑦ 
ᑐᑭᖃᑦᓯᐊᕐᒪᑕ ᐃᓱᒫᓘᑕᐅᔪᑦ ᑲᑎᒪᔨᐊᓛᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᑲᑎᒪᓂᐅᓚᐅᖅᑐᓂ ᑲᓇᑕᐅᑉ ᐊᒻᒪᓗ 
ᑲᓇᑕᒥ ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᓗ ᒥᓂᔅᑕᐅᔪᑦ ᒪᓕᒐᓕᕆᓂᕐᒧᑦ ᑖᒃᑯᐊ ᓄᕕᐱᕆ 2007-ᒥ. ᒥᓂᔅᑕ 
ᓴᖅᑭᑎᑦᑎᓚᐅᕐᒪᑦ ᑐᓴᒐᑦᓴᑎᒍᑦ ᐊᒻᒪᓗ ᑕᒪᓐᓇ ᒪᓕᒐᑎᒍᑦ ᐃᑲᔪᖅᑕᐅᕕᐅᖃᑦᑕᖅᑐᖅ ᐱᔾᔪᑎᒋᓪᓗᒋᑦ 
ᐃᓕᖓᓂᐊᕐᒪᑕ ᑲᓇᑕᒥᐅᑕᓄᑦ ᐃᒪᓐᓇ ᐱᒋᐊᖅᑕᐅᔪᓐᓇᑎᐊᕐᓗᑎᒃ ᐅᐸᒃᑕᐅᓗᑎᒃ. ᑖᓐᓇ ᐱᓗᐊᖅᑐᒥ 
ᐊᕕᑦᑐᖅᓯᒪᔪᑦ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᒥᓂᔅᑕᐅᔪᑦ ᐅᖃᓚᐅᕐᒪᑕ ᐊᔭᐅᖅᑐᐃᓗᑎᒃ ᑲᓇᑕᐅᑉ ᒥᓂᔅᑕᖓᓂᒃ 
ᒪᓕᒐᓕᕆᓂᕐᒧᑦ ᐃᓕᑕᕆᓗᒋᑦ ᐊᒥᖅᑳᖃᑎᒌᖕᓂᒃᑯᑦ ᑲᔪᓯᑦᑎᐊᖁᓪᓗᒋᑦ ᒪᓕᒐᓕᕆᓂᕐᒧᑦ 
ᐃᑲᔪᖅᑕᐅᔪᑦᑕᐅᖃᑦᑕᖅᑐᑦ ᑲᓇᑕᒥᐅᑕᓄᑦ. ᑖᒃᑯᐊ ᐊᖏᓪᓕᒋᐊᕐᓗᒋᑦ ᑲᓇᑕᐅᑉ ᑮᓇᐅᔭᐃᑦ ᑕᒪᒃᑯᓄᖓ 
ᐱᕋᔭᓐᓂᐅᖃᑦᑕᖅᑐᓄᑦ ᐃᑲᔪᕈᑎᒃᓴᐅᔪᑦ ᒪᓕᒐᓕᕆᓂᒃᑯᑦ. ᑖᒃᑯᐊᓗ ᐊᑐᐃᓐᓇᕈᓪᓗᒋᑦ ᑮᓇᐅᔭᐃᑦ ᓄᑖᑦ 
ᐃᑲᔪᖅᑑᑕᐅᓂᐊᖅᑐᑦ ᓄᓇᓕᖕᓂ ᐱᒋᐊᕈᑕᐅᖃᑦᑕᖅᑐᑦ ᐃᑲᔪᕈᑕᐅᓚᖓᔪᑦ ᐃᖅᑲᖅᑐᐃᕕᖕᓂ ᑲᑎᒪᔨᐊᓛᒃ 
ᐱᐊᓂᒃᐳᑦ ᒐᕙᒪᒃᑯᓪᓗ ᐊᖏᑉᓕᒋᐊᖅᑎᑦᑎᓂᐊᖅᑐᑦ ᑖᒃᑯᐊ ᒪᓕᒐᓕᕆᓂᕐᒥᒃ ᐱᔾᔪᑎ ᐱᔨᑦᑎᕈᑏᑦ ᓄᓇᕗᒻᒥ. 
 
ᑕᕝᕙ ᐱᐊᓂᑉᐳᑦ ᐅᖃᐅᓯᒃᓴᒃᑲ. ᒪᓕᒐᓕᐅᖅᑏᑦ ᐅᖃᐅᓯᖃᕐᓂᐊᖅᑐᑦ ᓇᖕᒥᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᖅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᐱᖁᔨᕗᖔᖅᑐᖓ ᓄᖅᑲᖓᓚᐅᑲᒍᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᑎᑕᖃᖅᐳᖅ ᓇᑎᕐᒥ ᑖᒃᑯᐊ 
ᓄᖅᑲᕈᒪᓕᖅᖢᑎᒃ, ᐊᒻᒪᓗ ᑖᓐᓇ ᑲᑎᒪᔾᔪᑕᐅᔪᓐᓇᖏᑦᑐᖅ, ᑕᐃᒃᑯᐊ ᓈᖕᒪᒃᓴᖅᑐᑦ ᐱᖁᔨᕗᖔᕈᑎᒧᑦ ᐃᓵᒋᑦᑎ. 
ᑕᐃᒃᑯᐊ ᓇᖕᒪᒃᓴᖏᑦᑐᑦ. ᑲᔪᓯᔪᖅ ᐱᖁᔨᕗᖔᕈᑦ. ᒪᑭᓐᓂᓕᐊᖅᐳᖓ ᐱᐊᓂᓕᕐᓗᑕ.  
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᕗᑦ 20. ᑖᓐᓇ ᐅᓂᒃᑳᓕᐊᖏᑦ ᑲᑎᒪᑐᐃᓐᓇᖅᑐᑦ. ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐊᓛᑦ ᐃᓱᒪᒃᓴᖅᓯᐅᕈᑎᖅᑲᐅᔪᑦ ᐱᖁᔭᒃᓴᖅ 23-ᒥ 
ᐊᒻᒪᓗ ᐊᑐᕈᒫᕐᓂᐊᖅᑐᑦ ᐅᓂᒃᑳᕈᒪᓕᖅᖢᖓ ᐱᐊᓂᖕᓂᐊᓕᖅᑎᓐᓂᒃ ᑲᔪᓯᓂᕐᒥᒃ, ᐊᒻᒪ ᐅᖃᖅᑏ, 
ᐱᖁᔨᕗᖔᖁᔨᕗᖓ ᑖᒃᑯᐊ ᐅᓂᒃᑳᓕᐊᕈᑎᑦ ᑲᑎᒪᑐᐃᓐᓇᖅᑐᓂᒃ ᐱᐊᓂᒡᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑐᒡᓖᔪᖃᖅᐹ? ᒥᔅᑕ ᐊᕐᕚᕐᓗᒃ. ᑖᓐᓇ ᐱᖁᔨᕗᖔᕈᑦ 
ᓈᖕᒪᑦᑐᖅ. ᐃᓵᒋᑦᑎ ᓇᖕᒪᒃᓴᖅᑐᑦ. ᓈᖕᒪᒃᓴᓐᖏᑦᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑖᓐᓇ 21. ᐱᖓᔪᐊᓂ ᐅᖃᓕᒫᖅᓯᓂᖅ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᒃᓴᐃᑦ ᐅᑉᓗᒥ. ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᖓ ᖃᐅᒃᐸᑦ ᑕᐃᒃᑯᐊ ᓄᓇᕗᒻᒥ 
ᓯᕗᓕᖅᑎᐅᔪᑦ ᖁᓕᒧᐊᖅᐸᑦ ᐅᑉᓛᒃᑯᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᒫᑦᓯ 13-ᒥ. 
  
 
ᑲᑎᒪᔾᔪᑎᒃᓴᐃᑦ ᑎᓴᒻᒥᕐᒧᑦ, ᒫᑦᓯ 13-ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᒪᓕᒐᓕᐅᖅᑎᒃᑯᑦ ᓄᖅᑲᖅᑐᑦ ᑎᑭᓐᓇᓱᐊᕐᓂᖓᓂ ᑎᓴᒻᒥᖅ, ᒪᑦᓯ 13, 1:30-ᒥ 
ᐅᓪᓗᒃᑯᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:20ᒧᐊᖅᑎᓪᓗᒍ



 

 

 


